
Te mau aʻoraa no 
te amuiraa rahi
Piiraa o te mau Hitu Ahuru 
Apî e te Peresideniraa Rahi 
no te Haapiiraa Sabati



Hoê Tia‘i mamoe, na Howard Lyon

I ônei te farerei nei Iesu Mesia i te mau Ati Nephi i te fenua Marite no te faatupu i te hoê tohuraa Ta’na i faaite i to Ierusalema :  

« E mamoe ê atu â ta’u, e ere i to teie nei aua, e aratai atoa mai au ia ratou e tia’i, e faaroo mai hoi ratou i to’u reo,  

ia hoê a‘e nănă, e hoê hoi tiai » (Ioane 10:16; hi‘o atoa 3 Nephi 15:21).

MAHANA MAA PO‘IPO‘I,  
5 NO EPERERA 2014, TUHAA PURERAA RAHI
Peresidenihia : Peresideni Thomas S. Monson.  
Arata‘ihia : Peresideni Dieter F. Uchtdorf. 
Pure matamua : Elder Carl B. Cook. Pure ho-
pea : Elder W. Christopher Waddell. Himene 
na te Pŭpŭ himene o te Fare Menemene ; 
Mack Wilberg e Ryan Murphy, na taata 
arata‘i ; Clay Christiansen e Richard Elliott, 
na taata i te hamonia : « Auê te Paari » Te 
Mau Himene, no. 41 ; « Haere Tatou ma te 
Faaroo », Te Mau Himene, no. 37, faanahohia 
mai e Wilberg, aita i haapararehia ; « Arata‘i 
Mai, E Tena Tiarama » Te Mau Himene,  
no. 49, faanahohia mai e Wilberg, aita i 
haapararehia ; « Maiti i te Maitai », Te Mau 
Himene, no. 144 ; « A New Commandment 
I Give unto You », Gates, haapareraa na 
Jackman ; « A Haere Mai, Te Arii », Te Mau 
Himene, no. 27, faanahohia mai e Murphy, 
aita i haapararehia.

MAHANA MAA AVATEA,  
5 NO EPERERA 2014, TUHAA PURERAA RAHI
Peresidenihia : Peresideni Thomas S. Monson. 
Arata‘ihia : Peresideni Henry B. Eyring. Pure 
matamua : Elder Ian S. Ardern. Pure hopea : 
Linda K. Burton. Himene na te hoê pŭpŭ 
himene amui no te Fare haapiiraa no Orem 
Utah : Ryan Eggett, te taata arata‘i ; Bonnie 
Goodliffe e Linda Margetts, na taata i ni‘a i 
te hamonia : « E Arue Tatou Nei », Te Mau 
Himene, no. 39, faanahohia mai e Manookin, 
haaparareraa na Jackman ; « Je vivais dans 
les cieux », Children’s Songbook, 4, faana-
hohia mai e Beebe, haaparareraa na Larice 
Music ; « Mauruuru Matou, E te Atua », Te 
Mau Himene, no. 10 ; « E te Mau Nunaa e », 
Te Mau Himene, no. 4, faanahohia mai e 
Duffin, haaparareraa na Duffin.

MAHANA MAA AHIAHI,  
5 NO EPERERA 2014, TUHAA PURERAA  
NA TE AUTAHU‘ARAA
Peresidenihia : Peresideni Thomas S. Monson. 
Arata‘ihia : Peresideni Dieter F. Uchtdorf. 
Pure matamua : Elder LeGrand R. Curtis Jr. 
Pure hopea : Russell T. Osguthorpe. Himene 
na te hoê pŭpŭ himene a te mau piahi no te 
Fare Haapiiraa Teitei no Brigham Young-
Idaho ; Randall Kempton e Kevin Brower, 
na taata arata‘i ; Andrew Unsworth, te taata 
i te hamonia : « Saints, Behold How Great 
Jehovah », Hymns, no. 28, faanahohia mai 
e Kempton, aita i haapararehia : « I Tera 
Hora ma te Hau ». Te Mau Himene, no. 76, 
faanahohia mai e Kasen, haaparareraa na 
Jackman ; « A Oaoa na, e Arii te Fatu ! » Te 
Mau Himene, no. 29 ; « Ei Ia’u Nei, To’u Atua 
e » Te Mau Himene, no. 90, faanahohia mai e 
Kempton, aita i haapararehia.

SABATI PO‘IPO‘I, 6 NO EPERERA 2014, 
TUHAA PURERAA RAHI
Peresidenihia : Peresideni Thomas S. Monson. 
Arata‘ihia : Peresideni Henry B. Eyring. Pure 
matamua : Elder L. Whitney Clayton. Pure 
hopea : Neill F. Marriott. Himene na te Pŭpŭ 
himene o te Fare Menemene ; Mack Wilberg, 
te taata arata‘i ; Richard Elliott e Andrew  
Unsworth, na taata i te hamonia : « Mai Haere 
Tatou Nei », Te Mau Himene, no. 59 ; « On 
This Day of Joy and Gladness », Hymns, 
no. 64 ; « Ara Mai Tatou ». Te Mau Himene, 
no. 148, faanahohia mai e Elliott, aita i 
haapararehia ; « Haapii Ia’u ia Ite i te Maitai », 
Te Mau Himene, no. 189 ; « La prière d’un en-
fant », Chants pour les enfants, 6, faanahohia 
mai e Perry, haaparareraa na Jackman ; « Ara-
tai Mai, E Iehova », Te Mau Himene, no. 40, 
faanahohia mai e Wilberg, aita i haapararehia.

SABATI AVATEA, 6 NO EPERERA 2014,  
TUHAA PURERAA RAHI
Peresidenihia : Peresideni Thomas S. Monson. 
Arata‘ihia : Peresideni Dieter F. Uchtdorf. Pure 
matamua : Episekopo Dean M. Davies. Pure 
hopea : Elder Benjamín De Hoyos. Himene 
na te Pŭpŭ himene no te Fare Menemene ; 
Mack Wilberg e Ryan Murphy, na taata ara-
ta‘i : Linda Margetts e Bonnie Goodliffe, na 
taata i te hamonia : « Auê te Oaoa e », Te Mau 
Himene, no. 80, faanahohia mai e Murphy, 
aita i haapararehia ; « Te Maere Nei Au », Te 
Mau Himene, no. 111, faanahohia mai e  
Murphy, aita i haapararehia : « Te Mau  
Nunaa ! » Te Mau Himene, no. 163 ; « Come, 
Let Us Anew », Hymns, no. 217, faanahohia 
mai e Wilberg, aita i haapararehia.

PÔ MAHANA MAA 29 NO MATI 2014, 
PUTUPUTURAA RAHI NA TE MAU VAHINE
Peresidenihia : Peresideni Thomas S. Monson. 
Arata‘ihia : Bonnie L. Oscarson. Pure mata-
mua : Emri Elizabeth Smith. Pure hopea : 
Ofa Kaufusi. Himene na te hoê pŭpŭ himene 
amui no te Paraimere, te Feia Apî Tamahine 
e te Sotaiete Tauturu no roto mai i te mau tĭtĭ 
i te roaraa o te mau mou‘a Wasatch ; Emily 
Wadley, te taata arata‘i ; Bonnie Goodliffe, 
te taata i te hamonia : « Te Mau Nunaa ! » Te 
Mau Himene, no. 163 ; « Daughters in His 
Kingdom », Creamer, aita i haapararehia, 
apitihia mai e te hamonia, te vivo, te fira , 
e te fira rahi ; « E Tamarii au na te Atua ra », 
Te Mau Himene, no. 185, faanahohia mai e 
DeFord, aita i haapararehia ; pehe rau, faana-
hohia mai e Mohlman, aita i haapararehia : 
« Pee Au ia Oe », Te Mau Himene, no. 131, 
e « A Here Outou Mai Ta’u i Here », Te Mau 
Himene, no. 190 ; « Ara Mai Tatou », Te Mau 
Himene, no. 148, faanahohia mai e Huff, aita 
i haapararehia.

E ROAA TE MAU A‘ORAA O TE AMUIRAA
No te farii i te mau a‘oraa o te amuiraa rahi 
i ni‘a i te Itenati na roto e rave rahi reo, a 
haere atu i ni‘a ia conference.lds.org e a 
ma‘iti hoê reo. E roaa atoa te mau a‘oraa i 
ni‘a te faanahoraa afa‘ifa‘i no te vairaa buka 
evanelia. Ia tai‘ohia e ono hepetoma i muri 
mai i te amuiraa, e roaa ïa te mau haruharu-
raa faaroo i te mau pû opereraa.

TE MAU PARAU POROʻI NO TE HAAPIIRAA 
UTUAFARE E TE HAHAERERAA A TE MAU 
TUAHINE
No te mau parau poroʻi no te haapiiraa  
utuafare e te hahaereraa a te mau tuahine,  
a ma‘iti i te hoê aʻoraa e tano maitai i te hina-
aro o te mau taata ta outou e hahaere ra.

I NI‘A I TE TAPOʻI
I mua : Hoho‘a na Christina Smith.
I muri : Hoho‘a na Leslie Nilsson.

HOHO‘A NO TE AMUIRAA
Te mau vahi o te amuiraa rahi i Roto Miti tei 
patahia na Welden C. Andersen, Cody Bell, 
Randy Collier, Weston Colton, Scott Davis, 
Craig Dimond, Nathaniel Ray Edwards, Lloyd 
Eldredge, Ashlee Larsen, John Luke, Leslie 
Nilsson, Christina Smith, e Byron Warner ;  
i Gilbert, Arizona, USA, na Jamie Dale  
Johnson ; i Highlands Ranch, Colorado, USA, 
na Rebecca Morgenegg ; i te oire no Mehiko, 
Mehiko, na Israel Gutiérrez ; i Norcross,  
Georgia, USA, na David Winters ; i Palmyra, 
New York, USA, na Brent Walton ; i Pleasant 
Grove, Utah, USA, na Jeremy Hall ;  
i Raymond, Alberta, Canada, na Rhonda 
Steed ; i Saint Petersburg, Rutia, na Vladimir 
Egorov ; i São Paulo, Paratira, na Laureni 
Fochetto ; i Sydney, Auteraria, na Colin 
Ligertwood ; i Ulaanbaatar, Mongoli, na 
Kylie Sneddon ; i Vienne, Auteria, na Frank 
Helmrich; e i Washington, Utah, USA, na 
James Iliff Jeffery.

Haapotoraa no te 184raa o te amuiraa  
rahi matahiti

Na te peresideni Thomas S. Monson

Ua amui atoa mai ia’u te peresideni 
Henry B. Eyring, Elder e te tuahine 
Tad R. Callister, Elder e te tuahine 
William R. Walker, e o Elder e te tua-
hine Kent F. Richards.

I te ava‘e me, e haamaitaihia te 
hiero no Fort Lauderdale i Floride. 
Ua tarenahia te otiraa e te haamaitai-
raa o te tahi atu mau hiero no teie 
matahiti. I roto i te matahiti 2015, 

E au mau taea‘e e au mau tuahine 
here, te oaoa nei au ia farii popou 
ia outou i roto i teie amuiraa a te 

Ekalesia a Iesu Mesia i te Feia Mo‘a 
i te mau Mahana Hopea nei, na te 
ao atoa nei. Te putuputu nei tatou ei 
utuafare rahi, hau atu i te 15 milioni 
melo, tei hoê i roto i to tatou faaroo 
e i to tatou hinaaro ia faaroo e ia apo 
mai i te mau parau poro‘i e vauvauhia 
mai ia tatou nei.

Ua tere vitiviti roa na ava‘e e ono i 
ma‘iri a‘e nei, a haere ai te ohipa a te 
Ekalesia i mua ma te taupupu ore. Ua 
fana‘o vau i te ava‘e i ma‘iri a‘e nei i 
te haamaitairaa i te hiero no Gilbert i 
Arizona, e fare nehenehe mau. I te pô 
na mua a‘e te haamaitairaa, ua faatupu-
hia te hoê aru‘i ha‘utiraa i roto i te vahi 
arearea ‘Discovery Park’. Ahuru ma piti 
tauatini feia apî tei ha‘uti mai i te hoê 
faanahoraa e 90 minuti te maoro. E 
mea nehenehe mau te mau ori, te mau 
himene, e te mau pehe i ha‘utihia mai.

Te tupu ra i taua tuhaa fenua ra te 
hoê tau pa‘urâ taa‘e mau, e te ti‘aturi 
nei au e, e rave rahi pure tei faatae-
hia i te ra‘i i roto i te roaraa o te mau 

hepetoma na mua’tu, no te ani i te 
ûa. Te fifi râ hoi, ua haamata te ûa na 
mua noa a‘e i te ha‘utiraa e ua tamau 
noa e hope noa’tu te ha‘utiraa. Noa’tu 
râ e, ua rari roa te feia apî i te ûa e ua 
to‘eto‘e atoa, ua farii paatoa matou i te 
Varua o te Fatu. Ua tatara nehenehe-
maitai-hia te parau tumu o te faanaho-
raa i taua pô ra, « Ia ora ma te haapa‘o 
maite i te faaroo »—a feruri na i ni‘a i 
te reira : « Ia ora ma te haapa‘o maite 
i te faaroo »—na roto i te ataata e te 
anaanatae o te feia apî tamaroa e te 
feia apî tamahine. Noa’tu te to‘eto‘e e 
te ûa, ua riro teie ohipa tei ravehia na 
roto i te faaroo e te faaûru a te Varua, 
ei ohipa o tei poihere-maite-hia e teie 
mau feia apî, e o te faaitehia’tu i ta 
ratou huaai tamarii i te mau matahiti 
i mua nei.

I te mahana i muri iho, ua ravehia 
te haamaitairaa o te hiero no Gilbert i 
Arizona. O te 142raa ïa o te mau hiero 
e ohipahia nei i roto i te Ekalesia. 
E mea taa‘e rii ra te reira i te pô na 
mua’tu, i te mea e, e mahana nehe-
nehe, e e mea hiti maitai te mahana. E 
mea faaûru mau te mau tuhaa pureraa. 

TUHAA PURERAA NO TE PO‘IPO‘I MAHANA MAA | 5 no eperera 2014

Manava i  
te amuiraa nei
Tatou… tei hoê i roto i to tatou faaroo e i to tatou hinaaro ia 
faaroo e ia apo mai i te mau parau poro‘i e vauvauhia mai  
ia tatou nei.

te mana‘o nei matou e faaoti e e 
haamaitai i te mau hiero apî i te mau 
vahi e rave rahi na te ao nei. E tamau 
noa teie faanahoraa. Ia oti pauroa 
ana‘e te mau hiero tei faaarahia’tu, 
e tae‘ahia ïa ia tatou e 170 hiero e 
ohipa na te ao atoa nei.

Noa’tu e, i teie taime tei ni‘a ta 
matou tautooraa rahi i te faaotiraa i te 
mau hiero i faaarahia’tu na, e no reira, 

eita ïa matou e faaara faahou atu i te 
tahi atu mau hiero apî i teie mau taime 
i muri nei, e tamau noa â matou i te 
tuatapapa i te mau mea e hinaarohia, 
e i te imi i te mau vahi paturaa no te 
mau hiero i muri nei.

I teie nei, e te mau taea‘e e te 
mau tuahine, e hinaaro rahi to tatou 
ia faaroo i te mau parau poro‘i o te 
vauvauhia mai ia tatou i teie mahana 

e a nanahi. Te feia e paraparau mai ia 
tatou, ua titau ratou i te tauturu e te 
arata‘iraa a to te ra‘i i roto i te faa-
ineineraa i ta ratou mau parau poro‘i.

O tatou—tatou paatoa, i ônei e na 
te mau vahi atoa—ia faaîhia tatou i te 
Varua o te Fatu, e ia faaitoitohia e ia 
faaûruhia, a faaroo ai e a haapii mai ai 
tatou. Na roto i te i‘oa o Iesu Mesia ra, 
amene. ◼

e no reira, e tairi ai ratou ia’na, e 
na’na hoi e faaoroma‘i ; e moto ratou 
ia’na, e na’na e faaoroma‘i ; Oia ïa, e 
tufa ratou i te huare i nia iho ia’na, e 
na’na hoi e faaoroma‘i, no to’na aroha 
rahi e to’na faaoroma‘i roa i te tamarii 
a te taata nei ».2

Mai tei tupu i te Faaora iho, te vai 
nei te hoê aamu roa no ni‘a i te pato‘i-
raa e te tusia mauiui rahi tei aufauhia 
e te mau peropheta e te mau apose-
tolo, te mau misionare e te mau melo 
o te mau u‘i atoa—e te feia atoa o tei 
tamata i te faatura i te piiraa a te Atua 
ia faateitei i te utuafare taata i te « hoê 
e‘a maitai a‘e ».3

Ua ui te taata papa‘i no te buka 
a Hebera, « e eaha’tu â ta’u parau ia 
parau… no [ratou] ?

« Ua opani [ratou] […] i te vaha o te 
mau liona,

« Ua tinai hoi i te puai o te auahi, 
ua ora i te mata ‘o‘e ra […] aito 
roa’tura hoi i te tama‘i, noaa atura hoi 
ia ratou te mau [nuu] i te horo …

« Ua [ite] i to ratou pohe i faaora 
faahou hia e te tahi pae i haamauiui-
hia ïa …

« E […] e ati rahi to te tahi pae i te 
tâhitohito, e te papai […] e te ruuruu 
e te tapea i roto i te fare :

« I pehihia ratou i te ofai […] ua 
ěêhia i ropu ia ratou e taa ê atura, i 
haavarehia, i taparahi-pohe-roa-hia 
i te ‘o‘e […] i ori haere noa ratou ma 
te ahu iri mamoe, e te iri puaaniho; 
ma te faufaa ore, e te ati rahi, [e] te 
hamani-ino-rahi-hia ra;

« Aore hoi teie nei ao i au ia [ratou] 
[…] i ori haere noa hoi ratou i te me-
debara, e i nia i te mou‘a, e te tapuni-
raa i roto i te mau ana e te mau apoo 
o te fenua nei ».4

E mea papû roa e ua heva te mau 
melahi o te ra‘i a papa‘i ai ratou i teie 
hoo o te ti‘araa pĭpĭ i roto i te hoê 
ao o te pato‘i tamau noa nei i te mau 
faaueraa a te Atua. Ua haamanii te 
Faaora Iho i To’na iho mau roimata 
no te feia tei pato‘ihia e tei taparahi-
pohe-hia i roto i Ta’na taviniraa e ra 
a‘e hanere matahiti i teie nei. E i teie 
nei ua pato‘ihia e te fatatahia ra oia i 
te taparahi-pohe-hia.

Ua oto o Iesu, « a tae hoi oe, e 
Ierusalema e, e Ierusalema ! O tei 

haafatata’tu ai maua, ua hi‘o mai oia 
e ua ite i to maua i‘oa. Ma te mata iriâ 
rahi, ua oua oia i ni‘a e ua afa‘i i to’na 
rima no te tupa‘i ia’u. Ua ape au, e ua 
tutuha mai oia i ta’na maa i ni‘a ia’u e 
ua haamata i te tuhi ia maua i te mau 
parau ino roa. Ua haere ê atu maua 
ma te parau ore. Te tamata ra vau i 
te horoi i te maa i ni‘a i to’u hoho‘a 
mata, e ua taorahia mai te tahi umara 
putete perehu i muri i to’u upoo. E 
mea fifi mau i te riroraa ei misionare 
no te mea, ua hinaaro roa vau i taua 
taime ra e ho‘i i muri, ia haru i taua 
taata ra, ma te parau atu ‘AHANI NA !’ 
Aita râ vau i na reira ».

Te parau nei au i teie misionare 
itoito, e ta’u tamahine here e, ua taahi 
oe, na roto i ta oe rave‘a haehaa, i 
roto i te hoê pŭpŭ o te mau vahine 
e te mau tane hanahana mau tei « ite 
hoi i te pohe [o te Mesia], e tei faaoro-
ma‘i i to’na satauro e tei [faaoroma‘i] i 
te hamani ino o to te ao nei ».1

Oia mau, teie ta te tuaana o Iakobo 
o Nephi i papa‘i no ni‘a ia Iesu iho : 
« E no to ratou ino rahi, e mana‘o ai 
to te ao nei e, e mea faufaa ore oia ; 

Na Elder Jeffrey R. Holland
No te Pǔpǔ no te Tino Ahuru ma Piti Aposetolo

E te peresideni Monson, te here 
nei matou ia oe. Ua horo‘a oe i 
to oe aau e to oe ea no te mau 

piiraa atoa ta te Fatu i horo‘a ia oe, te 
toro‘a mo‘a ihoa râ ta oe e mau nei i 
teie taime. Teie haamauruururaa na te 
taato‘araa ia o te Ekalesia ia oe no ta 
oe taviniraa papû e to oe aueue ore i 
ni‘a i te ohipa.

Ma te mana‘o faahiahia e te faaito-
ito i te mau taata atoa e hinaaro nei 
e faaea ma te papû i roto i teie mau 
mahana hopea nei, te parau nei au i 
te taato‘araa e i te feia apî ihoa rȃ o 
te Ekalesia e mai te mea aita â outou 
i ite atura, ua titauhia ïa outou ia pa-
ruru i to outou faaroo aore râ peneia‘e 
ia faaoroma‘i i te tahi hamani-ino-raa i 
te hoê mahana, no te mea noa e melo 
outou no te Ekalesia a Iesu Mesia i 
te Feia Mo‘a i te mau Mahana Hopea 
nei. E titauhia ia ia outou, i taua mau 
taime ra, te itoito e te peu maitai.

Ei hi‘oraa, aita i maoro a‘e nei ua 
papa‘i mai nei te hoê misionare tua-
hine ia’u : « Ua ite atu maua to’u hoa 
i te hoê taata i ni‘a i te hoê parahi-
raa i te aua o te oire e tamaa ra. A 

Te hoo, e te  
mau haamaitairaa,  
no te ti‘araa pĭpĭ
Ia vai puai outou. A ora itoito i te evanelia noa’tu aita roa 
vetahi na piha‘iho ia outou e ora ra.

taparahi i te mau peropheta, e te pehi 
hoi i te ofai i te feia i tonohia’tu ia oe 
na e, e rave rahi to’u haaputuraa i to 
tamarii, mai te moa e haaputu i to’na 
fanau‘a i raro a‘e i to’na pererau ra; 
aita râ i tia ia outou !

« Ei teie nei, to outou utuafare e 
tuuhia’i te ano ».5

Te vai nei i roto i te reira te hoê 
poro‘i i te feia apî tane e feia apî ta-
mahine atoa i roto i teie Ekalesia. E ui 
paha outou e mea hoona anei ia rave 
i te hoê ti‘araa morare itoito i te fare 
haapiiraa tuarua aore râ, ia haere i te 
misioni e ia haavahavahahia to outou 
mau ti‘aturiraa ta outou i here maitai 
aore râ, ia aro atu i te hoê sotaiete o 
te haavahavaha ra, i te tahi mau taime, 
i te hoê oraraa faaroo itoito. Oia ïa, 
e mea hoona te reira, ia ore ho‘i to 
tatou mau « fare »—mau taata, mau 
utuafare, mau oire e mau fenua ia 
tu‘inohia.

Te faaite mai nei te reira i te 
hopoi‘a a te feia tei piihia no te afa‘i 
i te poro‘i a te Mesia. Taaê atu i te 
haapiiraa, te faaitoitoraa, e te faaana-
anataeraa i te taata (te râ te tufaa au 
maitai no te ti‘araa pĭpĭ), mai tera e 

tera taime, ua piihia teie â mau ve‘a ia 
haape‘ape‘a, ia faaara e i te tahi taime 
ia heva noa (te râ te tufaa mauiui o 
te ti‘araa pĭpĭ). Ua ite maitai ratou e 
te e‘a e arata‘i atu i te fenua i fafauhia 
« e pihaa noa mai hoi te û e te meli » 6 
e na te e‘a atu ïa o te Mou‘a no Sinai 
mai tei titauhia i reira e pihaa mai ai 
te « mau mea e ti‘a ia rave » e « te mau 
mea eita e ti‘a ia rave » 7

Te mea oto râ, te mau ve‘a o tei 
farii i te mau faaueraa hanahana, aita 
ïa e au-faahou-hia nei i teie mahana 
mai mutaa ihora, mai ta te misionare 
tuahine tei tutuhahia e tei taorahia i te 
umara putete perehu, i haapapû mai 
i teie nei. Te Au Ore e ere ia i te hoê 
parau nehenehe, te vai nei te mau 
taata i teie mahana o te parau mai ia 
Ahaba te arii ino ra e, « te au ore nei 
au i [te peropheta Mikaia] e ore roa 
hoi oia e parau maitai mai ia’u nei, o 
te parau ino ana‘e ra ».8 Na teie huru 
au ore no te parau-ti‘a o te hoê pero-
pheta i haapohe ia Abinadi. Mai ta’na 
i parau atu i te arii Noa : « E no te mea 
ua parau a‘enei au i te parau mau 
ia outou na, ua riri mai ïa outou ia’u 
nei… E no te mea hoi, ua parau atura 

vau i te parau a te Atua, ua mana‘o 
outou e, ua maamaahia vau » 9 aore râ, 
e parau tatou e mea faufaa ore, mea 
faaterehia e te tane, mea etaeta, aore 
e maitai, e mana‘o poto, e peu tahito, 
e te ruau.

Mai ta te Fatu Iho i parau oto atu 
i te peropheta Isaia :

« E feia haapao ore [teie mau tama-
rii] i te ture a Iehova :

« Te parau nei [ratou] i te feia hi‘o, 
eiaha e hi‘o ; e te mau peropheta ra, 
eiaha e faaite mai i te mea tia ra, ei 
parau haapaia râ ta oe e parau mai, 
ei parau haavare te faaite mai :

« Ohipa ê atu outou i tena na 
haerea ; haapehao ê i tena na e‘a ; 
haamoe ê atu ia matou i Tei Mo‘a 
i Iseraela nei ».10

Te mea oto roa, e to’u mau hoa 
apî, e tapa‘o faaite teie no to tatou nei 
tau e mai te mea e hinaaro te taata i te 
mau atua, e hinaaro ïa ratou i te mau 
atua o te ore e titau rahi, te mau atua 
au maitai, te mau atua ohie o te ore e 
faaha‘uti i te poti e o te ore hoi e hoe, 
te mau atua o te fafa i to tatou upoo, 
o te faaata ia tatou, e ia parau ia tatou 
ia horo e ia ohi i te mau tiare.11

E parau ana‘e no te taata o te ha-
mani i te Atua mai to’na iho hoho‘a ! 
I te tahi mau taime—e tera te mea 
huru ê roa o te mau mea atoa—e 
tiaoro teie feia i te i‘oa o Iesu mai te 
hoê o teie huru Atua « au maitai ». Oia 
mau anei ? O Oia o tei parau eita e 
ti‘a ia tatou ia ofati i te mau faaueraa, 
o tei parau atoa râ eiaha roa tatou e 
mana‘o e ofati i te reira. E mai te mea 
e mana‘o tatou e ofati i te reira, ua 
ofati a‘ena ïa tatou i te reira i roto i to 
tatou aau. E ere anei te reira ei haapii-
raa « au maitai », mea au ia faaroohia, 
mea auhia i te mau vahi haerehia e te 
taata ?

E te feia o te hinaaro noa ia hi‘o 
aore râ ia tape‘a i te hara na te atea ? 
Ua parau Iesu, e mai te mea e hapa 
oe i to mata, a ohiti e a farue ê atu 
i te reira. Mai te mea e hapa ra oe 
i to rima, a tâpû ê atu.12 « Aita vau i 
haere mai e [hopoi] mai i te hau, i te 
‘o‘e râ » 13 Ua faaara Oia i te feia o te 
mana‘o e e a‘o noa Oia i ni‘a i te mau 

mea hau. Aita ïa e maereraa, e i muri 
a‘e i te mau a‘oraa atoa, i « taparu ai 
te mau taata ia’na ia haere ê oia i to 
ratou ra vahi ».14 Aita ïa e maereraa, 
e i muri a‘e i te mau semeio atoa, ua 
parauhia e ere To’na mana no te Atua 
no te demoni ra.15 E mea papû ïa e te 
uiraa matauhia « Eaha ta Iesu e rave ? » 
eita e horo‘a mai i te hoê pahonoraa e 
au-maitai-hia e te taata.

I te ropuraa o Ta’na taviniraa i te 
fenua nei, ua parau Iesu, « ia aroha 
outou ia outou iho, mai ia’u e aro-
ha’tu ia outou na ».16 No te haapapû 
e ua taa papû ratou i taua huru aroha 
ra, ua parau Oia, « ua hinaaro outou 
ia’u ra, e haapao ia i ta’u parau »,17 e 
« o te faahapa e o te haapii ia vetahi 
ê ia faahapa i te parau iti haihai roa 
i teie nei mau ture, e parauhia oia i 
te iti roa i te basileia o te ao ».18 To 
tatou hinaaro rahi roa‘e i ni‘a i teie 
palaneta, o te aroha ïa mai to te Mesia 
ra te huru, no te mea, ua mana‘ohia 
e, e apee noa te parau-ti‘a i te reira. 

No reira mai te mea e ti‘a i te aroha 
ia riro ei parau ara na tatou, e ti‘a ïa 
ia tatou, na roto i Ta’na ra parau tei 
riro hoi ei faahoho‘araa no te aroha, 
ia faaore i te hapa e te mea e faaito-
ito ra i te reira i roto ia vetahi ê. Ua 
papû maitai ia Iesu te mea e mo‘ehia 
i te mau taata e rave rahi i roto i ta 
tatou ta‘ere no teie tau : te vai nei te 
hoê taa-ê-raa faufaa rahi i rotopu i te 
faaueraa ia faaore i te hara (tei Ia’na 
ra hoi te mana mure ore ia na reira) 
e te faaararaa ia ore e faati‘a i te hara 
(Ta’na hoi i ore noa‘e i rave).

E te mau hoa, to’u mau hoa apî 
ihoa ra, a faaitoito. E nehenehe ta te 
aroha mau o te Mesia o te tahe mai 
na roto mai i te parau-ti‘a e taui i te 
ao nei. Te faaite papû nei au e tei 
ni‘a i te fenua nei te evanelia mau e 
te ora a Iesu Mesia e e melo outou 
no Ta’na Ekalesia mau e te ora, o te 
tamata ra i te faaite i te reira. Te faaite 
papû nei au no ni‘a i taua Evanelia 
e taua Ekalesia ra, e te hoê iteraa 

« A toru, a haamauruuru atu na i te 
feia atoa e tauturu ra ».

Ei tino no te peresideniraa o te Hitu 
Ahuru, e nehenehe ta‘u e ite i ni‘a 
i to’u tapono i te teimaha o te mau 
parau a te Fatu ia Mose :

« A haaputu mai na oe i te taata ia 
hitu ahuru no te feia paari i Iseraela 
nei, ta oe i ite ra, ei tavana, e ei taata 
toroʻa no te mau taata nei …

« E na’u e pou i raro e parau ia oe 
ra i reira ; e rave hoʻi au i ta te varua 
i ni‘a iho ia oe ra, a tuu ai i ni‘a ia ra-
tou ; e ei ni‘a’toa ia ratou taua hopoi‘a 
ra o te mau taata nei, eiaha ei ni‘a ia 
oe ana‘e ra ».1

E mau parau te reira i to tahito ra, 
aita râ te mau haerea o te Fatu i taui.

I teie mahana i roto i te Ekalesia, ua 
pii te Fatu e 317 Hitu Ahuru, e tavini 
nei i roto e 8 pŭpŭ, no te tauturu i 
te Tino Ahuru Ma Piti Aposetolo ia 
amo i te hopoi‘a tei tuuhia i ni‘a i te 
Peresideniraa Matamua. E hopoi‘a 
te reira ta’u e farii oaoa nei mai te 
hohonu o to’u varua, na reira atoa no 
to’u mau Taea‘e. Atira noa’tu, e ere o 
matou ana‘e teie e tauturu nei i roto 
i teie ohipa hanahana. Ei melo no te 
Ekalesia na te ao taatoa nei, e rave‘a 

Na Ronald A. Rasband
No te peresideniraa o te Hitu Ahuru

I te 20 no me i te matahiti i ma‘iri 
a‘enei, ua vavahi te hoê mataʻi roro-
faʻi i te pirioire no Oklahoma City, 

i ropu i te fenua Marite, e ua paohia 
teie vahi i te hoê aanoraa hau atu i te 
1,6 km e te hoê roaraa 27 km. E mau 
puahiohio riʻariʻa mau, e ua faataui roa 
teie vero i te hoho‘a o te fenua e te 
oraraa o te taata i roto i to’na tere.

Hoê noa hepetoma i muri mai i teie 
vero rahi, ua tonohia vau ia tere atu i 
ô, ua apapa haere noa te mau huʻa-
huʻa fare e te mau tauihaa i ni‘a i teie 
mahora ano.

Hou vau a tere ai i ô, ua paraparau 
vau i to tatou peropheta here, o te 
peresideni Thomas S. Monson, o te 
au roa a‘e i te ohipa a te Fatu. Ma te 
faatura rahi ia’na no to’na ti‘araa e 
to’na atoa maitai, ua ui au, « Eaha ta 
oe e hinaaro ia rave au ? Eaha ta oe e 
hinaaro ia parau atu vau ? »

Tape‘a marû mai ra oia i to’u rima, 
mai ta’na e na reira i te feia ati atoa e 
te feia tauturu atoa o te vero, a hani tei 
reira oia, e ua parau maira :

« A tahi, a parau atu ia ratou e, ua 
here au ia ratou.

« A piti, a parau atu ia ratou e, te 
pure nei au no ratou.

Te hopoi‘a oaoa  
no te ti̒ araa pĭpĭ
E faufaa taa ê te patururaa i to tatou feia faatere ; ua apitihia 
te reira te hopoi‘a ia amo atoa mai i ta ratou hopoi‘a e ia riro 
ei pĭpĭ na te Fatu Iesu Mesia.

taaê no te mau taviri autahu‘araa tei 
faaho‘ihia mai, o te iriti i te mana e te 
puai o te mau oro‘a faaoraraa. Mea 
papû roa to’u iteraa e, ua faaho‘ihia 
mai taua mau taviri ra e te vai faahou 
nei taua mau oro‘a ra i roto i te Eka-
lesia a Iesu Mesia i te Feia Mo‘a i te 
mau Mahana Hopea nei, mai ta’u e 
ti‘a papû atu nei i mua ia outou i teie 
vahi e te parahi ra outou i mua ia’u i 
roto i teie nei amuiraa.

Ia vai puai outou. A ora itoito i 
te evanelia noa’tu aita roa vetahi na 
piha‘iho ia outou e ora ra. A paruru i 
to outou mau ti‘aturiraa ma te maitai 
e te aroha, a paruru râ i te reira. E 
arata‘ihia outou i te e‘a no te ti‘araa 
pĭpĭ Keresetiano e te hoê tabula roa 
no te mau reo faaurûhia, e tae noa’tu 
i te feia ta outou e faaroo mai i roto 
i teie amuiraa e te reo o ta outou 
i faaroo iho nei, no te peresideni 
Thomas S. Monson. E e‘a afaro e e 
e‘a piriha‘o, e ere i te mea aano roa 
i te tahi mau vahi, e nehenehe râ e 
haerehia ma te oaoa e te manuïaraa, 
« ma te tiai maiteraa i te Mesia… 
ma te tiai papu roa, e te here i te 
Atua e te taata atoa ».19 Na roto i te 
tamau-itoito-noa-raa i taua e‘a ra, 
e faatupu outou i te faaroo aueue 
ore, e ite outou i te parururaa i te 
mau mata‘i ino e pupuhi mai, e tae 
noa’tu i te mau te‘a i roto i te mata‘i 
u‘ana, e farii ïa outou i te puai păpă 
o to tatou Faaora, ei ni‘a iho outou e 
patu ai i to outou ti‘araa pĭpĭ itoito, e 
ore ïa outou e ma‘iri i raro.20 I te i‘oa 
mo‘a o Iesu Mesia, amene. ◼
TE MAU NOTA
	 1.	Iakoba 1:8.
	 2.	1 Nephi 19:9.
	 3.	1 Korinetia 12:31; Etera 12:11.
	 4.	Hebera 11:32–38.
	 5.	Mataio 23:37–38.
	 6.	Exodo 3:8.
	 7.	Hi‘o Exodo 20:3–17.
	 8.	2 Paraleipomeno 18:7.
	 9.	Mosia 13:4.
	10.	Isaia 30:9–11.
	11.	Hi‘o Henry Fairlie, The Seven Deadly Sins 

Today (1978), 15–16.
	12.	Hi‘o Mataio 5:29–30.
	13.	Mataio 10:34.
	14.	Mareko 5:17.
	15.	Hi‘o Mataio 9:34.
	16.	Ioane 15:12.
	17.	Ioane 14:15.
	18.	Mataio 5:19; apitihia’tu te haapapuraa.
	19.	2 Nephi 31:20.
	20.	Hi‘oHelamana 5:12.

faahiahia ta tatou paatoa no te haa-
maitai i te oraraa o vetahi ê.

Ua haapii mai au mai roto mai i to 
tatou peropheta here e, te mea e titau-
hia e te taata tei taʻirihia e te vero—o 
te here, te mau pure e te haamauruu-
ruraa no te rima tauturu.

I teie avatea, ua afaʻi tuea tatou 
paatoa i te rima atau no te paturu i te 
Peresideniraa Matamua e te Pŭpŭ no 
te Tino Ahuru Ma Piti Aposetolo ei 
mau peropheta, ei mau ite e ei mau 
heheu parau no Te Ekalesia a Iesu 
Mesia i te Feia Mo‘a i te Mau Mahana 
Hopea Nei. E ere te reira i te hoê noa 
ohipa mana, e ere atoa no te feia ana‘e 
tei piihia i te taviniraa teitei. E faufaa 
taa ê te patururaa i te feia faatere ; ua 
apitihia te reira i te hopoi‘a ia amo 
atoa mai i ta ratou hopoi‘a e ia riro ei 
pĭpĭ na te Fatu o Iesu Mesia.

Ua parau te peresideni Monson e :
« Te haatihia nei tatou e te feia e 

hinaaro nei ia haapa‘o tatou ia ratou, 
ia faaitoito, ia paturu, ia tamahanahana 
e ia faaite i te maitai—e melo anei 
no te utuafare iho, e hoa anei, e mau 
taata matauhia anei e aore râ, e taata 
ê. Tatou te rima o te Fatu i ni‘a i te 
fenua nei, ma te faaueraa ia tavini e ia 
faateitei i Ta’na mau tamarii. Te ti‘aturi 
nei oia ia tatou tata‘itahi…

« ‘… O outou i na reira i te hoê 
taea‘e iti haʻihaʻi roa i roto i tau mau 
taea‘e nei, ua na reira mai ïa outou 
ia’u nei’ [Mataio 25:40] ».2

E pahono anei tatou ma te here ia 
tae mai te titauraa ia tatou ia haere e 
farerei, ia taniuniu, ia papa‘i i te hoê 
poro‘i e aore râ ia rave hoê mahana 
no te tauturu i te tahi taata ? E aore 
râ, e pahono tatou mai te taata apî ra 
tei haapapû e, te pee nei oia i te mau 
faaueraa atoa a te Atua.

« Ua hope te reira i te haapa‘ohia e 
au, mai to’u apîraa mai â ; e eaha iho 
â tei toe ia’u ? »

« Ua parau atura Iesu, Ia hinaaro oe 
e ia maitai roa, a tii a hoo i ta oe atoa 
ra, a hopoi atu ai na te taata rii, e e 
tao‘a ta oe i te ao i reira a haere mai ai 
a pee mai ia’u ».3

Ua piihia te taata apî no te hoê tavi-
niraa rahi a‘e i piha‘iho i te Fatu no te 
rave i te ohipa no te basileia o te Atua 
i ni‘a i te fenua nei, ua huritua mai ra 
oia, « e tao‘a rahi hoʻi ta’na ».4

Eiaha ïa ta tatou mau tao‘a i ni‘a i te 
fenua nei ? Ua ite tatou e, na te pua-
hiohio e rave i te reira, e tau minuti 
noa. E mea faufaa roa hoʻi no tatou 
tata‘itahi ia tutava no te haaputu i ta ta-
tou tao‘a pae varua i ni‘a i te raʻi—ma 
te faa‘ohipa i to tatou taime, ta tatou 

mau tareni e to tatou ti‘amâraa no te 
tavini i te Atua.

Te tamau noa nei Iesu Mesia i te 
faatae mai i te piiraa « A haere mai… 
a pee mai ia’u ».5 Ua haere Oia e te 
feia tei pee Ia’na i To’na fenua aiʻa ma 
te mana‘o i te tahi. Te tamau nei Oia i 
te haere e tatou, ma te ti‘a i piha‘iho ia 
tatou e ma te arata‘i ia tatou. Te peeraa 
i To’na hi‘oraa maitai roa o te iteraa e 
te faaturaraa i te Faaora, tei amo i ta 
tatou atoa mau hopoi‘a na roto i Ta’na 
Taraehara mo‘a e te faaora, oia hoʻi, 
te taviniraa hope roa ino. Ta’na noa e 
ani ia tatou paatoa, ia ti‘a e ia hinaaro 
ia amo ma te oaoa i te « hopoi‘a » no 
te ti‘araa pĭpĭ.

I ô i Oklahoma, ua fana‘o vau ia 
farerei i te tahi o te mau utuafare 
tei taʻirihia e na puahiohio rahi. Ua 
paraparau vau i te utuafare Sorrels, e 
ua putapu vau i te ohipa i tupu i ni‘a 
i ta ratou tamahine, o Tori, e tamarii i 
roto i te piha CM2 no te haapiiraa no 
Plaza Towers Elementary. Tei ô nei oia 
e to’na metua vahine i teie mahana.

Ua haaputuputu Tori e te tahi o 
to’na mau hoa i roto i te fare haumiti, 
tei reira to ratou haapuraa a taʻiri ai te 
puahiohio i te fare haapiiraa. A faaroo 
mai a tai‘o ai au i te mau parau a Tori 
no te ohipa tei tupu :

« Ua faaroo vau i te hoê paaina i ni‘a 
i te tapoʻi fare. Ua mana‘o vau e, e ûa 
paari noa tera. Puai mai nei te mania-
nia e puai faahou atu. Ua pure au ia 
paruru mai te Metua i te Ao ra ia matou 
e ia maitai noa matou. I tera ra taime, 
ua faaroo vau mai te maniania rahi o 
te matini ote pehu, ei reira, ua moʻe te 
tapoʻi fare i ni‘a mai i to matou upoo. E 
mea puai te mataʻi e ua pee haere noa 
te mau ohipa paparari e ua tote atoa i 
ni‘a i to’u tino. E mea poiri roa i rapae 
e mai te huru ra e, ua ereere roa te raʻi, 
e ere ra—o te roto o te puahiohio. Ua 
tapiri noa vau i to’u mata ma te ti‘aturi 
e ma te pure e, e faaea oioi te reira.

« Ei reira, mu taʻue noa’tu ra.
« I te tamataraa vau i te hi‘o atu, 

tei mua noa i to’u mata te hoê tapa‘o 
puromu « stop » ! Fatata roa i te tote 
i to’u ihu ».6

Na roto i te hoê semeio, ua ora 
mai o Tori, to’na metua vahine e toru 
o to’na taea‘e e e rave rahi atoa hoa 
to’na, ratou tei faaea i te fare haapiiraa 
i te taime o te puahiohio ; aita râ e 
hitu o to ratou hoa haapiiraa i ora mai.

I tera hopea hopetoma, ua horo‘a 
noa te mau taea‘e o te autahu‘araa i 
te mau haamaitairaa i te mau melo tei 
mauiui i te vero. E mana‘o faahaehaa 
tei tae mai ia’u no te horo‘a i te hoê 
haamaitairaa no Tori. A tuu ai au i to’u 
na rima i ni‘a i to’na upoo, ua tae mai 
te hoê irava au-roa-hi e au : « E vai hoʻi 
au i to outou pae atau e i to outou pae 
aui, e ei roto hoʻi to’u Varua i to outou 
mau aau, e ta’u mau melahi hoʻi e ati 
noaʻe ia outou na, ia haamaraa mai ia 
outou i ni‘a ».7

Ua aʻo atu vau ia Tori ia haamana‘o 
i te mahana ua tuu te hoê tavini a te 
Fatu i to’na puʻe rima i ni‘a i to’na 
upoo e ua faahiti e, ua paruruhia oia 
e te mau melahi i roto i te vero.

Ua riro te tororaa i te rima tauturu 
no te faaora i te tahi taata, noa’tu te 
huru raveraa, ei hoê faito mure ore no 
te here. E taviniraa te reira o ta’u i ite i 
Oklahoma i te reira hepetoma.

Pinepine tatou i te horo‘ahia i te 
rave‘a no te tauturu i te tahi taata i roto 
i to ratou ati. Ei melo no te Ekalesia, 
e hopoi‘a mo‘a na tatou ia « tauturu te 
tahi i te tahi i te hopoi i ta outou mau 
hopoi‘a, ia mâmâ te reira »,8 « ia au ia 

outou ia oto, a oto ai te feia oto ra »,9 
ia « faateitei mai i te rima tautau ra i 
ni‘a, e a faaetaeta i te mau turi avae 
paruparu ra ».10

Te mau taea‘e e te mau tuahine, 
auê te mauruuru rahi o te Fatu ia 
outou tata‘itahi e i te taatoaraa, no te 
mau hora e te mau ohipa rahi roa ino 
ta outou e horo‘a nei i roto i te tavini-
raa, te mea rahi anei e te mea naʻinaʻi, 
ma te rima here e te aau aroha, i te 
mau mahana tata‘itahi.

Ua haapii te arii Beniamina i roto 
i te Buka a Moromona, « a tavini ai 
outou i te taata nei, te tavini ïa outou 
i to outou Atua ra ».11

Na roto i te taviniraa i to tatou mau 
taea‘e e mau tuahine, e nehenehe te 
reira e arata‘i ia tatou ia rave i te mau 
faaotiraa hanahana i roto i to tatou 
oraraa i te mau mahana atoa, ia faa-
ineine ia tatou ia haafaufaa e ia here 
i te mea ta te Fatu e here nei. E ia rave 
tatou i te reira, te faa‘ite ra tatou na 
roto i to tatou oraraa e, ua riro tatou 
ei mau pĭpĭ Na’na. Ia tomo ana‘e tatou 
i roto i Ta’na ohipa, e ite tatou tei ia 
tatou ra To’na Varua. E tupu rahi atu 

â to tatou iteraa papû, to tatou faaroo, 
to tatou ti‘aturiraa e to tatou here.

Ua ite au te ora nei to’u Taraehara, 
oia hoʻi Iesu Mesia, e te paraparau 
nei Oia i Ta’na peropheta e na roto 
ia’na, oia hoʻi to tatou peresideni here 
Thomas S. Monson, i teie nei, i to 
tatou nei anotau.

Ia ite mai tatou paatoa i te oaoa 
e tae mai na roto i te taviniraa mo‘a 
no te amoraa i te mau hopoi‘a a te 
tahi e te tahi, te mea ohie mai te mea 
naʻinaʻi, o ta’u ïa pure na roto i te i‘oa 
o Iesu Mesia, amene. ◼

TE MAU NOTA
	 1. Numera 11:16–17.
	 2. Thomas S. Monson, « Eaha ta’u i rave no 

te hoê taata i teie mahana ? » Liahona, 
Novema 2009, 86, 87.

	 3. Mataio 19:20–21.
	 4. Mataio 19:22.
	 5. Mataio 19:21.
	 6. Aamu no Victoria (Tori) Sorrels, faati‘ahia 

i te 16 no tenuare 2014.
	 7. Te Parau Haapiiraa e te Mau Parau Fafau 

84:88.
	 8. Mosia 18:8.
	 9. Mosia 18:9.
	10. Te Parau Haapiiraa e te Mau Parau  

Fafau 81:5.
	11. Mosia 2:17.

aroha mai te Atua i to’na taata » (Luka 
7:16). E semeio rahi hoʻi te reira no 
te mea ua haapapû a‘ena mai te ti‘a 
mana tivira i teie pohe e te haere ra 
ratou no te huna ia’na. Na roto i teie 
na feia apî e piti tei faahoʻihia mai i 
te ora, ua papû maitai teie haamana-
raa Ta’na e teie mana To’na i ni‘a i te 
pohe, e ua maere roa te feia ti‘aturi, 
e ua riʻariʻa roa te feia vahavaha Ia’na.

I te toruraa o te taime te mea 
faahiahia roa a‘e. E taea‘e e e tuahine 
o Mareta, Maria e o Lazaro, e mea 
pinepine te Mesia i te haere i ô ratou 
ra. I te faaararaahia mai Oia e te taata 
e ua ma‘ihia o Lazaro, ua faaea Oia e 
piti mahana na mua’e a tere mai ai e 
farerei i te utuafare. No te tamarû ia 
Mareta, ua faa‘ite hua’tu Oia ia’na e, 
« tei ia’u te ti‘a-faahou-raa e te ora, o te 
faaroo mai ia’u ra, pohe noâ oia e ora 
â ïa » (Ioane 11:25).

I te aniraa te Faaora i teie feia oto 
ia tatarahia te ofaʻi mai mua mai i te 
menema, ua muhumuhu marû mai 
Mareta Ia’na e, « e te Fatu, ua hauʻa 
i tena’na, o te ruʻi maha hoʻi teie » 
(Ioane 11:39).

Ei reira, ua faahaamanaʻo’tu Iesu 
ia’na ma te here, « aore au i parau 
atu ia oe e, i faaroo oe ra e ite oe i te 
mana o te Atua ? » (Ioane 11:40). E i 
te otiraa teie parau Ta’na, ua pii puai 
a‘era to’na reo :

« E Lazaro, a haere mai i rapae.
« Ua haere maira taua taata i pohe 

ra i rapae » (Ioane 11:44).
No te mea e maha mahana te 

maoro to Lazaro i roto i te menema, 
aita faahou â ïa e rave‘a ta te mau 
enemi a te Tamaiti a te Atua no te haa-
vare ite atu, no te faariro’tu i te reira ei 
mea faufaa ore e aore râ no te faahuru 
ê atu, e ua maamaa a‘era ratou e ua 
opua ino atura, e « mai taua mahana 
maira ratou i te tahu‘araa i ta ratou 
parau taparahi ia’na » (Ioane 11:53).

Te faaueraa apî
I muri iho, ua faahanahana te 

Mesia ora e Ta’na mau aposetolo, i 
Ierusalema, i Ta’na oro‘a hopea no te 
Pasa, e ua haamau i te oro‘a mo‘a, ma 
te horo‘a i te faaueraa ia here i te tahi 
e te tahi na roto i te taviniraa ma te 
aau tae.

7:48). Tei Ia’na ana‘e te reira ti‘araa 
mana no te mea, o Oia te Tamaiti a 
te Atua e no te mea Na’na e aufau atu 
no te mau hara atoa na roto i Ta’na 
taraehara.

To’na mana i ni‘a i te pohe
To’na mana i ni‘a i te pohe te hoê 

atu hiro‘a hanahana. Ua taparu o 
Iaeiro rahi, te taata faatere i roto i te 
sunago, « e haere i roto i to’na fare ; 
E tamahine fanau tahi hoʻi ta’na… 
e ua fatata i te pohe roa » (Luka 
8:41–42). Ua faaroo te Fatu i ta’na 
taparuraa, e a haere ai ratou, tae mai 
nei te hoê tavini ia Iaeiro ra ma te 
parau e, « ua pohe roa to tamahine, 
atire, a haarahi te orometua » (Luka 
8:49). I muri iho te tomoraa’tu i roto 
i te fare, ua ani Iesu i te taatoaraa ia 
haere i rapae, ei reira iho, rave a‘era 
i to’na rima, e ua parau atura ia’na, 
« a ti‘a ! » (Luka 8:54).

I te tahi atu taime, te ratere ra Oia 
na te oire no Naina, ua farerei Oia i 
te hoê tere hunaraa maʻi, e te taʻi ra te 
hoê vahine ivi no te pohe o ta’na ta-
maiti fanau tahi. No te î o To’na aroha, 
ua tape‘a a‘era Oia i te roʻi hopoi ma 
te parau e, « e teie nei taata apî, a ti‘a, 
te parau atu nei au ia oe » (Luka 7:14). 
I te iteraa ratou i te semeio, ua pii hua 
te taata, « e peropheta rahi teie i tupu 
iho nei i roto ia tatou nei, e ua hi‘o 

Na Elder Carlos H. Amado
No te Hitu Ahuru

Ua fanauhia e ua pohe Iesu Mesia, 
te Tamaiti a te Atua, i te huru  
taa ê mau. Ua ora e ua paari  

Oia i roto i te oraraa haehaa, aita te 
mau mea materia. Ua parau Oia no 
ni‘a Ia’na iho, « e ana to te alope, e 
tauraa to te manu o te reva ; areʻa te 
Tamaiti a te taata nei, aita o’na tuâroi » 
(Luka 9:58).

Aita hoê a‘e faahanahanaraa, hoê 
a‘e maitai, hoê a‘e haafaahiahiaraa e 
aore râ hamani-maitai-raa no ô mai i 
te mau ti‘a politita o teie nei ao e aore 
râ no ô mai i te mau ti‘a faaroo i To’na 
tau. Aita atoa Oia i parahi i te mau 
parahiraa teitei roa a‘e i roto i te mau 
sunago.

E parau ohie Ta’na i poro, e noa’tu 
â te nahoa rahi tei pee Ia’na, Ta’na 
huru taviniraa, o te haamaitairaa ïa i 
te taata, hoê i muri mai i te tahi. Aita e 
nehenehe e tai‘o i te mau semeio ta’na 
i rave i rotopu i te feia tei farii Ia’na ei 
Taata ta te Atua i tono mai.

Ua horo‘a Oia i Ta’na mau apose-
tolo te haamanaraa e te mana no te 
rave i te mau semeio « e rahi atu â » te 
ohipa Ta’na i rave (Ioane 14:12), aita 
râ Oia i horo‘a ia ratou i te haamaitai-
raa ia faaore atu i te mau hara. Ua 
iria To’na mau enemi i te faarooraa 
Ia’na i te parauraa e, « a haere, eiaha 
ra ia hara faahou » (Ioane 8:11) e aore 
râ « ua faaorehia ta oe hara » (Luka 

Te Mesia te Taraehara
Ua haamaitai te tusia [a te Taraehara] i te mau taata atoa, 
mai Adamu, te matamua, e tae noa’tu i te taata hopea.



13M e  2 0 1 4

To’na mauiui pohe i Getesemane
I muri iho, ei faa‘iteraa faahiahia 

roa a‘e no To’na here i te taata nei, 
e na roto i To’na hinaaro mau, ua 
haere mata‘u ore Oia ma te mana‘o 
papû i Ta’na tamataraa rahi roa a‘e. 
I te ô no Getesemane, i roto i te 
vai otahi-roa-raa, ua mamae Oia i 
te mauiui pohe rahi, e ua tahe te 
toto na roto i te mau poa atoa. Ma 
te auraro hope i To’na Metua Tane, 
ua tara ê Oia i ta tatou mau hara e 
ua rave atoa i ni‘a Ia’na i to tatou 
mau maʻi e ta tatou mau ati, ia ite e 
nahea e faaora ia tatou (hi‘o Alama 
7:11–14).

E aitarahu tatou Ia’na e i to tatou 
Metua i te Ao ra no te mea ua haa-
maitai Ta’na tusia i te mau taata atoa, 
mai ia Adamu, te matamua, e tae 
noa’tu i te taata hopea.

Te faautuʻaraahia e te  
faasatauroraahia te Faaora

I te otiraa To’na mauiui pohe 
i Getesemane, ua tuu Oia Ia’na 
iho i roto i te rima o te feia tei 
faahapa Ia’na. Ua hoohia Oia 
e te hoê o To’na mau taata, ua 
faautuʻa-vitiviti-hia, ma te afaro ore e 
te ti‘a ore i mua i te ture, ua punuhia 
te haavâraa e aita te reira i haere i 

to’na hopea. I taua pô ra, ua faa-
hapahia Oia i te hara faainaina Atua 
e ua faautuʻahia Oia i te utuʻa pohe. 
No to ratou pohehae e to ratou 
tairoiro Ia’na—i te mea hoʻi ua faa‘ite 
papû atu Oia ia ratou e, o Oia te 
Tamaiti a te Atua—ua opua ino To’na 
mau enemi ia faautuʻa’tu Pilato Ia’na 
i te utuʻa pohe. E no reira, ua taui 
ratou i te faahaparaa faainaina Atua 
ei faahaparaa orure hau, ia pohe Oia 
na roto i te faasatauroraa.

E faautuʻaraa riʻariʻa mau Ta’na 
i mua i te mau ati Roma : inaha ua 
faaoo ratou Ia’na e ua tahitohito i 
To’na basileia pae varua, ua haʻuti 

ratou mai te huru ra te faaarii ra Ia’na 
ma te hoê hei raau taratara, ua taʻiri-
hia Oia e te taime roa roa no To’na 
mamae rahi i ni‘a i te satauro i mua 
i te taata, papû roa e, ua riro atoa te 
reira ei faaararaa i te taata tata‘itahi 
e tamata ia faariro ia’na iho ei pĭpĭ 
Na’na.

I te taime tata‘itahi o To’na 
mamae, ua faa‘ite te Taraehara o teie 
nei ao i te aravihi rahi ia haavî ia’na 
iho. Ua mana‘o noa Oia ia haamaitai 
ia vetahi ê ; e ma te aau maitai e te 
mata marû, ua taparu Oia ia Ioane 
ia aupuru i To’na metua vahine, o 
Maria. Ua ani Oia i To’na Metua i te 
Ao ra ia faaore i te hapa a te feia i 
faasatauro Ia’na. No te mea ua oti 
Ta’na ohipa i ni‘a i te fenua nei, 
ua tuu Oia i To’na varua i roto i te 
rima o te Atua, e ua huti i To’na aho 
hopea. Ua ravehia te tino tahuti o te 
Mesia e ua tuuhia i roto i te menema 
e toru mahana.

Te ohipa a te Taraehara  
i rotopu i te feia pohe

Te hepohepo ra Ta’na mau pĭpĭ i 
te oto rahi, te paruparu o te aau e te 
papû ore, to tatou râ Faaora, i roto 
i te tahi atu tuhaa no te faanahoraa 
hanahana a To’na Metua, te faarahi ra 
ia i Ta’na taviniraa ma te rave‘a apî. I 
te maororaa e toru mahana, ua ohipa 
tuutuu ore Oia no te faanaho i te ohipa 
rahi roa‘e no te ohipa no te faaoraraa i 
rotopu i te feia pohe. Ua riro taua mau 
mahana ra ei mau mahana ti‘aturiraa 
rahi roa’e no te utuafare o te Atua. I 
roto i taua tere i reira ra, ua faanaho-
naho Oia i To’na mau taata haapa‘o 
maitai no te hopoi i teie parau apî e 
te oaoa no te faaoraraa, ia ratou tei ore 
i fana‘o i te faaroo i te reira e aore râ 
tei pato‘i i te reira. I teie nei, e ti‘a ia 
ratou ia fana‘o i te rave‘a no te iriti mai 
ia ratou i te tîtîraa, ia faaorahia ratou e 
te Atua, te feia ora e te feia pohe atoa 
(hi‘o PH&PF 138:19, 30–31).

Te oho matamua no te Ti‘a-faahou-raa
No te mea ua hope roa Ta’na ohipa 

i te ao varua, ua hoʻi mai Oia i te 
fenua nei—e a muri noa’tu, ua tahoê 
To’na varua e To’na tino tahuti. Noa’tu 
â ua faa‘ite uʻana Oia i To’na mana i 
ni‘a i te pohe, te faa‘ite nei te papa‘iraa 
mo‘a no ni‘a i te feia Ta’na i faaho‘i 
mai i te ora hou To’na Ti‘a-faahou-raa, 
e semeio noa te reira no te faaroaraa i 
to ratou ora ; ua pohe râ ratou i te hoê 
mahana.

O te Mesia te taata matamua 
tei ti‘afaahou mai e tei ore i pohe 
faahou, te taata matamua tei farii i te 
hoê tino maitai roa e te mure ore e 
a muri noa’tu. Ei taata tei ti‘afaahou 
mai, ua fâ Oia ia Maria, e i te taime 
ihoa a ite ai oia Ia’na, haamori atura 
Ia’na. E ma te reo marû, ua faaara to 
tatou Taraehara ia’na no To’na huru 
apî e te hanahana : « Eiaha e tape‘a 
mai ia’u ; aore â vau i tae i ni‘a i tau 
Metua ra » (Ioane 20:17)—e haapapû-
raa faahou teie no te oti-roa-raa ta’na 
ohipa i roto i te ao varua. I muri iho, 
ua parau To’na reo i te haapapûraa 
o To’na ti‘a-faahou-raa, e ua na ô 
Oia, « te haere nei au i tau Metua ra 
e to outou Metua ra, e i tau Atua ra 
e to outou Atua ra » (Ioane 20:17). 
E i muri iho i To’na haereraa i To’na 
Metua ra, ua hoʻi faahou mai Oia  
e ua fâ i Ta’na mau aposetolo ; « Ua 
faa‘ite maira ia ratou i ta’na rima e  
i ta’na aoao. Oaoa a‘era te mau  
pipi i te iteraa’tu i to ratou Fatu ra »  
(Ioane 20:20).

E hoʻi faahou mai te Taraehara
Te faa‘ite papû nei au e, e hoʻi 

faahou mai te Mesia, e taa ê râ te reira 
i To’na haere-matamua-raa mai. E hoʻi 
mai Oia ma te mana e te hanahana, 
apeehia e te feia mo‘a parau-ti‘a atoa 
e te haapa‘o. E hoʻi mai Oia ei Arii no 
te mau arii e ei Fatu no te mau fatu, 
ei Arii no te Hau, te Mesia i fafauhia, 
te Faaora e te Taraehara, no te haavâ 
i te feia ora e te feia pohe. Ua here au 
e te tavini nei Ia’na ma to’u aau atoa 
e te pii nei au ia tatou ia tavini ma te 
oaoa e ma te hinaaro mau, e ia vai to 
tatou faaroo rahi Ia’na e tae noa’tu i te 
hopea. Na roto i te i‘oa o Iesu Mesia, 
amene. ◼

o te hoê hoa e ma te mana‘o-ore-hia ua 
ite oia i te mau hoho‘a e te mau ohipa 
maere e te tŭreru, i roto i te afata teata 
i rotopu i te hoê tane e te hoê vahine 
vai tahaa noa. Ua haamata oia i te ta‘i 
e ua faaʻite i to’na huru pe‘ape‘a rahi 
no te mea ta’na i ite e ua hinaaro oia 
i te faahaere i te reira i rapae au i to’na 
feruriraa. Ua mauruuru rahi au e, ua 
ti‘aturi mai oia, e ua horo‘a mai ia’u i te 
hoê rave‘a no te tamarû i to’na aau hara 
ore e te mauiui e no te tauturu ia’na ia 
ite nahea e noaa ai te tautururaa na roto 
i te Taraehara a to tatou Faaora. Te haa-
mana‘o nei au i te mau mana‘o mo‘a tei 
tae mai a tuturi ai maua i raro, te metua 
vahine e te tamahine, e ua tiaoro i te 
tauturu a to tatou Metua i te Ao ra.

E rave rahi mau tamarii, feia apî, e 
te feia paari e ite nei i te mau hoho‘a 
faufau ma te opua-ore-hia, te rahi 
nei râ te mau tane e te mau vahine 
e ma‘iti nei i te hi‘o i te reira e o tei 
huti-tamau-hia’tu e tae noa’tu ua riro 
te reira ei faatîtîraa. E hinaaro paha 
teie mau taata ma to ratou aau atoa ia 
faaatea ê atu ia ratou i teie herepata, e 
mea pinepine râ, eita e roaa ia ratou ia 
haavî i te reira. E mauruuru rahi tatou 
ia ma‘iti teie mau taata tei herehia ia 
haere mai e faaʻite ia tatou mai te mau 
metua e aore râ i te hoê taata faatere 
no te Ekalesia. E mea maitai ia ore ta-
tou ia hitimahuta’tu, ia riri atu aore râ 
ia pato‘i atu, e nehenehe hoʻi te reira e 
haamamu faahou ia ratou.

Tatou te mau metua e te feia 
faatere, titauhia ia tatou ia paraparau 
tamau noa i ta tatou mau tamarii e i te 
feia apî, ia faaroo ia ratou ma te here 
e te haroʻaroʻa. E mea ti‘a ia ite mai 
ratou i te mau fifi o te mau hoho‘a fau-
fau e e nahea te reira e faatere i to ra-
tou oraraa, no te faatupu i te ereraa o 
te Varua, te faahuru-ê-raa i te mana‘o 
o te aau, te haavareraa, te tuʻinoraa i te 
mau auraa, te ereraa i te haavîraa ia’na 
iho, e te haamau‘a-roa-raa i te taime, 
te mana‘o e te puai.

Ua rahi atu â te mau hoho‘a faufau 
i te viiviiraa, i te inoraa, i te faa‘iteʻite-
raa, i na mua’tu. Ia aparau amui tatou 
e ta tatou mau tamarii, e roaa ia tatou 
ia faatupu i te hoê opuaraa utuafare 
ma te mau ture e te mau oti‘a, ma te 
vai ara noa no te paruru i to tatou mau 

te mau tamarii i te oraraa tahuti nei, 
ua opuahia ïa ei ohipa herehia e te 
nehenehe o te taati i na mafatu itoito 
e piti, e o te apiti i te varua e te tino, e 
o te hopoi mai i te îraa o te oaoa e te 
popou ia haapii ana‘e tatou i te tuu i te 
mau hinaaro a to tatou hoa faaipoipo 
na mua i to tatou iho. Ua haapii te pe-
resideni Spencer W. Kimball e, i roto i 
te faaipoiporaa, « e na mua roa te hoa 
faaipoipo i te tahi atu mau mea i roto i 
te oraraa o te tane aore râ vahine faa-
ipoipo, e… [aita] e ohipa anaanataehia 
[aore râ] e taata [aore râ] e mea ê e na 
mua’tu i te hoa faaipoipo…

« Te titau nei te faaipoiporaa i te 
auraroraa e te haapa‘o-maitai-raa  
i te tahi ».1

E rave rahi mau matahiti i teie nei, 
ua hepohepo roa te hoê o ta maua mau 
tamarii. Ua haere atu vau i roto i to’na 
piha ta‘otoraa, i reira oia i te faaʻiteraa 
mai i to’na mau mana‘o hohonu e te 
faataaraa mai e, ua haere oia i te fare 

Na Linda S. Reeves
Tauturu piti i roto i te peresideniraa rahi o te Sotaiete Tauturu

E au mau taea‘e here e au mau 
tuahine here, i teie mahana, ua 
haamaitai-rahi-hia vau e ta’u na  

13 mootua paari roa‘e e parahi ra i 
roto i te amuiraa. Na te reira hoʻi i 
tura‘i ia’u ia ui, « Eaha ta’u e hinaaro ia 
ite ta’u mau mootua ? » I teie po‘ipo‘i 
te hinaaro nei au e paraparau hua atu 
i to’u utuafare e i to outou.

Ei feia faatere, te haape‘ape‘a rahi 
nei matou no ni‘a i te haamouraa ta te 
mau hoho‘a faufau e faatupu nei i roto 
i te oraraa o te mau melo o te Ekalesia 
e i roto i to ratou mau utuafare. Te aro 
nei Satane ma te puai u‘ana.

Te hoê tumu i tae mai ai tatou i te 
fenua nei no te haapiiraa ïa ia haavî 
i te mau hiaai e te mau mana‘o o to 
tatou nei tino tahuti. Teie mau hiaai tei 
horo‘ahia mai e te Atua, no te tauturu-
raa ïa ia tatou ia hinaaro ia faaipoipo e 
ia fanau i te tamarii. Te auraa hohonu 
o te faaipoiporaa i rotopu i te hoê tane 
e te hoê vahine o te faahaere mai i 

Paruru ia tatou i te 
hoho‘a faufau—te hoê 
utuafare haamauhia 
i ni‘a i te Mesia
Te titi‘a rahi roa‘e i te ao nei… o te titi‘a roto ïa e tae mai  
na roto i te hoê iteraa papû hohonu e te tamau.

utuafare na roto i te mau titi‘a i ni‘a i te 
mau matini roro uira. E te mau metua, 
ua ite anei tatou e, o te mau matini 
afa‘ifa‘i ma te tuʻatiraa Itenati te mea 
faatupu hara roa a‘e, eiaha râ te mau 
matini roro uira? 2

E te feia apî e te feia paari e, mai te 
mea ua haruhia outou e te herepata 
a Satane no te mau hoho‘a faufau, a 
haamana‘o i te aroha rahi o to tatou 
Faaora here. Ua ite anei outou i te ho-
honuraa o te here o te Fatu ia outou, 
e tae noa mai i teie nei ? E mana to 
to tatou Faaora ia tamâ e ia faaora ia 
outou. E nehenehe Ta’na e tatara ê atu 
i te mauiui e te oto ta outou e ite nei 
e ia tamâ faahou ia outou na roto i te 
mana o Ta’na Taraehara.

Matou te feia faatere, e manaʻonaʻo-
raa rahi atoa to matou i te mau hoa 
faaipoipo e te mau utuafare e mauiui 
nei i teie faatîtîraa a te mau hoho‘a 
faufau. Ua taparu o Elder Richard G. 
Scott : « Mai te mea ua tiamâ outou iho 
i te hara rahi, eiaha ïa e mauiui ma te 
hinaaro-ore-hia i te mau hotu a te mau 
hara a vetahi ê… E nehenehe ta outou 
e aroha… Eiaha outou e amo i ni‘a iho 
ia outou te hopoi‘a no taua mau ohipa 
ra ».3 Ia ite mai outou e, eita outou e 
vai otahi noa. Te vai ra te tauturu. Te 

vai nei te mau rururaa rapaau faatîtîraa 
na te mau hoa faaipoipo, te vai atoa 
ra na ni‘a i te niuniu paraparau, e na 
te fare noa mai te mau hoa faaipoipo 
e taniuniu mai e e amui mai i roto i te 
putuputuraa.

Te mau taea‘e e te mau tuahine, 
nahea tatou i te paruru i ta tatou mau 
tamarii e te feia apî ? E mau mauhaa 
faufaa te mau titiʻa, areʻa râ, te titi‘a 
rahi roa‘e i te ao nei, te titi‘a anaʻe e 
tere i te hopea, o te titi‘a roto ïa e tae 
mai na roto i te hoê iteraa papû ho-
honu e te tamau, no te here o to tatou 

Metua i te Ao ra e te Tusia Taraehara a 
to tatou Faaora no tatou tata‘itahi.

Nahea tatou e nehenehe ai e arata‘i 
i ta tatou mau tamarii i te faafariu-
hohonu-raa e te titauraa i te Taraehara 
a te Faaora ? E mea au na’u te parau a 
te peropheta Nephi no ni‘a i te mea ta 
to’na nunaa i rave no te haapuai i te 
feia apî no to’na ra tau : « Te para-
parau nei tatou i te Mesia, e te oaoa 
nei tatou i te Mesia, e te a‘o nei tatou i 
te parau a te Mesia, [e] te tohu nei hoʻi 
tatou i te Mesia… ia ite ta tatou mau 
tamarii i te tumu e hi‘ohia’tu e ratou 
no te matararaa i ta ratou mau hara ».4

Nahea tatou e rave ai i te reira 
i roto i to tatou mau utuafare ? Ua 
faaroo a‘enei te tahi o outou ia’u i 
te parauraa i to maua ta’u tane Mel, 
rohirohiraa ei metua no na tamarii apî 
e maha. A faaruru ai maua i te mau 
titauraa no te ti‘araa metua e te rave-
faaoti-raa i te mau aniraa o te oraraa 
nei, ua hinaaro roa maua i te tauturu. 
Ua pure maua e ua taparu no te ite 
mai eaha te rave. E mea maramarama 
roa te pahonoraa tei tae mai : « E mea 
maitai mai te mea e mea hue te fare e 
tei roto noa te mau tamarii i to ratou 
mau ahu taotoraa e aita te tahi mau 
ohipa i rave-faaoti-hia. Te mau mea 
ana‘e e ti‘a ia ravehia i roto i te utua-
fare, o te tai‘oraa ïa i te papa‘iraa mo‘a 
e te pure i te mau mahana atoa, e te 
pureraa pô utuafare ».

Ua tamata maua i te rave i teie mau 
mea, aita râ teie mau mea i riro ei 
ohipa matamua e, i roto i te huehue o 
te utuafare, ua haapa‘o-ore-hia te reira 
mau mea faufaa rahi. Ua taui maua i 
ta maua fâ e ua tamata maua ia ore e 
haape‘ape‘a i te mau mea faufaa rii. Ua 
taui mai ta maua fâ te paraparauraa, te 
oaoaraa, te a‘oraa, e te faa‘ite-papû-raa 
no te Mesia na roto i te tutavaraa i te 
pure e te tai‘oraa i te mau mahana atoa 
i te papa‘iraa mo‘a e te faatereraa i te 
pô utuafare i te mau hepetoma atoa.

Ua parau mai te hoê hoa, « Ia ani 
oe i te mau tuahine ia tai‘o i te mau 
papa‘iraa mo‘a e ia pure rahi atu â, 
e tapitapi te mana‘o. Te mana‘o nei 
ratou e, ua rahi a‘ena te mau mea ta 
ratou e rave ra ».

Te mau taea‘e e te mau tuahine, 
no te mea ua ite au i te reira i ni‘a iho 

Raymond, Alberta, Canada

ia’u e to to’u hoa faaipoipo, titauhia 
ia’u ia faa‘ite papû atu no ni‘a i te mau 
haamaitairaa no te tuatapaparaa i te 
papa‘iraa mo‘a i te mau mahana atoa, 
e te pure e te pureraa pô utuafare i te 
mau hepetoma atoa. Te reira te mau 
raveraa mau e tauturu mai ia faahau i 
te mana‘o tapitapi, ia horo‘a i te aveiʻa 
i to tatou oraraa, e ia faarahi atu â te 
parururaa i te utuafare. I reira, mai te 
mea e ta‘iri te mau hoho‘a faufau, aore 
râ te tahi atu mau fifi, i to tatou utua-
fare, e nehenehe ïa ia tatou ia tiaoro 
atu i mua i te Fatu i te tauturu, ma te 
tiaʻi i te arata‘iraa faahiahia a te Varua, 
ma te ite e, ua rave tatou i te mea ta to 
tatou Metua i ani ia tatou ia rave.

E te mau taea‘e e te mau tuahine, 
mai te mea aita tatou i faaohipa i teie 
mau mea i roto i to tatou utuafare, e 
haamata paatoa ana‘e tatou i teie nei. 
Mai te peu e mea paari a‘e ta tatou 
mau tamarii e te pato‘i nei ratou ia 
amui mai ia tatou, ia haamata tatou 
iho. Ia na reira tatou, e haamata te 
faaûruraa a te Varua i te faaî i to tatou 
utuafare e to tatou oraraa, e i muri mai, 
e pahono mai paha te mau tamarii.

A haamana‘o e, ua fafau atoa mai 
te mau aposetolo ora e, a imi ai tatou 
i to tatou tupuna e a faaineine ai i 
ta tatou iho mau i‘oa utuafare no te 
hiero, e paruruhia ïa tatou i teie nei 
e i te roaraa o to tatou oraraa a tape‘a 
tiamâ noa’i tatou ia tatou iho no te 
hoê parau faati‘a no te hiero.5 Auê ia 
fafauraa !

E te feia apî e, a amo i te hopoi‘a 
no to outou iho oraraa varua maitai. 
A tupohe i ta outou niuniu mai te mea 
e titauhia, a himene i te hoê himene 
Paraimere, a pure no te tauturu, a 
feruri i te hoê papa‘iraa mo‘a, a haere 
i rapae i te hoê hoho‘a teata, a feruri i 
te Faaora, a amu i te oro‘a ma te parau-
ti‘a, a tai‘o i te buka No te Puai o te Feia 
Apî, ia riro outou ei mau hi‘oraa no to 
outou mau hoa, a ti‘aturi i te metua, a 
haere e farerei i to outou episekopo, a 
ani i te tauturu, e a imi i te tauturu a te 
taata aravihi, mai te mea e titauhia.

Eaha te mea ta’u e hinaaro ia ite 
mai ta’u mau mootua ? Te hinaaro nei 
au ia ratou e ia outou ia ite e, ua ite 
au e te ora nei te Faaora e te here nei 
Oia ia outou. Ua aufau Oia no ta tatou 

mau hara, e ti‘a râ ia tatou ia tuturi i 
mua i to tatou Metua i te Ao ra, ma te 
haehaa roa, ma te faʻi i ta tatou mau 
hara e ma te tiaoro Ia’na no te faaore-
raa hara. Titauhia to tatou hinaaro ia 
taui i to tatou aau e to tatou mau hiaai, 
ia navaʻi atoa hoʻi to tatou haehaa no 
te imi i te tauturu e te faaoreraa hapa a 
te feia ta tatou i haamauiui e i haapae 
otahi noa.

Ua ite au e, ua ite mau o Iosepha 
Semita i te Atua, to tatou Metua i te Ao 
ra, e i to tatou Faaora, o Iesu Mesia. Te 
faa‘ite papû nei au e, e peropheta ora 
to tatou i ni‘a i te fenua nei, te pere-
sideni Thomas S. Monson. Te faa‘ite 
papû atoa nei au e, eita roa tatou e 
arata‘i-ê-hia atu mai te peu e haapa‘o 
tatou i te a‘o a te peropheta a te Atua. 
Te faa‘ite papû nei au no te mana o ta 
tatou mau fafauraa e te mau haa-
maitairaa no te hiero.

Ua ite au e, e parau mau te Buka 
a Moromona ! Eita e nehenehe ia’u 
ia faataa atu i te mana no teie buka 

faahiahia. Ta’u noa i ite, ia apitihia’tu 
e te pure, e riro te Buka a Moromona 
i te hopoi mai i te mana no te paruru 
i te mau utuafare, ia haapuai i te mau 
auraa, e ia horo‘a i te ti‘aturiraa i te ta-
ata iho i mua i te Fatu. Te faaʻite papû 
nei au no teie mau mea i te i‘oa mo‘a 
o Iesu Mesia, amene. ◼
TE MAU NOTA
	 1.	Te mau Haapiiraa a te mau Peresideni 

o te Ekalesia : Spencer W. Kimball (2006), 
199–200.

	 2.	Hi‘o Clay Olsen, « What Teens Wish Parents 
Knew » (aʻoraa tei horo‘ahia i Utah i roto 
i te amuiraa no te pato‘i i te hoho‘a faufau, 
22 no mati 2014), utahcoalition.org.

	 3.	Richard G. Scott, « Ia faati‘amahia i te mau 
hopoi‘a teimaha ra », Liahona, Novema 
2002, 88.

	 4.	2 Nephi 25:26.
	 5.	Hi‘o David A. Bednar, « E Riro te Aau  

o te mau Tamarii i te Fariu mai », Liahona, 
Novema 2011, 24–27 ; Richard G. Scott, 
« Te oaoa no te faaoraraa i tei pohe », 
 Liahona, Novema 2012, 93–95 ; Neil L. 
Andersen, « Find Our Cousins! » (a‘oraa 
horo‘ahia i te amuiraa Aamu Utuafare no 
RootsTech 2014, 8 no fepuare 2014); lds.​
org/​prophets​-and​-apostles/​unto​-all​-the​
-world/​find​-our​-cousins.

mau faahemaraa ïa a te enemi. I vai 
noa na te hara i te ao nei, i teie nei 
râ mea ohie roa ia tapae atu i reira, 
e mea maha ore e e mea farii-ohie-
noa-hia te reira. Te vai nei, oia mau, te 
hoê mana puai no te tape‘a i te mau 
puahiohio o te hara. Ua piihia te reira 
te tatarahapa.

E ere noa na tatou iho e faatupu i 
te taatoaraa o te mau puahiohio i roto 
i te oraraa. E tae mai no te tahi mau 
ma‘itiraa hape a vetahi ê, e te tahi no 
te mea e ao tahuti teie.

I to’na apîraa, ua roohia te pe-
resideni Boyd K. Packer i te ma‘i 
haaparuparu o te polio. I te hituraa 
o te matahiti o Elder Dallin H. Oaks, 
ua pohe taʻue noa to’na metua tane. 
I to’na apîraa ua taa na metua o te 
tuahine Carol F. McConkie no te pere-
sideniraa rahi o te Feia Apî Tamahine. 
E tae mai te mau tamataraa ia outou, 
ia ti‘aturi ana‘e râ outou i te Atua, e 
haapuai te reira i to outou faaroo.

I roto i te natura, te mau tumu 
raau e tupu i roto i te hoê vahi mata‘i 
e tupu puai ïa ratou. Ia pupuhi haati 
e ia pupuhi puai ana‘e te mata‘i i te 
hoê tumu raau apî, e piti ïa mea ta te 
mau puai i roto i te tumu raau e rave. 
A tahi, e faaitoito ia teie mau puai i 
te mau a’a ia tupu oioi a‘e e ia parare 
atea atu. Te piti, e haamata ia te mau 
puai i te hamani i te mau opiha (cel-
lule) no te haame‘ume‘u i te tumu e te 
mau amaa ia ore e fati noa i te mata‘i. 
E paruru teie mau aa e mau amaa i 
te tumu raau i te mau mata‘i, e e mea 
papû e, e ho‘i faahou mai.4

Mea hau a‘e to outou faufaa i te 

rahi, ua ite oia e, ua amo e ua afa‘i te 
mata‘i taviri i to’na fare i roto i te aore 
e ua topa’tu i ni‘a i te fare tura‘i o to’na 
taata tapiri mai.

E to’u mau hoa apî, eita te ao nei 
e riro ei vahi hau a haafatata atu ai 
tatou i te Tae-Piti-raa mai o te Faaora. 
Ua faaʻite te mau papa‘iraa mo‘a e, 
« e arepurepu noa te mau mea atoa 
ra ».1 Ua parau Brigham Young, « ua 
heheuhia mai ia’u i te omuaraa o teie 
Ekalesia e, e parare te Ekalesia, e 
ruperupe, e tupu i te rahi, e mai te au i 
te parareraa o te Evanelia i rotopu i te 
mau nunaa o te fenua nei, e tupu atoa 
ïa te mana o Satane i te rahi ».2

Hau atu te mau aueueraa fenua e 
te mau tama‘i 3 tei tohuhia, e tupu ïa 
te mau puahiohio pae varua o te iriti 
ê atu ia outou mai roto atu i to outou 
mau niu varua e o te faahaere atu i to 
outou varua i te mau vahi tei ore roa 
i mana‘ohia e outou, e te tahi mau 
taime, aita roa outou i ite noa‘e e, ua 
faanuu-ê-hia outou.

Te mau puahiohio ino roa‘e, o te 

Na Elder Neil L. Andersen
No te Pŭpŭ no te Tino Ahuru ma Piti Aposetolo

Te farii popou nei au ia outou i teie 
po‘ipo‘i—te feia apî ihoa râ i te pû 
amuiraa nei e na te ao atoa nei. E 

u‘i ma‘itihia to outou ma te hoê fâ taa 
ê, e te a‘o nei au ia outou te feia apî.

E rave rahi mau matahiti i ma‘iri 
a‘enei a tere ai matou e farerei i to 
matou utuafare i Florida, ua tupu te 
hoê mata‘i taviri piri noa i to matou 
vahi faaearaa. Ua haere te hoê vahine 
e ora ra i roto i te hoê fare tura‘i i roto 
i te fare pape no te paruru ia’na. Ua 
haamata te fare tura‘i i te aueue. Tau 
taime i muri mai ua faaroo oia i te reo 
o te hoê taata tapiri mai : « Tei ǒ nei au 
i te piha i mua ». I to’na haereraa mai 
i rapae au i te fare pape, i to’na maere 

Te mau puahiohio  
pae varua
Eiaha e vaiiho i te mau puahiohio e faahee ia outou i raro.  
O to outou mahana teie—ia ti‘a puai ei mau pĭpĭ na te Fatu  
o Iesu Mesia.

Te mau tumu raau e tupu i te vahi 
mata‘i e riro mai ïa ei mea pautuutu 
maitai.

Atua i te hoê tumu raau. E tamaiti aore 
râ e tamahine outou Na’na. Ua hamani 
Oia i to outou varua ia puai e ia pato‘i 
i te mau puahiohio o te oraraa nei. 
Te mau puahiohio i roto i to outou 
apîraa, mai te mata‘i i mua i te hoê 
tumu raau apî, e nehenehe e faarahi i 
to outou puai pae varua, e faaineine ia 
outou no te mau matahiti i muri nei.

Nahea outou e faaineine ai no to 
outou mau puahiohio ? « A haamana‘o, 
e ia haamau i to orua niu i nia i te 
păpă ra o to tatou Ora, o te Mesia ïa, 
o te Tamaiti a te Atua hoʻi, e ia hapono 
mai te diabolo i to’na ra mata‘i u‘ana, 
e ta’na mau ohe na roto i te puahi‘o-
hi‘o, e ia mairi mai to’na ra ûa paari, 
e to’na vero rahi i nia iho ia orua ra, 
e ere oia i te mana, … e putôhia’i orua 
i raro … no te păpă pai ta orua i tia i 
nia ra ».5 O teie to outou paruru i roto 
i te puahiohio.

Ua parau te peresideni Thomas S. 
Monson : « I te hoê taime ua au noa 
te mau ture a te Ekalesia e te mau 
ture a te sotaiete, i teie nei te vai nei 
ïa te hoê apoo aano i rotopu ia tatou 
e te haere noa’tu ra i te aanoraa ».6 Te 
faatupu nei teie apoo aano no te tahi, 
i te mau puahiohio pae varua puai. E 
faaʻite atu vau i te hoê hi‘oraa.

Teie ava‘e i ma‘iri a‘enei ua nene‘i te 
Peresideniraa Matamua e te Pŭpŭ no te 
Tino Ahuru Ma Piti Aposetolo i te hoê 
rata i te feia faatere o te Ekalesia na te 
ao taatoa nei. Te parau nei te hoê tufaa 
o teie rata : « Eita ta te tauiraa ture tivira 
e nehenehe e taui i te ture pae morare 
ta te Atua i haamau, eita roa’tu. Te tia‘i 
nei te Atua ia tatou ia turu e ia haapa‘o 
i Ta’na mau faaueraa noa’tu te mau 
mana‘o eê e aore râ te mau peu i roto 
i te huiraatira. E mea papû maitai Ta’na 
ture no te viivii ore : e mea tano te 
taotoraa i te taata i rotopu anaʻe iho i te 
hoê tane e te hoê vahine tei faaipoipo-
tiʻa-hia i mua i te ture. Te aʻo nei matou 
ia outou ia hi‘o faahou â… i te haapii-
raa tumu e vai ra i roto i « Te Utuafare : 
E Poro‘i i to te Ao nei ».7

A faaatea ai te ao nei i te ture o 
te viivii ore a te Fatu, eita tatou e na 
reira. Ua parau te peresideni Monson 
e : « Ua faaʻite te Faaora o te taata nei 
ia’na iho e ua riro oia ei taata i roto i te 
ao nei e ere râ no to te ao nei. O tatou 

atoa, e nehenehe ia tatou ia parahi i 
roto i te ao e ere râ tatou no to te ao 
ia pato‘i ana‘e tatou i te mau mana‘o 
hape e te mau haapiiraa hape e ia 
haapa‘o noa tatou i te mea ta te Atua 
i faaue ».8

A faahuru ê ai te mau hau e rave 
rahi e te mau taata mana‘o maitai i te 
faaipoiporaa, aita te Fatu i na reira. I 
te haamataraa, ua haamau te Atua i 
te faaipoiporaa i roto i te hoê tane e 
te hoê vahine—Adamu e o Eva. Ua 
faataa Oia i te mau tumu o te faaipo-
iporaa, ei mau tumu i ô mua’tu â i te 
faati‘araa i te au e te hinaaro o te feia 
paari, te mea hau atu, no te haamaitai 
atu â te vahi no te tamarii, ia fanauhia, 
ia paari mai e ia atuatuhia. O te mau 
utuafare te tao‘a rahi o te ra‘i.9

No te aha tatou e tamau noa ai i te 
parau no te reira ? Mai ta te aposetolo 
Paulo i parau, « Tatou hoʻi e haapao 
nei, eiaha i te mau mea hi‘ohia ra, i 
te mau mea hi‘o-ore-hia ra ».10 Ei mau 
aposetolo na te Fatu o Iesu Mesia, ta 
matou hopoi‘a o te haapiiraa ïa i te 
opuaraa a tei Hamani no Ta’na mau 
tamarii e te faaararaa i te mau faaho-
pearaa no te haafaufaa-ore-raa i Ta’na 
mau faaueraa.

Aita i maoro a‘enei, ua paraparau 
vau i te hoê Tarona no te mau Hau 
Amui no Marite. E faahiti au i ta’na 
rata uira :

« Te matahiti i ma‘iri a‘enei ua 
haamata te tahi o to’u mau hoa i te 
pia i ni‘a i te Facebook to ratou mau 
mana‘o no ni‘a i te faaipoiporaa. E 
rave rahi o ratou e turu nei i te faa-
ipoiporaa i rotopu i te tane e te tane, 
e e rave rahi o te feia apî Momoni tei 
faaʻite e, ua ‘au’ ratou i te mau piaraa. 
Aita vau i faaʻite i to’u mana‘o.

« Ua faaoti au i te faaʻite ma te 
feruri maitai i to’u ti‘aturiraa no ni‘a i 
te faaipoiporaa i rotopu i te tane e te 
vahine.

« Ma to’u hoho‘a i ni‘a i te Face-
book, ua tuu atu vau i teie papa‘iraa, 
‘te ti‘aturi nei au i te faaipoiporaa i 
rotopu i te hoê tane e te hoê vahine.’ 
Aita i maoro roa ua haamata vau i te 
farii i te mau parau poro‘i. ‘Haapa‘o 
noa oe ia oe iho.’ ‘E mea haavâ roa 
oe.’ Hoê ua faaau ia’u i te hoê fatu feia 
tîtî. E ua farii au i teie papa‘iraa a te 
hoê hoa rahi e melo puai hoʻi no te 
Ekalesia, ‘E ti‘a ia oe ia faaea i te mau 
mana‘o ua hope to ratou tau. Te taui 
nei te mau mea e o oe atoa e tia’i.’

Ua parau oia « Aita vau i pahono, 
tera râ aita vau i taui i ta’u mau 
parau ».

Ua faaoti oia : « Mai ta te peresideni 
Monson i parau, ‘i te tahi mau taime 
e titauhia ia tatou ia ti‘a o tatou ana‘e.’ 
Maitai e, e ti‘a amui te feia apî i te pae 

o te Atua e i te mau haapiiraa a Ta’na 
mau peropheta ora ».11

E manaʻonaʻo taa ê tatou i te feia e 
tafifi nei i te faahinaaroraa i te taata no 
to’na iho apeni. E puahiohio ohu puai 
te reira. Te hinaaro nei au e faa‘ite atu 
i to’u here e to’u faahiahia ia ratou e 
aro itoito nei i teie huru tamataraa o te 
faaroo ma te vai taamu noa i te mau 
faaueraa a te Atua ! 12 Te mea titauhia 
râ, noa’tu â ta ratou mau faaotiraa e 
to ratou mau ti‘aturiraa, e ti‘a ia farii te 
taata atoa i to tatou hamani maitai e to 
tatou mana‘o faatura ia ratou.13

Ua haapii mai te Faaora ia tatou ia 
here eiaha noa to tatou mau hoa, te 
feia atoa râ e pato‘i nei i to tatou mau 
mana‘o. Ua parau Oia, « O tei aroha 
mai ia outou, o ta outou ïa e aroha’tu, 
eaha ta outou utua i reira ? … E o to 
outou mau taea‘e ana‘e râ ta outou 
e ite atu, eaha ta outou vahi hau i 
reira ? » 14

Ua faaara te peropheta Iosepha Se-
mita ia tatou ia « ara i to tatou iho te‘o-
te‘o » e ia faaaano atu â i to tatou aau i 
te mau tane atoa e te mau vahine e tae 
roa « e rave mai ia ratou i ni‘a i to tatou 
tapono ».15 I roto i te evanelia a Iesu 
Mesia, aita e vahi no te haamaauraa, te 

faari‘ari‘araa e aore râ te aroha-ore-raa 
i te taata.

Mai te mea te vai ra ta outou hoê 
uiraa no ni‘a i te a‘o a te feia faatere 
o te Ekalesia, a aparau i to outou 
mau pe‘ape‘a ma te haavare ore i to 
outou mau metua e te feia faatere. 
Titauhia na outou te puai no roto mai 
i te ti‘aturiraa i te mau peropheta a te 
Fatu. Ua parau te peresideni Harold B. 
Lee e : « Te parururaa hoê roa e vai 
nei i ni‘a ia tatou te mau melo no teie 
Ekalesia, o te… haapiiraa i te haapa‘o 
i te mau parau e te mau faaueraa ta 
te Fatu e horo‘a mai na roto i To’na 
peropheta… Te vai ra te tahi mau mea 
e titauhia te faaoromai e te faaroo. 
Eita paha outou e au roa i te mau mea 
no ô mai… Ua taa’e paha te reira i to 
outou mau mana‘o no ni‘a i te poro-
tita… to outou mau mana‘o no ni‘a i 
te oraraa totiare… Te tito rii ra paha 
te reira i… to outou iho oraraa totiare. 
Area râ, mai te mea e, e haapa‘o 
outou i teie mau mea, mai te huru 
e, no roto mai ïa i te vaha o te Fatu 
iho… ‘e ore roa outou e noaa i te mau 
uputa o hade… e na te Fatu ra o te 
Atua e haapurara ê atu i te mau mana 
no te pouri mai mua atu ia outou…’ 
(PH&PF 21:6) » 16

Te tahi atu paruru i mua i te mau 
puahiohio o te oraraa nei, o te Buka a 
Moromona ïa.

I to’na taure‘are‘araa, ua nuu atu  
te utuafare o te peresideni Henry B. 
Eyring i te hoê oire apî. I te haamata-
raa aita oia i au maitai i te tauiraa, e 
mea iti roa to’na mau hoa. E au ra 

ia’na e, aita oia i au-maitai-hia e te 
mau piahi i roto i ta’na fare haapiiraa 
tuarua. Ua ohu noa te mau puahio-
hio. Eaha ta’na i rave ? Ua faaohipa 
oia i to’na puai i roto i te Buka a 
Moromona, ua tai‘o i te reira e rave 
rahi taime.17 Mau matahiti i muri mai, 
ua faaʻite te peresideni Eyring : « Mea 
au roa na’u ia ho‘i faahou i te Buka 
a Moromona no te faaamu pinepine 
ia’u ».18 « O to tatou ïa iteraa papû puai 
tei papa‘ihia e, o Iesu te Mesia ».19

Ua horo‘a mai te Fatu ia outou te 
tahi atu rave‘a no te ti‘a papû, e tao‘a 
pae varua hoʻi, puai roa a‘e i te mau 
puahiohio a te enemi. Ua parau Oia, 
« a ti‘a na… i roto i te mau vahi mo‘a, 
e eiaha e faanuu-ê-hia’tu ».20

I to’u taure‘are‘araa, e 13 ana‘e ia 
hiero i roto i te Ekalesia. I teie nei te 
vai nei e 142. E va’u ahuru ma pae 
i ni‘a i te hanere o te mau melo o te 
Ekalesia e ora nei, i teie nei, i roto i te 
area e 320 kilometera te atea i te hoê 
hiero. Ua horo‘a te Fatu i to outou uʻi i 
te rave‘a rahi no te tomo i roto i To’na 
mau hiero, rahi a‘e i te tahi atu uʻi i 
roto i te aai o te ao nei.

Ua ti‘a a‘ena anei outou i roto i te 
hiero, ahuhia i te ahu uouo, no te ti‘aʻi 
i te rave i te mau bapetizoraa ? Eaha 
to outou mana‘o ? Te vai nei te hoê 
mana‘o mo‘a i roto i te hiero o te nehe-
nehe roa e fafa. E haavî te hau o te 
Faaora i te mau puahiohio o te ao nei.

To outou mana‘o i roto i te hiero, o 
te hoê ïa faaʻiteraa no te huru mana‘o 
ta outou e hinaaro i roto i to outou 
oraraa.21

I muri a‘e i te faaiteraa i to’na 
mana‘o no ni‘a i te faaipoiporaa 
matarohia, ua farii te hoê tarona e 
rave rahi mau parau poro‘i pato‘i na 
roto mai i to’na mau hoa. 

A ma‘imi i to outou mau papa 
ruau e mama ruau e to outou mau 
fetii atea tei ora na mua’tu ia outou. 
A hopoi atu i to ratou mau i‘oa i te 
hiero.22 Ia haapii ana‘e outou no ni‘a 
i to outou mau tupuna, e ite ïa outou 
i te mau hoho‘a no te oraraa, no te 
faaipoiporaa, no te mau tamarii, te 
mau hoho‘a no te parau-ti‘a, e te tahi 
mau taime, te mau hoho‘a ta outou e 
hinaaro ia ape.23

I muri iho i roto i te hiero e haapii 
atu â ïa outou no ni‘a i te Hamaniraa 
o te ao nei, no ni‘a i te mau hoho‘a 
i roto i te oraraa o Adamu e o Eva, 
e hau atu te faufaa, no ni‘a i to tatou 
Faaora o Iesu Mesia.

E to’u mau taea‘e e tuahine apî, aita 
e nehenehe e parau i to matou here 
ia outou, to matou faahiahia ia outou 
e ta matou mau pure no outou. Eiaha 
e vaiiho i te mau puahiohio e faahee 
ia outou i raro. O to outou mahana 
teie—ia ti‘a puai ei mau pĭpĭ na te 
Fatu o Iesu Mesia.24

A patu pautuutu maitai i to outou 
niu i ni‘a i te păpă o to outou Faaora.

A here hope atu i To’na oraraa faito 
ore e te mau haapiiraa.

A pee ma te itoito i To’na hi‘oraa 
e Ta’na mau faaueraa.

A farii hohonu atu i To’na here, 
To’na aroha e te maitai, e te mana 
horo‘a o Ta’na Taraehara.

A na reira ai outou, te fafau nei 
au ia outou e hi‘o outou i te mau 
puahiohio i to ratou huru mau—e 
mau tamataraa, e mau faahemaraa, e 
mau faanavenaveraa, e aore râ e mau 
titauraa no te tauturu ia outou ia tupu. 
A ora ai outou ma te parau-ti‘a i te 
matahiti atoa, te haapapû atu nei au ia 
outou e, e faaʻite papû mai to outou 
mau iteraa rau, faahou e faahou â, e o 
Iesu te Mesia. E riro te păpă pae varua 
i raro a‘e i to outou avae ei mea pau-
tuutu maitai e te papû. E oaoa outou i 
to te Atua tuuraa mai ia outou i ŏnei ei 
tuhaa no te faaineineraa hopea no te 
ho‘i-hanahana-raa mai o te Mesia.

Ua parau te Faaora, « Eita vau e 
vaiiho otare noa ia outou, e ho’i mai â 
vau ia outou nei ».25 Teie Ta’na fafau-
raa ia outou. Ua ite au e, e parau mau 
teie fafauraa. Ua ite au e, te ora nei 
Oia, i te i‘oa o Iesu Mesia, amene. ◼

O Heinrich te tamaiti matahiapo 
a Charlotte raua Edward. Ua pohe 
Charlotte i te 31raa o to’na matahiti, a 
fanau ai oia i te toru o te tamarii. Aita i 
maoro roa, ua pohe atoa Edward, e ua 
ere oia i to’na mau fenua atoa e ta’na 
moni i roto i te tahi ohipa moni. E 40 
matahiti noa to’na. Vaiiho mai nei oia 
i teie na tamarii otare e toru.

Ua ere atoa’tura Heinrich, to’u nei 
metua tupuna, i to’na na metua e te 
hoê tuhaa aiʻa rahi i te pae tino nei. 
Aita ta’na e moni. Te faati‘a nei oia i 
roto i to’na aamu e, ua mana‘o oia ei 
tia‘iraa maitai roa a‘e na’na te haereraa 
ïa i te fenua Marite. Noa’tu â aita e fetii 
i ô, e aita atoa e hoa, ua puai roa to’na 
mana‘o e, e tia‘iraa rahi e vai ra i te 
fenua Marite. Ua tapae na mua oia i 
New York City. I muri iho, ua pou mai 
oia i St. Louis, i Missouri.

I St. Louis, e melo feia mo‘a te hoê 
o to’na mau hoa ohipa. Mai roto mai 
ia’na, ua roaa te hoê buka naʻinaʻi tei 
papa‘ihia e Elder Parley P. Pratt. Ua 
tai‘o oia i te reira e ua tuatapapa i te 
parau atoa i noaa mai no te feia mo‘a 
i te mau mahana hopea nei. Ua pure 
oia no te ite e, e mau melahi anei ihoa 
tei fâ i te taata nei, e peropheta ora 
anei e e haapa‘oraa faaroo mau anei 
tei heheuhia teie ta’na i ite mai.

I te maʻiriraa e piti avaʻe no te 
tuatapapa-maite-raa ma te pure, ua 
farii Heinrich i te hoê orama, e ua 
parauhia oia ia bapetizo ia’na. Na te 
taea‘e ra, o Elder William Brown, i 
rave i te oro‘a, e vai noa to’na i‘oa e 
to’na autahu‘araa i roto i to’u aau. Ua 
bapetizohia Heinrich i roto i te hoê 
vairaa pape ua, i te 11 no mati 1855, 
i te hora 7:30 i te poʻipoʻi.

Te ti‘aturi nei au e, ua ite a‘ena o 
Heinrich Eyring i te mea ta’u e haapii 
nei ia outou i teie mahana. Ua ite oia 
e, e tae mai te oaoa no te ora mure 
ore na roto i te taamuraa utuafare e 
vai noa e a muri noa’tu. Noa’tu e, aita 
i maoro roa to’na haapiiraa i te faa-
nahoraa a te Fatu no te oaoa, ua ite râ 
oia e, te tia‘iraa i te popou mure ore, 
tei te huru ïa i te ma‘itiraa a te tahi 
atu mau puʻeraa i te peeraa i to’na 
hi‘oraa. Ta’na tia‘iraa i te oaoa mure 
ore, tei te huru ïa i te taata tei ore â i 
fanauhia mai.

Noa’tu â te vahi tei reira outou i 
ni‘a i te eʻa no te aporaa i te horo‘a no 
te ora mure ore, tei roto i to outou na 
rima te rave‘a no te faa‘iteraa i te mau 
taata e rave rahi i te rave‘a no te oaoa 
rahi atu â. Ia ma‘iti outou ia rave e aore 
râ ia haapa‘o i te hoê fafauraa i mua i 
te Atua, te ma‘iti ra ïa outou ia vaiiho i 
te tahi tuhaa aiʻa no te tia‘iraa, ia ratou 
te riro i te pee i to outou hi‘oraa.

Outou e o vau atoa nei, ua haa-
maitaihia e ua parau-fafau-hia mai te 
hoê tuhaa aiʻa mai te reira te huru. Te 
oaoa i roto i to’u oraraa, auaʻe atoa ïa 
te hoê taata ta’u i ore i mâtau i roto i 
teie oraraa tahuti nei. E tamaiti otare 
oia, ua riro mai oia ei metua tupuna 
no’u. E tuhaa aiʻa faito ore no te tia‘i-
raa ta’na i vahiio mai ia’u. E faati‘a’tu 
vau i te tahi o te mea ta’na i rave e tei 
riro mai ei tuhaa aiʻa no’u.

To’na i‘oa o Heinrich Eyring. Ua 
fanauhia oia i roto i te oraraa fanaʻo, e 
mea moni ratou. To’na papa, o Edward, 
e fenua rahi to’na i Coburg, tei riro mai 
i teie nei te fenua Helemani. To’na me-
tua vahine, o Charlotte Von Blomberg, 
e vahine hui arii. E tiaau te metua tane 
o teie vahine i te mau fenua o te arii 
rahi no Purusia.

Na te peresideni Henry B. Eyring
Tauturu matamua i roto i te Peresideniraa Matamua

E au mau taea‘e, e au mau tuahine 
here, te vai nei te tahi o outou 
tei ani-manihini-hia na te mau 

misionare no Te Ekalesia a Iesu Mesia 
i te Feia Mo‘a i te Mau Mahana Hopea 
Nei ia haere mai i teie pureraa. Ua ani 
a‘ena paha ratou ia outou ia ma‘iti ia 
rave i te fafauraa i mua i te Atua na 
roto i te bapetizoraa.

Vetahi o outou te faaroo nei, no te 
mea ua farii outou i te ani-manihini-
raa a te hoê metua, hoê vahine faaipo-
ipo e aore râ peneia‘e a te hoê tamarii, 
e na’na te tia‘iraa e, e riro outou i te 
ma‘iti ia tuu faahou â i te mau fafauraa 
ta outou i fafau a‘enei e te Atua i te pû 
o to outou oraraa. Te vai ra o outou 
te faaroo nei, ua rave a‘ena outou i 
te ma‘itiraa ia hoʻi mai i te Faaora ra 
e te oaoa nei outou i To’na maevaraa 
ia outou.

Noa’tu â o vai outou, e noa’tu â 
te vahi tei reira outou, tei roto i to 
outou na rima te oaoaraa no te tahi 
mau taata e rave rahi, e mea rahi atu 
â i ta outou e mana‘o ra. I te mau 
mahana atoa e i te mau hora atoa, e 
nehenehe ta outou ia ma‘iti ia rave e 
aore râ ia haapa‘o i te hoê fafauraa i 
mua i te Atua.

E tuhaa ai̒a faito  
ore no te tia‘iraa
Ia ma‘iti outou ia rave e aore râ ia haapa‘o i te hoê fafauraa 
i mua i te Atua, te ma‘iti ra ïa outou ia vaiiho i te tahi tuhaa 
aiʻa no te tia‘iraa, ia ratou te riro i te pee i to outou hi‘oraa.

Teie hoê tuhaa aiʻa no to matou 
utuafare no ni‘a i te tia‘iraa, ua vaiiho 
mai oia i te hoê aamu i to’na huaai.

I roto i te reira aamu, e ti‘a roa ia’u 
ia putapu i to’na here ia matou nei 
tei pee atu ia’na. I roto i ta’na mau 
parau, te ite nei au i ta’na tia‘iraa ia 
ma‘iti to’na huaai ia pee mai ia’na i 
ni‘a i teie eʻa hoʻiraa i to tatou utua-
fare i te raʻi. Ua ite oia e, e ere te reira 
i te hoê ma‘itiraa rahi, e mau ma‘itiraa 
naʻinaʻi râ. Teie ta’na mau parau no 
roto mai i to’na aamu :

« Mai te taime a faaroo matamua 
ai au ia Elder Andrus i te paraparau-
raa … ua haere noa vau i te pureraa 
a te feia mo‘a i te mau mahana hopea 
nei e e mea varavara roa te taime ua 
maʻiri au, e hopoi‘a atoa hoʻi te reira 
na’u ia na reira.

« Te faahiti nei au i te reira i roto i 
to’u aamu, ia pee mai ta’u mau tamarii 

i to’u hi‘oraa i roto i teie hopoi‘a rahi 
ia amui i te feia mo‘a ».1

Ua ite Heinrich e, i roto i te mau 
pureraa oro‘a e ti‘a ai ia matou ia 
faaapî i ta matou parau fafau no te 
haamana‘o-noa-raa i te Faaora, ia vai 
noa To’na Varua i roto ia matou.

Na te Varua i turu ia’na i roto i ta’na 
misioni, tei piihia ia’na ia rave maa avaʻe 
noa i muri mai i to’na fariiraa i te fafau-
raa no te bapetizoraa. E tuhaa aiʻa ta’na 
i vaiiho mai, oia hoʻi, to’na hi‘oraa ia 
vai haapa‘o maitai i roto i ta’na misioni 
e ono matahiti te maoro, i tera mau 
vahi tei piihia te mau fenua a te Initia. 
No te farii i to’na haamauruururaa no 
ta’na misioni, e mea na raro noa oia i te 
haereraa e ua rave oia i te hoê pereoo 
auauahi, mai Oklahoma e tae atu i te 
oire no Roto Miti, fatata 1 700 km.

Ei reira, ua piihia oia e te peropheta 
a te Atua ia haere e noho i te mau 

pae apatoʻa no Utah. I reira, ua farii 
mai oia i te tahi faahou piiraa ia tavini 
i te hoê misioni i to’na fenua aiʻa, i 
Helemani. I muri iho, ua farii oia i te 
titau-manihini-raa a te hoê aposetolo 
a te Fatu o Iesu Mesia, ia tauturu i te 
faaparahiraa i te feia mo‘a i te mau 
mahana hopea nei i te pae apatoʻerau 
no Mehiko. Mai reira mai ua piihia oia 
ei misionare rave tamau faahou i te 
oire ra no Mexico City. Ua rave maitai 
oia i teie mau piiraa. Te vai nei to’na 
tino i te vahi hunaraa maʻi i Colonia 
Juárez, Chihuahua, i Mehiko.

Aita vau e faahiti nei i teie mau 
ohipa no te faatietie ia’na e te mea 
ta’na i rave no to’na huaai. Te faahiti 
nei râ vau i teie mau ohipa i tupu no te 
faahanahana i to’na hi‘oraa no te faaroo 
e no te tia‘iraa tei vai i roto i to’na aau.

Ua farii oia i teie mau piiraa no 
to’na faaroo e, ua fâ mai te Mesia tei 
ti‘afaahou mai e to tatou Metua i te 
Ao ra ia Iosepha Semita i roto i te 
hoê uru raau i te tuhaa fenua no New 
York. Ua farii oia i te reira no te mea 
ua vai to’na faaroo e, te mau taviri o 
te autahu‘araa tei faaho‘i-faahou-hia 
mai i roto i te Ekalesia a te Fatu, e te 
mana no te taatiraa i te mau utuafare 
e a muri noa’tu, maoti ra ia navaʻi to 
ratou faaroo no te haapa‘o i ta ratou 
mau fafauraa.

Mai ia Heinrich Eyring, to’u tupuna, 
o outou paha te taata matamua i roto 
i to outou utuafare tei iriti i te rave‘a 
no te ora mure ore, te eʻa o te mau 
fafauraa moʻa e rave e e haapa‘o ma 
te itoito e te faaroo. Tera fafauraa, 
ta’na mau hopoi‘a e mau parau fafau. 
No tatou paatoa, mai te reira atoa no 
Heinrich, ua riro teie mau hopoi‘a i te 
tahi taime e mea ohie, e mea pine-
pine râ, e mea paari. A haamana‘o râ, 
e mea ti‘a i te mau hopoi‘a i te tahi 
taime e mea paari, no te mea ta ratou 
fâ, o te faahaereraa ïa ia tatou i ni‘a i 
te eʻa no te ora mure ore i piha‘iho i 
te Metua i te Ao ra e i Ta’na Tamaiti 
Here, o Iesu Mesia.

Te haamana‘o ra outou i te mau 
parau i roto i te buka a Aberahama :

« E te ti‘a noa ra te hoê i rotopu ia 
ratou mai te Atua te huru, e ua na ô 
atura oia ia ratou i piha‘i iho ia’na ra : 
e haere tatou i raro, te vai ra hoʻi te 

area i reira, e e rave tatou i teie mau 
materia, e hamani tatou i te hoê ao ei 
parahiraa no ratou ;

« E e tamata tatou ia ratou i reira, 
ia ite tatou e, e haapa‘o anei ratou i te 
mau mea atoa ta te Fatu to ratou Atua 
e faaue ia ratou ra ;

« E o ratou o te haapa‘o i to ratou aiʻa 
matamua, e faarahihia ta ratou ; e o te 
ore e haapa‘o i to ratou aiʻa matamua, 
e ore ïa e farii i te hanahana i roto i te 
basileia tei reira ratou o tei haapa‘o i 
to ratou aiʻa matamua, e ore ïa e farii i 
te hanahana i roto i te basileia tei reira 
ratou o tei haapa‘o i to ratou aiʻa mata-
mua, e o ratou te haapa‘o i te piti o to 
ratou aiʻa, e faarahihia to ratou hana-
hana a muri, e a muri noa’tu ».2

Te tape‘araa i te piti o to tatou huru, 
tei te huru ïa to tatou raveraa i te mau 
fafauraa e o te Atua e te rave-haapa‘o-
maitai-raa i te mau hopoi‘a ta te reira 
e titau ia tatou. Titauhia te faaroo ia 
Iesu Mesia, ei Faaora no tatou, no te 
haapa‘oraa i te mau fafauraa mo‘a i te 
roaraa o te oraraa.

No te mea ua hiʻa Adamu e o Eva, e 
farii tatou i te faahemaraa, te mau tama-
taraa e te pohe ei faufaa ai‘a i te ao nui 
na tatou. Teie râ, ua horo‘a mai to tatou 
Metua here i te Ao ra ia tatou te horo‘a 
no Ta’na Tamaiti Here, o Iesu Mesia, ei 
Faaora no tatou. E hopoi mai teie horo‘a 
rahi e te haamaitairaa o te Taraehara 
a Iesu Mesia i te hoê faufaa aiʻa i te ao 
nui : te parau fafau no te Ti‘a-faahou-raa 

e te rave‘a no te ora mure ore no te 
taatoa o tei fanauhia mai.

Te haamaitairaa rahi roa a‘e o te 
mau haamaitairaa atoa a te Atua, te 
ora mure ore, e tae mai ïa ia tatou mai 
te peu e rave tatou i te mau fafauraa 
ta te Ekalesia mau a Iesu Mesia e 
horo‘a mai, na roto i Ta’na mau tavini 
tei haamanahia. No te hiʻaraa, titauhia 
ia tatou paatoa te huru tamâraa o te 
bapetizoraa e o te tuuraa rima no te 
farii i te horo‘a o te Varua Maitai. E ti‘a 
i teie mau oro‘a ia ravehia e te feia tei 
mau i te haamanaraa ti‘a no te auta-
hu‘araa. Ei reira, na roto i te tautururaa 
a te Maramarama o te Mesia e a te 
Varua Maitai, e ti‘a ai ia tatou ia haa-
pa‘o i te mau fafauraa atoa ta tatou i 
rave e te Atua, tera ihoa râ tei pûpûhia 
i roto i Ta’na mau hiero. Na roto ana‘e 
i te reira rave‘a, e i te reira tauturu, e 
ti‘a ai i te hoê taata ia titau i ta’na fau-
faa aiʻa mau ei tamarii na te Atua i roto 
i te hoê utuafare e a muri noa’tu.

No te tahi e faaroo mai nei ia’u, e 
au ra te reira i te hoê moemoea aita 
to’na e ananahi.

Ua ite na outou i na metua haapa‘o 
maitai tei oto no te mau tamarii tei 
pato‘i e aore râ tei ma‘iti i te ofati i ta 
ratou fafauraa e te Atua. E ti‘a râ i teie 
mau metua ia vai noa te aau itoito e te 
tia‘iraa na roto mai te mau iteraa o te 
tahi atu mau metua.

Ua hoʻi roa mai te tamaiti a Alama 
e te mau tamaiti a te arii Mosia, mai 
to ratou ti‘araa orure hau, i te mau fa-
fauraa e te mau faaueraa a te Atua. Ua 
hi‘o Alama tamaiti i ta’na iho tamaiti, 
o Korianotona, i te fariu-ê-raa i te hara 
faufau, no te taviniraa haapa‘o. Te faa-
ti‘a atoa nei te Buka a Moromona i te 
semeio o te mau ati Lamana tei tuu i te 
hiti te mau peu tahoo ti‘a, no te fafau 
mai ia pohe ia vai noa no te hau.

Ua tonohia te hoê melahi ia Alama 
tamaiti e i te mau tamaiti a Mosia. Ua 
haere mai te melahi maoti te faaroo 
e te mau pure a to ratou metua tane 
e a te nunaa o te Atua. Mai roto mai 
i teie mau hi‘oraa no te mana o te 
Taraehara, e ohipa i roto i te aau o 
te taata nei, e ti‘a ia outou ia farii i te 
itoito e te tamahanahana.

Ua horo‘a mai te Fatu ia tatou atoa i 
te puna no te tia‘iraa, e ia tutava tatou i 

te tauturu a te feia ta tatou i here e farii 
i ta ratou faufaa aiʻa mure ore. Ua fafau 
mai Oia ia tatou, e ia tamata noa tatou 
i te haaputuputu i To’na nunaa, noa’tu 
â e pato‘i ratou i Ta’na aniraa mani-
hini ia na reira. E oto Oia no ta ratou 
pato‘iraa, eita râ Oia e faaru‘e, eiaha 
atoa tatou e faaru‘e. Ua horo‘a mai oia 
i te hi‘oraa maitai roa‘e e To’na here 
tamau hoʻi : « Oia mau, e rave rahi ta’u 
haaputuputuraa ia outou, mai te moa e 
haaputu i to’na fanauʻa i raro a‘e i to’na 
pererau ra ; e te feia no te utuafare no 
Iseraela i pau ra e ; e te feia no te utua-
fare no Iseraela tei parahi i Ierusalema, 
e tei pau ra hoʻi e ; oia mau, e rave rahi 
ta’u haaputuputuraa ia outou mai te 
moa e haaputu i to’na fanauʻa ra, aita 
râ i ti‘a ia outou ».3

E nehenehe ta tatou ia turuʻi i ni‘a 
i teie hiaai papû roa a te Faaora ia 
faahoʻi i te mau tamarii varua atoa 
a te Metua i te Ao ra i to ratou fare i 
piha‘iho Ia’na. Te amui nei te metua 
haapa‘o maitai atoa, te papa ruau e te 
metua tupuna i roto i teie hiaai. O te 
Metua i te Ao ra e te Faaora to tatou 
mau hi‘oraa maitai roa‘e no te mea ta 
tatou e nehenehe e te ti‘a ia rave. Aita 
Raua e faahepo nei i te parau-ti‘a no te 
mea, ua titauhia ia ma‘iti i te parau-ti‘a. 
Te haa nei Raua ia ite-maitai-hia te 
parau-ti‘a e tatou, e te faaite nei Raua 
ia tatou i to te reira mau hotu au.

E farii te taata atoa tei fanauhia i teie 
nei ao i te Maramarama o te Mesia, na  
te reira e tauturu ia tatou ia hi‘o mata  
e ia ite ma te aau, te mea maitai e te  
mea ino. Ua tono mai te Atua i te tahi  
mau tavini tahuti, o te nehenehe, na  
roto i te Varua Maitai, e tauturu ia tatou 
ia ite mai i te mea Ta’na e hinaaro ia  
tatou ia rave e te mea Ta’na e opani  
ia tatou ia rave. E faariro te Atua i te  
ma‘itiraa i te maitai ei mea hinaarohia 
na roto i te vaiihoraa ia tatou ia ite i te 
hopearaa o ta tatou mau ma‘itiraa. Ia 
ma‘iti tatou i te maitai, e ite tatou i te 
oaoa—ia tae te taime. Ia ma‘iti tatou i 
te ino, e tae mai te oto e te tatarahapa 
—ia tae te taime. E mea papû teie mau 
faahopearaa. Teie râ, e faataimehia 
te reira i te rahiraa taime, no te hoê 
fa taa ê. Ahani pai e tae vave mai te 
mau haamaitairaa, eita ïa te ma‘itiraa 
i te maitai e faatupu i te faaroo. E no 

te mea, e faataime-rahi-hia te oto i te 
tahi taime, titauhia te faaroo ia tae te 
mana‘o i te imi-oioi-raa i te faaoreraa 
hara, eiaha râ i muri mai i te iteraa i te 
oto rahi e te mauiui.

Ua oto te metua ra o Lehi i te mau 
ma‘itiraa a te tahi o ta’na mau tamaiti 
e to ratou fetii. E taata rahi oia e te 
maitai—hoê peropheta na te Atua. 
Pinepine oia i te faa‘ite papû ia ratou, 
no to tatou Faaora, o Iesu Mesia. E hi‘o-
raa oia no te haapa‘o e te taviniraa ia pii 
te Fatu ia’na ia faaruʻe i ta’na mau taoʻa 
tahuti nei no te paruru i to’na utuafare i 
te haamouraa. I te hopea o to’na oraraa, 
ua tamau noa oia i te faa‘ite papû i ta’na 
mau tamarii. Mai te Faaora—e noa’tu 
to’na mana no te haroʻaroʻa i to ratou 
aau e no te ite i te ananahi, o te mea 
oto e te mea faahiahia—ua vai matara 
noa te rima o Lehi no te ume mai i to’na 
utuafare i te faaoraraa.

I teie mahana, milioni e milioni 
huaai o te metua Lehi e rave faaoti nei 
i ta’na tia‘iraa ia ratou.

Eaha ta outou e ta’u e ti‘a e rave no 
te pee i te hi‘oraa o Lehi ? E ti‘a ia tatou 
ia apo na roto mai i to’na hi‘oraa, na 
roto i te tuatapaparaa ma te pure i te 
papa‘iraa mo‘a e na roto i te haapa‘oraa.

Te ani nei au ia rave outou i te 
hi‘oraa poto e te hi‘oraa atea a tamata ai 
outou i te horo‘a i te hoê faufaa aiʻa no 
te tia‘iraa i to outou utuafare. I roto i te 
hi‘oraa poto, e tupu mai te fifi e e uuru 
mai o Satane. E te vaira te mau mea ia 
tia‘ihia ma te faaoroma‘i, na roto i te faa-
roo, ma te ite e, te ohipa nei te Fatu ia 
au i To’na iho taime e Ta’na iho haerea.

Te vai nei te mau mea e ti‘a ia 
outou ia rave oioi, i te taime te apî noa 
ra ia te feia ta tatou i here. A haama-
na‘o e, e mea ohie e e mea manuïa 
a‘e, te pure utuafare i te mau mahana 
atoa, te tuatapaparaa papa‘iraa mo‘a 
utuafare e te faa‘iteraa i to tatou iteraa 
papû i roto i te pureraa oro‘a, i te 
taime e te apî noa ra â te mau tamarii. 
E mea putapu a‘e te mau tamariirii i te 
Varua i ta tatou e mana‘o ra.

Ia paari mai ratou, e haamana‘o 
mai ratou i te mau himene ta outou i 
himene. E hau atu i te haamana‘oraa 
i te pehe, e haamana‘o mai ratou i 
te mau parau o te papa‘iraa mo‘a e 
te iteraa papû. E ti‘a i te Varua Maitai 

ia faahaamanaʻo ia ratou i te mau 
mea atoa, e vai maoro a‘e râ te mau 
parau o te papa‘iraa mo‘a e o te mau 
himene. E riro teie mau haamanaʻo-
raa i te ume mai ia ratou ia hoʻi mai 
i te taime e haere ê atu ratou, tau 
matahiti paha, i te eʻa no te fare e te 
ora mure ore.

Titauhia te hi‘oraa atea i te taime 
e umehia te feia ta tatou i here e teie 
nei ao e e tapoʻi roa mai te mau ata no 
te feaa i to ratou faaroo. Te vai nei to 
tatou faaroo, te tia‘iraa e te aroha no te 
arata‘i ia tatou e no te haapuai ia ratou.

Ua ite au i te reira, ei tauturu no e 
piti peropheta ora na te Atua. E taata 
taa ê raua e te huru taa ê atoa. Noa’tu 
râ, e au e, hoê â mana‘o anaanatae to 
raua e te tamau noa. Ia hiti mai te tahi 
ohipa ru no te tahi mea i roto i te Eka-
lesia, te pahonoraa e matara pinepine 
mai oia hoʻi, « Aita e fifi, e afaro mai 
ihoa te reira ». E mea ite rahi a‘e raua 
no ni‘a i te fifi i tera mau taata tei ti‘a 
mai no te faaara mai.

Ua ite atoa raua i te haerea o te 
Fatu, e no reira, e mea puai tamau noa 
ta raua tia‘iraa i roto i To’na basileia. 
Ua ite raua e, tei te upoo Oia. E mana 
hope To’na e te haapa‘o maite nei Oia. 
Mai te peu e vaiiho outou Ia’na ia riro 
ei arata‘i no to outou utuafare, e afaro 
mai ihoa te reira.

Ua haere ê rii te tahi o te huaai o 
Heinrich Eyring. E rave rahi râ i roto i 
te mau hinarere te haere nei i te hiero 
o te Atua i te hora 6:00 i te poʻipoʻi 
no te rave i te mau oro‘a no te mau 
tupuna ta ratou i ore i mâtau. Te haere 
nei ratou no te faufaa aiʻa no te tia‘iraa 
ta’na i vaiiho mai. Ua vaiiho mai oia i 
te hoê faufaa aiʻa ta to’na mau huaai e 
rave rahi e titau nei.

Ia hope te mau mea atoa ia tatou i 
te ravehia na roto i te faaroo, e riro te 
Fatu i te faati‘a i ta tatou ti‘araa no te 
mau haamaitairaa rahi atu â no to ta-
tou utuafare o ta tatou i mana‘o na. Ua 
hinaaro Oia i te maitai roa a‘e no ratou 
e no tatou, ei mau tamarii Na’na.

E tamarii tatou paatoa no te hoê 
Atua ora. Ua riro Iesu no Nazareta ei 
Tamaiti Here Na’na e ei Faaora tei ti‘a 
faahou no tatou. O teie Ta’na Ekalesia. 
Tei roto i reira te mau taviri o te au-
tahu‘araa, e e ti‘a ai i te mau utuafare 
ia vai e a muri noa’tu. O teie ta tatou 
faufaa aiʻa faito ore no te tia‘iraa. Te 
faa‘ite papû nei au i te reira, e parau 
mau te reira na roto i te i‘oa o te Fatu 
o Iesu Mesia, amene. ◼
TE MAU NOTA
	 1.	Henry Eyring, Reminiscences, circa 1880–

1896, typescript, Church History Library, 
16–21.

	 2.	Aberahama 3:24–26.
	 3.	3 Nephi 10:5.

Te feia atoa e farii, ia faaite mai  
i te reira.

Te pato‘i ra ia na reira atoa mai.
Te anihia nei e ia paturu tatou i 

na tauturu i roto i te Peresideniraa 
Matamua e na Ahuru Ma Piti Aposetolo 
ei mau peropheta, ei mau hi‘o, e ei 
mau heheu parau.

Te feia atoa e farii, ia faaite mai  
i te reira.

Te pato‘i ra, mai te mea te vaira,  
ia na reira’toa mai.

I teie taime, e haamauruuru tatou 
ma te aau mauruuru maitai ia Tad R. 
Callister ei Hui Mana Faatere e e melo 
no te peresideniraa o te mau Pŭpŭ no 
te Hitu Ahuru.

Te feia atoa e amui mai ia matou 
i roto i te haamauruururaa, ia faaite 
mai i te reira.

Te anihia nei e ia paturu tatou 
ia Elder Lynn G. Robbins ei melo no 
te peresideniraa o te mau Pŭpŭ no te 
Hitu Ahuru.

Te feia atoa e farii, ia faaite mai  
i te reira.

Te pato‘i ra, mai te mea te vaira.
Te anihia nei e ia haamauruuru 

tatou te mau Hitu Ahuru Area i muri 
nei, e mana noa e tae roa i te 1 no me 
2014 : Pedro E. Abularach, Julio A. 
Angulo, Victor A. Asconavieta, Duck 
Soo Bae, Juan C. Barros, Colin H. 
Bricknell, Dennis C. Brimhall, 
Thomas M. Cherrington, Kim B. Clark, 
Wynn R. Dewsnup, Rodolfo C. Franco, 
G. Guillermo Garcia, Julio C. González, 
Mauro Junot De Maria, Larry S. 
Kacher, David E. LeSueur, Paulo C. 
Loureiro, Steven J. Lund, Abraham 
Martinez, Hugo E. Martinez, Sergey N. 
Mikulin, Christopher B. Munday, 
Hirofumi Nakatsuka, Chikao Oishi, 
Alejandro S. Patanía, Renato M. Petla, 
Anatoly K. Reshetnikov, Jonathan C. 
Roberts, J. Craig Rowe, Robert B. 
Smith, Warren G. Tate, Hesbon O. 
Usi, Taniela B. Wakolo, Randy 
W. Wilkinson, e Chi Hong (Sam) Wong.

Te feia atoa e amui mai ia matou i 
roto i te faaiteraa i te mauruuru rahi no 
ta ratou taviniraa maitai, ia faaite mai 
i te reira.

Te anihia nei e ia haamauruuru 
tatou ma te aau mauruuru maitai i 
te mau taea‘e Russell T. Osguthorpe, 

Te feia e pato‘i, mai te mea te vaira, 
ia faaite mai i te reira.

Te anihia nei e ia paturu tatou ia Boyd 
Kenneth Packer ei peresideni no te Pŭpŭ 
no te Tino Ahuru Ma Piti Aposetolo e 
te mau melo o teie pŭpŭ i muri nei : 
Boyd K. Packer, L. Tom Perry, Russell M. 
Nelson, Dallin H. Oaks, M. Russell 
Ballard, Richard G. Scott, Robert D. 
Hales, Jeffrey R. Holland, David A. 
Bednar, Quentin L. Cook, D. Todd 
Christofferson, e Neil L. Andersen.

Vauvauhia e te peresideni Dieter F. Uchtdorf
Tauturu piti i roto i te Peresideniraa Matamua

Te anihia nei e ia paturu tatou ia 
Thomas Spencer Monson ei pe-
ropheta, ei hi‘o, e ei heheu parau 

e ei peresideni no te Ekalesia a Iesu 
Mesia i te Feia Mo‘a i te Mau Mahana 
Hopea Nei : ia Henry Bennion Eyring 
ei tauturu hoê i roto i te Peresideniraa 
Matamua ; e ia Dieter Friedrich 
Uchtdorf ei tauturu piti i roto i te 
Peresideniraa Matamua.

Te feia atoa e farii, ia faaite mai  
i te reira.

Patururaa i te mau ti‘a 
faatere o te Ekalesia

TUHAA PURERAA NO TE AVATEA MAHANA MAA | 5 no eperera 2014

Washington, Utah, USA

David M. McConkie, e Matthew O. 
Richardson ei peresideniraa rahi no 
te Haapiiraa Sabati.

Te faatae atoa nei matou i te haa-
mauruururaa i te mau melo atoa o te 
apooraa faatere rahi o te Haapiiraa 
Sabati.

Te feia atoa e hinaaro nei e amui 
mai ia matou i roto i te faaiteraa i te 
faahiahia o teie mau taea‘e e mau tua-
hine no ta ratou taviniraa maitai e te 
itoito, ia faaite mai i te reira.

Te anihia nei e ia paturu tatou ei 
mau melo apî no te Pŭpŭ Matamua o 
te Hitu Ahuru Chi Hong (Sam) Wong 
e Jörg Klebingat e ei mau melo apî no 
te Pŭpŭ Piti o te Hitu Ahuru Larry S. 
Kacher and Hugo E. Martinez.

Te feia e farii, ia faaite mai i te reira.
Te feia e pato‘i, ia na reira atoa mai.
Te anihia nei e ia paturu tatou 

ei mau Hitu Ahuru Area apî i muri 
nei : Julio Cesar Acosta, Blake R. 
Alder, Alain C. Allard, Taiichi Aoba, 
Carlos F. Arredondo, Vladimir N. 
Astashov, Jorge T. Becerra, Michael H. 
Bourne, Romulo V. Cabrera, Jose 
Claudio F. Campos, Nicolas Castañeda, 
Walter Chatora, Fook Chuen Zeno 
Chow, J. Kevin Ence, K. Mark Frost, 
Mauricio G. Gonzaga, Leonard D. 
Greer, Jose Isaguirre, Michael R. 
Jensen, Adolf Johan Johansson, Tae 

Gul Jung, Wisit Khanakham, Serhii A. 
Kovalov, Sergio Krasnoselsky, Milan F. 
Kunz, Bryan R. Larsen, Geraldo Lima, 
W. Jean-Pierre Lono, Tasara Makasi, 
Khumbulani Mdletshe, Dale H. Munk, 
Eduardo A. Norambuena, Yutaka 
Onda, Raimundo Pacheco De Pinho, 
Marco Antonio Rais, Steven K. Randall, 
R. Scott Runia, Alexey V. Samaykin, 
Edwin A. Sexton, Raul H. Spitale, Carlos 
Walter Treviño, and Juan A. Urra.

Te feia atoa e farii, ia faaite mai  
i te reira.

Te feia e pato‘i, mai te mea te vaira.
Te anihia nei e ia paturu tatou 

ia Tad R. Callister ei peresideni rahi no 
te Haapiiraa Sabati, ia John S. Tanner 
ei tauturu matamua e ia Devin G. 
Durrant ei tauturu piti.

Te feia e farii, ia faaite mai i te reira.
Te feia e pato‘i, ia na reira atoa mai.
Ia ite mai tatou e, te tavini nei 

te taea‘e Tanner e te taea‘e Durrant 
ei mau peresideni misioni, no 
reira aita raua i ônei i roto i te Pû 
Amuiraa nei.

E haamata raua i ta raua taviniraa 
mana i roto i te peresedeniraa rahi 
o te Haapiiraa Sabati i muri i to raua 
haamauruuraahia ei peresideni mision 
i te ava‘e tiurai 2014.

Te anihia nei e ia paturu tatou i te 
tahi atu mau Hui Mana Faatere Rahi, 
te mau Hitu Ahuru Area, e te mau 
peresideniraa rahi o te mau pŭpŭ 
taururu e vai nei.

Te feia e farii, ia faaite mai i te reira.
Te feia e pato‘i, ia na reira atoa mai.
Mauruuru ia outou, te mau taea‘e e 

te mau tuahine, no ta outou patururaa 
e no to outou faaroo tamau e ta outou 
mau pure no matou.

Te ani nei matou i te mau Hui 
Mana Faatere Rahi tei pii-apî-hia ia 
haere mai e ia parahi i to ratou parahi-
raa i mua nei. ◼

Parau 
faataaraa, 
matahiti 2013
Vauvauhia e Brook P. Hales
Papa‘i parau o te Peresideniraa Matamua

Ei haamaramaramaraa i te mau 
melo o te Ekalesia, ua horo‘a te 
Peresideniraa Matamua i te parau 

faataaraa i muri nei, mai te au i te 
tupuraa e te huru o te Ekalesia i te  
31 no titema 2013.

Te mau amuiraa a te Ekalesia
Tĭtĭ........................................... 3 050
Misioni........................................ 405
Mataeinaa................................... 571
Paroita e Amaa........................ 29 253

Melo o te Ekalesia
Rahiraa melo.................... 15 082 028
Tamarii apî tei tapa‘ohia.......... 115 486
Feia faafariu tei bapetizohia..... 282 945

Misionare
Misionare rave tamau............... 83 035
Misionare totauturu a  
te Ekalesia.............................. 24 032

Hiero
Hiero tei haamo‘ahia i te matahiti 2013 
(Hiero no Tegucigalpa Honduras)......... 1
Hiero e ohipa nei i te  
hopea matahiti.............................. 141

Ia au i te mau hi‘opo‘araa i rave-
hia, ua ite te Tuhaa faatere hi‘opo‘a 
faufaa a te Ekalesia e, i roto i te 
mau ohipa materia atoa, te fariiraa i 
te mau ô, te mau haamau‘araa e te 
mau faufaa a te Ekalesia i roto i te 
matahiti 2013, ua tapa‘opa‘ohia te 
reira e ua faaohipahia ia au i te mau 
arata‘iraa no te pae moni, te mau 
afata moni i haamanahia, e te mau 
ture arata‘i a te Ekalesia. Te pee nei 
te Ekalesia i te mau arata‘iraa i haa-
piihia i ta’na mau melo, ia ora ia au 
i te hoê tapura faufaa, te aperaa i te 
mau tarahu e te faaherehereraa ia tae 
i te hoê taime fifi.

Ma te faatura,
Te tuhaa faatere hi‘opo‘a faufaa  

a te Ekalesia
Kevin R. Jergensen
Upoo faatere ◼

E te mau taea‘e here : Ia au i te 
heheuraa i roto i te tuhaa 120 o te 
Parau Haapiiraa e te Mau Parau 

Fafau, na te Apooraa haapa‘o i te mau 
tuhaa ahuru—oia ho‘i te Peresideniraa 
Matamua, te Pŭpŭ no te Tino Ahuru 
Ma Piti Aposetolo e te Episekoporaa 
Faatere Rahi—e haamana i te mau 
haamau‘araa a te Ekalesia. E faaohipa 
te mau faanahoraa a te Ekalesia i te 
moni ia au i te moni afata tei faataahia 
e te mau ture arata‘i a te Ekalesia.

E hopoi‘a na te Tuhaa faatere hi‘o-
po‘a faufaa a te Ekalesia, oia ho’i te mau 
taata aravihi no te mau ohipa moni e e 
mea taa ê i te tahi atu mau tuhaa faatere 
a te Ekalesia, ia rave i te mau hi‘opo‘a-
raa, ei fâ, te horo‘araa i te hoê haapapû-
raa tano na roto i te fariiraa i te mau ô, 
te mau haamau‘araa i ravehia, e te paru-
ruraa i te mau faufaa a te Ekalesia.

Parau faaite a te tuhaa 
faatere hi‘opo‘a faufaa  
a te ekalesia, matahiti 2013
Vauvauhia mai e Kevin R. Jergensen
Upoo faatere, Tuhaa faatere hi‘opo‘a faufaa a te Ekalesia

I te Peresideniraa Matamua o te Ekalesia a Iesu Mesia  
i te Feia Mo‘a i te Mau Mahana Hopea nei

faanuu i te mau mou‘a—aita ïa tatou 
e parau ra no ni‘a noa i te faaroo, 
no ni‘a râ i te faaroo i te Fatu ia Iesu 
Mesia. E nehenehe te faaroo i te 
Fatu ra ia Iesu Mesia e haapuaihia a 
haapii ai tatou no ni‘a Ia’na e a ora ai 
tatou i to tatou haapa‘oraa faaroo. Ua 
faataahia te haapiiraa a Iesu Mesia e te 
Fatu no te tauturu ia tatou ia faarahi i 
to tatou faaroo. I roto râ i te reo e faa-
ohipahia nei i to tatou nei anotau, ua 
rau ïa te auraa o te parau haapa‘oraa 
faaroo no te mau huru taata atoa.

Te auraa mau no te parau ra haa-
pa‘oraa faaroo o te « taamu-faahou-
raa » aore râ « te tu‘ati-faahou-raa » i te 
Atua.1 Teie paha te uiraa ta tatou e ui 
ia tatou iho, e ti‘aturiraa puai anei to 
tatou i te Atua ia nehenehe i to tatou 
faaroo ia faaite mai i te reira ? Aore 
râ ua taamuhia anei tatou i te tahi ê 
atu mea ? Ei hi‘oraa, ua faaroo na vau 
i te mau aparauraa i te mau po‘ipo‘i 
monire no ni‘a i te mau ha‘utiraa 
tu‘aro tei tupu i te sabati na mua’tu. 
No te tahi o teie feia maamaahia i te 
tu‘aro, ua mana‘o vau e ua taamuhia 
ta ratou « haapa‘oraa faaroo » i ni‘a i te 
tahi ha‘utiraa tu‘aro ?

E ui na tatou ia tatou iho, tei hea 
to tatou faaroo ? Tei roto anei i te hoê 
pŭpŭ ? Tei roto anei i te hoê i‘oa ? Tei 
roto anei i te hoê taata tuiroo ? E nehe-
nehe te mau pŭpŭ maitai roa‘e e ore 
e manuïa. E nehenehe te feia tuiroo 
e morohi. Hoê noa râ Taata i reira to 
outou faaroo e paruruhia’i, i roto ïa 
i te Fatu ra ia Iesu Mesia. E e ti‘a ia 
outou ia faite i to outou faaroo !

Ua parau te Atua i roto i te faaueraa 
matamua o Ta’na na faaueraa e hoê 
ahuru, « eiaha roa to oe ei Atua ê atu, 
ia’u nei ».2 Ua parau atoa Oia, « a hi‘o 
mai ia’u nei i to mau mana‘o atoa na ; 
eiaha e feaa, eiaha e măta‘u ».3 Tera râ 
e rave rahi â mau taata o te imi nei i te 
hau i roto ana‘e i ta ratou afata moni 
aore râ o te pee nei i te mau taata 
tupu ei mau hi‘oraa na ratou.

E tamata pinepinehia te faaroo o te 
mau taote, o te mau aivanaa e o te feia 
politita. I roto i ta ratou tutavaraa i ta 
ratou mau fâ, e faaitehia anei e aore 
râ, e hunahia anei ta ratou haapa‘oraa 
faaroo ? E taamuhia anei ratou i te 
Atua aore râ i te taata nei ?

parau râ vau e, te hoê o te mau mea 
papû o te oraraa tahuti nei, maori râ, e 
tamatahia to tatou faaroo. I te tahi mau 
taime, e tae mai taua mau tamataraa ra 
a faaruru ai tatou i te tahi mau ati piri 
atu i te pohe. No teie vahine tei roohia 
i te ri‘ari‘a, ua riro ïa te aueue u‘ana o te 
manureva ei hoê o taua mau taime ra e 
itehia’i e mea puai anei to tatou faaroo.

Ia aparau ana‘e tatou no ni‘a i 
te faaroo—e nehenehe te faaroo e 

Na Elder Russel M. Nelson
No te Pŭpŭ no te Tino Ahuru ma Piti Aposetolo

E te mau taea‘e e te mau tuahine 
here e, te faaite nei matou i to 
matou here e to matou mauruuru 

rahi ia outou. Te mauruuru nei matou 
i te taviniraa i piha‘i iho ia outou.

I roto i te hoê tere manureva, ua 
faaara mai te pairati e e faaruru matou 
i te aueueraa ia haapou matou e e 
ti‘a i te mau horopatete atoa ia taamu 
maite i to ratou mau hatua. Ua tupu 
ihoâ taua aueueraa ra. E mea puai 
mau. I muri mai ia’u, ua ri‘ari‘a roa 
te hoê vahine. Ia topa e ia aueue te 
manureva, ua tuô puai oia. Ua tamata 
ta’na tane faaipoipo ia tamărû ia’na 
aita râ i manuïa. Ua tamau noa ta’na 
mau tuôraa u‘ana e tae noa’tu ua 
mahemo te area aueue e ua tau te 
manureva. Ua oto vau no’na. No te 
mea hoi e ua riro te faaroo ei rave‘a 
aro i te ri‘ari‘a, ua hinaaro ïa vau, 
ahani ta’u i nehenehe, i te haapuai i 
to’na faaroo.

I muri a‘e, a faaru‘e ai te mau ho-
ropatete i te manureva, ua parau mai 
te tane a teie vahine : « Ua pe‘ape‘a 
vau no te mea ua ri‘ari‘a roa ta’u 
vahine. Te hoê noa rave‘a i noaa ia’u 
no te tamărû ia’na o te parauraa’tu ïa 
ia’na e, ‘tei ni‘a o Elder Nelson i teie 
manureva, eiaha ïa e haape‘ape‘a’ ».

Aita i papû ia’u e, ua tamărû anei 
ia’na to’u parahiraa i roto i teie tere, e 

Ia itehia to outou faaroo
I te mau mahana atoa, i ni‘a i to outou e‘a e tae atu i to outou 
tapaeraa mure ore, a faarahi i to outou faaroo. A faaite i to 
outou faaroo ! Ia iteahia mai to outou faaroo !

Ua farii au i taua huru tamataraa 
ra, e rave rahi mau matahiti i ma‘iri, a 
tama‘i ai te hoê hoa no te fare haapii-
raa taote ia’u no to’u oreraa e faataa i 
to’u iteraa no te pae ohipa e to’u mau 
iteraa i te pae faaroo. Ua titau oia ia 
ore au e ano‘i na ite e piti. Nahea e 
nehenehe ai ia’u ia na reira ? Te parau 
mau e parau mau ïa ! Eita e vahihia, 
eita e nehenehe i te hoê noa‘e tufaa 
o te reira ia tuuhia i te hiti.

Ia faura ana‘e mai te parau mau 
mai roto mai i te hoê piha aivanaa 
aore râ na roto i te heheuraa, no ô mai 
ïa te taatoaraa o te parau mau i te Atua 
ra. Te taatoaraa o te parau mau e tufaa 
ïa no te evanelia a Iesu Mesia.4 E te 
anihia ra ia’u ia huna i to’u faaroo. Aita 
vau i pee i te aniraa a to’u hoa taote. 
Ua faaite au i to’u faaroo !

I roto i te mau tutavaraa ohipa atoa, 
e titauhia te mau faito etaeta no te 
afaro. Te haafaufaa nei te mau aivanaa 
i to ratou ti‘amâraa no te faaite i to 
ratou mana‘o. Eita râ te taato‘araa o 
te ti‘amâraa e itehia mai te mea eita te 
hoê tufaa o te ite o te tahi taata « e fa-
riihia » na roto i te mau ture a te taata.

Eita te parau mau varua e nehe-
nehe ia ite-ore-hia—te mau faaue-
raa ihoa râ a te Atua. E afa‘i mai te 
haapa‘oraa i te mau faaueraa a te atua 

i te mau haamaitairaa, i te mau taime 
atoa. E afa‘i mai te ofatiraa i te mau 
faaueraa a te Atua i te ereraa i te mau 
haamaitairaa, i te mau taime atoa ! 5

Ua rahi te mau fifi i roto i teie nei 
ao, no te mea ua î te reira i te mau 
taata tei ore â i maitai roa’tura. Te 
faatupu nei ratou i ta ratou mau fâ e to 
ratou mau hinaaro mai te au i to ratou 
faaroo aore râ i to ratou faaroo ore. E 
rave rahi te tuu nei i te tahi atu mau 
mea na mua roa i te Atua. Te farii ore 
nei te tahi i te faufaa rahi o te haapa‘o-
raa faaroo i roto i te oraraa no teie tau. 
Mai i te mau tau atoa, te vai nei i teie 
mahana te feia e haavahavaha nei aore 
râ e faahapa nei i te ti‘amâraa no te 
faaohipa i ta’na iho haapa‘oraa faaroo. 
Te faahapa atoa nei te tahi i te haa-
pa‘oraa faaroo ei tumu no te rahiraa 
o te mau fifi o te ao nei. Oia mau, te 
vai ra te mau taime i ravehia’i te mau 
ohipa iino na ni‘a i te i‘oa o te haapa-
‘oraa faaroo. Te oraraa râ i te haapa-
‘oraa faaroo mau a te Fatu, oia ho‘i, te 
riroraa ei pĭpĭ mau na Iesu Mesia, o te 
hoê ïa huru oraraa e te hoê faaotiraa 
i te mau mahana atoa o te horo‘a mai 
i te arata‘iraa hanahana. Ia faaohipa 
outou i ta outou haapa‘oraa faaroo, te 
faaohipa ra ïa outou i to outou faaroo. 
Te faaite ra ïa outou i to outou faaroo.

Ua ite Fatu e e ti‘a i Ta’na mau 
tamarii ia haapii nahea i te imi Ia’na. 
Ua parau Oia, « no te mea ua afaro te 
uputa, e ua pirihao te e‘a o te aratai 
atu i te… faaiteiteiraa … e aita rea o te 
ite mai i te reira ».6

Te horo‘a mai nei te mau papa‘iraa 
mo‘a i te hoê rave‘a maitai roa‘e no 
te imi i to tatou e‘a e ia faaea i reira. 
E horo‘a atoa mai te iteraa i te mau 
papa‘iraa mo‘a i te parururaa tao‘a. 
Ei hi‘oraa, na roto i te aai o te ao 
nei, ua riro te mau ma‘i mai te « fiva 
tamarii » te tumu no te mau pohe o 
te mau metua vahine e te mau aiû. E 
tei roto hoi i te Faufaa Tahito te mau 
ture tano no te rapaauraa i te mau 
taata ma‘i, tei papa‘ihia hau atu i te 
3 000 matahiti i teie nei ! 7 E rave rahi 
mau taata tei pohe no te mea aita te 
imiraa a te taata i te ite i haapa‘o i te 
parau a te Fatu !

To’u mau taea‘e e mau tuahine 
here e, eaha ïa ta tatou e ere nei i roto 
i to tatou mau oraraa mai te mea « e 
te tamau-noa-raa-hoi i te haapii, aore 
roa râ i noaa te ite i te parau mau » ? 8 
E nehenehe e noaa ia tatou te ite rahi i 
roto i te mau papa‘iraa mo‘a e ia farii i te 
faaurûraa na roto i te mau pure faaroo.

E tauturu ia te reira ia tatou a rave 
ai tatou i te mau faaotiraa i te mau 

mahana atoa. I te taime ihoa râ e 
hamani e e haapuaihia’i te mau ture a 
te taata, e ti‘a ïa i te mau ture a te Atua 
ia riro noa ei faito no tatou. Ia tatara 
ana‘e tatou i te mau tumu parau fifi, 
e ti‘a ïa ia tatou ia imi na mua roa i te 
arata‘iraa a te Atua.

E ti‘a ia tatou ia « faaau i te mau 
parau papa‘i mo‘a ia tatou… ei maitai e 
ei haapiiraa hoi no tatou.9 Tei piha‘i iho 
noa te ati ia tamata ana‘e tatou ia faataa 
ia tatou iho ma te parau e « to’u iho 
oraraa » aore râ « ta’u iho peu maitai 
a‘e ». Mai te mea e tamata te hoê i te 
vahi to’na iho oraraa i roto i te mau tu-
faa taa ê, eita roa oia e ti‘a mai i te faito 
mau o to’na iho parau-ti‘a e eita roa oia 
e riro mai i to’na iho huru mau.

E nehenehe te faahemeraa ia riro 
ei taata auhia ia tuuhia na ni‘a a‘e i 
te parau a te Atua. Te faaohipa rahi 
nei te mau hororaa poritita e te mau 
opuaraa faatianiraa i te mau titorotoro-
raa mana‘o no te faatupu i ta ratou 
mau opuaraa. E mea maramarama roa 
te mau hotu o taua mau titorotororaa 
mana‘o ra ! Eita râ te reira e ti‘a ia 
faaohipahia ei tumu no te faati‘a i te 
ofatiraa i te mau faaueraa a te Atua. 
Noa’tu e « te na reira nei te mau taata 
atoa », eita roa te hape e riro ei mea 
ti‘a. E ore roa te ino, te hape, e te 
pouri e riro mai ei parau mau, noa’tu 

e mea auhia e te taata. Te faaara ra 
te papa‘iraa mo‘a : « E pohe to ratou 
to tei parau i te ino ra, e maitai, e te 
maitai ra, e ino; o tei parau i te pouri 
ra, e maramarama, e te maramarama 
ra, e pouri ».10

I muri a‘e i te Tama‘i Matamua o 
te Ao nei , ua riro mai te hoê himene 
faufau ei himene au-roa-hia e te taata. 
No te pororaa i te viivii, te faahiti ra 
teie himene eita e 50 milioni taata e 
nehenehe e hape. Tera râ, e nehenehe 
e 50 milioni taata e hape—e hape 
mau. E vai noa te viivii e viivii i mua i 
te Atua o te haavâ ia tatou paatoa i te 
hoê mahana no ta tatou mau ohipa e 
mau hinaaro.11

I te tahi a‘e pae o te măta‘u e te ti‘a-
turi ore e vai rahi nei i roto i te ao nei 
i teie mahana, na roto i te faaroo e te 
itoito o ta’u tamahine here o Emily, o 
te ora nei i te tahi atu pae o te paruru. 
A vaiiho mai ai oia i to’na tino tahuti 
nei tei î i te ma‘i mariri aitaata, aita oia 
i nehenehe ia paraparau maitai. Ma te 
hoê râ mata ataata, ua parau mai oia 
ia’u, « e papa, eiaha e haape‘ape‘a mai 
no’u. Ua ite atu e e maitai au ! » Ua 
itehia te faaroo o Emily—o tei anaana 
maitai mai i taua taime oto ra, te taime 
hoi i hinaaro rahi ai matou i te reira.

E faaroo rahi to teie metua vahine 
apî nehenehe, e pae tamarii, i To’na 

ra Metua i te Ao ra, i roto i Ta’na 
opuaraa, e i te oraraa maitai mure ore 
o to’na utuafare. Ua taamu maite oia 
ia’na i te Atua. Ua haapa‘o hope oia i 
te mau fafauraa ta’na i rave i te Atua 
e i ta’na tane faaipoipo. Ua here oia i 
ta’na mau tamarii e ua vai râ oia i roto 
i te hau, noa’tu ua fatata oia i te taa ê 
atu ia ratou. E faaroo to’na i to’na ora-
raa i mua, e i to ratou atoa, no te mea 
e faaroo to’na i to tatou Metua i te Ao 
ra e Ta’na Tamaiti.

I te matahiti 1986, ua parau te pere-
sideni Thomas S. Monson, « oia mau e 
faaruru tatou i te ri‘ari‘a, e ite tatou i te 
haamâ e te pato‘iraa. E ti‘a ia tatou ia 
itoito i te pato‘i i te mea ta te rahiraa o 
te taata e ti‘aturi nei, ia itoito tatou i te 
parururaa i ta tatou mau parau tumu. 
Na te itoito, eiaha râ te faati‘araa, e 
afa‘i mai i te mata ataata farii o te Atua 
[…] A haamana‘o e te vai ra te măta‘u i 
roto i te mau taata atoa, o ratou râ o te 
faaruru atu i to ratou mau măta‘u [ma 
te faaroo] e itoito atoa ïa to ratou ».12

E vai parau mau noa te a‘o a te 
peresideni Monson ! No reira te taparu 
nei au ia outou, to’u mau taea‘e e mau 
tuahine here : I te mau mahana atoa, i 
ni‘a i to outou e‘a e tae atu i to outou 
tapaeraa mure ore, a faarahi i to outou 
faaroo. A faaite i to outou faaroo ! Ia 
iteahia mai to outou faaroo ! 13

rahi ia bapetizohia e te haere-tamau-
raa i te mau pureraa a te Ekalesia. Aita 
vau i haamanaʻo i te mau mea atoa 
ta’na i parau, ua putapû râ to’u aau i 
ta’na mau parau, e aita i maoro roa ua 
bapetizohia vau e to’u taeaʻe.

Ua tamau noa o mama ruau i te 
paturu ia maua. Te haaamanaʻo nei au 
e, i te mau taime ua anihia vau aore 
râ to’u taeaʻe ia horoʻa i te hoê aʻoraa 
i te pureraa, e niuniu ïa maua ia’na 
no te tahi mau manaʻo tauturu. I roto 
i na mahana i muri mai e tae mai ïa te 
aʻoraa papaʻi-rima-hia e ana. I te tau 
i muri mai, ua horoʻa noa mai oia i 
te hoê reni arataʻiraa, e na maua ïa e 
faananea’tu â ia riro mai ei aʻoraa.

Ua faaohipa tano noa o mama ruau 
i te itoito e te tura no te tauturu i to 
maua metua tane ia ite i te faufaa rahi 
ia faahoro oia ia maua i ta maua mau 
pureraa. Ua tauturu maite oia ia maua 
ia ite i te hoê hiaairaa no te evanelia i 
roto i to maua oraraa.

Hau roa’tu i te faufaa, ua ite maua 
e, ua here o mama ruau ia maua e 
ua here oia i te evanelia. Ua riro oia 
ei hiʻoraa faahiahia mau ! Auê to’u 
mauruuru rahi no te iteraa papû ta’na 
i faaite ia’u i to’u apî-roa-raa ! Na to’na 

Na Elder Richard G. Scott
No te Pŭpŭ no te Tino Ahuru Ma Piti Aposetolo

A feruri ai au i ta’u hopoiʻa no te 
faaite i te evanelia, ua haama-
naʻo vau i te feia ta’u i here e to 

ratou faaûruraa tei tauturu ia’u ia imi i 
te arataʻiraa a te raʻi no te tauturu i to’u 
haereraa i mua i te pae varua. I te mau 
taime faufaa o to’u oraraa, ua haamaitai 
te Metua i te Ao ra ia’u a tono mai ai 
oia i te hoê taata no te tauturu ia arataʻi 
i ta’u mau maʻitiraa i te mea maitai. Ua 
haapaʻo ratou i teie mau parau a te 
Faaora « ua horoa’tu na hoi au i te [hiʻo-
raa] na outou, o ta’u i rave iho ia outou 
nei, ia na reira atoa hoi outou ».1

I to’u apîraa, e ere to’u metua tane 
i te melo no te Ekalesia e e melo 
paruparu to’u metua vahine. Ua ora 
matou i Washington, D.C. e te ora ra 
te metua o to’u mama e hau atu i te 
4 000 kilometera i rapae au i te tuhaa 
fenua no Washington. Tau mau avaʻe 
i muri aʻe i te vaʻuraa o to’u matahiti, 
ua haere mai o mama ruau Whittle e 
farerei ia matou. Ua haapeʻapeʻa oia e, 
aita vau e to’u taeaʻe paari aʻe i bapeti-
zohia. Aita vau i ite eaha ta’na i parau 
i to’u na metua no te reira, ua ite râ 
vau e ua afaʻi oia ia maua to’u taeaʻe 
i te auâ faafaearaa e ua faaite mai i 
to’na mau manaʻo no niʻa i te faufaa 

« Ua horoa’tu na hoi au 
i te [hi‘oraa] na outou »
Te hiʻoraa rahi roaʻe tei ora i te fenua nei, o to tatou ïa 
Faaora, o Iesu Mesia… Te ani nei Oia ia tatou ia pee  
i To’na hiʻoraa maitai roa.

Te pure nei au e e taamu-papû-
hia’tu outou i te Atua, e ia nana‘ohia 
Ta’na mau parau mau mure ore i roto 
i to outou aau e a muri noa’tu. Te pure 
nei au e, i roto i to outou oraraa, e 
faaite outou i to outou faaroo ! I te i‘oa 
o Iesu Mesia, amene. ◼

TE MAU NOTA
	 1.	Ia fanauhia te hoê aiû, e taamuhia e piti 

taura i ni‘a i te taura pito e e tapuhia i roto 
i te area o taua na taamuraa e piti. Te hoê 
taamuraa o te hoê ïa taamu papu. No roto 

i te feia faaroo i te Atua ».

	 2.	Exodo 20:3. Taa ê atu i te reira, ua parau te 
Fatu, « a tatarahapa, a fariu ê mai i to outou 

Kimball (1982), 391.

	 5.	Hi‘o Mosia 2:41; Te Parau Haapiiraa e Te 

haapiiraa no te mau taata atoa, no te mea « e 
ere te Atua e haapao i te huru o te taata » (Te 

	 8.	2 Timoteo 3:7.
	 9.	1 Nephi 19:23.
	10.	Isaia 5:20.
	11.	Te haapii nei te papa‘iraa mo‘a: « A haere 

mai na i te Fatu ra, i Tei Mo‘a. E haamana‘o 
outou e, ua titiaifaro to’na mau haerea. 
Inaha, ua pirihao te e‘a no te taata nei, area 
tei mua tia ia’na, e ua titiaifaro hoi, e te 
tiai uputa ra, o Tei Mo‘a ïa i Iseraela nei ; 
e aore hoi oia i tarahu i te tavini i reira ra ; 
e aore hoi e e‘a ê, maori râ, na taua uputa 
ra ; e ore oia e vare, no te mea, o te Fatu ra 
o te Atua to’na i‘oa » (2 Nephi 9:41).

	12.	Thomas S. Monson, « Courage Counts », 
Ensign, Novema 1986, 41. I te tahi atu 
taime, ua horo‘a te peresideni Monson i 
teie a‘oraa faaurûhia « no te ora faahiahia 
maitai, e ti‘a ïa ia tatou ia faarahi i te 
aravihi i te faaruru atu i te fifi ma te 
itoito, i te mauruuru ore ma te oaoa, e te 
manuïraa ma te haehaa… E mau tamaroa 
e e mau tamahine tatou na te hoê Atua ora, 
e ua hamanihia ho‘i tatou ia au i to’na ra 
hoho‘a… Eita e nehenehe ia tatou ia tape‘a 
noa i teie iteraa ma te ore e ite i te hoê 
auraa hohonu apî no te puai e te mana, 
e tae noa’tu i te puai ia haapa‘o i te mau 
faaueraa a te Atua, te mana ia pato‘i atu 
i te mau faahemaraa a Satane » (« Yellow 
Canaries with Gray on Their Wings », 
Ensign, Tiurai 1973, 43).

	13.	« E tapea ia outou iho eiaha e rave noa’tu i 
te mea paieti ore ra » (Moroni 10:32). Eiaha 
ia rahi a‘e to outou ri‘ari‘a i te taata nei i 
to outou măta‘u i te Atua (hi‘o Te Parau 
Haapiiraa e te Mau Parau Fafau 3:7 ; 59:5).

huru maitai i faataui i te tereraa o to’u 
nei oraraa i te maitai mure ore.

I muri mai, a fatata ai au i te faaoti 
i ta’u tau haapiiraa i te haapiiraa 
teitei, ua here au i te hoê tamahine 
nehenehe o Jeanene Watkins te iʻoa. 
Ua manaʻo vau e, ua haamata oia i te 
here atoa ia’u. I te hoê pô, a aparau 
ai maua no niʻa i te oraraa i mua, i 
roto i te aparauraa ua faahiti oia i te 
hoê parau o tei taui roa i to’u oraraa. 
Ua parau oia, « ia faaipoipo anaʻe au, 
e faaipoipo ïa vau i te hoê misionare 
tahito haapaʻo maitai i roto i te hiero ».

Na mua’tu, aita vau i tauʻa rahi i te 
parau no te hoê misioni. I taua pô râ, 
ua taui rahi roa to’u manaʻo no niʻa i 
te taviniraa misionare. Ua hoʻi au i te 
fare e aita i nehenehe ia’u ia feruri i te 
tahi atu ohipa. Ua ara noa vau i taua 
aruʻi ra. Aita roa’tu vau i haapaʻo noaʻe 
i ta’u haapiiraa i te poʻipoʻi aʻe. I muri 
aʻe i te mau pure e rave rahi, ua rave 
au i te faaotiraa ia farerei i to’u epise-
kopo e ia haamata i te faaî i ta’u mau 
parau misioni.

Aita roaʻe o Jeanene i ani ia’u ia 
tavini i te hoê misioni no’na. No to’na 
here ia’u i faaite ai oia ia’u i to’na mau 
manaʻo papû e ua horoʻa mai ia’u i 
te raveʻa ia maʻiti i te eʻa no to’u iho 
oraraa. Ua tavini maua e piti atoa ra 
i te misioni e i muri iho, ua taatihia 
maua i roto i te hiero. Na te itoito e 
te tapeʻa-mau-raa o Jeanene i to’na 
faaroo i faatupu i te tauiraa i roto i to 
maua nei oraraa amui. Ahani aita to’na 
faaroo puai no niʻa i te haapiiraa ia ta-
vini na mua roa i te Fatu, ua papû ia’u 
e, eita ïa maua e ite i te oaoa ta maua i 
fanaʻo. Ua riro oia ei hiʻoraa faahiahia 
e te parau-tiʻa !

No to raua here ia’u i faaite mai ai 
o mama ruau e o Jeanene i to raua 
manaʻo papû e, e haamaitai te mau 
oroʻa no te evanelia e te taviniraa i te 
Metua i te Ao ra i to’u oraraa. Aita roa 
raua i faahepo aore râ i faaino i to’u 
huru. Ua here noa râ raua ia’u e i te 
Metua i te Ao ra. Ua ite raua toopiti 
e, o Oia o te nehenehe e faarahi atu 
â i to’u oraraa, e ere râ o vau iho. Ua 
tauturu itoito raua tataʻitahi ia’u ma te 
here ia ite i te eʻa o te oaoa rahi roaʻe.

Nahea e nehenehe ai ia tatou ia riro 
ei faaûruraa maitai mai teie te huru ? E 

tiʻa ia tatou ia haapapû i to tatou here 
mau i te feia ta tatou e hinaaro nei e 
tauturu na roto i te parau-tiʻa, ia nehe-
nehe ia ratou ia haamata i te faananea 
i te tiʻaturiraa i roto i te here o te Atua. 
No te mau taata e rave rahi i te ao nei, 
te taahiraa matamua no te farii i te eva-
nelia, o te faananearaa ïa i te faaroo i 
te hoê Metua i te Ao ra, tei here mau ia 
ratou. E mea ohie aʻe ia faananea i taua 
faaroo ra mai te mea te vai ra te mau 
hoa aore râ te mau melo o te utuafare 
o tei here ia ratou mai teie te huru.

Na roto i te horo‘araa ia ratou te 
tiʻaturiraa i roto i to outou here, e 
nehenehe ai ta outou e tauturu ia ra-
tou ia faananea i to ratou faaroo i roto 
i te here o te Atua. I muri iho, na roto 
i to outou here, na roto i te aparauraa, 
e haamaitaihia to ratou oraraa na roto 
i to outou faaiteraa i te mau haapiiraa 
ta outou i haapii mai, te mau iteraa rau 
ta outou i farii, e te mau parau tumu 
ta outou i pee no te ite mai i te mau 
raveʻa no to outou iho mau aroraa. A 
faaite i to outou manaʻonaʻoraa mau 
i to ratou maitai ; i muri iho a faaite 

i to outou iteraa papû no te evanelia 
a Iesu Mesia.

E nehenehe ta outou e tauturu atu 
na roto i te mau raveʻa tei niuhia i niʻa 
i te parau tumu e te haapiiraa tumu. A 
faaitoito i te feia ta outou i here ia imi ia 
maramarama i te mea ta te Fatu e hina-
aro ra ia ratou ia rave. Te hoê raveʻa no 
te rave i teie o te uiraa ïa ia ratou i te 
mau uiraa no te haaferuriraa ia ratou, 
i muri iho ia vaiiho ia ratou i te taime 
au—e mau hora anei, mau mahana 
anei, mau avaʻe anei, aore râ hau atu 
â—no te feruri hohonu e no te imi i 
ta ratou iho mau pahonoraa. E tiʻa ia 
outou ia tauturu ia ratou ia ite e nahea 
ia pure e nahea ia ite i te mau paho-
noraa i ta ratou mau pure. A tauturu ia 
ratou ia ite e, ua riro te mau papaʻiraa 
moʻa ei hoê puna hinaarohia no te fa-
riiraa e te iteraa i te mau pahonoraa ra. 
Na roto i te reira, e tauturu atu ïa outou 
ia ratou ia faaineine no te mau raveʻa e 
te mau fifi e tupu mai a muri aʻe.

Te opuaraa a te Atua, oia hoʻi, « ia 
faatupu i te tahuti ore e te ora mure 
ore o te taata nei ».2 E mea faufaa te 

reira no te mau mea atoa ta tatou e 
rave nei. I te tahi mau taime te hahi ê 
nei tatou na roto i te mau mea ta tatou 
e manaʻo nei e mea faahiahia aore râ, 
no te rahi roa o ta tatou mau hopoiʻa 
i te tino nei e moʻe-roa-hia ia tatou te 
mau fâ a te Atua. Ia tamau râ outou i 
te faatumu i to outou oraraa i niʻa i te 
mau parau tumu rarahi, e noaa ïa ia 
outou te hoê iteraa no te mea ta outou 
e tiʻa ia rave, e rahi atu â outou i te 
horoʻa i te hotu na te Fatu e te oaoa 
hau atu no outou iho.

Ia faatumu anaʻe outou i to outou 
oraraa i niʻa i te mau parau tumu no te 
raveʻa o te faaoraraa, e faatumu atoa’tu 
ïa outou i ni‘a i te faaiteraa i te mea ta 
outou i ite no te mea ua taa ia outou 
te faufaa mure ore o te mau oroʻa o 
te evanelia. E faa‘ite atoa’tu ïa outou i 
te mea ta outou i ite na roto i te hoê 
raveʻa o te faaitoito atu i to outou mau 
hoa ia hinaaro ia haapuaihia i te pae 
varua. E tauturu atoa’tu ïa outou i te 
feia tei herehia e outou ia hinaaro i 
te haapaʻo i te taatoaraa o Ta’na mau 
faaueraa e ia rave i te iʻoa o Iesu Mesia 
i niʻa iho ia ratou iho.

A haamanaʻo e, te faafariuraa o te 
mau taata, o te hoê noa ïa tuhaa o 
te ohipa. A tutava noa i te haapuai i 
te mau utuafare. A haapii ma te hoê 
iteraa no te faufaa rahi no te mau 
utuafare ia taatihia i roto i te hiero. E 
titauhia paha e rave rahi matahiti no 

te tahi mau utuafare, mai teie utuafare 
o to‘u na metua. E rave rahi matahiti 
i muri a‘e i to’u bapetizo-raa-hia, ua 
bapetizohia to’u metua tane, e i muri 
mai, ua taatihia to’u utuafare i roto i 
te hiero. Ua tavini to’u metua tane ei 
taata taati i roto i te hiero, e ua tavini 
atoa to’u metua vahine i piha‘iho ia’na 
i reira. Ia roaa ana‘e ia outou te iteraa 
no te mau oro‘a taatiraa o te hiero, ei 
reira outou e tauturu ai i te patu i te 
basileia o te Atua i ni‘a i te fenua nei.

A haamanaʻo, te hereraa ia ratou, o 
te niu puai ïa no te faaûruraa i te feia 
ta outou e hinaaro ia tauturu. E mea 
faufaa ore paha te faaûruraa maitai a 
to’u mama ruau Whittle e a ta’u vahine 
faaipoipo, Jeanene, ahani aita vau i ite 

na mua roa e, ua here raua ia’u e ua 
hinaaro raua ia farii au i te mea maitai 
roaʻe i roto i te oraraa nei.

Ei apiti no taua here ra, a tiʻaturi ia 
ratou. E au ra e mea fifi i te tahi mau 
taime i te tiʻaturi ia ratou, a imi râ i te 
raveʻa no te tiʻaturi ia ratou. E nehe-
nehe ta te mau tamarii a te Metua i te 
Ao ra e rave i te mau mea maere ia ite 
anaʻe ratou e, te tiʻaturihia ra ratou. Ua 
maʻiti te mau tamarii atoa a te Atua i te 
tahuti nei i te opuaraa a te Faaora. A 
tiʻaturi e a horoʻa ia ratou te raveʻa, e 
na reira faahou â ratou.

A faaite i te mau parau tumu o 
te tauturu i te feia ta outou i here ia 
haere i mua i niʻa i te eʻa o te ora mure 
ore. A haamanaʻo e tupu rahi tatou te 
reni na ni‘a i te reni. Ua pee mai outou 
i taua faanahoraa ra na roto i to outou 
maramarama i te evanelia. A tamau i 
te faaite i te evanelia na roto i te mau 
raveʻa ohie.

Ua riro to outou iho iteraa papû no 
te Taraehara a Iesu Mesia ei mauhaa 
puai. Te tahi atu mau mauhaa, o te 
pure ïa, te Buka a Moromona e te tahi 
atu mau papaʻiraa moʻa e to outou haa-
paʻoraa i te mau oroʻa no te autahuʻa-
raa. E faaohie teie mau mea atoa i te 
arataʻiraa a te Varua, e mea faufaa rahi 
roa hoʻi ia turuʻi outou i ni‘a i te reira.

No te riro ei mea aravihi e te rave-
raa mai ta te Mesia i rave,3 a faatumu 
i niʻa i teie parau tumu no te evanelia : 

Sydney, Auteralia



35M e  2 0 1 4

Metua i te Ao ra o tei ite ho‘i e, e hape 
tatou a haapii ai tatou i te haapa‘o i 
roto i te oraraa tahuti nei. Ia haapa‘o 
tatou, e farii tatou i Ta’na tusia, no te 
mea te ti‘aturi nei [tatou] e, na roto 
i te Taraehara a Iesu Mesia e ti‘a ai i 
te taata atoa ia faaorahia, na roto i te 
haapa‘oraa i te mau ture, te mau oro‘a, 
e te mau faaueraa i horo‘ahia i roto i 
te Evanelia ».4

Ua haapii Iesu ia tatou ia haapa‘o 
na roto i te reo ohie, e ia ohie ia 
maramarama : « Ua hinaaro outou ia’u 
ra, e haapa‘o i ta’u parau ».5 e « a haere 
mai ai a pee mai ai ia’u » 6

Ia bapetizo-anaʻe-hia tatou, e « rave 
[tatou] i te i‘oa o te Mesia » e e « fafau 
[tatou] i te faufaa i te Atua, oia hoʻi 
ia haapa‘o maitai [tatou] e tae noa’tu 
i te hopea o to [tatou] ora nei ».7 I te 
mau sabati atoa, te faaapî nei tatou i 
te fafauraa no te bapetizoraa na roto 
i te raveraa i te oro‘a e te faa‘iteraa e, 
ua hinaaro tatou ia haapa‘o i te mau 
faaueraa. E imi tatou i te faaoreraa 
hapa no te mau mana‘o, te mea i te 
aau e aore ra te mau ohipa e ere i te 

Na Elder Robert D. Hales
No te Pŭpŭ no te Tino Ahuru ma Piti Aposetolo

Te mau taea‘e e te mau tuahine, 
i roto i te mau haapiiraa atoa no 
ni‘a i te oraraa o te Faaora, aita e 

mea papû a‘e e te mana rahi a‘e i te 
haapiiraa no te haapa‘o.

Te hi‘oraa o te Faaora
I roto i te Apooraa i te Ra‘i ra, ua 

orure hau Lucifero i mua i te faa-
nahoraa a te Metua i te Ao ra. Ratou 
o tei pee ia Lucifero, ua faaea to ratou 
haereraa mure ore i mua i reira—A 
hi‘o maitai o vai ta outou e pee ra !

Ei reira, ua faa‘ite Iesu i Ta’na faa-
otiraa ia haapa‘o, ma te parau e, « e te 
Metua, ia haapa‘ohia to oe hinaaro, e 
no oe te hanahana e a muri noa’tu ».1 
I roto i Ta’na tau taviniraa, « ua roohia 
Oia i te faahemaraa aita râ oia i haa-
pa‘o i taua mau mea ra ».2 Oia mau, 
« i [haapii] oia i te auraro i to’na ra 
mau pohe ».3

No te mea ho‘i e, ua haapa‘o to 
tatou Faaora, ua tara ê Oia i ta tatou 
mau hara, ma te faati‘a ia tatou ia 
ti‘afaahou mai e te faaineineraa i te 
rave‘a no tatou no te hoʻi atu i to tatou 

« Ua hinaaro outou 
ia’u ra, e haapa‘o  
i ta’u parau »
Te faa‘ohiparaa i to tatou ti‘amâraa no te haapa‘o,  
te auraa ra, e ma‘iti tatou ia « haapa‘o noa’tu te tupu »

Na te Taraehara a Iesu Mesia e faariro 
ia tatou mai to tatou Metua i te Ao ra, 
ia nehenehe hoi ia tatou ia ora amui 
e a muri noa’tu i roto i to tatou mau 
utuafare.

Aita’tu e haapiiraa tumu hau atu i 
te faufaa rahi no ta tatou ohipa maori 
râ te Taraehara a Iesu Mesia. A faaite 
i te mau taime tano atoa e titauhia i to 
outou iteraa papû no niʻa i te Faaora 
e no te mana no Ta’na tusia Taraehara. 
A faaohipa i te mau papaʻiraa moʻa 
o te haapii nei no niʻa Ia’na e no te 
aha Oia i riro ai ei hohoʻa maitai no te 
mau taata atoa i roto i te oraraa nei.4 
Titauhia ia outou ia tuatapapa itoito 
maitai. Eiaha e faaapiapi ia outou i te 
mau mea faufaa ore oi ere ai outou i te 
haapii mai i te haapiiraa tumu e te mau 
haapiiraa a te Fatu. Ma te hoê niu papû 
o te haapiiraa, e riro mai outou ei puna 
puai no te faaite i te parau mau faufaa 
ia vetahi ê o te hiaai rahi nei i te reira.

E tavini maitai atu â tatou i to tatou 
Metua i te Ao ra na roto i te faaûruraa 
parau-tiʻa ia vetahi ê e te taviniraa ia 
ratou.5 Te hiʻoraa rahi roaʻe tei ora i 
te fenua nei, o to tatou ïa Faaora, o 
Iesu Mesia. Ua î ta’na tau taviniraa i 
te tahuti nei i te haapiiraa, te taviniraa 
e te here ia vetahi ê. Ua parahi Oia i 
pihaʻiho i te feia o tei haavâhia e mea 
tiʻa ore Oia ia parahi i pihaʻiho. Ua 
here Oia ia ratou tataʻitahi. Ua ite Oia 
i to ratou mau hinaaro e ua haapii 
atu ia ratou i Ta’na evanelia. Te ani 
nei Oia ia tatou ia pee i To’na hiʻoraa 
maitai roa.

Ua ite au e, Ta’na evanelia, o te eʻa 
ïa no te hau e te oaoa i roto i teie nei 
oraraa. Ia haamanaʻo tatou i te rave i 
te mea Ta’na i rave, na roto i te faaite-
raa i to tatou here, te tiʻaturi e te ite no 
te parau mau ia vetahi ê o tei ore â i 
farii i te maramarama anaana o te eva-
nelia. I te iʻoa o Iesu Mesia, amene. ◼

TE MAU NOTA
	 1.	Ioane 13:15.
	 2.	Mose 1:39.
	 3.	Hiʻo Ioane 13:15.
	 4.	Hiʻo, ei hiʻoraa, Luka 22:39–46 ; Ioane 

8:3–11 ; Philipi 4:13 ; Iakobo 5:15–16 ; 
1 Ioane 1:7 ; 2 Nephi 1:15 ; 2 ; 25:17–30 ; 
31 ; Iakoba 4 ; Alama 7 ; 42 ; 3 Nephi 11–
30 ; Moroni 10:32–33 ; Te Parau Haapiiraa 
e te mau Parau Fafau 18:10–16 ; 19:13–19 ; 
29:3 ; 88:1–13 ; 138:2–4 ; Mose 5:6–12.

	 5.	Hiʻo Mataio 22:35–40 ; Mosia 2:17.

mea tuʻati i te hinaaro o to tatou Metua 
i te Ao ra. A tatarahapa ai tatou na 
roto i te fariu-ê-raa i te haapa‘o-ore-raa 
e na roto i te haapa‘o-faahou-raa, te 
faaite ra tatou i to tatou here No’na.

Te mau huru haapa‘o
A ora ai tatou i te evanelia, e nuu 

tatou i mua i roto i to tatou marama-
rama i te parau no te haapa‘o. I te tahi 
taime, e faahemahia paha tatou ia rave 
i te mea ta’u e pii nei te « haapa‘o a 
te taata tino nei », no te reira e pato‘i 
tatou i te haapa‘o-ore-raa i te ture a te 
Atua no te mono i te reira i to tatou 
paari e aore ra to tatou hiaai e aore 

ra tae noa’tu i te tuirooraa. No te mea 
ho‘i e, te ravehia nei te reira e rave 
rahi taata, e faaiti mai te reira faahuru-
ê-raa i te haapa‘o i te mau faatureraa 
a te Atua i roto i ta tatou mau peu e ta 
tatou mau ture.

I te tahi taime, e ô te mau melo 
i roto i te « haapaʻo maʻitiiti », i te 
faaiteraa atu e ua here i te Atua e i te 
faaturaraa i te Atua ma te paheruraa e 
te maʻitiraa eaha te mau faaueraa e te 
mau haapiiraa—te mau haapiiraa e te 
mau parau aʻo a Ta’na mau peropheta 
—o ta ratou e pee hope roa’tu.

Te vai ra te tahi te haapa‘o maʻitiiti 
nei no te mea eita e roaa ia ratou ia 

haro‘aro‘a i te mau tumu atoa no te 
hoê faaueraa, mai te mau tamarii aita 
e maramarama nei i te mau tumu atoa 
no te ture e te parau a‘o a to ratou na 
metua. Tera râ, ua ite noa tatou i te 
tumu tatou e pee ai i te mau pero-
pheta, no te mea, o teie te Ekalesia a 
Iesu Mesia, e na te Faaora e arata‘i i 
Ta’na mau peropheta i roto i te mau 
tau tuuraa atoa.

E ia hohonu atu â to tatou marama-
ramaraa i te parau no te haapa‘o, e ha-
roʻaroʻa mai tatou i te tumu faufaa no 
te ti‘amâraa. I te taime tei roto Iesu i te 
ô no Getesemane, ua pure Oia e toru 
taime i To’na Metua i te Ao ra, « e tau 
Metua e, i ti‘a ra, e hopoi ê atu i teie 
nei aua, ia tupu râ to oe hinaaro, eiaha 
to’u ».8 Eita ihoa te Atua e taataahi i to 
te Faaora ti‘amâraa, na To’na râ aroha, 
ua tono mai Oia i te hoê melahi no te 
haapuai i Ta’na Tamaiti Here.

Ua faaruru te Faaora i te tahi atu 
tamataraa i ni‘a i te Golagota, i te 
taime, ua ti‘a Ia’na ia pii i te mau tiria 
melahi no te iriti Ia’na mai ni‘a mai i 
te satauro, ua rave râ Oia i Ta’na iho 
ma‘itiraa ia haapa‘o e ia faaoromaʻi 
e hope noa’tu e ia rave faaoti i Ta’na 
tusia taraehara, noa’tu te mamae rahi 
e te pohe atoa.

Te haapa‘o faito paari maitai i 
te pae varua, o te « haapa‘o ïa a te 
Faaora ». Na te here mau i te Metua 
i te Ao ra e i Ta’na Tamaiti e faaito-
ito mai i te reira. Ia haapa‘o ana‘e 
tatou ma te hinaaro mau, mai ta to 
tatou Faaora i rave, e poihere tatou 
i teie mau parau a to tatou Metua i 
te Ao ra : « Ta’u Tamaiti here teie, ua 
mauruuru roa vau ia’na ».9 E e ti‘aturi 
tatou ia faaroo atu, a tomo atu ai 
tatou i mua i te aro o te Metua i te 
Ao ra, « ua ti‘a roa, e teie nei tavini 
maitai e te haavare ore… e haere oe 
i roto i te… oaoaraa a to fatu ».10

Te faa‘ohiparaa i to tatou ti‘amâraa 
no te haapa‘o, te auraa ra, e ma‘iti 
tatou ia « haapa‘o noa’tu te tupu ».11 E 
titauhia te haavîraa ia’na iho, e e faatae 
mai te reira i te ti‘aturiraa, te oaoa 
mure ore e te hoê mana‘o manuïa no 
tatou, na roto i te hi‘oraa maitai, no te 
feia na piha‘iho ia tatou ; e e tae atoa 
mai te hoê fafauraa hohonu ia’na iho 
no te patururaa i te feia faatere o te 

autahu‘araa e ia pee i ta ratou mau 
haapiiraa e ta ratou aʻoraa.

Te mau hopearaa
No te ma‘iti eaha te haapa‘o, e 

mea au ia haamana‘o i te mau ho-
pearaa o ta tatou mau ma‘itiraa. Ua 
maramarama anei Lucifero e te feia 
i pee Ia’na i te hopearaa no ta ratou 
ma‘itiraa ia patoʻi i te faanahoraa a 
te Metua i te Ao ra ? No te aha pai 
ïa ratou i rave ai i te reira ma‘itiraa 
riʻariʻa ? E ti‘a atoa ia ui tatou ia tatou 
iho i teie huru uiraa : no te aha te 
tahi o tatou e ma‘iti ai ia haapa‘o ore 
e ua ite hoʻi tatou i te mau hopearaa 
mure ore o te hara ? Te horo‘a nei te 
mau papa‘iraa mo‘a i te hoê pahono-
raa : te tumu Caina e te tahi o te mau 
tamarii a Adamu e a Eva i ma‘iti ai ia 
haapa‘o ore, no te mea, « hau atura to 
ratou here ia Satane i te Atua ».12

To tatou here i te Faaora o te taviri 
ia no te haapa‘o mai te Faaora ra te 
huru. Ia tutava ana‘e tatou i te haapa‘o 
i roto i teie nei ao, te faa‘ite ra ïa tatou 
i to tatou here e to tatou faatura i te 
mau tamarii atoa a te Metua i te Ao ra. 
Teie noa râ, eita e ti‘a i teie here no te 
tahi taata ia taui i te mau faaueraa a te 
Atua, tei horo‘ahia no to tatou maitai ! 
Ei hi‘oraa, te faaueraa « eiaha… e ta-
parahi, eiaha atoa e rave i te hoê mea 
mai te reira te huru » 13, ua niuhia te 
reira i ni‘a i te ture pae varua e paruru 
nei i te mau tamarii atoa a te Atua, 
tera atoa tei ore â i fanauhia. Ua itea-
maoro-hia e, ia tau‘a ore tatou i teie 
ture, e oto faito ore te tae mai i te ho-
pea. Noa’tu râ, te mana‘o nei te tahi e, 
e faati‘ahia ia faahope i te ora o te hoê 
aiû aita i fanauhia’tura no te tahi tumu 
rii navenave e aore ra te nahonaho

Noa’tu e faatanohia te haa-
pa‘o-ore-raa, eita roa te ture pae varua 
e taui, e na reira atoa te mau faaho-
pearaa, e arata‘i atu râ te reira i te 
ahuehue, te papû-ore-raa, te overeraa 
i ni‘a i te mau puromu eê, te mo‘eraa e 
te mauiui. Ei pĭpĭ na te Mesia, e titau-
raa mo‘a ta tatou ia turu i Ta’na mau 
ture e mau faaueraa e te mau fafauraa 
o ta tatou i rave i ni‘a iho ia tatou.

I te avaʻe titema 1831, ua piihia 
te tahi o te mau taea‘e ia tauturu ia 
tamarû i te mau mana‘o au ore tei 

haapararehia no ni‘a i te Ekalesia. Na 
roto i te peropheta Iosepha Semita, ua 
arata‘i te Fatu ia ratou ia au i te hoê 
avei‘a mâtau ore e te hitimahuta :

« A faahaamâ atu i to orua mau 
enemi ; a piiatu ia ratou ia farerei ia 
orua i te vahi taata e i te vahi taata ore 
hoʻi…

« No reira, a tuu atu ia afaʻi mai i 
to ratou ra mau feruriraa puai roa ei 
pato‘iraa i te Fatu

« … Aore hoê mauhaa o te tuuhia 
mai ei pato‘iraa ia orua o te manuia ;

« E mai te mea e faateitei mai te hoê 
taata i to’na reo ei pato‘iraa ia orua 
e faahaamâhia oia i roto i to’u ihora 
tau mau.

« No reira, a haapa‘o i ta’u mau 
faaueraa ; e parau mau ïa e te ti‘a 
hoʻi ».14

Te mau haapiiraa i roto  
i te mau papa‘iraa mo‘a

Ua î te mau papa‘iraa mo‘a i te hi‘o-
raa o te mau peropheta tei haapiihia i 

te mau haapiiraa no te haapa‘o na roto 
i ta ratou iho ohipa.

Ua haapiihia Iosepha Semita i te 
mau hopearaa no te fatiraa i raro 
a‘e i te onoonoraa a to’na hama-
nimaitai, to’na hoa e papa‘i parau, 
o Martin Harris. Ei pahonoraa i te 
mau onoonoraa a Martin, ua ani 
Iosepha i te Fatu i te parau faati‘a ia 
horo‘a’tu i na api 116 no te Buka a 
Moromona ia ti‘a ia Martin ia faa‘ite 
atu i to’na utuafare, ua pahono râ te 
Fatu ia Iosepha ia parau atu, aita. Ua 
onoono faahou Martin ia Iosepha ia 
ani faahou i te Fatu. I te toruraa o te 
aniraa a Iosepha, ua horo‘a te Fatu 
i te parau faati‘a i na e pae taata ia 
hi‘o i te mau papa‘iraa. « Ua tapu roa 
Martin ia ruuruu ia’na i teie faaau-
raa. I te taeraa’tu oia i te fare, tei ni‘a 
atura ia’na te onoonoraa, ua moʻe 
ia’na i ta’na i tapu e ua faati‘a i te tahi 
atu taata ia hi‘ohiʻo i te mau papa‘i-
raa, e na roto i te tahi rave‘a paari, ua 
haruhia mai roto mai to’na rima ».15 e 

ua mo‘e te reira. Ei faahopearaa, ua 
avauhia Iosepha e te Fatu e aita faa-
hou ta’na e parau faati‘a no te tamau 
i te iriti i te Buka a Moromona. Ua 
mauiui roa Iosepha e ua tatarahapa 
i to’na fatiraa i mua i te onoonoraa 
a te mau taata. I muri iho roa mai, 
ua faati‘ahia Iosepha e rave faahou i 
ta’na ohipa iritiraa. Ua haapii Iosepha 
i te hoê haapiiraa faufaa rahi no ni‘a 
i te haapa‘o, e ua vai noa te reira e e 
hope noa’tu to’na oraraa !

Ua horo‘a te peropheta Mose te 
tahi atu hi‘oraa. I te haapa‘oraa Mose 
e rave i te hoê vahine Etiopia, ua 
vahavaha Miriama e o Aarona ia’na. 
Ua avau râ te Fatu ia raua, ma te 
parau e, « te parau vaha noa nei au ia 
[Mose] ».16 Ua faa‘ohipa te Fatu i teie 
ohipa maere no te haapii i te mau 
melo o te Ekalesia i to tatou nei tau 
tuuraa. I te matahiti 1830, teitei maitai 
te reo o Hiram Page e, te farii nei 

oia i te heheuraa no te Ekalesia. Ua 
faatîtîaifaro te Fatu ia’na ma te haapii 
atoa i te feia mo‘a, « e haapa‘o oe i te 
mau mea ta’u e horo‘a’tu ia [Iosepha] 
ra, mai ia Aarona atoa »,17 « no te mea 
te farii nei oia i te reira mai te au i ta 
Mose i na reira ra ».18

E hopoi mai te haapa‘o i te mau 
haamaitairaa, « e ia noaa mai ia tatou 
te hoê haamaitairaa no ô mai na i 
te Atua ra, ua na roto ïa i te haapa-
‘oraa i taua ture i faatumuhia’i no te 
reira ».19

Te haapiihia nei te haapa‘o na roto 
i te hi‘oraa. Na roto i to tatou huru 
oraraa, te haapii nei tatou i ta tatou 
mau tamarii, « e haapii oe i te paari i 
to oe apîraa ; oia ïa, e haapii oe i te 
haapa‘oraa i te mau faaue a te Atua 
ra i to oe apîraa ».20

Na roto i te haapa‘o tatou e puai 
mai ai e e puai atu â, e e riro tatou i 
te faaoromaʻi ma te faaroo rahi i roto 

i te mau tamataraa e te mau fifi no 
ananahi. Na To’na haapa‘o i Getese-
mane i faaineine i te Faaora ia haapa‘o 
e ia faaoroma‘i e tae noa’tu i te hopea, 
i Golagota.

E au mau taea‘e e au mau tuahine, 
te tuʻati nei te mau parau a Alama i te 
mana‘o o to’u aau :

« E teie nei, e ta’u mau taea‘e here, 
te parau atu nei au i teie mau mea ia 
outou na, ia faaara vau ia outou ia ite 
i tei au ia outou ia rave i mua i te Atua 
ra, ia haere outou ma te hapa ore i 
mua ia’na…

« E teie nei, ua hinaaro vau ia riro 
outou ei feia haehaa, e te auraro, e te 
marû… e te itoito i te haapa‘oraa i te 
mau faaue a te Atua i te mau mahana 
atoa ra ».21

Te faaite nei au i to’u ite taa ê e, 
te ora nei to tatou Faaora. No te mea 
ua haapa‘o Oia, « e piʻo hoʻi te mau 
turi atoa i raro, e faʻi hoʻi te mau vaha 
atoa i mua ia’na ra… o oia [to tatou 
Faaora] ».22 Ia rahi hoʻi to tatou here 
Ia’na e ia hope roa hoʻi to tatou ti‘atu-
riraa ia’na i roto i te faaroo, ia ti‘a atoa 
ia tatou ia haapa‘o, ia tape‘a i Ta’na 
mau faaueraa e ia ho‘i no te ora Ia’na 
ra e a muri noa’tu i roto i te basileia o 
to tatou Atua o ta’u pure na roto i te 
i‘oa o Iesu Mesia, amene. ◼

ta’u e rave, ua pee noa vau i te hoê 
taata i mua ia’u, e au ra e, ua papû 
maitai ia’na to’na eʻa. Haamata a‘era 
te eʻa i te huru fifi mai, e titau mai 
ia’u ia ouʻa mai te hoê ofaʻi i te tahi 
atu ofa‘i. No te faito fifi, ua papû roa 
ia’u, eita te mau vahine no ta’u pŭpŭ 
e tae. I reira, ite atura vau i te apou 
ofaʻi ra, Delicate Arch, to’u râ maere 
rahi, tei te tahi pae atea roa hoʻi te 
reira ia’u.

Ma te mauruuru ore, ua faaoti au 
e hoʻi i muri. Ua tiaʻi noa’tu ra vau ia 
tae mai ratou. Ta’u uiraa matamua, oia 
hoʻi, « ua ite anei outou i te Delicate 
Arch ? » Ma te oaoa, pahono mai nei 
ratou e, e. Faataa mai nei ratou e, ua 
pee noa ratou i te mau tapa‘o e faa‘ite 
nei i te eʻa, ma te haapa‘o maitai e te 
itoito, e ua tapae atura i tera vahi.

Te hape mau, ua haere au na te eʻa 
hape. E haapiiraa rahi ta’u i apo mai i 
tera ra mahana !

Nahea tatou e hape pinepine ai i 
ni‘a i te eʻa ti‘a, ma te vaiiho noa ia 
tatou ia pee i te mau peu o te ao nei ? 
Titauhia ia ui tamau noa tatou ia tatou 
iho e, e taata rave anei tatou i te mau 
parau a Iesu Mesia.

Te vai nei te hoê haapiiraa faahia-
hia i roto i te buka a Ioane :

« A ati mai ia’u, e na’u e ati atu ia 
outou : mai te amaa eita e hotu noa 
oia ana‘e ra, ia ore ia ati mai i te vine 
ra ; e ore atoa outou ia ore ia ati mai 
ia’u ra.

vahi ra Arches National Park. Hoê o te 
mau apou ofaʻi tuiroo roa a‘e, e piihia 
nei te Delicate Arch. Ua faaoti matou e 
taahi e 2 kilometera, e paʻuma na ni‘a 
te mouʻa e tapae atu ai i te apou.

Anaanatae maitai matou i te haa-
mataraa, aita râ i maoro roa, rohirohi 
mai nei te tahi. No to’u hinaaro ia 
tae i tera vahi, ua faaoti au e haere 
o vau ana‘e. Ma te hi‘o ore i te eʻa 

Na Elder Claudio D. Zivic
No te Hitu Ahuru

Te haapiipii ra te hoê tamaiti i ta’na 
piana, tae mai nei te tahi taata hoo 
tauihaa, e i to’na iteraa ia’na na 

roto i te maramarama, ani atura, « tei te 
fare anei to oe mama ? »

Pahono a‘era te tamaiti, « ia mana‘o 
pai oe ? »

E haʻuti ta maua na tamarii e pae 
i te piana, auaʻe te onoonoraa a ta’u 
vahine ! Ia tae te orometua i te fare, 
e horo ta maua tamaiti Adrián no te 
tapuni e no te ape i ta’na haapiiraa. 
I te hoê râ mahana, ua tupu te hoê 
ohipa maere ! Ua haamata oia i te au 
roa i te pehe e ua tamau a‘era oia i te 
haapiipii ona ana‘e.

Ahani pai tatou e nehenehe e tae 
atoa’tu i teie huru faito i ni‘a i te eʻa no 
te faafariuraa, auê ïa te faahiahia. Auê 
ïa te faahiahia ia roaa te hiaai hohonu 
i roto i to tatou aau no te haapa‘o i te 
mau faaueraa, aita e faufaa ia faahaa-
manaʻo tamau-noa-hia mai tatou e ia 
vai noa mai te manaʻo papû e, ia pee 
ana‘e tatou i te eʻa tiʻa, e farii tatou i te 
mau haamaitairaa i fafauhia i roto i te 
mau papa‘iraa mo‘a.

E rave rahi matahiti i maʻiri a‘enei, 
ua haere matou, ta’u vahine, ta maua 
tamahine o Evelin e te hoê hoa, i te 

Eiaha na tatou  
e haere i te e̒a hape
Te pure nei au ia tutonu tamau noa tatou i te eʻa, ia vai 
tuʻati noa tatou i te raʻi, ia ore te mau opape o teie nei ao 
ia haapainu ê ia tatou.

« O vau te vine, o outou te amaa. 
O te ati mai ia’u ra, e o te ati atu vau 
ia’na ra, oia te hotu rahi ; i taa ê atu 
outou ia’u ra, aore roa ïa e mea e ti‘a 
ia outou » (Ioane 15:4–5).

Ma te faa‘ohipa i teie faahoho‘araa, 
te ite nei tatou i te auraa piri roa e te 
teitei e vai ra i rotopu ia Iesu Mesia 
e te faufaa rahi Ta’na i tuu i ni‘a ia 
tatou tata‘itahi. O Oia te aa e te tumu 
e arata‘i i te pape ora ia tatou nei, te 
tapau e faaamu nei ia tatou, ia ti‘a ia 
tatou ia horo‘a i te hotu rahi. Ua haapii 
rahi mai Iesu Mesia ia tatou, e no 
reira, ei amaa—e aore râ ei taata turuʻi 
i ni‘a Ia’na—eiaha roa’tu tatou e haa-
faufaa ore i te faufaa rahi o Ta’na mau 
haapiiraa.

Te vai nei te mau hape teimaha, 
e mai te peu eita tatou e faatiti‘aifaro 
i te reira i te taime ti‘a, e nehenehe i 
te reira e arata‘i ê roa’tu ia tatou i te 
eʻa ti‘a. Mai te peu e tatarahapa tatou 
ma te farii i te faatiti‘aifaroraa, e riro 

te reira i te faahaehaa ia tatou, e taui 
i ta tatou mau raveraa e ia haafatata 
faahou atu i to tatou Metua i te Ao ra.

E horo‘a’tu vau i te hoê hi‘oraa 
no teie mana‘o, ma te faahiti i te hoê 
taime hâhano roa a‘e tei farereihia 
e te peropheta Iosepha Semita. Na 
roto i teie ohipa i tupu, ua horo‘a 
mai te Faaora i te hoê haapiiraa 
faufaa rahi roa no ni‘a i te mau 
parau tumu e ti‘a ia tatou ia tape‘a 
noa i roto i to tatou feruriraa, i roto 
i to tatou oraraa. Ua tupu te reira i 
te moʻeraa na api e 116 no te tuhaa 
matamua o te Buka a Moromona ia 
Martin Harris.

I muri mai i to’na tatarahaparaa 
no te pee-ore-raa i te aʻo a te Atua, 
ua farii te peropheta i te heheuraa 
te itehia nei i roto i te tuhaa 3 no 
Te Parau Haapiiraa e te Mau Parau 
Fafau (hi‘o Te Mau Haapiiraa a 
te Mau Peresideni o te Ekalesia : 
Iosepha Semita [2007], 81–83). Mai 

te irava 1 e tae atu i te 10, e haapapû 
atu vau e toru parau tumu e ti‘a ia 
tatou ia haamana‘o noa :

1.	 Eita e ti‘a ia faaorehia te mau ohipa 
e te mau opuaraa a te Atua.

2.	 Eiaha to tatou mataʻu i te taata ia 
rahi a‘e i to tatou mataʻu i te Atua.

3.	 Titauhia ia tatarahapa tamau noa 
tatou.

I roto i te irava 13, te haapii mai 
nei te Fatu e maha ohipa eiaha roa’tu 
tatou e rave :

1.	 Faariro i te mau aʻoraa a te Atua ei 
mea faufaa ore.

2.	Ofati i te mau fafauraa mo‘a roa tei 
fafauhia i mua i te Atua ra.

3.	 Ti‘aturi i to’na iho paari.
4.	 Te‘ote‘o i to tatou iho ite rahi.

Te pure nei au ia tutonu tamau noa 
tatou i te e‘a ti‘a ia vai tuʻati noa tatou 

a‘era oia i rapae e ta maua aiû i roto 
i to’na rima. Taviriviri a‘era raua i raro 
atu, aita ta’u e rave‘a i te reira taime.

I te mau-roa-raa ia’u teie pereoo 
rahi, ua faaruʻe au i te reira. Puai te 
oromona tapoʻi mape (adrénaline), 
ua horo atura vau na roto i tera vahi 
ofaʻifaʻi e te aihere rahi e ua haru mai 
ia raua i roto ia‘u. Ua pêpê te rima e te 
tapono o Jan, e te tahe ra te toto, auaʻe 
râ, te huti noa ra raua i te aho. Ua 
tape‘a noa vau ia raua e oti roa’tu râ te 
repo i te hee haere i tera hiti puromu.

Faaea a‘era to’u mafatu i te otuʻituʻi 
e ua hoʻi mai te aho, paaina a‘enei to’u 
reo, « Eaha hoʻi to roto i to oe upoo ? 
Ua ite anei oe e ohipa riʻariʻa mau ta 
oe i rave ? Ahani pai ua pohe orua ! »

Ua hi‘o maira oia ia’u, ma te pa-
pariʻa ereere auauahi e te rari i te roi-
mata, e ua parau maira i te hoê mea i 
putapu roa to’u aau e o te taʻi noa nei 
i roto i to’u tariʻa : « To’u noa hinaaro, 
ia faaora i ta taua tamaiti ».

I tera taime, ua haroʻaroʻa vau e, 
ua mana‘o roa oia e, no teie ura o te 
matini, e paaina te pereoo e e pohe 
matou. O vau nei râ, ua ite a‘ena vau 
e, e fifi niuniu uira noa—e mea riʻariʻa, 
eita râ e pohe. Ua hi‘o noa vau i ta’u 
vahine iti, te horomiri ra i te upoo o ta 

Na Elder W. Craig Zwick
No te Hitu Ahuru

A maha ahuru matahiti i ma‘iri 
a‘e nei, ua faahoro vau i te hoê 
pereoo faauta tauihaa 18 huira, 

tei roto atoa ta’u vahine iti, o Jan, e ta 
maua aiû tamaroa o Scotty. Te faauta 
ra matou i te tahi materia paturaa rahi 
e ratere atu matou na te tahi mau 
tuhaa fenua e rave rahi.

I tera ra tau, aita e faaheporaa no  
te hatua e aore râ no te parahiraa aiû. 
Ua tape‘a rima noa ta’u vahine i ta 
maua tamaiti iti. Ua parau mai oia, « e 
mea huru teitei to tatou parahiraa », 
ahani pai au i apo mai i to’na mana‘o 
taiâ i tera ra taime.

Te pou ra matou i te vahi e 
parauhia ra Donner Pass, e tuhaa 
puromu huru titapou, ei reira, ma 
te mana‘o-ore-hia, auauahi a‘era to 
matou pereoo e ua moʻe roa matou 
i roto i te auauahi rahi. E mea fifi roa 
ia hi‘o, e aita ta matou e nehenehe e 
huti maitai i te aho.

Ua toiha roa te tauihaa i muri mai 
i teie pereoo rahi, aita e navaʻi te 
« frein » huti rima. Ua taui haere au i te 
tere o te matini e ua tamata haavitiviti 
au i te tape‘a i te pereoo.

E te haere mau ra te pereoo i te hiti 
i te puromu, aita râ i mau roa, matara 
a‘enei te opani o ta’u vahine e ouʻa 

Eaha ta oe  
e mana‘o nei ?
Te taparu nei au ia outou ia haapii i te ui i teie uiraa, ma te 
mana‘ona‘o i to te tahi iteraa : « Eaha ta oe e mana‘o nei ? »

i te raʻi, ia ore te mau opape o teie nei 
ao ia haapainu ê ia tatou.

Ia tae noa’tu outou i te faito no te 
faaruʻeraa i te eʻa o te Fatu—noa’tu te 
vahi i ni‘a i taua eʻa ra—ma te faa-
haparaa aau rahi e ite outou i te mara-
mara no te faariroraa i te mau aʻoraa a 
te Atua ei mea faufaa ore, te ofatiraa i 
te mau fafauraa mo‘a roa tei fafauhia 
i mua i te Atua ra, te ti‘aturiraa i to 
outou iho paari e aore râ te teʻoteʻoraa 
i to outou iho ite rahi.

Mai te peu tei reira outou, te aʻo atu 
nei au ia outou ia tatarahapa e ia hoʻi 
mai i ni‘a i te eʻa ti‘a.

I te hoê taime ua niuniu te hoê 
mootua i to’na papa ruau no to’na 
mahana fanauraa. Ua ani oia e hea 
to’na matahiti. Pahono mai nei oia ua 
raʻehia te 70 matahiti. Feruri a‘era ta’na 
mootua e ui atura, « mai te 1 matahiti 
mai â oe i te haamataraa, e papaʻu ? »

I te tau tamariiraa e te taure‘are‘a-
raa, e mana‘o te taata e, eita roa ratou 
e ruauhia ; eita te mana‘o no te pohe e 
hiti mai—na te mau taata ruhiruhia roa 
te reira—e mea atea roa â no’u. E tere 
noa te hora, te avaʻe e te tau, e tae roa 
e itehia te miʻomiʻo o te hoho‘a mata, 
e iti mai te puai, pinepine te haere i te 
taote, e te vai atura.

E tae mai te mahana e farerei 
faahou â tatou i to tatou Taraehara 
e to tatou Faaora, o Iesu Mesia. Ta’u 
ti‘aororaa no te reira taime mo‘a e te 
faahiahia roa, maori râ, ia ite atu tatou 
e, o Ona tera, no te ite ta tatou i apo 
mai no ni‘a Ia’na e no te peeraa tatou 
i Ta’na mau haapiiraa. E faa‘ite mai 
Oia i te mau tapa‘o i roto i To’na na 
rima e te avae, e e tauahi maoro tatou 
Ia’na, ma te roimata no te oaoa i te 
peeraa i To’na eʻa.

Te faa‘ite papû nei au i na poro 
e ha o te fenua nei, te ora nei Iesu 
Mesia. Te aʻo nei Oia ia tatou, « A faa-
roo mai na, o outou te mau nunaa’toa 
o te ao nei, e a faaroo hoʻi i te mau 
parau a te reira Atua o tei hamani ia 
outou na » (PH&PF 43:23). Ia noaa ia 
tatou te puai no te haru, no te haapa‘o, 
no te maramarama e no te haroʻaroʻa 
tano i te poro‘i a te « Atua o tei hamani 
ia [tatou] » ia ore tatou ia faaatea i 
To’na eʻa, o ta’u ïa ti‘aororaa na roto 
i te i‘oa o Iesu Mesia, amene. ◼

maua tamaiti, e ua ui maere atura vau, 
eaha ïa huru vahine e rave i teie huru 
ohipa itoito.

Ua nehenehe roa teie ohipa i te riro 
ei ohipa riʻariʻa mau no te manava, 
mai taua fifi matini ra. Auaʻe râ, i muri 
mai i te tahi taime iti rahi rapaau no 
te faaoroma‘i-mu-noa-raa i te mana‘o 
e, na te tahi te hape, ua faa‘ite a‘era 
maua i te tahi e te tahi, te mana‘o 
pihaa i raro a‘e mai i te riri uʻana. Na 
roto i te faa‘iteraa i te mana‘o here e 
te mana‘o haapeʻapeʻa i te maitai o te 
tahi i paruru i to maua faaipoiporaa ia 
pohe na roto i teie fifi riʻariʻa.

Ua faaara Paulo, « eiaha ei parau 
faufau to roto mai i to outou vaha, 
ei parau maitai [noa] râ, e tupu ai te 
maitai au ra, e maitai ai te feia e faaroo 
ra » (Ephesia 4:29). Te taʻi nei ta’na 
mau parau mai te tahi parau mâ.

Eaha te auraa no te « parau faufau 
to roto mai i to outou vaha » ? Pauroa 
tatou, i te hoê taime, e faaruru i te 
mana‘o riri iti rahi—to tatou iho e to te 
tahi. Ua ite tatou i te riri uʻana i te mau 
vahi taata. Ua ite tatou i te reira mai te 
hoê « haruraa uira » i te manava i roto i 
te mau ohipa tuʻaro, i roto i te poritita 
e i roto atoa i to tatou mau fare.

Te tahi taime, te paraparau nei te 
mau tamarii i to ratou mau metua here 
ma te arero oi mai te tipi. No te taata 
faaipoipo, ua oti te tau tao‘a rahi roa 
a‘e e te mea poihere no te tahi e te tahi, 
ua moʻe te hi‘oraa atea e te faaoroma‘i-
raa i te tahi e te teitei nei te reo. Tatou 
pauroa, noa’tu â e tamarii no te fafauraa 
tatou na te hoê Metua here i te Ao ra, 
ua tatarahapa a‘enei tatou i te ouʻaraa 
mai mai te parahiraa teitei o to tatou 
iho mana‘o haavâ e ua paraparau a‘enei 
tatou ma te taora parau hou a marama-
rama atu ai i te ohipa mau na roto i te 
tahi atu hi‘oraa. Ua taa a‘enei ia tatou te 
ohipa o te parau teimaha no te faatahu-
riraa i te hoê mea riʻariʻa ei pohe.

Te parau nei te hoê rata a te Peresi-
deniraa Matamua, aita i maoro a‘enei, 
« Te haapii nei te evanelia a Iesu Mesia 
ia tatou ia here e ia hamani maitai i 
te taata atoa, ma te faatura ia ratou—
noa’tu â aita to tatou mau mana‘o e tu 
ra » (rata na te Peresideniraa Matamua 
no te 10 no tenuare 2014). Auê ïa 
faahaamanaʻoraa rahi i te mea e, e 
nehenehe ta tatou, e e mea ti‘a hoʻi ia 
tatou, ia tau‘aparau na roto i te au, i te 
taime ihoa râ ua taa ê to tatou hi‘oraa 
i teie nei ao.

Te aʻo nei te taata papa‘i o te 
Maseli e, « o te parau mărû ra tei 
faaore i te riri ; areʻa te parau faaooo 
ra, o te riri ïa te tupu » (Maseli 15:1). 
Te « parau mărû », o te hoê ïa paho-
noraa tei ferurihia—e parau titiaifaro 
no roto mai i te aau haehaa. E ere te 
oreraa tatou e parau afaro atu e aore 
ra te haafaufaa-ore-raa i te haapiiraa 
tumu mau. Te parau aueue ore e riro 
ei mea mărû i te varua.

Te vai nei i roto i te Buka a 
Moromona te hoê hi‘oraa faahiahia no 
te reo afaro e faaohipa-atoa-hia nei i 
roto i te faaipoiporaa, i te taime aita te 
mana‘o e tu ra. Ua tonohia na tamaiti 
a Saria e Lehi i Ierusalema no te tii i te 
mau api veo, e ua taerehia ratou. Ua 
ti‘aturi roa Saria e, ua hamani-ino-hia 
ratou, e ua riri roa oia e ua imi i te 
hoê taata no te faahapa’tu.

Faaroo mai na tatou i teie aamu na 
roto i te mata o ta’na tamaiti, o Nephi : 
« I mana‘o hoʻi [to’u metua vahine] 
e ua pohe matou i te medebara ; e 
i ohumu hoʻi oia i to’u metua tane 
i te parauraa mai ia’na e, e taata ite 
orama haavare oia ; i te na ôraa mai e, 
Inaha, ua arata‘i mai oe ia matou mai 
te fenua o to tatou aiʻa ra, e ua pohe 

ta’u na tamarii, e e pohe atoa hoi tâua 
i te medebara nei » (1 Nephi 5:2).

A feruri na tatou eaha mau ta Saria 
i mana‘o na. Ua pe‘ape‘a roa oia no 
ni‘a i te hoʻiraa ta’na mau tamaiti mârô 
i te vahi i haape‘ape‘ahia ai ta’na tane. 
Ua vaiiho oia i to’na fare iti nehenehe 
e to’na mau hoa no teie fare ie i te 
hoê vahi moʻemoʻe o te medebara, i 
teie faito matahiti au hoʻi e fanau mai 
te tamarii. E no te rahi hope o to’na 
haape‘ape‘araa, mai te huru e, ua ou‘a 
o Sariah mai te hoê aito, papû e, tei 
feruri maite, i te ouʻaraa mai mai ni‘a 
mai i te hoê pereoo tere vitiviti no te 
paruru i to’na utuafare. Ua faa‘ite oia 
i te mana‘ona‘oraa ti‘a no’na i ta’na 
tane na roto i te reo riri e te feaa e te 
faahapa—e reo huru matara noa hoʻi 
te reira i roto i te taata.

Ua faaroo te peropheta Lehi i te 
pe‘ape‘a tei turaʻi roa i ta’na vahine 
ia riri mai. Ei reira, ua horo‘a oia i te 
pahonoraa titiaifaro na roto i te reo 
aroha. A tahi, ua farii oia i te parau 
mau ta te mata o ta’na vahine i ite na : 
« I parau hoʻi to’u metua tane ia’na, i te 
na oraa e, ua ite hoʻi au e, e taata ite 
orama vau ; ahiri… [i] parahi â vau i 
Ierusalema, e ua pohe ïa [tatou] e to’u 
ra mau taea‘e atoa » (1 Nephi 5:4).

I muri iho, ua faaite maira ta’na 
tane i to’na mau haape‘ape‘araa no te 
maitai o ta’na mau tamaiti, e papû roa, 
mai ta te Varua Maitai i haapapû ia’na :

« Inaha râ, ua roaa ia’u te hoê 
fenua i parauhia ra, e te oaoa nei au 
i te reira ; e ua ite hoʻi au e, e faaora 
te Fatu i ta’u na tamarii i te rima o 
Labana ra…

« E ua na reira to’u metua o Lehi 
i te tamahanahana i to’u ra metua 
vahine… no ni‘a ia matou » (1 Nephi 
5:5–6).

E titauraa rahi te vai nei i teie 
mahana, ia aupuru te tane e te 
vahine i te faatura no te tahi e te 
tahi, noa’tu â te huru atea roa ino 
o te mau ti‘aturiraa e te mau rave-
raa, e noa’tu â te mau faatahoni e 
vai ra i rotopu i te mau tarena tuʻati 
ore. Eita ta tatou e nehenehe e apo 
pauroa i te mau haamaramaramaraa 
e topa mai i ni‘a i to tatou feruri-
raa e to tatou aau, aita atoa hoʻi te 
maramarama-hope-raa i te tumu no 
te mau tamataraa e te mau ma‘itiraa 
ta tatou e faaruru nei.

Atira noa’tu, eaha te tupu i ni‘a i te 
« parau faufau to roto mai i to outou 
vaha » ta Paulo i faahiti, mai te peu e, 
i roto i to tatou mana‘o matamua e 
faaô tatou i te parau no te manaʻoraa 
i te tahi ? Ma te faʻi i to’u iho nei mau 
otiʻa no to’u huru maitai ore e to’u 
mau pae taratara rii, te taparu nei au 
ia outou ia haapii i te ui i teie uiraa, 
ma te mana‘ona‘o i to te tahi iteraa : 
« Eaha ta oe e mana‘o nei ? »

A haamana‘o i to te Fatu iteraa 
ia Samuela e ia Saula i te ma‘itiraa 
i te hoê tamaiti na‘ina‘i tiai mamoe, 
o Davida i Betelehema, ei arii no 
Israela ? Ua parau te Fatu i To’na pe-
ropheta, « e ore hoi ta Iehova hi‘oraa 
e au i te taata ; e hi‘o hoi te taata i te 

huru i rapae au a‘e, area o Iehova, 
e hi‘o ïa i te aau » (1 Samuel 16:7).

I te auauahiraa to matou pereoo, 
ua rave ta’u vahine i te ohipa itoito 
roa a‘e ta’na i mana‘o no te paruru i ta 
maua tamaiti. Ua na reira atoa vau, ei 
ti‘a paruru, a ui ai ia’na no teie ohipa 
ta’na i rave. Areʻa te mea maere, aita 
i faufaa te iteraa e, o vai tei tano roa 
a‘e. Te mea faufaa râ, o te faarooraa i 
te tahi e te tahi no te maramaramaraa 
i to te tahi hi‘oraa.

Na te hinaaro ia hi‘o na roto i te 
mata o te tahi e taui i te « parau faufau 
to roto mai i to outou vaha » ei mea 
« e maitai ai te feia ». Ua maramarama 
te aposetolo Paulo i te reira, e e nehe-
nehe ta tatou e ite atoa i te tahi faito 
o te reira. Eita paha te reira e taui e 
aore râ e faaafaro roa i te fifi, atira 
ïa, peneiaʻe râ e riro teie taviniraa « e 
maitai ai te feia » ei rave‘a faufaa a‘e 
no te taui ia tatou.

Te horo‘a nei au i to’u iteraa papû 
haehaa e, e nehenehe ta tatou e « ta-
vini e maitai ai te feia » na roto i te reo 
aroha, a haaputapû ai te horo‘a o te 
Varua Maitai i to tatou aau i te mana‘o-
na‘oraa i te mau mana‘o e te mau huru 
o vetahi ê. E tauturu te reira ia tatou 
ia taui i te ohipa riʻariʻa ei vahi mo‘a . 
Te faaite papû nei au no ni‘a i te hoê 
Faaora here o te « hi‘o i to [tatou] aau » 
e o te mana‘ona‘o nei i te mea ta tatou 
e feruri nei. Na roto i te i‘oa o Iesu 
Mesia, amene. ◼

mai te aihere te huru e « e ore e faa-
toehia te tumu e te amaa atoa ra ».4 Ua 
opani Malaki i teie pene ma te fafauraa 
tamahanahana a te Fatu :

« Inaha e tono na vau i te peropheta 
ra ia Elia ia outou na, a tae atu ai i taua 
mahana rahi mătaʻu o Iehova ra :

« Ia faafariu oia i te aau o te mau 
metua e te tamarii, e te aau o te tama-
rii e to ratou mau metua, o te haere 
mai hoʻi au, e o te tairi i te fenua nei 
i te ino ».5

I te omuara no te Faahoʻi-faahou-raa, 
ua haapapû o Moroni i teie poroʻi i roto 
i ta’na haapiiraa matamua ia Iosepha 
Semita apî i te matahiti 1823.6

Te farii nei te mau keresetiano 
e te Ati Iuda na te ao taatoa nei i te 
aamu no Elia i roto i te Faufaa Tahito.7 
O oia te peropheta hopea tei mau i 
te mana taatiraa a te Autahuʻaraa a 
Melehizedeka hou te tau o Iesu Mesia.8

Ua faahoʻi mai o Elia i te mau taviri
Ua tupu te hoʻiraa mai o Elia i roto 

i te hiero no Ketelani i te 3 no eperera 
1836. Ua parau oia e, te faatiʻa ra oia i 
te parau fafau a Malaki. Ua horoʻa oia 
i te mau taviri autahuʻaraa no te taati i 
te mau utuafare i roto i teie tau tuuraa 
evanelia.9 Ua faaohiehia te misioni a 
Elia na teie mea e topahia nei i te tahi 
taime te i‘oa, te varua o Elia, e mai ta 
Elder Russell M. Nelson i haapii mai, o 
te « hoȇ hoʻi faaʻiteraa a te Varua Maitai 
e faaʻite papû ra i te natura hanahana 
o te utuafare. » 10

Ua haapapû te Faaora no ni‘a i te 
titauraa no te bapetizoraa. Ua haapii 
mai Oia, « ia ore te taata ia fanau i 
te pape e te Varua, e ore oia e ô i te 
basileia o te Atua ».11 Ua bapetizohia 
te Faaora iho no te horoʻa i te hiʻoraa. 
Eaha ïa no te feia tei pohe tei ore i 
bapetizohia ?

Te haapiiraa no te ohipa hiero  
e te aamu utuafare

I te 1 no atopa 1840, i Nauvoo, ua 
papaʻi o Vilate Kimball i te hoȇ rata i 
ta’na tane faaipoipo, o Elder Heber C. 
Kimball, o te tavini ra e te tahi atu mau 
melo no te Pŭpŭ no te Tino Ahuru Ma 
Piti Aposetolo i te hoȇ misioni i te fenua 
Peretane. Nau mahana noa na mua’tu 
ua tupu ïa te amuiraa rahi no atopa.

Te opuaraa a to tatou Metua no 
niʻa ïa i te mau utuafare. Te faaohipa 
nei e rave rahi o ta tatou mau papaʻi-
raa moʻa oto roaʻe i te hohoʻa no te 
hoȇ tumu raau e to’na mau aʻa e mau 
amaa ei faaauraa.

I te pene hopea no te Faufaa Tahito, 
ua faaohipa uʻana o Malaki i teie faa-
auraa no te faaʻite i te Tae-Piti-raa mai 
o te Faaora. Ma te aʻo atu i te feia ino e 
te teʻoteʻo, ua parau oia e e ama ratou 

Na Elder Quentin L. Cook
No te Pŭpŭ no te Tino Ahuru Ma Piti Aposetolo

Na mua noaʻe i to’na poheraa i te 
maʻi mariri aitaata i te matahiti 
1981, ua parau te taata papaʻi 

aimârô ra, o William Saroyan, i te veʻa, 
« e pohe te mau taata atoa, ua tiʻaturi 
noa rȃ vau e eita vau e pohe. Eaha ïa 
i teie nei ? 1

Te « eaha ïa i teie nei » i mua i te 
pohe i roto i teie oraraa e te « eaha 
ïa i teie nei » ia ferurihia te oraraa i 
muri aʻe i te poheraa, o tera ïa te mau 
uiraa faufaa rahi roa a te varua, ta te 
evanelia a Iesu Mesia i faahoʻi-faahou-
hia mai e pahono nehenehe mau nei 
i roto i te raveʻa oaoa a te Metua.

I roto i teie oraraa, te ata nei, te 
haʻa nei, te haʻuti nei, te ora nei tatou 
e i muri iho e pohe tatou. Ua ui Ioba i 
teie uiraa poto, « ia pohe te taata nei, e 
ora faahou anei ? » 2 Te pahonoraa o te 
hoȇ ïa « e » uʻana, maoti hoʻi te tusia ta-
raehara a te Faaora. E mea anaanatae 
te tufaa o te omuaraa parau huru rau a 
Ioba i te uiraa : « Te taata ta te vahine e 
fanau nei, aita rea o’na pue mahana… 
te tupu nei oia mai te tiare, e ua motu 
ihora… E manaʻoraa hoʻi tei te raau ra, 
ia tâpûhia ra, e e tupu faahou te ohĭ, 
e eita e ore te mea rii apî ra… e e ohi-
faahou-hia ïa mai tei tanuhia ra ».3

Te mau a̒a  
e te mau amaa
Te haapeepeeraa i te aamu utuafare e te ohipa hiero i to 
tatou nei anotau e mea faufaa rahi ïa no te faaoraraa e te 
faateiteiraa o te mau utuafare.

E faahiti au i te tahi mau tufaa no 
te rata a Vilate : « Ua faatupuhia i te 
amuiraa rahi roaʻe e te anaanatae rahi 
roaʻe i te mau amuiraa atoa mai te 
faatiʻaraahia te Ekalesia… Ua horoʻa 
te peresideni [Iosepha] Semita i te 
hoê aʻoraa apȋ e te hanahana… Oia 
hoʻi, te bapetizoraa no tei pohe. Ua 
aʻo o Paulo no niʻa i te reira i roto i te 
1 Korinetia pene 15 irava 29. Ua farii 
o Iosepha i te hoê tatararaa hau atu 
na roto i te heheuraa. Ua parau oia 
e, e haamaitairaa na [te mau melo] 
no teie Ekalesia ia bapetizohia no to 
ratou mau fetii tei pohe hou hoʻi teie 
evanelia i tae mai ai… Na roto i te 
raveraa i te reira, te ohipa ra ïa tatou ei 
mau tiʻa no ratou, e te horoʻa nei tatou 
i te haamaitairaa ia ratou ia tiʻa mai i 
te Tiʻa-faahou-raa Matamua. Ua parau 
oia e, e porohia te evanelia ia ratou i 
roto i te fare tapeʻaraa. »

Ua parau faahou o Vilate : « Te 
hinaaro nei au ia bapetizohia vau no 
to’u metua vahine… E ere anei teie te 
hoȇ haapiiraa hanahana ? » 12

Ua tae mai te haapiiraa faufaa rahi 
no te taatiraa i te mau utuafare, te reni 
na niʻa i te reni e te haapiiraa na niʻa i 
te haapiiraa. Te mau oroʻa monoraa, o 
te haapiiraa tumu ïa no te taamu-amui-
raa i te mau utuafare mure ore, ma te 
faatuʻati i te mau aʻa e te mau amaa.

Mea maramarama maitai te tuʻa-
tiraa, te haapiiraa tumu no te utua-
fare i ni‘a i te aamu utuafare e te 
ohipa hiero. I roto i te mau heheuraa 
matamua ua faahiti te Fatu i te parau 
no te « bapetizoraa no to outou feia i 
pohe ra ».13 Ia au i te haapiiraa tumu, 
e titauraa ïa ta tatou i mua i to tatou 
mau tupuna. Te tumu no te reira, no 
te mea ïa ua niuhia te faanahonaho-
raa tiretiera no te raʻi i niʻa i te mau 
utuafare.14 Ua faaitoito te peresideni-
raa Matamua i te mau melo, te feia apî 
e te feia apî paari ihoa râ, ia haapuai i 
te ohipa no te aamu utuafare e te mau 
oroʻa no te mau iʻoa o to ratou iho 
mau utuafare aore râ te mau iʻoa o te 
mau tupuna a te mau melo no ta ratou 
paroita aore râ tǐtǐ. 15 E tiʻa ia tatou ia 
tuʻatihia i to tatou mau aʻa e to tatou 
mau amaa. E mea hanahana mau te 
manaʻo e, i roto i te ao mure ore e 
tuʻatihia tatou.

Te mau hiero
Ua faaʻite o Wilford Woodruff e, ua 

ora maoro mai te peropheta Iosepha 
Semita no te haamau i te niu no te 
ohipa hiero : « I te taime hopea i fa-
rerei ai oia, Iosepha Semita, i te Pŭpŭ 
no te Tino Ahuru Ma Piti Aposetolo o 
te taime ïa i horoʻa ai oia ia ratou i to 
ratou iho mau oroʻa ».16

I muri aʻe i te taparahi-pohe-raa-hia 
te peropheta, ua faaoti te Feia Moʻa i 
te Hiero no Nauvoo, e ua faaohipa-
hia te mana taatiraa no te haamaitai 
e tauasini e tauasini melo haapaʻo 
maitai hou te tere i te mau mouʻa i te 
pae tooa o te ra. Toru ahuru mata-
hiti i muri mai, i te otiraa te hiero no 
St George, ua parau te peresideni 

Brigham Young e, te vai nei te auraa 
mure ore no te mau oroʻa faaoraraa 
no te feia ora e no te feia pohe.17

Ua tatara-ohie-hia mai e te peresi-
deni Wilford Woodruff i te reira : « Aita 
roa e parau tumu ta te Fatu i heheu 
mai o ta‘u i oaoa rahi a‘e maori râ te 
parau tumu no te faaoraraa i to tatou 
mau taata tei pohe; e e parahi tatou e 
to tatou mau metua tane, to tatou mau 
metua vahine, ta tatou mau vahine e 
ta tatou mau tamarii i roto i te faa-
nahonahoraa utuafare, i te po‘ipo‘i no 
te ti‘a-faahou-raa matamua e i roto i te 
Basileia Tiretiera. E mau parau tumu 
faahiahia teie. Ua hoona te mau tusia 
atoa no teie mau mea ».18

Teie te hoȇ taime faahiahia no te 
ora i te fenua nei. Teie te tau tuuraa 
hopea no te evanelia, e e nehenehe ta 
tatou e ite i te rûraa o te ohipa faaora-
raa i roto i te mau tumu parau atoa tei 
reira te hoê oroʻa no te faaoraraa. 19 I 
teie nei, te vai nei ta tatou mau hiero 
na te ao taatoa nei i reira hoʻi e rave-
hia ai teie mau oroʻa no te faaoraraa. 
Te haereraa i te hiero no te farii mai i 
faaapîraa pae varua, te hau, te oraraa 
paruru, e te arataʻiraa i roto i to tatou 
mau oraraa, e haamaitairaa faahiahia 
atoa ïa te reira. 20

Aita i matahiti i muri aʻe i to te pe-
resideni Thomas S. Monson piiraahia 
ei aposetolo, ua haamoʻa oia i te Fare 
Tuatapaparaa Tupuna no te hiero no 

Los Angeles. Ua parau oia no te mau 
tupuna tei pohe « e tiaʻi ra i te mahana 
e rave ai te mau melo no te Ekalesia e 
o vau nei i te maʻimiraa e titauhia no 
te faatupu i te reira… [e] ia haere atoa 
i te fare o te Atua e rave i taua ohipa 
ra… o ta ratou hoʻi e ore e nehenehe 
i te rave. » 21

I to te aposetolo Monson horoʻaraa 
i taua mau manaʻo haamaitairaa ra i 
te 20 no tiunu 1964, te vai ra ïa e 12 
anaʻe hiero e ohipa ra. I roto i te taime 
a tavini ai te peresideni Monson i roto 
i te mau apooraa teitei o te Ekalesia, 
ua haamoʻahia 130 o na hiero e 142 
e ohipa nei. E semeio mau ia mataʻi-
taʻi i te haapeepeeraa i te ohipa no 
te faaoraraa i to tatou nei anotau. E 
piti ahuru ma vaʻu hiero faahou â tei 
faaʻitehia e tei te mau tufaa rau no 
te otiraa. I teie nei te ora nei e vaʻu 
ahuru ma pae i niʻa i te hanere o te 
mau melo o te Ekalesia i roto i te area 
320 kilometera te atea i te hoê hiero.

Mauhaa apî no te aamu utuafare
Ua nuu uʻana atoa i mua te mauhaa 

apî no te aamu utuafare. Ua parau 
te peresideni Howard W. Hunter i te 
avaʻe novema 1995 ; « Ua haamata 
tatou i te faaohipa i te mauhaa apî 
no te haavitiviti atu â i te ohipa moʻa 
no te horoʻaraa i te mau oroʻa no tei 
pohe. Ua haavitivitihia te ohipa no te 
mauhaa apî e te Fatu iho… Areʻa râ, 

tei te omuaraa noa tatou o te mau mea 
ta tatou e nehenehe e rave e teie mau 
mauhaa. » 22

I roto i na 19 matahiti o teie 
faahitiraa parau a te peropheta, e 
mea maere mau te tereraa i mua o 
te mauhaa apî. Ua parau mai te hoê 
metua vahine e tamarii naʻinaʻi ta’na, 
e 36 matahiti to’na : « A feruri na—ua 
haere mai na tatou na te tau o te 
mau matini taiʻo ʻmicrofilmsʻ i roto 
i te mau pû haamoʻahia no te aamu 
utuafare, i roto i teie tau e parahi noa 
vau i ta’u iri amuraa e ta’u matini roro 
uira no te rave i te aamu utuafare 
ia taʻoto anaʻe ta’u mau tamarii ». Te 
mau taea‘e e te mau tuahine, tei roto 
te mau pû aamu utuafare i to tatou 
mau utuafare i teie nei.

E ere te ohipa hiero e te aamu 
utuafare no tatou anaʻe. A feruri ia 
ratou tei te tahi atu pae o te paruru e 
tiaʻi nei i te mau oroʻa no te faaoraraa 
o te faatiʻamâ hoʻi ia ratou i te faatîtî-
raa a te fare tapeʻaraa varua. Te fare 
tapeʻaraa, o te hoȇ ia vahi moʻemoʻe 
aore râ faatîtîraa ».23 E ui paha taua 
mau feia ra tei tapeʻahia i te uiraa a 
William Saroyan : « Eaha ïa i teie nei ? »

Ua faaʻite mai te hoȇ tuahine 
haapaʻo maitai i te hoȇ ohipa varua 
taa ê tei tupu ia’na i roto i te hiero no 
Roto Miti. I roto i te piha haamauraa, 
i muri aʻe i te faahitiraahia te hoê 
oroʻa haamauraa na roto i te ohipa 
monoraa, ua faaroo oia, « e faati‘amâ-
hia te feia i tape‘ahia ! » Ua ite oia i 
te hoê manaʻo rû no ratou te tiaʻi nei 
i to ratou oroʻa bapetizoraa e haa-
mauraa. I to’na hoʻiraa’tu i te fare, ua 
maʻimi oia i te mau papaʻiraa moʻa 
no te parau ta’na i faaroo. Ua itehia 
mai e ana te parau a Iosepha Semita 
i roto i te tufaa 128 no te Parau 
Haapiiraa e te mau Parau Fafau : « A 
tuu atu na ia oaoa to outou mau aau, 
e ia oaoa rahi roa. Ia tupu mai te reo 
himene no te fenua nei. Ia parau 
mai te feia i pohe ra i te mau himene 
no te arueraa mure ore o te Arii ra 
o Emanuela, o tei faataa mai, hou 
roa te fenua nei i vai mai ai, i taua 
mau mea ra o te faatia mai ia tatou ia 
faaora mai ia ratou ra no roto mai to 
ratou tape‘araa ra ; no te mea e faa-
tiamâhia ïa te feia i tape‘ahia ra ».24

Teie te uiraa, eaha te tiʻa ia tatou ia 
rave ? Te aʻo a te peropheta Iosepha, 
o te pûpûraa ïa i « te mau papaa parau 
no to tatou feia i pohe ra, o te ti‘a ia 
farii-taatoa-hia ra ».25

Ua faatae te faatereraa o te Ekalesia 
i te hoê piira papû maitai i te uʻi apî ia 
arataʻi i te eʻa i te faaohiparaa i te mau 
mauhaa apî no te ite i te varua o Elia, 
no te imi i to ratou mau tupuna, e no 
te rave i te mau oroʻa hiero no ratou.26 
Te rahiraa o te ohipa teimaha no te 
haapeepeeraa i te ohipa no te faaora-
raa no te feia ora e te feia pohe na 
outou ïa e te feia apî e rave i te reira.27

Mai te mea eita te feia apȋ o te mau 
paroita e haere noa i te hiero no te 
rave i te mau bapetizoraa no to ratou 
iho feia pohe, ia rave atoa râ ratou i te 
ohipa e to ratou mau utuafare e te tahi 
atu mau melo no te paroisa, ia noaa 
mai te mau iʻoa utuafare no te oroʻa ta 
ratou e rave nei, e haamaitai-rahi-hia 
ïa ratou e te Ekalesia atoa. Eiaha e 
haafaufaa ore i te tautururaa a te feia 
pohe i roto i ta outou mau tutavaraa 
e te oaoa ta outou e ite atu a farerei 
ai outou i te feia ta outou e tavini nei. 
Eita e noaa i te taata ia taa i te haa-
maitairaa mure ore no te taatiraa i to 
outou iho mau utuafare 28.

I roto i te mau melo no te Ekalesia 
na te ao taatoa nei, e pae ahuru ma 
hoê i niʻa i te hanere o te feia paari, 
aita ïa to ratou na metua i roto i te tufaa 
Family Tree (te Tumu Raau Utuafare) 
no te tahua Itenati FamilySearch a te 
Ekalesia. E ono ahuru ma pae i niʻa i te 
hanere o te feia paari, aita ïa to ratou 
na metua ruau e maha i tapaʻohia.29 A 
haamanaʻo, eita tatou e nehenehe e 
faaorahia mai te mea aita to tatou mau 
aʻa e to tatou mau amaa. E tiʻa i te mau 
melo no te Ekalesia ia imi e ia tuu i teie 
mau haamaramaramaraa faufaa rahi.

Tei ia tatou nei hoʻi te haapiiraa 
tumu, te mau hiero, e te mauhaa no 
te mau utuafare no te rave faaoti i 
teie ohipa hanahana no te faaoraraa. 
Teie te hoê raveʻa e nehenehe te 
reira e ravehia. E nehenehe ta te mau 
utuafare e faatupu i te hoê « Haaputu-
puturaa Tumu Raau Utuafare ». Ia riro 
teie ei tutavaraa tamau. E afaʻi mai ïa 
te mau taata tataʻitahi i ta ratou mau 
aamu utuafare e vai ra, te mau aamu, 

e te mau hohoʻa, e tae noa’tu i te mau 
taoʻa herehia e te mau metua ruau e te 
mau metua. E anaanatae ta tatou feia 
apî i te haapii mai no niʻa i te oraraa 
o te mau melo no te utuafare—no hea 
mai ratou e te huru o to ratou oraraa. 
E rave rahi o tei faafariû i to ratou aau 
i to ratou mau metua. Ua here ratou 
i te mau aamu e te mau hohoʻa, e tei 
ia ratou ra hoʻi te aravihi no te pata 
e no te faahaere atu i teie mau aamu 
e mau hohoʻa i ni‘a i te Tumu Raau 
Utuafare e ia tuʻati teie mau parau i te 
mau tupuna no te faaherehere i teie 
mau parau e a muri atu. Oia mau, te 
fâ mau, o te hiʻoraa ïa eaha â te mau 
oroʻa e tiʻa ia ravehia e ia faataa i te 
mau hopoiʻa no te ohipa faufaa rahi 
no te hiero. E nehenehe te buka iti Ma 
famille  (To’u utuafare) e faaohipahia 
no te tauturu i te papaʻi i teie mau 
haamaramaramaraa, te mau aamu e te 
mau hohoʻa no te utuafare, e nehe-
nehe e faahaerehia’tu i muri mai i ni‘a 
i te Tumu Raau Utuafare.

Ia riro te mau faaotiraa e te mau 
titauraa utuafare ei manaʻonaʻoraa 
matamua roa na tatou no te paruru 
i ta tatou fâ hanahana. O ratou o te 
imi nei i te tahi faaohiparaa maitai atu 
â i te mahana sabati no te taatoaraa 
o te utuafare, ua riro ïa te ohipa no 
te aamu utuafare ei ohipa maitai. Ua 
parau mai te hoê metua vahine ma 
te mata oaoa no niʻa i ta’na tamaiti 17 
matahiti o te haere i niʻa i te matini 
roro uira i muri aʻe i te pureraa i te 
sabati no te rave i te ohipa aamu 
utuafare na reira atoa te here o ta’na 
tamaiti 10 matahiti ia faaroo i te mau 
aamu e ia mataʻitaʻi i te mau hohoʻa 
no to’na mau tupuna. Na teie i haa-
maitai i te taatoaraa o to’na utuafare 
ia ite i te varua o Elia. E tiʻa i to tatou 
mau aʻa e amaa ia faaamuhia.

Ua horoʻa o Iesu Mesia i To’na 
ora ei taraehara na roto i te ohipa 
monoraa. Ua pahono Oia i te uiraa 
hopea tei uihia e Ioba. Ua haavî Oia i 
te pohe no te taata atoa, o tei ore hoʻi 

e noaa ia tatou ia rave no tatou iho. E 
nehenehe râ ia tatou e rave i te mau 
oroʻa monoraa e ia riro ei mau faaora 
mau i niʻa i te Mouʻa no Ziona 30 no to 
tatou iho mau utuafare ia nehenehe ia 
tatou e o ratou atoa ia faateiteihia e ia 
faaora-atoa-hia.

Te faaʻite papû nei au no te tusia 
taraehara a te Faaora e te papûraa o te 
opuaraa a te Metua no tatou e to tatou 
mau utuafare. I te iʻoa o Iesu Mesia, 
amene. ◼

Na Elder Dallin H. Oaks
No te Pŭpŭ no te Tino Ahuru Ma Piti Aposetolo

paatoa te reira hinaaro, e e rave au i 
te reira no te paraparauraa no ni‘a i te 
mau taviri e te mana o te autahu‘araa. 
E mau parau mana‘ona‘ohia teie e te 
tane e te vahine, no reira te oaoa nei 
au i te mea e, te haapurorohia nei teie 
mau arata‘iraa e te nene‘ihia nei na te 
mau melo atoa o te Ekalesia. Te haa-
maitai nei te mana o te autahu‘araa ia 
tatou paatoa. Na te mau taviri o te au-
tahu‘araa e arata‘i nei i te mau vahine 
e i te mau tane, e no te vahine e no te 
tane hoi te mau oro‘a o te autahu‘araa 
e te mana o te autahu‘araa.

III.
Ua faataa mai te peresideni  

Joseph F. Smith e, te autahu‘araa o te 
« mana ïa no te Atua tei horo‘ahia i te 
taata nei, na roto hoi i te reira e ti‘a ai i 
te taata ia haa i ni‘a i te fenua nei no te 
faaora i te utuafare o te taata nei ».2 Ua 
haapii mai te tahi atu mau ti‘a faatere 
ia tatou e, te autahu‘araa « o te mana 
teitei roa a‘e ïa i ni‘a i teie fenua. O te 
mana ïa i hamanihia ai te fenua nei ».3 
Te haapii mai nei te mau papa‘iraa 
mo‘a e « teie iho autahu‘araa tei vai i te 
matamua ra, e vai atoa ïa i te hopea o 
te ao nei » (Mose 6:7). No reira, te au-
tahu‘araa o te mana ïa na roto i te reira 
e faati‘a-faahou-hia ai tatou e e haere 
atu ai i te ora mure ore ra.

Te iteraa ta tatou e imi nei, e 
haamata ïa na ni‘a i te iteraa i te mau 
taviri o te autahu‘araa. « Te mau taviri 
o te autahu‘araa o te mana ïa ta te 
Atua i horo‘a mai i te [feia tei mau] 
i te autahu‘araa, no te arata‘i, no te 
hi‘opo‘a, e no te faatere i te faaohipa-
raa i Ta’na autahu‘araa i ni‘a i te fenua 
nei ».4 Te mau ohipa atoa e aore ra, 
te mau oro‘a atoa e ravehia i roto i 
te Ekalesia, e ravehia ïa i raro a‘e i te 
parau faati‘a afaro ti‘a e aore ra, afaro 
ti‘a ore, a te hoê taata tei mau i te mau 
taviri no taua ohipa ra. Mai ta Elder 
M. Russell Ballard i faataa mai, « te feia 
tei ia ratou ra te mau taviri o te auta-
hu‘araa… na ratou ïa e faati‘a i te mau 
taata e tavini maitai ra i raro a‘e i ta 
ratou arata‘iraa, ia faaohipa i te mana 
o te autahu‘araa e ia roaa te puai o te 
autahu‘araa ».5

I roto i te hi‘opo‘araa i te faaohipa-
raa i te mana o te autahu‘araa, e aano 

I.
I roto i teie amuiraa ua ite a‘e nei 

tatou i te tahi mau taea‘e haapa‘o 
maitai tei haamauruuruhia i to ratou 
ti‘araa, e ua paturu tatou i te tahi 
atu. I roto i teie faaohuraa—mataro-
roa-hia i roto i te Ekalesia—aita 
tatou « e tuuhia ra i raro » i te taime 
a haamauruuruhia ai tatou, e aita 
atoa tatou e ta‘uma i ni‘a i te taime a 
piihia ai tatou. Aita e « ni‘araa e aore 
ra, e raroraa » i roto i te ohipa a te 
Fatu. Hoê noa mea e vai ra, « i mua 
e aore ra, i muri », e no te reira taa-
ê-raa, tei te huru ïa o ta tatou farii-
raa e ta tatou haaraa i ni‘a i to tatou 
haamauruururaa e to tatou piiraa. I 
te hoê taime ua faatere au i te haa-
mauruururaa no te hoê peresideni 
tĭtĭ apî roa tei rave maitai i te ohipa 
e iva matahiti te maoro, e i teie nei, 
te oaoa nei oia no to’na iriti-raa-hia 
e no te piiraa apî ta raua ta’na va-
hine i farii iho nei. Ua piihia raua ei 
na taata haapa‘o i te piha haapa‘oraa 
tamarii i roto i ta raua paroisa. I roto 
ana‘e i te Ekalesia e faarirohia ai na 
ohipa e piti e mea hanahana mau !

II.
A paraparau ai oia i roto i te hoê 

amuiraa na te mau vahine, ua parau 
o Linda K. Burton, peresideni rahi no 
te sotaiete tauturu e, « te ti‘aturi nei 
matou e tuu i roto ia tatou tata‘itahi i 
te hoê hinaaro rahi a‘e ia maramarama 
maitai atu i te autahu‘araa ».1 No tatou 

Te mau taviri e te 
mana o te autahu‘araa
Na te mau taviri o te autahu‘araa e arata‘i nei i te mau 
vahine e i te mau tane, e no te vahine e no te tane ho‘i te  
mau oro‘a o te autahu‘araa e te mana o te autahu‘araa.

ïa e e iti atoa mai te ohipa o te mau 
taviri o te autahu‘araa. E aano te reira 
na roto i te imiraa i te rave‘a ia roaa 
te mana e te mau haamaitairaa o te 
autahu‘araa i te mau tamarii atoa a te 
Atua. E iti te reira na roto i te faataa-
raa e, ei ia vai e horo‘a ai i te mana o 
te autahu‘araa, o vai tei mau i to’na 
mau toro‘a, e nahea i te horo‘a i to’na 
mau ti‘araa e te mau puai. Ei hi‘oraa, 
eita e ti‘a i te hoê taata tei mau i te 
autahu‘araa ia horo‘a i to’na toro‘a e 
aore ra, i to’na mana i ni‘a i te tahi atu 
taata, maori râ, ua faati‘ahia na te hoê 
taata te mau nei i te mau taviri. Ia ore 
te reira parau faati‘a, faufaa ore ïa te 
faatoro‘araa. Na teie e faaite mai e, no 
te aha te hoê taata tei mau i te auta-
hu‘araa—noa’tu te toro‘a—eita ta’na e 
nehenehe e faatoro‘a i te hoê melo o 
to’na utuafare e aore ra, e faatere i te 
oro‘a mo‘a i roto i to’na iho utuafare 
ma te parau faati‘a ore no ô mai i te 
hoê taata tei mau i te mau taviri ti‘a.

A taa noa’tu ai te ohipa mo‘a ta te 
mau tuahine e rave nei i roto i te hiero 

i raro a‘e i te mau taviri tei mauhia e 
te peresideni hiero, o ta’u e tatara’tu 
araua‘e, hoê ana‘e taata tei mau i te 
hoê toro‘a autahu‘araa o te nehenehe 
e faatere i roto i te hoê oro‘a auta-
hu‘araa. E e tapa‘ohia te mau oro‘a 
autahu‘araa atoa i haamanahia i roto 
i te mau papaa parau a te Ekalesia.

I te pae hopea, te mau nei te Fatu 
o Iesu Mesia i te mau taviri atoa o te 
autahu‘araa, Na’na hoi taua autahu‘a-
raa ra. O Oia te hoe e faataa e, eaha te 
mau taviri e horo‘a i te taata tahuti nei 
e, e nahea ia faaohipa i te reira mau 
taviri. Ua matau tatou i te feruri e, ua 
horo‘ahia mai te mau taviri atoa o te 
autahu‘araa ia Iosepha Semita ra i roto 
i te hiero no Keterani, tera râ, te faaite 
mai nei te papa‘iraa mo‘a e, i roto i te 
mau taviri atoa tei horo‘ahia mai, te vai 
ra « te mau taviri no teie tau tuuraa » 
(PH&PF 110:16). I roto i te amuiraa 
rahi e rave rahi matahiti i ma‘iri a‘enei, 
ua faahaamana‘o mai te peresideni 
Spencer W. Kimball ia tatou e, te vai ra 
te tahi atu â mau taviri o te autahu‘araa 

tei ore i horo‘ahia mai i te taata nei i 
te fenua nei, mai te mau taviri no te 
hamaniraa e no te faati‘a-faahou-raa.6

Na te huru hanahana o te mau oti‘a 
tei tuuhia i ni‘a iho i te faaohiparaa i 
te mau taviri o te autahu‘araa e faataa 
mai i te hoê taa-ê-raa faufaa i rotopu 
i te mau faaotiraa a te faatereraa o te 
Ekalesia, e i te mau faaotiraa no ni‘a 
i te autahu‘araa. Tei te Peresideniraa 
Matamua ra e te Apooraa a te 
Peresideniraa Matamua e te Pŭpŭ no te 
Tino Ahuru Ma Piti, e peresideni i ni‘a i 
te Ekalesia, te mana no te rave i te mau 
faaotiraa e rave rahi no ni‘a i te mau 
ture e te mau arata‘iraa a te Ekalesia—
mai te ti‘araa o te mau fare pureraa a 
te Ekalesia e te matahiti no te ohipa 
misionare. Tera râ, noa’tu e, te mau nei 
e te faaohipa nei teie mau ti‘a faatere 
i te mau taviri atoa tei horo‘ahia mai i 
te mau tane i roto i teie tau tuuraa, aita 
to ratou e ti‘amâraa no te faahuru ê i te 
hoho‘a hanahana i parauhia, oia hoi, 
o te tane ana‘e te mau i te mau toro‘a 
i roto i te autahu‘araa.

IV.
I teie nei e paraparau atu vau no 

ni‘a i te mana autahu‘araa. E haamata 
vau na ni‘a i na parau tumu e toru tei 
paraparauhia iho nei : (1) te autahu‘a-
raa o te mana ïa o te Atua tei horo‘ahia 
i te tane no te faaora i te utuafare taata 
nei, (2) e faaterehia te mana autahu‘a-
raa e te feia tei mau i te autahu‘araa e 
te mau taviri o te autahu‘araa, e (3) no 
te mea hoi e, te faahiti nei te mau 
papa‘iraa mo‘a e « o te mau mana e 
aore ra, te mau toro‘a ê atu i roto i te 
ekalesia ra e mau tuatiraa ana‘e ïa no 
teie autahu‘araa nei » (PH&PF 107:5), 
no reira, te mau mea atoa e ravehia i 
raro a‘e i te arata‘iraa o te reira mau 
taviri o te autahu‘araa e ravehia ïa na 
roto i te mana o te autahu‘araa.

Nahea te reira e au ai i te mau 
vahine ? I roto i te hoê a‘oraa i te 
Sotaiete Tauturu, teie te parau a te 
peresideni Joseph Fielding Smith, pe-
resideni no te Pŭpŭ no te Tino Ahuru 
Ma Piti Aposetolo i taua taime ra: « E 
ere no te mea aita te autahu‘araa i 
horo‘ahia i te mau tuahine, aita te reira 
i tuuhia i ni‘a iho ia ratou ra, aita ïa te 
Fatu i horo‘a i te mana ia ratou… E 

nehenehe e horo‘ahia’tu te mana i te 
hoê taata, e aore ra, i te hoê tuahine, 
no te rave i te tahi mau ohipa i roto 
i te Ekalesia o te faahepohia e o te 
titauhia hoi no to tatou faaoraraa, mai 
te ohipa ta to tatou mau tuahine e rave 
nei i roto i te fare o te Fatu. Ua ho-
ro‘ahia te mana ia ratou no te rave i te 
tahi mau ohipa rarahi e te nehenehe, 
e mea mo‘a i te Fatu, e e titauhia mai 
hoi te mau haamaitairaa e horo‘ahia i 
te mau tane tei mau i te Autahu‘araa ».7

I roto i taua a‘oraa faahiahia ra, ua 
parau tamau noa te peresideni Smith 
e, ua horo‘ahia te mana i te mau 
vahine. Na ô atura oia i te mau vahine, 
« e nehenehe ta outou e paraparau 
na roto i te mana, no te mea ua tuu 
te Fatu i te mana i ni‘a iho ia outou ». 
Ua parau atoa oia e, ua horo‘ahia i te 
Sotaiete Tauturu « i te puai e te mana 
no te rave i te mau ohipa rarahi e 
rave rahi. Te ohipa ta ratou e rave, 
e ravehia ïa na roto i te mana no te 
ra‘i mai ». E, oia mau, te ohipa a te 
Ekalesia i ravehia na te vahine e aore 
ra, na te tane, i roto anei i te hiero e 
aore ra, i roto i te mau paroisa e aore 
ra, te mau amaa, e ravehia ïa i raro a‘e 
i te arata‘iraa a te feia tei mau i te mau 
taviri o te autahu‘araa. No reira, no 
ni‘a i te Sotaiete Tauturu, ua faataa mai 
te peresideni Smith e, « ua horo‘a [te 
Fatu] ia ratou i teie faanahoraa rahi i 
reira hoi ratou e farii ai i te mana no te 
tavini i raro a‘e i te arata‘iraa a te mau 
episekopo o te paroisa… ma te haa-
pa‘o i te maitai o to tatou mau taata i 
te pae varua e i te pae tino nei ».8

No reira, ua ti‘a roa ia parau e, e 
ere te Sotaiete Tauturu i te hoê noa 
piha haapiiraa na te mau vahine, o 
te hoê râ ohipa tei roto ia ratou—o 
te hoê tuatiraa no te autahu‘araa tei 
haamauhia e te Atua.9

Aita tatou i matau i te paraparau 
no ni‘a i te fariiraa te mau vahine i 
te mana o te autahu‘araa i roto i to 
ratou mau piiraa o te Ekalesia, tera 
râ, eaha ïa te reira mana ê atu ? Ia 
faataa-ana‘e-hia te hoê vahine—te 
mea apî e aore ra, te mea paari—no 
te poro i te evanelia ei misionare rave 
tamau, e horo‘ahia ia’na te mana o te 
autahu‘araa no te rave i te hoê ti‘araa 
autahu‘araa. Oia atoa no te hoê vahine 

o te faataahia ia ohipa ei ti‘a faatere 
e aore ra, ei orometua haapii i roto 
i te hoê pŭpŭ a te Ekalesia i raro a‘e 
i te faatereraa a te hoê o tei mau i te 
mau taviri o te autahu‘araa. Te taata 
e haa i roto i te hoê toro‘a e aore ra, i 
te hoê piiraa i fariihia na roto mai i te 
hoê taata o tei mau i te mau taviri o te 
autahu‘araa, e faaohipa oia i te mana 
o te autahu‘araa no te rave i ta’na mau 
ohipa i faataahia.

Te taata e faaohipa i te mana o te 
autahu‘araa, e titauhia ïa ia ratou eiaha 
e tau‘a i to ratou mau ti‘araa, e faa-
tumu râ i ni‘a i ta ratou mau hopoi‘a. 
Tera te hoê parau tumu e hinaarohia 
i roto i te oraraa sotaiete atoa. Ua faa-
hitihia te mau parau a te taata papa‘i 
parau tuiroo Rusia ra o Aleksandr 
Solzhenitsyn i te na ôraa e, « ua tae i te 
taime… no te paruru eiaha i te ti‘araa 
noa o te taata, i te mau faaheporaa 
atoa râ ».10 E mea papû e, ua ite te feia 
no‘a i te mau mahana hopea nei e, no 
te farii i te faateiteiraa, e ere ïa tei roto 
i te haafaufaaraa i te mau ti‘araa, tei 
roto râ i te faaotiraa i te mau hopoi‘a.

V.
Ua faaue mai te Fatu e, o te tane 

ana‘e o te faatoro‘ahia i te mau toro‘a i 
roto i te autahu‘araa. Tera râ, mai ta te 
mau ti‘a faatere e rave rahi i haapapû 

mai, e ere te mau tane « te autahu‘a-
raa ».11 Te mau nei te mau tane i te 
autahu‘araa, e te hoê hopoi‘a mo‘a no 
te faaohipa i te reira no te haamaitai i 
te mau tamarii paatoa a te Atua.

Eiaha te puai rahi a‘e ta te Atua i 
horo‘a i Ta’na mau tamaiti, ia faa-
ohipahia ma te ore te apitiraa a te hoê 
o Ta’na mau tamahine, no te mea, 
i Ta’na ana‘e mau tamahine ta Atua 
i horo‘a i te haamanaraa « ia riro ei 
taata hamani i te mau tino […] ia tupu 
hoi te opuaraa e te Faanahonahoraa 
Rahi a te Atua ».12 Na te peresideni 
J. Reuben Clark teie mau parau.

Te parau faahou ra oia : « Teie te 
ti‘araa o ta tatou mau vahine e o to 
tatou mau metua vahine i roto i te 
Faanahonahoraa mure ore. E ere o 
ratou te mau i te autahu‘araa ; aita i 
horo‘ahia ia ratou te hopoi‘a no te 
rave i te mau ohipa e i te mau ti‘araa o 
te autahu‘araa ; aita atoa ratou i faatei-
mahahia i te mau hopoi‘a o te auta-
hu‘araa ; ua riro râ ratou ei feia patu e 
ei feia faanaho i raro a‘e i te haamana-
raa a te autahu‘araa, e ei feia fana‘o i 
te mau haamaitairaa o te autahu‘araa, 
ma te paturuhia e te mau puai o te au-
tahu‘araa, e ma te piihia i te hoê ti‘araa 
hanahana e te faufaa e a muri noa’tu 
mai to te autahu‘araa atoa ».13

Na roto i taua mau parau faaûru-
hia ra, ua paraparau te peresideni 
Clark i te parau no te utuafare. Mai tei 
faahitihia i roto i te parau faaara no te 
utuafare, na te metua tane e faatere 
i roto i te utuafare, e hopoi‘a taa ê 
ta’na e ta te metua vahine, tera râ, ua 

« faauehia raua ia tauturu te tahi i te 
tahi ei na apiti aifaito ».14 Tau matahiti 
na mua a‘e i te poro‘i o te utuafare, ua 
horo‘a mai te peresideni Spencer W. 
Kimball i teie haamaramaramaraa 
faaûruhia : « Ia paraparau ana‘e tatou i 
te parau no te faaipoiporaa mai te hoê 
apitiraa, e paraparau tatou i te reira 
mai te au i te hoê apitiraa hope roa. 
Aita tatou e hinaaro i ta tatou mau va-
hine feia mo‘a i te mau mahana hopea 
nei ei mau apiti muhu ore e aore ra, ei 
mau apiti taoti‘ahia i roto i taua ohipa 
mure ore ra ! A faariro ia outou ei mau 
apiti ohipa e te hope roa ».15

I roto i te hi‘oraa a te Atua, i roto 
anei i te Ekalesia e aore ra, i te utua-
fare, ua aifaito te tane e te vahine e, 
e mea taa ê ta raua mau hopoi‘a.

E opani au na roto i te faaiteraa’tu 
i te tahi mau parau mau no ni‘a i te 
mau haamaitairaa o te autahu‘araa. E 
farii te mau vahine e te mau tane i te 
mau haamaitairaa o te autahu‘araa ia 
au i te hoê â titauraa, eiaha râ te mau 
taviri e te mau faatoro‘araa o te auta-
hu‘araa. Te horo‘a o te Varua Maitai e 
te mau haamaitairaa o te hiero, o te 
mau faaiteraa matarohia ïa te reira no 
teie parau mau.

I roto i ta’na a‘oraa nehenehe i roto 
i te hepetome haapiiraa no BYU i te 

pu‘e tau mahanahana i ma‘iri a‘e nei, 
ua horo‘a o Elder M. Russell Ballard 
i teie mau haapiiraa :

« Te faariro nei te mau haapiiraa 
tumu a te Ekalesia i te mau vahine ei 
mea aifaito i te tane noa’tu to raua taa 
ê. Aita te Atua e faariro i te hoê apeni 
ei mea maitai a‘e e aore ra, ei mea 
faufaa a‘e i te tahi… 

« Ia haere te tane e te vahine i te 
hiero, ua ahuhia raua i te hoê â puai, 
oia hoi, te puai o te autahu‘araa… E 
nehenehe i te mau tamarii atoa a te 
Atua e farii i te mau haamaitairaa o te 
autahu‘araa ».16

Te faaite papû nei au i te puai e te 
mau haamaitairaa o te autahu‘araa a 
te Atua, o te roaa i Ta’na mau tamaiti 
e Ta’na mau tamahine. Te faaite papû 
nei au i te mana o te autahu‘araa, o 
te ohipa ra i roto i te mau toro‘a e te 
mau ohipa atoa a te Ekalesia a Iesu 
Mesia i te Feia Mo‘a i te mau Mahana 
Hopea nei.Te faaite papû nei au i te 
ti‘araa faatere hanahana o te mau taviri 
o te autahu‘araa o tei mauhia e o tei 
faaohipahia i roto i to’na îraa na to 
tatou peropheta/peresideni, Thomas S. 
Monson. E i te hopea roa e te mea 
faufaa roa’tu, te faaite papû nei au no 
ni‘a i to tatou Fatu e te Faaora, o Iesu 
Mesia, Na’na hoi teie autahu‘araa, e o 

matou hoi To’na mau tavini, na roto i 
te i‘oa o Iesu Mesia ra, amene. ◼

i ta’na ohipa, aita e hoa rahi e aita e au 

i roto i te Ekalesia. I te hoê tauʻaraa 
parau umeume ta maua no ni‘a i to’na 
oraraa, ua tapiri mai o’na i piha‘iho 
ia’u—mai te reira ihoa ta’na faaotiraa 
i ta maua mau paraparauraa—e ua 
parau mai, « e bishop, mea riri haere 
noa vau, mai tera ihoa to’u huru ! »

Ua faatapitapi roa te reira parau i 
to’u feruriraa, mai te reira pô e tae roa 
mai i teie mahana. I te taime a faaoti ai 
teie taea‘e—i te taime a faaoti ai te hoê 
taata—« Mai tera ihoa to’u huru », aita 
faahou ïa to tatou aravihi ia taui. Mea 
maitai roa paha ia taora i te tauera, 
ia faaruʻe i te mauihaa tamaʻi, eiaha 
ia aro faahou â e ia horo‘a noa’tu i te 
rê—haamoʻe i te mana‘o upootiʻa. E 
mana‘o paha te tahi e, e ere au mai te 
reira, tiʻara ïa, peneiaʻe e parau-noa-hia 
nei no te hoê e aore râ e piti peu ino 
to tatou, « mai tera ihoa to’u huru ».

Te farerei nei tatou i roto i teie 
putuputuraa a te autahu‘araa no te 
mea, to tatou huru i teie nei, e ere ïa 
te taata ta tatou e riro mai. Te farerei 
nei tatou i teie pô na roto i te i‘oa o 
Iesu Mesia. Te farerei nei tatou ma 
te ti‘aturiraa e, e horo‘a mai Ta’na 
Taraehara ia tatou tata‘itahi—noa’tu 
to tatou paruparu, to tatou tapitapi, to 
tatou faatîtîraa—i te aravihi no te taui. 
Te farerei nei tatou ma te ti‘aturi e, e 
maitai a‘e to tatou anaanahi noa’tu â 
to tatou vairaa matamua.

Ia amui mai tatou i roto i teie 
putuputuraa ma te « mana‘o papû » 
ia taui (Moroni 10:4), e matara roa 
mai to tatou aau e to tatou feruriraa 
i te Varua. Mai ta te Fatu i heheu i te 
peropheta Iosepha, « E e tupu â teie, 
mai te mea… e faatupu hoʻi i te faaroo 
ia’u nei »—a haamana‘o e parau tumu 
te faaroo no te mana e te ohipa—« e 
ninii atu vau i to’u nei Varua i ni‘a 
iho ia ratou ra i te mahana ratou e 
haaputuputu mai ai ia ratou iho i te 
vahi hoê ra » (PH&PF 44:2). Te auraa 
ra, teie pô !

Mai te peu te mana‘o ra outou e 
mea teimaha roa ino ta outou mau 
tamataraa, a faaroo mai na outou i te 
aamu o teie taata ta’u i farerei i roto i 
te hoê oire iti i rapae au ia Hyderabad, 

(hi‘o PH&PF 11:21) ei reira, e pee atu 
ai i te reira. No te parau ohie atu â, 
eita te fâ o te amuiraa rahi e o te tuhaa 
pureraa a te autahu‘araa e raʻehia 
maori râ ua hinaaro tatou i te rave i 
te ohipa—e ua hinaaro tatou i te taui.

E rave rahi matahiti i ma‘iri a‘e nei, 
te tavini ra vau ei episekopo. No te 
hoê tau roa, ua farerei pinepine au i 
te hoê taea‘e o te paroisa, e mea paari 
roa a‘e ia’u. E oraraa fifi to’na e ta’na 
vahine e ua faaatea ia’na i ta’na mau 
tamarii. Ua fifi oia i te tape‘a-noa-raa 

Na Elder Donald L. Hallstrom
No te peresideniraa o te Hitu Ahuru

Ia hi‘o tatou i teie putuputuraa na 
te ao atoa nei, e hoʻi mai te mana‘o 
e, aita to teie putuputuraa e faaau-

raa—noa’tu te vahi. Te fâ no te tuhaa 
pureraa a te autahu‘araa i roto i te 
amuiraa rahi, o te haapiiraa ïa i te feia 
e mau nei i te autahu‘araa e, eaha râ 
to tatou huru e au ai (hi‘o 3 Nephi 
27:27) e te faaûru-atoa-raa ia tatou ia 
taeʻahia tera faito.

I te tau tei roto vau i te Autahu‘araa 
a Aarona, i Hawaii, a afa tenetere i teie 
nei, e i te tau e misionare au i Peretane, 
e putuputu matou i roto i te mau fare 
pure e (ma te tautooraa iti rahi) e 
faaroo matou i te tuhaa pureraa a te 
autahu‘araa na ni‘a i te hoê tuʻatiraa 
niuniu paraparau. Tau matahiti i muri 
iho, ua haamata te mau haapurororaa 
peeʻutari, i te tahi rii noa mau vahi tei 
reira tera mau mereti aporaa rarahi, e 
no reira, ua nehenehe atura ta matou e 
faaroo e e mata‘ita‘i i te faanahoraa. Ua 
maere roa ino matou i teie rave‘a apî ! 
Aita ra‘e taata i mana‘o i te huru o teie 
tau, e e roaa mai na ni‘a i te Itenati e te 
mau niuniu roro uira, te mau iri roro 
uira e te mau matini roro uira, te mau 
poro‘i no teie putuputuraa.

Atira noa’tu, aita e faufaa rahi to 
teie fanaʻoraa rahi i te reo o te mau 
tavini a te Fatu, mai te reo iho hoʻi o te 
Fatu (hi‘o PH&PF 1:38) mai te peu e, 
eita tatou e hinaaro ia farii i teie parau 

Eaha to outou huru ?
Eaha te mau tauiraa e titauhia nei ia tatou no  
te riroraa mai tatou i te huru taata e au ai ?

i te fenua Inidia, i te matahiti 2006. 
E hi‘oraa teie taata no te hinaaro ia 
taui. Ua fanauhia Appa Rao Nulu i te 
hoê vahi faaapu i Inidia. I te toruraa 
o to’na matahiti, ua roohia oia i te 
maʻi polio e ua huma roa to’na tino. 
I tera fenua to’na, ua haapii te sotaiete 
ia’na e, e mea iti roa to’na faito puai. 
Atira noa’tu, i te paariraa mai oia, ei 
taure‘are‘a, ua farerei oia i ta tatou 
mau misionare. Ua haapii ratou ia’na 
no ni‘a i te hoê faito puai rahi a‘e, i 
roto i teie oraraa e te mure ore i muri 
iho. Ua bapetizohia e ua haamauhia 
oia ei melo no te Ekalesia. Na roto i 
teie hi‘oraa teitei a‘e, ua opua ona e 

farii i te Autahu‘araa a Melehizedeka 
e ia tavini ei misionare rave tamau. I 
te matahiti 1986, ua faatoro‘ahia oia 
ei peresibutero e ua piihia ia tavini i 
Inidia. E ere i te mea ohie ia haere, 
ua rave râ oia tei noaa ia’na ma te 
faa‘ohipa i te turu tootoo i roto i na 
rima e piti, e pinepine oia i te marua ; 
aita râ te mana‘o ia faaruʻe i te ohipa. 
Ua fafau oia ia tavini i ta’na misioni ma 
te tura e te pûpûraa ia’na iho, e tera 
mau ta’na i rave.

I te farereiraa matou i te taea‘e 
Nulu, 20 matahiti i muri mai i ta’na 
misioni, ua farii popou mai oia ia 
matou, tei te hoê hopea puromu 

repo noa, tei reira te fare piti piha, 
no’na e no ta’na vahine e ta’na e toru 
tamarii. E mahana veʻaveʻa roa ino 
e te ahu. Aita i taui, e mea fifi no’na 
ia haere, aita râ e mutamutaraa. Na 
roto i to’na tuutuu ore, ua riro mai 
oia ei orometua haapii, e na’na e 
haapii i te mau tamarii o tera oire iti. 
I te tomoraa matou i roto i to’na fare 
haʻihaʻi, oioi roa ona i te arata‘iraa 
ia’u i te hoê vahi o te fare e ua tatara 
mai oia i te hoê afata tei reira ta’na 
mau tao‘a rahi roa a‘e. Ua hinaaro roa 
oia i te faa‘ite mai ia’u i te hoê parau. 
Papa‘ihia, « Ia maitai e ia haamaitai-
hia Elder Nulu, e misionare itoito e 
te oaoa ; [tai‘o mahana] 25 no tiunu 
1987 ; [tuurimahia] Boyd K. Packer». 
I tera ra tau, ua tere Elder Packer na 
te fenua Inidia e ua paraparau i te 
hoê pŭpŭ misionare, e ua haapapû 
oia i te faito puai o Elder Nulu. Te 
auraa ra, ta te taea‘e Nulu i tamata i 
te parau mai ia’u i tera mahana no te 
matahiti 2006, oia hoʻi, ua faataui te 
evanelia ia’na—e a muri noa’tu !

I tera mahana a haere ai matou i 
roto i te utuafare o Nulu, ua apeehia 
matou e te peresideni misioni. Tei 
reira oia no te uiui i te taea‘e Nulu e 
ta’na vahine e ta’na mau tamarii—ia 
farii na metua i to raua oro‘a hiero e 
ia taatihia te mau tamarii i to ratou na 
metua. Ua faa‘ite atoa matou i te faa-
nahonahoraa no te tere atu i te hiero 
no Hong Kong, i te fenua Taina, no 
teie mau oro‘a. E roimata no te oaoa 
tei tahe no te tupuraa teie ohipa ta 
ratou i moemoea maoro noa na.

Eaha te tia‘ihia nei i te taata tei mau 
i te autahu‘araa a te Atua ? Eaha te 
mau tauiraa e titauhia nei ia tatou no 
te riroraa mai tatou i te huru taata e au 
ai ? Teie te tahi mana‘o :

1.	 Titauhia ia riro tatou ei tane no te 
autahu‘araa ! E feia apî anei ta-
tou e mau nei i te Autahu‘araa a 
Aarona e aore râ e tane e mau nei 
i te Autahu‘araa a Melehizedeka, 
titauhia ia tatou ia riro mai ei tane 
no te autahu‘araa, ma te faa‘ite i te 
paari pae varua, no te mea ua rave 
tatou i te mau fafauraa. Mai ta Paulo 
i parau, « i tau tamariiriiraa ra, mai 
ta te tamarii atoa ta’u parau, e mai 

to te tamarii to’u ite, e mai to te 
tamarii hoʻi to’u mana‘o ; ia riro râ 
vau ei taata paari, tuu ê atura vau i 
te peu a te tamarii ra » (1 Korinetia 
13:11) ? Ei mau taata taa ê tatou e 
ti‘a ai, i te mea e, te mau nei tatou i 
te autahu‘araa—eiaha te faahaahaa 
e te te‘ote‘o e te oihâ—ia haehaa râ, 
e te ohie ia haapii e te marû. E ti‘a 
ia riro te fariiraa i te autahu‘araa e 
to te reira mau toroʻa rau ei ohipa 
faufaa no tatou. Eiaha te reira ia riro 
i te hoê « oro‘a faatupu noa », o te 
tupu noa ia tae i te hoê faito mata-
hiti, ei ohipa moʻa râ e ei fafauraa 
tei ravehia ma te feruri-maitai-hia. 
E ti‘a ia vai te mana‘o taa ê roa e te 
mauruuru o te ite-roa-hia mai i roto 
i ta tatou ohipa tata‘itahi. Ia mana‘o 
noa’tu tatou i te autahu‘araa, titau-
hia ia tatou ia taui.

2.	 Titauhia ia tatou ia tavini ! Te tumu 
mau no te mauraa i te autahu‘araa, 
no te faarahi ïa i to tatou parauraa-
hia (hi‘o PH&PF 84:33) na roto i te 
taviniraa ia vetahi ê. Te aperaa i ta 
tatou hopoi‘a rahi roa a‘e, oia hoʻi 
te taviniraa i ta tatou vahine e ta 
tatou mau tamarii, te farii-ore-raa 
e aore râ te rave-haumani-raa i to 
tatou mau piiraa i roto i te Ekalesia, 
e aore râ te haape‘ape‘a-ore-raa no 

vetahi ê maoti râ, e mea ohie, e ere 
ïa te reira te taata e ti‘a ia tatou ia 
riro mai. Ua parau te Faaora, « hina-
aro oe i to Atua ia Iehova ma to 
aau atoa, e ma to varua’toa, e ma 
to mana‘o atoa » (Mataio 22:37) e i 
muri iho ua parau faahou mai, « mai 
te mea te here nei outou ia’u nei 
e tavini ïa outou ia’u e e haapa‘o 
hoʻi i ta’u mau faaueraa atoa ra » 
(PH&PF 42:29). O te huritua no te 
hopoi‘a autahu‘araa te peu pipiri, 
e mai te peu mai te reira rii to tatou 
huru, titauhia ia tatou ia taui.

3.	 Titauhia ia tatou ia vai ti‘amâ ! 
Aita paha to’u aravihi mai ia Elder 
Jeffrey R. Holland, i to’na para-
parauraa i te pureraa autahu‘araa, 
tau matahiti i ma‘iri, no te « ti‘a’tu 
vau i mua noa ia outou, te ihu e te 
ihu, e te auahi… no te faaanaana-
tae ia outou » (« Ua tapa‘ohia tatou 
paatoa », Liahona, Novema 2011, 
45) ; teie râ, e au mau taea‘e here, 
titauhia ia tatou ia ara i te huru, te 
mau peu mâtau e te fariihia i roto 
i teie nei ao e faahoʻene nei i to 
tatou mana i roto i te autahu‘araa. 
Mai te peu te mana‘o ra tatou e, e 
nehenehe ta tatou e fariu rii noa’tu 
i te hoho‘a faufau e te ofatiraa i te 
ture no te viivii ore e te haavareraa 

rau, e eita to tatou utuafare e roo-
hia i te ohipa ino, ua hape roa ïa 
tatou. Ua parau Moroni, « e rave 
râ i te mau mea atoa ma te au 
maitai » (Moromona 9:29). Ua faaue 
puai atoa te Fatu, « e i teie nei te 
horo‘a’tu nei au ia outou te hoê 
faaueraa ia ara maitai ia outou iho, 
ia faaitoito i te haapa‘oraa i te mau 
parau no te ora mure ore » (PH&PF 
84:43). Mai te mea aita tatou i ti‘amâ 
no te tahi hara tei ore i faatîtîaifaro-
hia, titauhia ia tatou ia taui.

Te pahonoraa hope roa a‘e i te 
uiraa a Iesu Mesia, « eaha ra to outou 
huru e au ai ? » o tera ïa Ta’na iho i 
horo‘a poto mai ma te hohonu roa : 
« Mai to’u nei ïa » (3 Nephi 27:27). Te 
aniraa manihini ia « haere mai i te 
Mesia ia maitai roa… ia’na » (Moroni 
10:32) e ohipa titau ïa e te tia‘i atoa i 
te tauiraa. Auaʻe to’na aroha, aita Oia i 
vaiiho otare noa ia tatou. « E ia tae mai 
te taata ia’u nei, e faa‘ite atu ai au ia 
ratou i to ratou paruparu […] Ei reira 
e faariro vau i te mau mea paruparu ei 
mea etaeta no ratou » (Etera 12:27). Na 
roto i te turuʻiraa i ni‘a i te Taraehara a 
te Faaora, e ti‘a ia tatou ia taui. Ua ite 
papû vau i te reira, na roto i te i‘oa o 
Iesu Mesia, amene. ◼

e outou ? I hea to outou mau hinaaro 
e arataʻi ai ia outou ?

Haamanaʻo e, « e horoʻa mai [te 
Atua] i te taata nei i tei au i to ratou 
hinaaro » (Alama 29:4) e e « faautua 
oia i te taata mai tei au i ta ratou mau 
ohipa i rave ra, mai tei au i te hinaaro 
o to ratou aau » (PH&PF 137:9; a hiʻo 
atoa Alama 41:3).

Ua parau o Bruce R. McConkie e : 
« Te auraa mau, noa’tu e, e faahohoʻa-
raa noa teie, te buka ora, o te tapaʻo-
paʻoraa ïa i te mau ohipa a te taata 
mai te huru ra e, ua tapaʻopaʻohia te 
reira i roto i to ratou tino… Oia hoʻi, e 
faatupu te manaʻo, te parau e te ohipa 
i te hoê mea i niʻa i te tino o te taata ; 
e vaiiho teie mau mea paatoa i te mau 
tapaʻo o Ta’na, tei Mure ore, e nehe-
nehe e taiʻo ohie noa mai te taiʻoraa 
i te mau parau i roto i te hoê buka » 
(Mormon Doctrine, 2nd ed. [1966], 97).

E tapaʻopaʻo atoa te Itenati i to 
outou mau hinaaro, o te faahitihia na 
roto i te maʻimiraa e te pataraa pito-
pito. Ua rau te mau raveʻa e tiaʻi nei 
no te faatupu i taua mau hinaaro ra. 
Ia haere ana‘e outou i niʻa i te Itenati, 
e vai noa te mau tapaʻo—te mea ta 
outou i faa’ite, te vahi ta outou i haere 
e mata‘ita‘i, eaha te roaraa to outou 
hiʻoraa i te reira, e te mau mea e auhia 
e outou. Na roto i te reira, e hamani 
te Itenati i te hoê parau haamaramara-
maraa Itenati no niʻa ia outou—mai te 
huru e, to outou ïa « buka ora Itenati ». 
Mai te au i te oraraa nei, e rahi noa’tu 
â te mau ohipa ta outou e imi nei i ni‘a 
i te Itenati. Mai te mea e, e mea mâ 
to outou mau hinaaro, e nehenehe te 
Itenati e faananea’tu â i te reira, ma te 
faaohie atu â i ta outou mau tautooraa 
i roto i te ohipa maitai. Tera râ, mai te 
reira atoa te pae ino.

Teie te faahitiraa a Elder Neal A. 
Maxwell :

« Te mea ta tatou e hinaaro onoono, 
aita e tau tuua, o te mea ïa e riro ai 
tatou, e o te mea ïa ta tatou e farii i te 
ao a muri aʻe…

« …Na roto anaʻe i te haapiiraa e 
i te faaineineraa tatou i to tatou mau 
hinaaro e riro mai ai te reira ei apiti no 
tatou eiaha râ ei enemi ! » (« According 
to the Desire of [Our] Hearts », Ensign, 
Novema 1996, 21, 22).

maʻitiraa e tae mai. Tera râ, i roto i te 
auhuneraa o te maʻitiraa, ua auhune 
atoa ïa te parau no te tiaauraa. Na roto 
i teie mauhaa, e tapae ohie noa outou 
i niʻa i te mau mea maitai roa aʻe e i te 
mau mea ino roa aʻe o ta te ao nei e 
horoʻa mai. Na roto i te Itenati e nehe-
nehe outou e faaoti i te mau ohipa 
faahiahia i roto i te hoê taime poto 
noa, e nehenehe atoa râ outou e mau 
roa i roto i te herepata o te mau mea 
faufaa ore, te haapau taime e te faaiti 
i to outou faito puai. Na roto noa i te 
pataraa i te hoê pitopito, e nehenehe 
outou e tapae atu i te vahi ta to outou 
aau e hinaaro. Teie te parau fau-
faa—eaha te hinaaro mau o to outou 
aau ? Eaha te mea e anaanataehia ra 

Na Randall L. Ridd
Tauturu piti i roto i te peresideniraa rahi o te Feia Apî Tamaroa

E te feia apî, ua faaroo aʻe nei paha 
outou i te parau e, « e uʻi maʻiti-
hia » outou, oia hoʻi, ua maʻiti te 

Atua ia outou e ua faaineine ia outou 
ia haere mai i te fenua nei i teie tau no 
te hoê opuaraa faufaa rahi. Ua ite au 
e, e parau mau teie. Teie râ, i teie pô 
te hinaaro nei au e parau ia outou e, 
e « uʻi maʻiti » outou, no te mea, aita â 
e taata i itehia aʻe nei i roto i te aamu, 
ua rau ta ratou mau maʻitiraa. Te auraa 
ra, ia rahi atu te maʻitiraa, rahi atoa ïa 
te mau raveʻa, e ia rahi te raveʻa, rahi 
atoa ïa te tiʻaraa no te rave i te maitai, 
e te ino atoa ; tera ïa te fifi. Te tiʻaturi 
nei au e, ua tono mai te Atua ia outou 
i ô nei i teie tau no te mea, te tiʻaturi 
nei Oia e, e manuïa outou i te haroʻa-
roʻaraa i te mau maʻitiraa rau e puehu 
nei i mua ia outou.

I te matahiti 1974, ua parau te pere-
sideni Spencer W. Kimball e, « te tiʻaturi 
nei au e, e hinaaro rahi to te Fatu ia 
tuu mai i roto i to tatou rima i te mau 
taoʻa aravihi no teie tau aore â tatou, te 
taata feruriraa potopoto, i feruri aʻenei 
i te reira » (« When the World Will Be 
Converted », Ensign, Atopa 1974, 10).

E te na reira mau nei Oia ! Te tupu 
nei outou i te paari ma te farii i te hoê 
mauhaa maitai rahi roa aʻe i roto i 
te aamu o te taata nei : te Itenati. Na 
roto i te reira ua rau atoa ïa te mau 

Te u̒ i ma̒ iti
Ua maʻitihia outou no te rave i Ta’na ohipa i teie taime  
no te mea te tiʻaturi nei Oia ia outou no te rave i te mau 
maʻitiraa tiʻa.

E au mau taeaʻe apî, mai te mea e, 
eita outou e rohi itoito no te haapii i to 
outou mau hinaaro, na te ao ïa e rave 
i te reira no outou. I te mau mahana 
atoa, te imi nei to te ao ia faatupu i to 
outou mau hinaaro, ma te ume ia outou 
ia hoo mai i te hoê mea, ia pata i niʻa 
i te tahi mea, ia haʻuti i te tahi mea, e 
taiʻo e aore râ, e mata‘ita‘i i te tahi mea. 
I te pae hopea, tei ia outou ra te maʻi-
tiraa. E tiʻamâraa to outou. E mana te 
reira eiaha no te faatupu noa i to outou 
mau hinaaro, no te faanehenehe atoa 
râ, no te tamâ e no te haamaitai roa’tu 
i to outou mau hinaaro. Te tiʻamâraa, 
o to outou ïa mana ia riro mai outou. 
Na te maʻitiraa tataʻitahi e haafatata e 
aore râ, e faaatea ia outou i te mea ta te 
Atua i opua ia riro mai outou ; e mea 
faufaa te mau pataraa tataʻitahi. I te mau 
taime atoa a ui ia outou iho e, « e arataʻi 
tiʻa teie maʻitiraa i hea ? » A faahotu i te 
aravihi no te ite-atea-raa.

Te hinaaro nei Satane e faatere i te 
mau maʻitiraa ta outou e rave, ei reira 
ïa e tiʻa ai ia’na ia faatere i te huru o te 
taata ta outou e riro mai. Ua ite oia e, 
te hoê o te mau raveʻa maitai roa aʻe 
no te rave i te reira, te faatîtîraa ïa ia 
outou i roto i te hoê peu. Na ta outou 
mau maʻitiraa e faataa e, e haapuai 
anei te mauhaa uira aravihi ia outou 
e aore râ, e faatîtî anei ia outou.

Te hinaaro nei au e horoʻa’tu e 
maha ture no te tauturu ia outou, te 
uʻi maʻiti, ia haapii i to outou mau 
hinaaro e ia arataʻi i ta outou faaohipa-
raa i te mauhaa uira aravihi o teie tau.

A tahi : Te iteraa e o vai mau outou,  
na te reira e faaohie i te raveraa i te 
mau faaotiraa

Te vai ra hoê hoa to’u tei apo mai 
i teie parau mau na roto i to’na iho 
iteraa. Ua paari ta’na tamaiti i roto i 
te evanelia, tera râ, mai te huru ra e, 
e mea turorirori rii oia i te pae varua. 
Pinepine oia i te patoʻi i te mau taime 
atoa e nehenehe ta’na e faaohipa i 
te autahuʻaraa. Ua peʻapeʻa roa to’na 
na metua i te taime a faa’ite ai oia e, 
ua faaoti oia eiaha e rave i te hoê tau 
misionare. Ua pure to’u hoa ma te aau 
tae no ta’na tamaiti, ma te tiʻaturi e, 
e taui to’na aau. Ua mou roa râ taua 
tiʻaturiraa ra i te taime a faaara mai ai 

ta’na tamaiti e, te faaineine ra oia no 
te faaipoipo. Ua taparu te metua tane i 
ta’na tamaiti ia ani i to’na haamaitairaa 
patereareha. Ua farii te tamaiti tera 
râ, ua titau oia ia haere e farerei i te 
patareareha o’na anaʻe iho.

I to’na hoʻiraa mai i te fare i muri 
aʻe i te haamaitairaa, e oto rahi to’na. 
Ua arataʻi oia i to’na hoa vahine i ra-
pae i te fare no te paraparau ia’na raua 
anaʻe. Ua hiʻo te metua tane na roto i 
te haamaramarama e ua ite atu i teie 
na tamarii i te tamărôraa i te roimata 
o te tahi e te tahi.

I muri aʻe ua faa’ite te tamaiti i to’na 
metua tane i te ohipa tei tupu. Ma te 
oto rahi, ua faaʻite oia e, i te taime o te 
haamaitairaa, ua ite oia i te hoê tuhaa 
iti o to’na huru i roto i te ao hou te ta-
huti nei. Ua ite oia ia’na e to’na itoito e 
te puai i te taparuraa ia vetahi ê ia pee 
i te Mesia. Mai te mea e, ua ite oia e, o 
vai mau oia i tera ra ao, nahea e tiʻa ai 
ia’na eiaha e tavini i te hoê misioni ?

E te feia apî, a haamanaʻo e, o vai 
mau outou. A haamanaʻo e, te mau nei 
outou i te autahuʻaraa moʻa. Na te reira 
e faaûru ia outou ia rave i te mau maʻiti-
raa tiʻa i te taime a faaohipa ai outou i te 
Itenati e i roto i to outou oraraa taatoa.

A piti : A tuati atu i te puna o te mana
I roto i te apu o to outou rima, te 

vaira te paari o te matahiti—hau atu 
i te faufaa rahi, te parau a te mau 
peropheta, mai te anotau o te Faufaa 
Tahito e tae roa mai i te peresideni 
Thomas S. Monson. Mai te mea aita 

outou e faaî tamau noa i ta outou niu-
niu afa‘ifa‘i, e ere te reira i te mea fau-
faa, e e ite outou iho e ua mo‘e outou 
e aita e farereiraa. Eita roa outou e 
feruri e haere no te hoê noa mahana 
ma te faaî ore i ta outou putu uira.

No te mea hoi e mea faufaa ia 
faaru‘e i te fare ma te hoê putu uira 
î maitai no ta outou niuniu afa‘ifa‘i, 
e mea faufaa rahi atu â ia î maitai atoa 
i te pae varua. I te mau taime atoa e 
tuati outou i ta outou niuniu, ia riro 
te reira mai te hoê haamana‘oraa ia 
ui ia outou iho e, ua tuati anei outou 
i ni‘a i te puna faufaa rahi roa o te 
mana—te pure e te tuatapaparaa o te 
papa‘iraa mo‘a, o te faaî ia outou i te 
heheuraa na roto mai i te Varua Maitai 
(hi‘o PH&PF 11:12–14). E tauturu te 
reira ia outou ia ite i te mana‘o e te 
hinaaro o te Fatu no te rave i te mau 
ma‘itiraa ha‘iha‘i e e mea faufaa râ i 
te mau mahana atoa, o te faaite mai 
i to outou haerea. Rave rahi o tatou 
e faaea taue noa i te mea ta tatou e 
rave ra no te tai‘o i te hoê parau—eita 
anei tatou e ti‘a ia haafaufaa rahi atu â 
i ni‘a i te mau parau poro‘i a te Fatu? 
Te taua-ore-raa ia tuati atu i teie mana, 
eita roa ia tatou e mana‘o mai te reira 
(hi‘o 2 Nephi 32:3).

A toru : Noa’tu e, e niuniu maramarama 
ta outou, eita te reira e faarahi i to outou 
maramarama ; a faaohipa râ te reira 
ma te paari.

E te mau taureʻareʻa, eiaha e rave 
i te mau ohipa maʻau i niʻa i ta outou 

fariiraa i te tahi o ta ratou mau inu, ua 
varea taoto-roa-hia o Rip e ua tapiri oia i 
to’na na mata no te hoê maa taime iti. I 
to’na araara-faahou-raa i to’na na mata, 
ua maere oia i te iteraa e, ua haere ta’na 
uri, ua tutae auri ta’na pupuhi, e e huru-
huru taa roroa to’na i teie nei.

Ua ho‘i maira o Rip i roto i to’na 
oire, i reira to’na iteraa e, ua taui te 
mau mea atoa. Ua pohe ta’na vahine, 
ua reva to’na mau hoa, ua monohia te 
hoho‘a o te Arii George III i roto i te 

Na te peresideni Dieter F. Uchtdorf
Tauturu piti i roto i te Peresideniraa Matamua

Fatata e 200 matahiti i ma‘iri a‘e nei, 
ua riro mai te aamu poto roa no 
« Rip Van Winkle » ei aamu tu‘iroo. 

Te taata tumu, o Rip, e ere ïa i te taata 
mana‘o rahi, e taata maitai roa râ oia 
no te haamo‘e e piti na mea: te ohipa 
e ta’na vahine.

I te hoê mahana, a orihaere ai oia na 
ni‘a i te mou‘a e ta’na uri, ua ite atura 
oia i te hoê pŭpŭ taata ahuhia i te ahu 
taa ê roa, te inuinu ra e te ha‘uti ana‘e 
ra i te tahi mau ha‘uti. I muri a‘e i to’na 

Te taoto ra anei 
outou i roto i te 
Faaho‘i-faahou-raa 
mai ?
No te faufaa rahi o teie ohipa no tatou, te taata hoê,  
te mau utuafare e te Ekalesia a Iesu Mesia, no reira,  
aita e ti‘a ia tatou ia horo‘a i te tahi noa tuhaa iti  
o to tatou puai i roto i teie ohipa mo‘a.

niuniu maramarama. Ua ite outou 
paatoa i te auraa o ta’u parau (a hiʻo 
Mosia 4:29). Ua rau te raveʻa i roto i te 
mau mauhaa uira aravihi e nehenehe 
e ruri ê ia outou i te mau mea faufaa 
aʻe. A haapaʻo i te parau ra : « i te vahi 
tei reira outou, o te taime atoa ïa ». 
Mai te mea e, te faahoro ra outou i 
te pereoo, a faahoro noa. Mai te mea 
e, tei roto outou i te piha haapiiraa, 
a faaroo maitai i te haapiiraa. Mai te 
mea e, tei rotopu outou i to outou 
mau hoa, a horoʻa ia ratou i te horoʻa 
no to outou ara maite. Eita to outou 
roro e nehenehe e faatumu i niʻa e 
piti ohipa i te taime hoê. Ia rave outou 
e piti ohipa i te taime hoê, e taui oioi 
to outou feruriraa mai te tahi ohipa 
haere atu i niʻa i te tahi. Te na ô ra te 
hoê parabole tahito e, « mai te mea e 
haru oe e piti rapiti, eita e roaa hoê 
noa aʻe ».

A maha : Ua horoʻa mai te Fatu i te 
mauhaa uira aravihi no te faaoti i  
Ta’na mau opuaraa

Te opuaraa hanahana o te mau-
haa uira aravihi, no te haapeepee ïa 
i te ohipa o te faaoraraa. Outou te 
mau melo no te uʻi maʻiti, ua aravihi 
maitai outou i te mauhaa uira. A 
faaohipa i te reira no te haavitiviti i 
to outou haereraa i mua e tae atu ai i 
te maitai roa ra. I rahi hoʻi tei horoʻa-
hia ia outou, e horoʻa atoa ïa outou 
e tiʻa ai (a hiʻo « No te mea ua rahi te 
mau haamaitairaa », Te mau himene, 
n°130). Te tiaʻi nei te Fatu ia faaohipa 
outou i teie mau mauhaa faahiahia no 
te tuu i Ta’na ohipa i te faito i niʻa aʻe, 
no te faaʻite i te evanelia na roto i te 
mau raveʻa e ore e taeʻahia i to matou 
nei feruriraa. I te mau uʻi na mua’tu, e 
mea na piha‘iho noa, na roto i te oire, 
te taata i te faaûruraa i te tahi e te tahi, 
areʻa outou, e mana to outou na roto 
i te Itenati e te mau rave‘a haapareraa 
sotiare, no te paraparau i te taata i te 
mau vahi atoa, e i te ao atoa nei.

Te faaʻite papû nei au e, na te Fatu 
teie Ekalesia. Ua maʻitihia outou no 
te rave i Ta’na ohipa i teie taime no te 
mea te tiʻaturi nei Oia ia outou no te 
rave i te mau maʻitiraa tiʻa. E uʻi maʻiti 
outou. Na roto i te iʻoa o Iesu Mesia 
ra, amene. ◼



59M e  2 0 1 4

piha i raro i te fenua i te hoê hoho‘a o 
te hoê taata aita oia i ite—te Tenerara 
George Washington.

Ua taoto o Rip Van Winkle no te roa-
raa e 20 matahiti ! E, i roto i taua ohipa 
ra, ua ere oia i te hoê o te mau pu‘e tau 
faahiahia roa a‘e i roto i te aamu o to’na 
fenua—ua taoto oia i roto i te roaraa o 
te pu‘e tau Aroraa no Amerika.

I te ava‘e me 1996, ua faaohipa te 
Dr. Martin Luther King Jr. i teie aamu 
ei faahoho‘araa i ta’na a‘oraa « eiaha e 
taoto i roto i te Aroraa ».1

I teie mahana, te hinaaro nei au 
e rave atoa i teie tumu parau e e 
horo‘a’tu i te hoê uiraa ia tatou atoa 
e mau nei i te autahu‘araa a te Atua : 
Te taoto ra outou i roto i te Faaho‘i-
faahou-raa mai ?

Te ora nei tatou i roto i te pu‘e tau  
o te Faaho‘i-faahou-raa mai

I te tahi taime te faariro nei tatou 
i te Faaho‘i-faahou-raa mai o te evane-
lia mai te hoê ohipa oti hope roa, tei 
muri a‘e na ia tatou—ua iriti Iosepha 
Semita i te Buka a Moromona, ua farii 
oia i te mau taviri o te autahu‘araa, ua 
faanahonahohia te Ekalesia. Te ti‘araa 
mau râ, te Faaho‘i-faahou-raa mai, 
e ohipa tupu tamau noa te reira; te 
ora nei tatou i roto i te reira i teie nei. 
Tei roto i te reira « te mau mea atoa 
i heheuhia mai e te Atua », e « e rave 
rahi atu â mau mea maitai e te faufaa 
rahi » o « Ta’na e heheu mai â ».2 E te 
mau taea‘e, te mau hoturaa faahiahia 
o teie anotau, e tuhaa ïa no taua pu‘e 
tau faaineineraa roa i tohuhia ra, o te 
hope i roto i te tae-piti-raa hanahana 
mai o to tatou Faaora, o Iesu Mesia.

Teie te hoê o te mau pu‘e tau faa-
hiahia roa a‘e o te aamu o te ao nei ! 
Ua hinaaro te mau peropheta i tahito 
ra e hi‘o i to tatou nei anotau.

Ia hope to tatou tau i te tahuti nei, 
eaha te mau iteraa ta tatou e ti‘a ia faa-
ite no ni‘a i ta tatou iho ohipa i rave no 
teie pu‘e tau faufaa o to tatou oraraa e 
no te faatupuraa i te ohipa a te Fatu ? 
E ti‘a anei ia tatou ia parau i taua taime 
ra e, ua viri tatou i to tatou rima ahu 
i ni‘a e ua rave i te ohipa ma to tatou 
aau atoa, to tatou puai atoa, to tatou 
mana‘o atoa e to tatou itoito atoa ? E 
aore ra, e titauhia anei ia tatou ia farii 

e, ta tatou ohipa rahi a‘e, o te hi‘ohi‘o 
noa ïa ia vetahi ê ia rave i te ohipa ?

Te feruri nei au e, ua rau te mau 
tumu e ohie ai tatou ia taotooto rii 
i roto i te parau no te paturaa i te 
basileia o te Atua. Te hinaaro nei au e 
faaite atu e toru tumu rarahi. Ia faaite 
ana‘e’tu vau i te reira, te titau manihini 
atu nei au ia outou ia feruri e, ua au 
anei ia outou te hoê o te reira mau 
tumu. Mai te mea e, e nehenehe ta 
outou e haamaitai, te ani atu nei au ia 
outou ia feruri eaha te ti‘a ia ravehia 
no te taui, ia riro ei mea maitai a‘e.

Te aau pipiri
A tahi, te aau pipiri.
E imi te feia aau pipiri i to ratou iho 

maitai e to ratou iho popou na mua 
roa. Te uiraa faufaa roa a‘e no te taata 
aau pipiri teie ïa, « eaha te noaa ia’u i 
reira ? »

E te mau taea‘e, ua papû ia’u e, te 
maramarama ra outou e, aita roa teie 
huru e tuati ra i te varua e titauhia no 
te patu i te basileia o te Atua.

Ia haapa‘o ana‘e tatou ia tatou iho 
na mua roa ia vetahi ê, ua faatumuhia 
ïa ta tatou mau mea matamua roa i 
ni‘a i to tatou iho haamauruururaa e to 
tatou iho popouraa.

Ua rohi na to te mau u‘i i tahito 
ra e te rau o te auraa ia’na iho e 

te hipa-noa-raa ia’na iho, i teie râ 
mahana, te mana‘o nei au, aita tatou 
i atea roa’tu ia ratou. E mea hape noa 
anei to te Faatoro Parau Oxford faaite-
raa i te ta‘o ra « selfie » ei ta‘o no teie 
matahiti ? 3

Oia mau, te vai ra i roto ia tatou 
paatoa te hinaaro ia haamauruuruhia, 
aita ïa e fifi ia tamarû e ia faaoaoa rii 
ia tatou iho. Mai te mea râ e, e riro te 
imiraa i « te faufaa, e ia haamaitaihia 
[tatou] e to te ao nei » 4 ei tumu rahi no 
to tatou itoito, e riro ïa tatou i te ere 
i te mau iteraa faaora e te oaoa o te 
tupu mai a horo‘a ai tatou ia tatou iho 
ma te aau tae i roto i te ohipa a te Fatu.

Eaha te raau ?
Te pahonoraa, tei roto noa â i te 

mau parau a te Mesia :
« Te taata i hinaaro i te pee mai ia’u, 

e faaru‘e oia ia’na iho, e rave i ta’na 
satauro, a pee mai ai ia’u.

« O tei hinaaro hoi i te tapea i to’na 
ora, e ere ïa i te ora; e o tei ti‘a ia’na i 
te tuu i to’na ora ia’u e te evanelia nei, 
e ora ïa to’na ».5

Te feia e tuu hope roa i to ratou 
ora i mua i to tatou Faaora e ia tavini 
i te Atua e i te taata-tupu, e iteahia 
ia ratou te faufaa rahi e te îraa o te 
oraraa ta te taata aau pipiri e ore roa e 
ite. E horo‘a te taata aau pipiri ore i ta 
ratou iho. E riro ïa ei horo‘a na‘ina‘i no 

te aroha o te faatupu i te maitai rahi : 
hoê ata iti, hoê rima aroha, hoê apa, 
te taime faarooraa, hoê parau faaitoito 
marû, e aore ra, hoê rima aupuru. E 
nehenehe teie mau ohipa here atoa e 
taui i te aau e te oraraa. Mai te mea e, 
e faaohipa maitai tatou i te mau rave‘a 
atoa no te here e no te tavini i to tatou 
mau taata tupu, mai te tai‘o atoa i to 
tatou hoa faaipoipo e te utuafare, e 
tupu rahi to tatou aravihi no te here 
i te Atua e no te tavini ia vetahi ê.

Te feia e tavini ia vetahi ê e ore ïa e 
taoto i roto i te faaho‘i-faahou-raa mai.

Te mau faatîtîraa
Te tahi atoa ohipa e tapea ia 

tatou eiaha e faaô i roto i teie pu‘e 
tau faahiahia o te ao nei maori râ, te 
faatîtîraa.

E mea pinepine te mau faatîtîraa 
i te hamata ma te ite-ore-hia. E au te 
mau faatîtîraa mai te mau anave rairai 
roa o te ohipa e ravehia na ni‘a iho 
noa, i reira ratou e firi ai ia ratou iho 

ia riro mai ei mau taamu me‘ume‘u 
no te peu. E puai to te mau peu ino ia 
riro mai ei mau faatîtîraa ino.

E nehenehe teie mau fifi taamu 
no te faatîtîraa e ti‘a mai i roto i te 
mau huru e rave rahi, mai te hoho‘a 
faufau, te ava, te peu herehereraa, te 
raau taero, te avaava, te ha‘uti moni, 
te maa, te ohipa, te natirara, e aore 
ra, te mau mea moemoea. E rave rahi 
mauhaa au-roa-hia e Satane, to tatou 
enemi hoê, ta’na e faaohipa no te eiâ 
i to tatou puai hanahana no te faaoti 
i ta tatou misioni i roto i te basileia o 
te Fatu.

E oto roa to tatou Metua i te Ao 
ra ia ite i te tahi o Ta’na mau tamaiti 
ti‘araa teitei ia horo‘a i to ratou fatiraa 
rima no te farii i te mau fifi taamu o te 
faatîtîraa rahi.

E te mau taea‘e, te mau nei tatou 
i te autahu‘araa mure ore o te Atua 
Manahope. E mau tamaiti mau tatou 
na te Atua teitei e ua horo‘ahia ia tatou 
te puai faito ore. Ua faataahia tatou ia 

noaa to tatou puai hanahana rahi a‘e. 
Aita tatou i faataahia no te faaiti i to 
tatou puai hanahana no te mau hiaai 
o te tino nei e no te mau faatîtîraa a te 
taata nei.

Eaha te raau ?
Te ohipa matamua e ti‘a ia tatou ia 

maramarama maori râ, e mea ohie roa 
ia haapae i te faatîtîraa i te faaora. Ia 
au i te mau parau a te Faaora, « eiaha 
outou e faatia ia tae taua huru mea ra i 
roto i to outou aau ».6

E rave rahi matahiti i ma‘iri a‘e nei, 
ua farii maua te peresideni Thomas S. 
Monson i te hoê tere mata‘ita‘i i te Air 
Force One—te manureva nehenehe 
roa no te uta i te peresideni o te mau 
Hau Amui no Marite. Ua rave te pŭpŭ 
hi‘opo‘a taa ê i te mau hi‘opo‘araa 
papû i titauhia, e ua ata rii au i te 
taime a paheru ai ratou i te peropheta 
hou a ta’uma ai i ni‘a i te manureva.

I muri iho ua titau manihini mai te 
tomana ia’u ia parahi i ni‘a i te parahi-
raa o te tapena. E ohipa faahiahia mau 
i te parahi-faahou-raa i roto i te piha 
faahororaa o te hoê matini maurere 
nehenehe mai teie ta’u i faahoro na 
e rave rahi matahiti te maoro. Ua 
haamana‘o a‘era vau i te mau rereraa 
na ni‘a a‘e i te mau moana e te mau 
fenua. Ua feruri a‘era vau i te mau 
faarevaraa e te mau faatauraa oaoa 
i ni‘a i te mau tauraa manureva na te 
ao atoa nei.

Fatata ma te feruri ore, ua tuu 
atura vau i to’u na rima i ni‘a i na 
tapearaa e maha o te 747. I taua iho 
taime ra, teie mai nei te hoê reo here 
e te papû maitai na muri mai—te reo 
o Thomas S. Monson.

« Dieter », na reira maira oia, « eiaha 
e tamata ».

Aita vau e parau nei e, o te reira 
hoa, tera râ, penei a‘e ua ite te peresi-
deni Monson i te mea ta’u e feruri ra.

Ia faahema-ana‘e-hia tatou ia rave 
i te mau mea eita e ti‘a ia tatou ia rave, 
a faaroo ana‘e i te faaararaa here o te 
utuafare ti‘aturihia e te mau hoa, to 
tatou peropheta here, e te Faaora i te 
mau taime atoa.

Te paruru maitai a‘e i mua i te faa-
tîtîraa o te ore-roa-raa ïa e haamata.

Nahea ïa te mau taata tei roto a‘e 
na ratou i te faatîtîraa ?

Ia ite mai outou e, te matamua 
roa, te vai ra ïa te ti‘aturiraa. A imi i 
te tauturu i roto i te feia tei herehia, i 
roto i te feia faatere o te Ekalesia, e i 
roto i te mau taata aravihi. Te horo‘a 
nei te Ekalesia i te tauturu no te faaora 
i te faatîtîraa na roto i te feia faatere 
o te Ekalesia, te natirara,7 e i te tahi 
mau fenua, na te LDS Family Services 
[Te mau ohipa taviniraa utuafare a te 
Ekalesia].

A haamana‘o noa e, na roto i te 
tauturu a te Faaora, e nehenehe outou 
e upooti‘a i ni‘a i te faatîtîraa. E riro 
paha ei haerea roa e te fifi, eita râ te 
Fatu e faaru‘e ia outou. Te here nei 
Oia ia outou. Ua mamae Iesu Mesia i 
te Taraehara no te tauturu ia outou ia 
taui, ia faati‘amâ ia outou i te tîtîraa o 
te hara.

Te ohipa faufaa roa a‘e o te tamata-
noa-raa ïa—i te tahi taime, e titauhia e 
rave rahi tamataraa hou a manuïa ai te 
taata. No reira, eiaha e faaru‘e. Eiaha ia 
mo‘e te faaroo. A tape‘a noa to outou 
aau i piha‘iho i te Fatu, Na’na e horo‘a 
mai i te puai no te faaora ia outou. 
Na’na outou e faati‘amâ.

E to’u mau taea‘e here, a faaatea 
tamau ia outou i te mau peu e arata‘i 
atu ia outou i te faatîtîraa. O ratou o 
te na reira, e ti‘a ïa ia ratou ia tuu i 
to ratou aau, to ratou puai, to ratou 
mana‘o, e to ratou itoito i roto i te 
taviniraa i te Atua.

Eita ratou e taoto i roto i te  
Faaho‘i-faahou-raa mai.

Te umeumeraa te mau  
mea matamua roa

Te toru o te paruru o te tape‘a nei 
ia tatou ia faaô hope roa i roto i teie 
ohipa, o te mau mea matamua roa 
ïa e rave rahi e umeume nei te tahi e 
te tahi, ta tatou e farerei nei. Te tahi 
pae o tatou, no te rahi ta tatou ohipa, 
e au ra tatou mai te hoê pereoo ta te 
ahuru ma piti animala e huti—e huti 
te animala tata‘itahi i te pae taa ê i ta 
te tahi e ta te tahi. E rave rahi puai e 
faaohipahia, aita râ te pereoo e tere 
noa a‘e.

Pinepine tatou i te horo‘a i ta tatou 
mau tautooraa maitai roa a‘e i roto 
i te titauraa i te hoê ohipa auhia, te 
hoê tuaro, te mau mea no te toro‘a, 

e te mau mea no te oraraa sotiare e 
aore ra, no te oraraa poritita. E nehe-
nehe teie mau mea i te riro mai ei 
mau mea maitai e te hanahana, tera 
râ, te vaiiho ra anei te reira ia tatou 
i te taime e te puai no te mau mea e 
ti‘a ia riro ei mau mea matamua teitei 
roa a‘e no tatou ?

Eaha te raau ?
Teie faahou â, e itehia te reira i roto 

i te mau parau a te Faaora :
« Hinaaro oe i to Atua ia Iehova ma 

to aau atoa, e ma to varua atoa, e ma 
to mana‘o atoa.

« O te ture matamua teie e te hau 
i te rahi.

« E mai te reira atoa te piti ; E aro-
ha’tu oe i to taata tupu mai to aroha ia 
oe iho na ».8

Te mau mea ê atu i roto i te oraraa 
nei, no muri iho mai ïa i teie na mea 
rarahi matamua roa e piti.

I roto atoa i te ohipa a te Ekalesia, 
e mea ohie ia horo‘a i te taime rahi no 
te rave i te hoê ohipa ma te feruri ore, 
ma te horo‘a ore i te aau e aore ra, i te 
maitai mau o te ti‘araa pĭpĭ.

E te mau taea‘e, tatou tei mau i te 
autahu‘araa, ua fafau tatou ia riro ei 
mau taata here i te Atua e to tatou 
taata tupu, e e hinaaro tatou e faaite 
i taua here na roto i te parau e i te 

ohipa. Tera mau te faufaa rahi o to 
tatou ti‘araa pĭpĭ na Iesu Mesia.

O ratou o te haapa‘o i teie mau 
parau tumu, e ore ïa e taoto i roto i te 
Faaho‘i-faahou-raa mai.

Te piiraa ia ara
Ua papa‘i te Aposetolo Paulo e, 

« a ara mai na, e tera ra taata taoto, a 
ti‘a mai i ni‘a e tena na pohe, e na te 
Mesia e horo‘a mai i te maramarama 
ia oe ».9

E to’u mau hoa here e, ia ite mai 
outou e, e mau tamaiti outou no te 
maramarama.

Eiaha e faati‘a i te nounou tao‘a ! 
Eiaha e faati‘a i te mau peu e arata‘i 
atu i te faatîtîraa ! Eiaha e faati‘a i 
te umeumeraa i te mau mea mata-
mua roa ia arata‘i ia outou i roto i te 
huru tau‘a ore e aore ra, ia faaatea 
ia outou i te ti‘araa pĭpĭ haamaitaihia 
e i te ohipa hanahana o te taviniraa 
autahu‘araa !

No te faufaa rahi o teie ohipa no 
tatou, ei taata hoê, ei mau utuafare e 
ei Ekalesia a Iesu Mesia, no reira, aita 
e ti‘a ia tatou ia horo‘a i te tahi noa 
tuhaa iti o to tatou puai i roto i teie 
ohipa mo‘a.

Te riroraa ei pĭpĭ na Iesu Mesia e 
ere ïa i te hoê ohipa e ravehia hoê 

Ua riro mai o Joe DiMaggio, tei 
ha‘uti no te pŭpŭ New York Yankees, 
ei aito ta‘iri popo na’u. Ia ha‘uti ana‘e 
to’u mau taea‘e e to’u mau hoa i te 
ha‘uti tairi popo i ni‘a i te tahua ha‘u-
tiraa a te fare haapiiraa i piha‘iho noa 
mai i to matou fare, e tamata vau i te 
hui i te raau ta‘iri mai ta Joe DiMaggio 
te huru. Aitâ ïa e afata teata i taua tau 
ra (e aamu tahito teie), no reira, e hi‘o 
noa vau i te mau hoho‘a i roto i te ve‘a 
no te « copie » atoa i ta’na huiraa.

A paari noa ai au, ua afa‘i to’u 
metua tane ia’u i te tahua tuaro no 
Yankee. Tera noa ïa te taime hoê roa 
to’u iteraa ia Joe DiMaggo ia ha‘uti. Te 
haamana‘o noa nei â vau i to’u iteraa 

Na te peresideni Henry B. Eyring
Tauturu matamua i roto i te Peresideniraa Matamua

E aito ta tatou paatoa, i to tatou ihoa 
râ apîraa. Ua fanauhia vau e ua 
paari i Princeton, New Jersey, i te 

mau Hau Amui no Marite. Tei piha‘iho 
noa mai i to matou faaearaa, i taua 
mau mahana ra, te haamau-raa-hia 
te pû faatereraa o te mau pŭpŭ tuaro 
tuiroo roa‘e i te oire no New York. E 
oire ïa no na pŭpŭ tairi popo e toru : 
te Brooklyn Dodgers, te New York 
Giants, e te New York Yankees. E mea 
fatata atoa mai o Philadelphia i to 
matou faaearaa, e tei reira ïa te haa-
mauraa o na pŭpŭ tairi popo Athletics 
e Phillies. E rave rahi feia ha‘uti i roto 
i teie mau pŭpŭ tuaro e nehenehe e 
riro mai ei mau aito na’u.

Te taata no  
te autahu‘araa
E nehenehe outou e riro ei hoho‘a rahi, ei hoho‘a afa,  
e aore ra, ei hoho‘a ino. E feruri paha outou e, e ere te reira  
i te fifi, i mua râ i te Fatu, e fifi ïa.

taime i te hepetoma e aore ra, hoê 
taime i te mahana. E ohipa râ e rave 
tamau noa.

Te fafauraa a te Fatu i To’na mau 
ti‘a tei mau i te autahu‘araa, faatata ïa 
e fafauraa rahi roa ia haroaroa.

O ratou o te haapa‘o maitai i te 
Autahu‘araa a Aarona e te Autahu‘araa 
a Melehisedeka e ua faarahi i to ratou 
parau-raa-hia « ua haamo‘ahia ïa ratou 
e te Varua i te faaapîraa i to ratou ra 
mau tino ». No reira, o te mau mea 
atoa na to tatou Metua ra, e hope roa 
ïa i te horo‘ahia na ratou.10

Te faaite papû nei au e, e nehenehe 
te mana tamâ o te Taraehara a Iesu 
Mesia e te mana faahuru ê o te Varua 
Maitai e rapaau e e faaora i te taata 
nei. E haamaitairaa no tatou, e hopoi‘a 
mo‘a hoi na tatou, e e popouraa no ta-
tou ia haapa‘o i te piiraa a te Faaora ; 
ia pee Ia’na ma te ti‘a roa e ma te aau 
atoa. A « ueue atu… i te mau fifi i ru-
ruuhia [tatou], a haere mai ai i rapae i 
te pouri, a tia i nia mai te repo mai ».11

A ara e eiaha e rohirohi i roto i te 
ohipa maitai, no te mea te « haamau 
atu nei [tatou] i te niu no te hoê ohipa 
rahi roa »,12 te faaineine nei tatou i 
te ho‘iraa mai o te Faaora. E te mau 
taea‘e, mai te mea e, e amui atu tatou i 
te maramarama o to tatou hi‘oraa ei ite 
no te nehenehe e te mana o te parau 
mau i faaho‘ihia mai, eita ïa tatou e 
taoto i roto i te faaho‘i-faahou-raa mai. 
Te faaite papû nei au i teie mau mea e 
te vaiiho atu nei au i ta’u haamaitairaa 
ia outou na roto i te i‘oa mo‘a o to 
tatou Fatu, o Iesu Mesia ra, amene. ◼
TE MAU NOTA
	 1.	A hi‘o Martin Luther King Jr., « Don’t Sleep 

Through the Revolution » (1966 Ware 
Lecture, Unitarian Universalist Association 
General Assembly, Hollywood, Florida, 
18 no me 1966).

	 2.	Hiro‘a faaroo 1:9.
	 3.	Hi‘o blog.oxforddictionaries.com/press-

releases/oxford-dictionaries-word-of-the-
year-2013.

	 4.	2 Nephi 26:29.
	 5.	Mareko 8:34–35.
	 6.	3 Nephi 12:29.
	 7.	A hi‘o, ei hi‘oraa, lds.org/ 

topics/addiction.
	 8.	Mataio 22:37–39.
	 9.	Ephesia 5:14.
	10.	Hi‘o Te Parau Haapiiraa e te mau  

Parau Fafau 84:33, 38.
	11.	2 Nephi 1:23.
	12.	Hi‘o Te Parau Haapiiraa e te mau  

Parau Fafau 64:33.

ia’na mai te huru ra e tei reira vau, i te 
huiraa i te raau e to’u iteraa i te popo 
uouo i te ma‘ueraa e tae roa’tu i roto i 
te vahi parahiraa taata.

I teie nei, aita roa’tu to’u ite i te 
tairi popo i fatata’tu i to te aito o to’u 
tamariiriiraa. Tera râ, no te tahi mau 
taime a tairi maitai ai au i te popo, no 
te mea ïa ua « copie » au i ta’na tairi i te 
faito e roaa ia’u.

Ia ma‘iti ana‘e tatou i te mau aito, e 
haamata tatou na roto i te « copieraa », 
ma te feruri mau e aore ra, ma te feruri 
ore, i te mea ta tatou e haafaahiahia 
rahi roa a‘e i roto ia ratou.

Aua‘e, ua tuu to’u na metua paari 
ia’u i piha‘iho i te mau aito rarahi i 
to’u tamariiriiraa. Ua afa‘i to’u metua 
tane ia’u i ni‘a i te tahua tuaro no 
Yankee hoê noa taime no te hi‘o i ta’u 
aito tairi popo, tera râ, te sabati atoa, e 
afa‘i oia ia’u e hi‘o i te hoê taata no te 
autahu‘araa tei riro mai ei aito na’u. Na 
taua aito ra i tarai i to’u oraraa. To’u 
metua tane te peresideni o te amaa 
na‘ina‘i e putuputu i roto i to matou 
fare. No te haere mai, mai te peu, e 
haere mai outou i te tahua matamua 
i te po‘ipo‘i sabati, tei te fare pureraa 
outou. Aita roa hoê taime to matou 
amaa i hau atu i te 30 taata e tae mai.

Te vai ra hoê taure‘are‘a tei arata‘i 
mai i to’na metua vahine i to matou 
fare no te pureraa, tera râ, aita oia e 
haere mai i roto i te fare. E ere oia i te 
melo. To’u metua tane ra tei manuïa i 
te haereraa’tu ia’na ra i te vahi tei reira 
oia i te tape‘araa i to’na pereoo, i titau 
manihini ia’na ia tomo mai i roto i to 
matou fare. Ua bapetizohia oia e ua 
riro mai ei ti‘a faatere matamua e te 
hoê roa no’u i roto i te Autahu‘araa a 
Aarona. Ua riro mai oia ei aito auta-
hu‘araa no’u. Te haamana‘o noa nei â 
vau i te tii raau ta’na i horo‘a na’u ei 
haamauruururaa no to matou faaotiraa 
i te tapu i te vahie na te hoê vahine 
ivi. Ua tamata vau ia riro mai ia’na te 
huru ia horo‘a ana‘e au i te arueraa ti‘a 
i te hoê tavini no te Atua.

Ua ma‘iti au i te tahi atu aito i roto 
i taua amaa na‘ina‘i ra o te Ekalesia. E 
faehau ihitai teie no te mau Hau Amui 
no Marite, tei haere mai i ta matou pu-
reraa ma te ahu mai i to’na ahu faehau 
matie ihitai. E tau tama‘i i reira ra, e na 

tera noa i faariro ia’na ei aito no’u. Ua 
tonohia oia i te fare haapiiraa tuatoru 
no Princeton na te nuu faehau ihitai 
no te fananea’tu â i to’na mau ite. Tera 
râ, hau atu i to’na ahu faehau faahia-
hia, ua mata‘ita‘i au ia’na ia ha‘uti i 
ni‘a i te tahua tuaro Palmer ei raatira 
no te pŭpŭ faahoro popo no te fare 
haapiiraa tuatoru no Princeton. Ua ite 
au ia’na i te ha‘utiraa i roto i te pŭpŭ 
taora popo i roto i te ete no te fare 
haapiiraa, e ua mata‘ita‘i atoa vau ia’na 
ei taata haru popo i muri mai i te taata 
ta‘iri, i roto i ta ratou pŭpŭ ta‘iri popo.

Hau roa’tu râ i te reira, ua haere 
mai oia i to’u fare i te roaraa o te he-
petoma, no te faaite mai ia’u e, nahea 
ia taora i te popo i roto i te ete i to’u 
rima aui e to’u rima atau. Ua parau 
mai oia ia’u e, e hinaaro vau i taua ite 
ra no te mea, ia tae i te hoê mahana, 
e ha‘uti au i te ha‘uti taora popo i roto 
i te ete i roto i te mau pŭpŭ maitai. I 
taua taime ra, aita vau i ite noa a‘e i te 
reira, tera râ, ua riro mau oia ei hoho‘a 
no te hoê taata no te autahu‘araa no’u 
e rave rahi matahiti.

E riro outou tata‘itahi ei hoho‘a no 
te hoê taata no te autahu‘araa noa’tu 
to outou hinaaro e aore ra, te hinaaro 
ore. E riro mai outou ei lamepa i te 
taime a farii ai outou i te autahu‘araa. 
Ua tuu te Fatu ia outou i ni‘a i te vai-
raa no te turama i te haerea o te taata 
atoa e haati ra ia outou. Ua ti‘a roa te 
reira no te feia i roto i ta outou pŭpŭ 
autahu‘araa. E nehenehe outou e riro 

ei hoho‘a rahi, ei hoho‘a afa, e aore ra, 
ei hoho‘a ino. E feruri paha outou e, 
e ere te reira i te fifi, i mua râ i te Fatu, 
e fifi ïa. Teie Ta’na i parau :

« O outou te maramarama o teie nei 
ao. E oire faatiahia i ni‘a i te mou‘a ra, 
eita ïa e mo‘e.

« E ore hoi te taata nei e tutui i te 
lamepa a tuu ai i raro a‘e i te farii, ei 
ni‘a râ, i te vairaa ra ; ia maramarama 
to te fare atoa ra.

« Oia atoa to outou maramarama, ia 
anaana ïa i mua i te aro o te taata nei, ia 
hi‘o ratou i ta outou parau maitai, e ia 
haamaitai i to outou Metua i te Ao ra ».1

Ua haamaitaihia vau i te mau hi‘o-
raa o te feia rahi tei mau i te autahu‘a-
raa i roto i te mau pŭpŭ i reira vau i 
fana‘o ai no te tavini. E nehenehe ta 
outou e rave mai ta ratou i rave no’u 
na roto i te riroraa ei hi‘oraa no vetahi 
ê no te pee.

Ua hi‘o maite au e toru huru o te 
feia tei mau i te autahu‘araa tei riro ei 
mau aito no’u. Te matamua o te ho-
ho‘a ïa o te pure, te piti o te peu tavini 
ïa, e te toru o te faaotiraa papû ïa ia 
riro ei taata parau-ti‘a.

Te pure nei tatou paatoa, tera râ, te 
taata tei mau i te autahu‘araa ta outou 
e hinaaro ia riro, te pure pinepine nei 
e ma te aau tae. I te pô e tuu outou i 
te turi i raro e e haamauruuru i te Atua 
no te mau haamaitairaa o te mahana. 
E haamauruuru outou Ia’na no te mau 
metua, no te mau orometua haapii, 
e no te mau hi‘oraa rahi no te pee. 

E faaite papû outou i roto i ta outou 
pure o vai tei haamaitai i to outou ora-
raa i taua mahana ra, e e mea nahea. E 
hau atu te reira i te tahi noa tau minuti 
rii e i te hoê noa iho mana‘o iti. E 
maere outou e e taui te reira ia outou.

A pure ai outou no te faaoreraa 
hapa, e ite outou ia outou iho i te 
faaoreraa i ta vetahi ê ra hapa. A haa-
mauruuru ai outou i te Atua no To’na 
maitai, e haamana‘o outou ia vetahi ê, 
to ratou i‘oa, o te hinaaro ra i to outou 
maitai. Faahou, e maere outou i te 
mau mahana atoa i teie huru raveraa, 
e i te roaraa o te tau, e taui te reira ia 
outou.

Te hoê tauiraa o te tupu mai na 
roto i teie huru pure tuutuu ore maori 
râ, te fafau atu nei au ia outou, te ite-
raa mau ïa outou e, e tamarii outou na 
te Atua. Ia ite ana‘e outou e, e tamarii 
outou na te Atua, e ite atoa ïa outou 
e, e rave rahi ta’na e titau ia outou. No 
te mea e tamarii outou Na’na, e titau 
Oia ia outou ia pee i Ta’na haapiiraa 
e i te haapiiraa a Ta’na Tamaiti here, o 
Iesu Mesia. E titau Oia ia outou te aau 

horo‘a e te maitai ia vetahi ê. E inoino 
oia mai te mea e, e te‘ote‘o outou e ia 
haapa‘o noa ia outou iho. E haamaitai 
Oia ia outou ia roaa te hinaaro ia 
outou ia tuu i te maitai o vetahi ê i ni‘a 
i to outou iho.

Ua riro a‘e na te tahi pae o outou 
ei mau hi‘oraa no te ohipa taviniraa 
autahu‘araa pipiri ore. I roto i te mau 
hiero na te ao atoa nei, te tae mai nei 
te feia tei mau i te autahu‘araa hou te 
hitiraa o te mahana. E te vai ra te tahi 
pae te tavini noa ra â i muri a‘e i te 
taperaa mahana. Aita e haamauruuru-
raa e aore ra, aita e faateniteniraa na te 
taata i roto i teie ao no taua faatusiaraa 
o te taime e te ohipa. Ua haere au na 
muri iho i te feia apî a tavini ai ratou i 
te feia tei roto i te ao varua o te ore e 
nehenehe e farii i te mau haamaitairaa 
o te hiero no ratou iho.

A ite ai au i te oaoa, eiaha râ te 
rohirohi i roto i te mata o te feia tei 
tavini i reira mai te po‘ipo‘i mai â, ua 
ite au e, e haamaitairaa rahi i roto 
i teie oraraa no taua huru taviniraa 
autahuraa ra ma te aau pipiri ore, tera 

râ, e ohipa ha‘iha‘i roa ïa ia faaauhia i 
te oaoa o ta ratou e farii i piha‘iho i te 
feia ta ratou i tavini i roto i te ao varua.

Ua ite atoa vau i taua oaoa ra i roto 
i te mata o te feia o te paraparau nei ia 
vetahi ê no ni‘a i te mau haamaitairaa 
e fariihia na roto i te riroraa ei melo i 
roto i te basileia o te Atua. Ua ite au i 
te hoê peresideni amaa fatata pauroa 
te mahana e afai mai oia i te taata ia 
haapiihia ratou e te mau misionare. 
Tau ava‘e noa i ma‘iri, e ere oia i te 
melo no te Ekalesia. I teie nei, te vai 
nei te mau misionare no te haapii, te 
tupu nei te hoê amaa i te rahi e i te 
puai na roto ia’na. Tera râ, hau atu i 
te reira, ua riro oia ei maramarama no 
vetahi ê o tei hamama i to ratou vaha 
e no te reira, e haapeepee i ta te Fatu 
haaputuputuraa i te mau tamarii a te 
Metua i te Ao ra.

A pure ai e a tavini ai outou, e tupu 
i te rahi to outou ite e to outou putapu 
o te aau No’na, e e tamarii outou na 
te Atua. E rahi atu to outou iteraa e, 
e oto Oia mai te mea e, e rave outou 
i te ohipa parau-ti‘a ore. E rahi atu to 
outou mana‘o papû ia tapea i ta outou 
fafauraa i te Atua e ia vetahi ê. E rahi 
atu to outou hinaaro ore ia rave i te 
hoê mea e ere na outou. E rahi atu to 
outou aau parau-ti‘a i mua i to outou 
fatu ohipa. E rahi atu to outou hinaaro 
ia haapa‘o i te hora e ia faaoti i te mau 
ohipa atoa ta te Fatu i horo‘a ia outou 
e o ta outou hoi i farii e rave.

Eiaha e uiui noa e, e haere mai anei 
to ratou mau taea‘e hahaere utuafare, 
i roto i te mau utuafare ta outou e ha-
haere, e tia’i maoro te mau tamarii i to 
outou taeraa’tu. Ua farii ta’u mau tama-
rii i te reira haamaitairaa. A paari mai ai 
ratou, ua tauturu te mau aito autahu‘a-
raa ia ratou ia haamau i ta ratou iho 
mau faanahoraa no te tavini i te Fatu. I 
teie nei, te pee nei te reira hi‘oraa haa-
maitaihia i roto i te toru o te u‘i.

E poro‘i haamauruuru atoa ta’u.
Te haamauruuru atu nei au ia 

outou no ta outou mau pure. Te 
haamauruuru atu nei au ia outou no 
to outou tuuraa i te turi i raro i te mea 
e, aita outou i farii i te mau pahonoraa 
atoa. Te pure nei outou i te Atua o te 
ra‘i no te faaite i to outou mauruuru e 
no te ani Ia’na ia ninii mai i Ta’na mau 

haamaitairaa i ni‘a i to outou oraraa e 
to outou utuafare. Te haamauruuru atu 
nei au ia outou no ta outou taviniraa 
ia vetahi ê e no te taime e hinaaro 
outou ia ite mai vetahi ê i ta outou 
ohipa taviniraa.

Ua farii tatou i te faaararaa a te Fatu 
e, mai te mea e imi tatou i te faufaa no 
ta tatou taviniraa i roto i teie nei ao, e 
riro tatou i te ere i te mau haamaitairaa 
rarahi a‘e. Ia haamana‘o outou i teie 
mau parau :

« E ara o te rave outou i ta outou 
parau maitai i mua i te aro o te taata, 
ia hi‘ohia e ratou ; aore e noaa ta 
outou utua i to outou Metua i te Ao ra.

« Ia horo‘a râ oe i ta oe tao‘a aroha, 
eiaha e na mua i te faaoto i te pu, mai 
ta te feia haavare i te mau sunago e te 
mau aroâ ra, ia haamaitaihia ratou e 
te taata.

« Area oe, ia horo‘a i ta oe tao‘a 
aroha, eiaha to rima aui ia ite i ta to 
rima atau e rave ra :

« Ia mo‘e ta oe horo‘araa tao‘a 
aroha ; e na to Metua iho, tei ore roa i 
mo‘e te hoê mea ia’na ra, ore noâ oia 
iho i te itea, e faautua faaite mai ia oe ».2

Te feia tei riro ei hoho‘a na’u no te 
feia rarahi tei mau i te autahu‘araa, eita 
ratou e ite ohie e, e mau huru aito to 
ratou. Mai te mea ra e, e fifi to ratou ia 
ite i taua mau mea ra ta’u i haafaahia-
hia i roto ia ratou. Ua parau atu na vau 
e, i riro na to’u metua tane ei peresi-
deni haapa‘o maitai no te hoê amaa 
na‘ina‘i a te Ekalesia i New Jersey. I 
muri mai ua riro oia ei melo no te 
apooraa faatere rahi o te Haapiiraa 
Sabati no te Ekalesia. Noa’tu râ i te 
reira, i teie mahana, e paraparau vau 
ma te haehaa no ni‘a i ta’na taviniraa 
autahu‘araa, no te mea, ua riro mau 
oia ei taata haapa‘o haehaa.

Mai te reira atoa no te faehau ihitai 
tei riro ei aito no’u i to’u tamariiriiraa. 
Aita noa‘e oia i paraparau mai ia’u no 
ni‘a i ta’na taviniraa autahu‘araa e aore 
ra, no ni‘a i ta’na mau ohipa i rave. 
Ua tavini oia, tirara’tu ai. Ua faaroo 
vau na roto ia vetahi ê i te parau no 
to’na haapa‘o maitai. Ua ite anei oia 
i te reira mau huru ta’u i haafaahiahia 
i roto ia’na, aita vau i ite.

No reira, ta’u a‘oraa ia outou o te 
hinaaro nei e tavini ia vetahi ê na roto 

i to outou autahu‘araa, e a‘oraa ïa no 
ni‘a i to outou oraraa, e mea mo‘e hoi 
te reira i te taata atoa, eiaha râ i te Atua.

A pure Ia’na. A haamaitai Ia’na no te 
mau mea maitai atoa i roto i to outou 
oraraa. A ani Ia’na no te ite e, o vai te 
mau taata Ta’na i tuu i ni‘a i to outou 
haerea no te tavini atu. A taparu Ia’na 
ia tauturu mai ia outou no te rave i taua 
taviniraa ra. A pure ia ti‘a ia outou ia faa-
ore i te hapa e ia faaore-atoa-hia mai hoi 
ta outou. I muri iho, a tavini ia ratou, a 
here ia ratou, e a faaore i ta ratou hapa.

Na mua roa, a haamana‘o e, te mau 
taviniraa atoa ta outou e rave, aore e 
taviniraa rahi a‘e maori râ, te tautururaa 
i te taata ia ma‘iti i te faati‘amâ ia ratou 
no te ora mure ore. Ua horo‘a mai te 
Atua i te reira arata‘iraa faufaa roa ia ta-
tou nei no ni‘a i te faaohiparaa i ta tatou 
autahu‘araa. O Oia te hi‘oraa ti‘a roa no 
te reira. Teie te hi‘oraa ha‘iha‘i roa ta 
tatou e ite nei i roto i te tavini maitai a‘e 
i rotopu i Ta’na mau tavini tahuti nei :

« E ua parau atura te Fatu te Atua ia 
Mose, na ô atura : E rave rahi mau ra‘i, 
e ore te reira e hope ia tai‘ohia e te 
taata ; ua tai‘ohia râ te reira e au nei, 
na’u hoi taua mau mea atoa ra.

« E ia pau te hoê ao e to’na ra mau 
ra‘i, mai te reira atoa ïa te tae mai ; 
e aore e hopea to ta’u ra mau ohipa, 
aore atoa to ta’u mau parau.

« Inaha, o teie hoi ta’u ohipa e to’u 
hanahana hoi, ia faatupu i te tahuti ore 
e te ora mure ore o te taata nei ».3

Ua titauhia ia tatou ia tauturu te 
reira ohipa. E nehenehe ta tatou 
tata‘itahi e faatupu i te taa-ê-raa. Ua 
faaineinehia tatou no to tatou tau e ua 
tuuhia i te mau mahana hopea nei no 
teie ohipa mo‘a. Ua haamaitaihia tatou 
tata‘itahi na roto i te hi‘oraa o te feia 
tei faariro i te teie ohipa ei opuaraa 
faufaa rahi a‘e no to ratou anotau i 
ni‘a i te fenua nei.

Te pure nei au ia ti‘a ia tatou ia 
tauturu te tahi e te tahi ia imi i te mau 
rave‘a atoa no te fana‘o i taua rave‘a ra.

Te ora nei te Atua te Metua e e 
pahono Oia i ta outou mau pure no 
te tauturu i to outou hinaaro no te 
tavini maitai Ia’na. O Iesu Mesia te 
Fatu tei ti‘afaahou. Na’na teie Ekalesia. 
Te autahu‘araa ta outou e mau nei 
o te mana ïa no te rave i To’na i‘oa i 
roto i Ta’na ohipa no te tavini i te mau 
tamarii a te Atua. A horo‘a ai outou i 
to outou aau atoa i roto i teie ohipa, 
e faarahi Oia ia outou. Ta’u ïa fafau-
raa na roto i te i‘oa o Iesu Mesia ra, 
amene. ◼

TE MAU NOTA
	 1.	Mataio 5:14–16.
	 2.	Mataio 6:1–4.
	 3.	Mose 1:37–39.

te hara e faaʻiteʻite rahi nei ia’na, e tei 
reira te mau faahemaraa no te arataʻi 
ê ia tatou i te eʻa afaro e te piriha‘o e 
faaati nei ia tatou. Tei mua ia tatou te 
ononoraa tuutuu ore e te umeumeraa 
aravihi no te tumahae i te mea tura e 
no te tamatamata i te tuu i te mau ite 
papaʻu e te mau raveraa a te hoê sotai-
ete pae tino nei.

No teie mau mea e teie mau tama-
taraa, tei mua noa’tura tatou i te mau 
faaotiraa e rave no to tatou ananahi. 
No tatou no te rave i te mau faaotiraa 
tano, titauhia te itoito—te itoito no te 
parau atu, aita, i te taime tano, te itoito 
no te parau atu, e, ia ti‘a te reira, te 
itoito no te rave i te maitai no te mea 
e mea maitai.

Ia au i te hee-vitiviti-raa i teie 
mahana o te sotaiete i te atea ê o te 
mau peu maitai e te mau parau tumu 
ta te Fatu i horo‘a mai, papû roa e, e 
piihia tatou ia paruru i te mea ta tatou 
e ti‘aturi nei. E roaa anei to tatou itoito 
no te rave i te reira ?

Ua parau te peresideni J. Reuben 
Clark Jr., tei riro ei melo i roto i te 
Peresideniraa Matamua e rave rahi 
matahiti e : « Ua taa pauroa ia tatou i 
[teie] huru taata faaroo… tei feruri e, 
ia faa‘ite hua’tu ona i to’na faaroo, e 
atahia mai ona e teie mau hoa ti‘aturi 
ore to’na, ei reira, ua faahuru ê atura 
ïa oia e aore râ ua tatatara rii atu i te 
parau no to’na faaroo e aita ana‘e, ua 
faatarapape atura ïa e ino roa’tu ai te 
reira, e aita ana‘e, ua faahua atura ïa 
e haapae roa i te reira. E taata haavare 
te reira ».1 Aita paha hoê o tatou e 
hinaaro ia piihia tatou mai te reira, i 
teie nei râ, e mea taiâ anei na tatou ia 
faa‘ite hua’tu i to tatou faaroo i te tahi 
mau taime ?

E ti‘a ia tatou ia tauturu i to tatou 
iho hiaai ia rave i te mea maitai, mai 
te peu e tuu tatou ia tatou iho i te 
mau vahi e ia amui atu i roto i te mau 
ohipa, i reira to tatou mau mana‘o e 
faaûru-maitai-hia ai, e i reira atoa hoʻi 
e au te Varua o te Fatu ia parahi.

Te haamana‘o nei au i te tai‘oraa, 
aita i maoro roa, te parau aʻo a te hoê 
metua tane i ta’na tamaiti a faaruʻe ai 
oia i te fare no te haere i te haapiiraa : 
« Mai te peu noa’tu aita i tano te vahi 
tei reira oe, a haere i rapae ! » Te tuu 

mau i te autahu‘araa a te Atua.
Tei te fenua nei tatou i te hoê tau 

faahiahia mau i roto i te aamu o te ao 
nei. Ua rau roa ino ta tatou mau ra-
veʻa, fatata aita e otiʻa, areʻa, te faaruru 
atoa nei tatou i te mau tamataraa e 
rave rahi, e te vai ra, e mau tamataraa 
taa ê no teie ihoa anotau.

Tei roto tatou i te hoê ao, tei reira 
te pae rahi o te mau peu maitai mo-
rare e haapaehia nei i te hiti, tei reira 

Na te peresideni Thomas S. Monson

E au mau taea‘e here, ua mau-
ruuru roa vau i te ti‘a-faahou-raa 
i rotopu ia outou. Te pure nei au 

ia tauturu mai te raʻi a amo ai au i teie 
hopoi‘a ia aʻo atu ia outou.

I te atea roa o teie nei pû amuiraa 
rahi, ua putuputu atoa tau tauasini 
taata i roto i te mau fare pureraa e te 
tahi atoa mau vahi na te ao atoa nei. 
E taura taa ê te taamu nei ia tatou 
paatoa, inaha ua ti‘aturihia tatou ia 

E faaetaeta,  
e ia itoito roa
E ti‘a na—tatou paatoa—ma te itoito no te pato‘i i te mana‘o 
au noa, te itoito no te ti‘a no te parau tumu ti‘a.

atoa nei au i teie parau aʻo ia outou 
tata‘itahi : « Mai te peu noa’tu aita i 
tano te vahi tei reira outou, a haere 
i rapae ! »

E vai tamau noa teie piiraa no 
te itoito ia tatou tata‘itahi. I te mau 
mahana atoa o to tatou oraraa, titauhia 
te itoito—eiaha no te mau ohipa rahi 
noa, pinepine roa râ no te raveraa i 
te mau faaotiraa e te pahonoraa i te 
mau ohipa rii na piha‘iho ia tatou. Ua 
parau te rohi pehe e te taata papa‘i 
no te fenua Ekotia ra, o Robert Louis 
Stevenson : « Aore reʻa taata e ite mai i 
to itoito o te mau mahana atoa. Eiaha 
no te mea aita e pahu i rutuhia no 
outou, aita to outou i‘oa i hurohia, ua 
iti ïa to outou faahiahia ».2

Ua rau te huru o te itoito. Ua papa‘i 
te taata keresetiano ra, o Charles  
Swindoll, e taata papa‘i : « E ere te ito-
ito no te vahi aroraa noa… e aore râ 
no te haru-mata‘u-ore-raa i te taata eiâ 
i roto i to outou fare. E mea muhu ore 
te hi‘opoʻaraa mau no te itoito. E mau 
hi‘opoʻaraa o roto, mai te haapa‘o-
maitai-noa-raa aita ana‘e te hoê taata 
e hi‘o maira… mai te ti‘a-otahi-noa-raa 
aita ana‘e te taata e taa maira ».3 Te 
parau atoa nei au e, tei roto atoa i teie 
itoito roto te raveraa i te mea maitai 
noa’tu â ua riʻariʻa tatou, na reira atoa 
te parururaa i to tatou mau ti‘aturiraa 
noa’tu â e atahia mai paha tatou, e te 
tapeʻaraa i teie mau ti‘aturiraa noa’tu 
â e moʻe te tahi hoa e aore râ to tatou 
ti‘araa sotiare. Te taata e ti‘a aueue 
ore no te maitai, e ti‘a oia noa’tu â e 
pato‘ihia mai e e au-ore-hia mai.

I te taviniraa vau i roto i te nuu 
faehau a te mau Hau Amui no Marite 
i te Tama‘i II o te Ao nei, ua faaroo 
vau i te tahi mau ohipa no te tahi 
mau taata mata‘u ore, e mau faa‘ite-
raa no te tura e e mau hi‘oraa no te 
itoito. Te hoê eita roa’tu vau e haa-
moʻe, o te itoito mu noa ïa o te hoê 
faehau ihitai e 18 matahiti—e ere no 
to tatou faaroo—aita to’na teʻoteʻo i 
rahi roa no te pure. I roto i na taata e 
250 o to’na nuu, o oia ana‘e tei tuturi 
i te pae o to’na roʻi, i te mau pô atoa, 
e i te tahi taime i roto i te vahavaha-
raa a te tahi taata ino e te faaooraa 
a te feia ti‘aturi ore. Ma te piʻo i te 
upoo, ua pure oia i te Atua. Aita roa 

oia i taiâ. Aita roa oia i haaparuparu. 
Ua vai itoito noa oia.

No faaroo noa a‘enei au i te hi‘oraa 
o te hoê taata tei ere i teie itoito roto. 
Ua faati‘a mai te tahi hoa no ni‘a i 
te hoê pureraa oro‘a au roa i te pae 
varua, e au roa no te faaroo, ta raua 
ta’na tane i haere i ta raua paroisa. Ua 
putapu roa te aau o te amuiraa i te 
parauraa te hoê taure‘are‘a, e tahuʻa 
i roto i te Autahu‘araa a Aarona, no 
ni‘a i te mau parau mau o te evane-
lia e te popou no te haapa‘oraa i te 
mau faaueraa. E iteraa papû puai e te 
haaputapu ta’na i horo‘a a ti‘a ai oia i 
te terono, ma te hoho‘a mâ e te afaro 
i roto i to’na ahu uouo e te taamu 
arapoʻa.

I muri mai, i tera iho mahana, te 
tere ra teie vahine e ta’na tane na ni‘a 
i te pereoo na to ratou mau vahi, e ua 
ite atura raua i taua taure‘are‘a ra tei 
faaûru roa ia raua maa hora noa na 
mua’tu. I teie nei râ, mea ê roa to’na 
hoho‘a, e te haere ra ona na te pae 
puromu ma te ahu haapa‘oraa ore—e 
te pupuhi ra i te avaava. Ua pe‘ape‘a 

roa to’u nei hoa e ta’na tane e ua oto 
atoa, ua taa ore atoa raua, nahea pai 
ta teie taure‘are‘a e nehenehe e faa‘ite 
papû i te hoê hoho‘a taata i roto i te 
pureraa oro‘a, e ia oti, e taui vave roa 
i to’na hoho‘a taatoa.

E te mau taea‘e, hoê â hoho‘a 
taata anei to outou i te mau vahi 
atoa tei reira outou e i roto i te mau 
ohipa atoa ta outou e rave ra—te 
hoho‘a taata ta te Metua i te Ao ra 
e hinaaro nei ia outou ia riro e te 
hoho‘a taata ta outou iho i ite, e ti‘a 
ia riro mai ?

I roto i te hoê parau veʻa o te 
fenua nei, ua anihia i te taata haʻuti 
tuiroo ra no te NCAA, e taure‘are‘a 
ha‘uti taora popo i roto i te ete, e 
melo no te Ekalesia atoa hoʻi, o 
Jabari Parker, ia horo‘a mai i te parau 
aʻo rahi roa a‘e mai roto mai i to’na 
metua tane. Ua pahono mai Jabari e, 
« ua parau mai [to’u papa] e, tei roto 
oe i te poiri e te maramarama, ia vai 
noa oe te hoê â hoho‘a taata ».4 E 
parau aʻo faufaa roa te reira, e te mau 
taea‘e, no tatou paatoa.

Ua î roa ta tatou mau papa‘iraa 
mo‘a i te mau hi‘oraa o teie huru itoito 
tei titauhia no tatou tata‘itahi i teie 
anotau. Ua faa‘ite te peropheta Daniela 
i te itoito rahi hope a vai aueue ore ai 
oia i ni‘a i te maitai ta’na i ite, e na roto 
atoa i te faa‘iteraa i te itoito no te pure, 
noa’tu te faariʻariʻaraa pohe e riro i te 
topa mai no te raveraa i te reira.5

O te itoito te taipe o te oraraa o 
Abinadi, mai tei itehia i roto i to’na 
hinaaro ia pûpû i to’na ora eiaha râ 
ia huna i te parau mau.6

O vai te taata eita e noaa te faa-
ûruraa mai roto mai i te oraraa o na 
tamaiti apî e 2 000 a Helamana, tei 
haapii e tei faa‘ite mai i te titauraa ia 
vai noa te itoito no te pee i te mau 
haapiiraa a te mau metua, oia hoʻi, 
ia vai viivii ore e ia vai mâ ? 7

E peneiaʻe te hi‘oraa rahi roa a‘e 
i roto i teie mau aamu o te papaʻiraa 
mo‘a, o te hi‘oraa ïa o Moroni, tei vai 
itoito noa no te tape‘a noa i te parau-
ti‘a e tae noa’tu i te hopea roa.8

Na roto i to’na oraraa, ua horo‘a 
mai te peropheta Iosepha Semita i 
te hi‘oraa rahi roa ino no te itoito. 
Te hi‘oraa hâhano roa a‘e, ua tupu 
ïa a ruuruuhia ai oia i te fifi e te tahi 
mau taea‘e—a feruri na, ruuruu-
amui-hia—e tei tape‘ahia i roto i 
te hoê fare tapiri i te fare haavâraa 
no Richmond, i Missouri. Tei ô atoa 
Parley P. Pratte ua papa‘i oia i te 
ohipa taa ê tei tupu i te hoê pô : 
« Te tarava noa ra matou i raro mai 
te huru ra te taoto ra matou, e maʻiri 
ihora te tuiraa po, e ua mauiui noa to 
matou nei tariʻa e to matou nei aau, 

tau hora to matou faarooraa i te mau 
faaooraa faufau, te mau parau faufau, 
te faainainaraa Atua rahi e te parau 
havahava o to matou nei mau tia‘i ».

Te parau faahou nei Elder Pratt :
« Ua faaroo noa vau e ua navaʻi roa 

vau i te faufau, te maʻinoʻino, te huru-
ê-raa, e ua î roa vau i te varua uʻana 
no te haavâ’tu, e ahani aita, ua tiʻa roa 
vau i ni‘a i to’u avae no te aʻo uʻana i 
teie mau tia‘i ; aita râ vau i parau atu ia 
Iosepha, e i te tahi atoa mau puʻeraa, 
tei piha‘i iho noa vau ia’na i te tarava-
raa e ua ite au ua vai ara noa oia. Ti‘a 
roa mai nei oia i ni‘a i to’na avae, e ma 
te reo o te patiri, e aore râ ma te uuru 
o te liona, ua parau oia i teie mau 
parau, ta’u e haamana‘o ra :

« ‘A MAMU… i te i‘oa o Iesu Mesia 
te aʻo atu nei au ia outou e te faaue 
nei au e, ia vai mamu noa outou ; 
eita vau e ora i te tahi atu minuti no 
te faaroo i teie huru paraparauraa. A 
faaea i taua huru paraparauraa, oi 
pohe outou e aore râ o vau nei I Teie 
Ihoa Taime !’ »

« Ua ti‘a noa [Iosepha] ma te 
hanahana rahi », te faati‘araa ïa a 
Elder Pratt. Ua mau oia i te auri, aita e 
mauihaa tamaʻi, areʻa ua vai hau noa 
oia ma te hanahana. Ua hi‘o oia i teie 
mau tia‘i rurutaina, te vai ra ua horo i 
te tahi atu poro o te fare, te vai ra ua 
tahopu ia’na. Teie feia, tei manaʻohia 
e mauʻa te parau, ua taparu mai ratou 
i te faaoreraa o ta ratou hape e ua vai 
mamu ihora.9

E ere pauroa te mau ohipa itoito 
e hopoi mai i teie huru faahopearaa 
uʻana e te vitiviti, areʻa, e hopoi mai 
te reira i te mana‘o hau e te ite e, ua 
paruruhia te maitai e te parau mau.

Eita ta te taata e nehenehe e ti‘a 
afaro i ni‘a mai te peu ua tanu oia i 
to’na mau aa i roto i te one mure no te 
mana‘o au e te mana‘o farii o te taata. 
Titauhia te itoito o Daniela, o Abinadi, 
o Moroni e aore râ o Iosepha Semita 
no te vai puai e te mau maite i ni‘a i te 
mea maitai ta tatou i ite. Ua vai itoito 
ratou no te raveraa eiaha te mea ohie, 
te mea maitai râ.

E faaruru atu tatou paatoa i te 
riʻariʻa, te ohipa e atahia mai e te 
pato‘iraa. E ti‘a na—tatou paatoa—ma 
te itoito no te pato‘i i te mana‘o au 

noa, te itoito no te ti‘a no te parau 
tumu ti‘a. Na te itoito, eiaha te aviri-
raa parau, e faatae i te mata farii o te 
Atua. E riro mai te itoito ei peu ora e 
te hinaarohia ia faariro-ana‘e-hia te 
reira, eiaha mai te hoê ana‘e hinaaro 
ia pohe ma te itoito mau, mai te hoê 
atoa râ hinaaro papû ia ora i te oraraa 
tura. Mai te mea e haere tatou i mua, 
ma te tutava ia ora i tei ti‘a ia tatou ia 
ora, e farii papû mai tatou i te tauturu 
a te Fatu e e ite tatou i te tamahana-
hana i roto i Ta’na mau parau. E mea 
au na’u Ta’na parau fafau i roto i te 
buka a Iosua :

« E ore roa hoʻi au e tahemo atu ia 
oe, e ore hoʻi e faaruʻe ia oe… 

« … E faaetaeta oe, e ia itoito roa ; 
eiaha e mataʻu, eiaha hoʻi e amiami ; 

tei piha‘i atoa iho hoʻi to Atua o 
Iehova ia oe i to mau haerea’toa ra ».10

E au mau taea‘e here, na roto i te 
itoito e te mana‘o papû, e faa‘ite atu 
tatou na muri i te aposetolo Paulo, 
« aore hoʻi au i haamâ i te evanelia o 
te Mesia ra ».11 Ei reira, na roto i taua 
itoito ra, e pee atu tatou i ta Paulo 
parau aʻo nei : « Ei haapa‘oraa râ oe na 
tei faaroo ra, i te parau, i te haerea, i te 
aroha, i te huru o te aau, i te faaroo, i 
te viivii ore ».12

E haere mai e e haere atu te mau 
tamaʻi pau rahi, te tamau nei râ te 
tamaʻi haru varua ma te iti ore. Ua 
riro te parau a te Fatu mai te hoê 
pii-hua-raa ia outou, ia’u nei e i te feia 
atoa e mau nei i te autahu‘araa i te 
mau vahi atoa : « No reira, i teie nei 

a tuu atu i te mau taata atoa ia haa-
pa‘o mai i ta’na iho ohipa, e ia rave 
hoʻi i te ohipa i roto i te toroʻa tei faa-
taahia no’na ra, ma te itoito atoa ».13 
Ei reira tatou e riro mai ai mai ta te 
aposetolo Petero i parau, oia hoʻi, ei 
« autahu‘a arii »,14 tahoê i roto i te fâ, 
ma te mana no ni‘a mai ra.15

Ia faaruʻe atu tatou i teie vahi i teie 
pô ma te hinaaro papû e te itoito ia 
parau atoa na muri ia Ioba i tahito 
ra, « te aho a te Atua tei tau apoo iho 
nei… e ore â vau e faaruʻe i te parau 
mau na’u ra ».16 Ia na reira tatou, o ta’u 
ïa pure haehaa i te i‘oa o Iesu Mesia, 
to tatou Fatu, amene. ◼

TE MAU NOTA
	 1. J. Reuben Clark Jr., The Charted Course  

of the Church in Education, nene‘iraa 
faaapîhia (1994), 7.

	 2. Robert Louis Stevenson, i roto Hal Urban, 
Choices That Change Lives (2006), 122.

	 3.	Charles Swindoll, i roto Urban, Choices 
That Change Lives, 122.

	 4.	Jabari Parker, i roto « 10 Questions »,  
Time, 17 no mati 2014, 76.

	 5.	Hi‘o Daniela 6.
	 6.	Hi‘o Mosia 11:20; 17:20.
	 7.	Hi‘o Alama 53:20–21 ; 56.
	 8.	Hi‘o Moroni 1–10.
	 9.	Hi‘o Autobiography of Parley P. Pratt, 

nene‘ihia e P. Pratt Jr. (1938), 210–11.
	10.	Iotua 1:5, 9.
	11.	Roma 1:16.
	12.	1 Timoteo 4:12.
	13.	Te Parau Haapiiraa e te Mau Parau  

Fafau 107:99.
	14.	1 Petero 2:9.
	15.	Hi‘o Te Parau Haapiiraa e te Mau Parau 

Fafau 105:11.
	16.	Ioba 27:3, 5.

Na te peresideni Dieter F. Uchtdorf
Tauturu piti i roto i te Peresideni Matamua

Mai te huru ra e, aita e tuati ra i ni‘a 
i te paari o te ao ia parau i te hoê taata 
tei teimaha roa i te oto ia haamaitai i 
te Atua. Tera râ, te feia e tuu i to ratou 
mana‘o inoino i te hiti, e ia ma‘iti ia 
faaite i te mauruuru, e roaa ia ratou te 
ora, te hau, e te haroaroa.

Ei mau pĭpĭ na te Mesia, ua faauehia 
ia tatou ia « haamaitai atu i te Fatu ra o 
te Atua i roto i te mau mea atoa ra »,1 « e 
himene ma te haamaitai ia Iehova »,2 e 
ia « î to aau i te haamaitai i te Atua ra ».3

No te aha te Atua i faaue mai ai ia 
tatou ia faaite i te mauruuru ?

Ua horo‘ahia mai Ta’na mau 
faaueraa atoa no te horo‘a mai i te 
mau haamaitairaa ia tatou nei. Te mau 
faaueraa, e mau rave‘a ïa no te faa-
ohipa i to tatou ti‘amâraa e no te farii 
i te mau haamaitairaa. Ua ite to tatou 
Metua here i te Ao ra e, ia ma‘iti tatou 
ia faahotu i te hoê varua mauruuru, e 
horo‘a mai te reira i te popou ia tatou 
e te oaoa rahi.

Te mauruururaa no te mau mea e vai ra
Tera râ, e riro te tahi pae i te parau 

e, « no te aha i titauhia ai ia’u ia faaite 
i te mauruuru inaha hoi, te fifi nei te 
mau mea atoa i roto i to’u oraraa ?

Penei a‘e ia faatumu tatou i ni‘a 
i te mea e mauruuru ai tatou, ua 
hape ïa te reira. E ere i te mea ohie ia 
faatupu i te hoê varua mauruuru mai 
te mea e, ta tatou haamauruururaa 

I roto i to’u oraraa, ua farii au i te 
rave‘a mo‘a ia farerei i te mau taata 
e rave rahi, mai te mea ra e, tei 

roto ratou i te oto rahi. I roto i taua 
mau taime ra, ua faaroo vau i to’u 
mau taea‘e e to’u mau tuahine here 
e ua oto e o ratou no to ratou mau 
teimaha. Ua feruri au i te mau mea e 
parau ia ratou, e ua tautoo vau ia ite e, 
nahea ia tamahanahana e ia paturu ia 
ratou i roto i to ratou ati.

Pinepine te tumu o to ratou pe‘a-
pe‘a no roto mai ïa i te mea ta ratou e 
mana‘o ra e, o te hopearaa. Te farerei 
nei te tahi pae i te hopearaa o te au-
taatiraa maitai roa, mai te poheraa o te 
hoê taata tei here-roa-hia e aore ra, te 
taa-ê-raa te hoê melo o te utuafare. Te 
tahi atu pae te farerei nei ratou i te ho-
pearaa o te ti‘aturiraa—te ti‘aturiraa no 
te faaipoiporaa e aore ra, no te fanauraa 
i te tamarii e aore ra, no te upooti‘araa i 
ni‘a i te hoê ma‘i. Te farerei nei paha te 
tahi pae i te hopearaa o to ratou faaroo, 
a faahema ai te mau reo haapouri e te 

aro ia ratou ia tapitapi, e tae roa’tu i te 
faaru‘e roa, i te mea ta ratou i ite i te 
hoê taime e, e parau mau.

Te vai ra te taime, te ti‘aturi nei au 
e, e farerei tatou paatoa i te mau taime 
fifi mai te huru ra e, ua hape te mau 
mea atoa i roto i to tatou oraraa, feruri 
atura tatou e, o tatou ana‘e iho i teie 
nei, ma te inoino e te mauraa ore.

E nehenehe te reira e tupu i ni‘a i 
te mau huru taata atoa. Aita e taata i 
paruruhia i taua fifi ra.

E nehenehe tatou e riro  
ei taata mauruuru

E mea taa ê te huru oraraa o te 
mau taata atoa, e e mea taa ê te oraraa 
tata‘itahi. Tera râ, ua haapii mai au e, 
te vai ra te hoê mea o te iriti ê i te oto 
o te tae mai i roto i to ratou oraraa. Te 
vai ra hoê mea e nehenehe ta tatou e 
rave no te faariro i te oraraa ei oraraa 
au a‘e, oaoa a‘e, e te hanahana a‘e.

E nehenehe tatou e riro ei taata 
mauruuru !

T U H A A  P U R E R A A  N O  T E  P O ‘ I P O ‘ I  S A B AT I  | 6 no eperera 2014

Ia mauruuru i roto  
i te mau huru atoa  
o te oraraa
Aita anei tatou i tano i te faaîraa ia tatou i te mauruuru, 
noa’tu te huru o te mau mea ta tatou e farerei nei ?

Ua haaputuputu mai te Feia mo‘a i te 
mau mahana hopea nei na te ao atoa 
nei no te 184raa o te Amuiraa Rahi 
Matahiti. Mai te ohuraa o te uati i ni‘a 
i te hoho‘a na ni‘a mai haere i te pae 
aui o te mau melo ia e te mau misio-
nare o te Ekalesia no Vienne, Auteria ; 
São Paulo, Paratira ; Oire no Mehiko, 
Mehiko ; Ulaanbaatar, Mongoli ;  
Highlands Ranch, Colorado, USA; 
Sydney, Auteraria ; Saint Petersbourg, 
Rutia ; e Norcross, Georgia, USA.

e mea faitohia ïa i ni‘a i te rahiraa 
o te mau haamaitairaa ta tatou e 
nehenehe e tai‘o. Oia ïa , e mea 
faufaa « ia tai‘o pinepine i to tatou 
mau haamaitairaa »—e te taata tei 
tamata i te reira, e ite oia e, e rave 
rahi te haamaitairaa—tera râ, aita vau 
e ti‘aturi nei e, te tia‘i nei te Fatu ia 
tatou ia faaiti mai te mauruuru i roto 
i te mau taime tamataraa i te mau 
taime auhune e te maitai. Inaha hoi, 
te rahiraa o te mau papa‘iraa mo‘a 
aita ïa e paraparau nei i te parau no 
te mauruuru no te mau mea, te parau 
nei râ no te hoê mana‘o rahi e aore 
ra, te hoê huru mauruuru.

E mea ohie ia faaite i te mauruuru 
no te mau mea e vai nei mai te mea 
e, e mea maitai to tatou oraraa. Tera 
râ, eaha te parau no te mau taime a 
hinaaro ai tatou i te hoê mea, mai te 
mea ra e, aita e roaa ?

Te hinaaro nei au e parau atu ia 
outou e, e hi‘o tatou i te mauruuru 
mai te hoê huru naturaraa, hoê huru 
o te oraraa aita e haafifihia i to tatou 
huru i teie nei. E nehenehe atoa e 
parau e, te hinaaro nei au e parau atu 
e, eiaha tatou e mauruuru no te mau 
mea e vai ra, e faatumu râ tatou i ni‘a 

i te faaiteraa i te mauruuru i roto i te 
mau huru o to tatou oraraa—noa’tu te 
huru.

Te vai ra te hoê aamu tahito roa no 
te hoê taata tavini tei ani atu i te hoê 
hoani e, ua mauruuru anei oia i te 
tamaaraa. Ua pahono maira te hoani 
e, e mea maitai roa te mau mea atoa, 
tera râ, e maitai roa’tu te reira ahiri 
ratou i horo‘a rahi atu i te faraoa. I te 
mahana i muri iho, ia ho‘i faahou mai 
teie taata, ua tata‘i piti te tavini i te 
faito o te faraoa, ma te horo‘a na’na e 
maha tapu faraoa, eiaha râ e piti, tera 
râ, aitâ hoa teie taata i mauruuru roa. 
I te mahana i muri iho, ua tatai piti 
faahou te tavini i te faraoa, e aita hoa 
i manuïa.

I te maha o te mahana, ua hinaaro 
mau te tavini ia faaoaoa i taua taata ra. 
E no reira, ua rave a‘era oia i te hoê fa-
raoa e iva avae (3m) te roa, tapu atura 
na ropu, e ma te ataata, afa‘i atura na 
te hoani. E hinaaro rahi to te tavini ia 
ite e, eaha te mana‘o o taua taata ra.

I muri a‘e i te tamaaraa, hi‘o maira 
taua taata ra e na ô maira, « e mea 
maitai. Tera râ, te hi‘o ra vau e, ua ho‘i 
faahou oe i muri ma te horo‘a e piti 
ana‘e tapu faraoa.

Ia mauruuru i roto i to tatou  
mau huru atoa

E to’u mau taea‘e e te mau tua-
hine, na tatou e ma‘iti. E nehenehe ta 
tatou e ma‘iti e taoti‘a i to tatou mau-
ruuru, no te mea te mana‘o nei tatou 
e, aita tatou i farii i te tahi mau haa-
maitairaa. E aore ra, e nehenehe ta 
tatou e ma‘iti mai ia Nephi, tei aueue 
ore te aau mauruuru. A taamu ai to’na 
mau taea‘e ia’na i ni‘a i te pahi—o 
ta’na hoi i hamani no te hopoi ia 
ratou i te fenua i parauhia ra—ua 
mauiui roa to’na avae e to’na na rima 
« ua ooru roa te reira » e ua puai roa 
te vero fatata i te horomii ia’na i roto 
i te moana hohonu. « Ua hi‘o atura râ 
vau », te parau ïa a Nephi, « i te Atua, 
e ua haamaitai ihora vau ia’na e pô 
noa‘e te mahana; e aore au i amuamu 
i te Fatu no to’u ra mau ati ».4

E nehenehe ta tatou e ma‘iti mai 
ia Ioba, mai te mea ra e, ua hope te 
mau mea atoa i te roaa ia’na, tera râ, 
ua hope pauroa i te pau. Noa’tu râ i te 
reira, ua pahono o Ioba i te na-ô-raa 
e, « i haere faufaa ore noa mai au mai 
roto i te opu o tau metua vahine, e te 
ho‘i faufaa ore noa nei â vau i reira … 
Na Iehova i horo‘a mai, e na Iehova 

i rave mai : ia haamaitaihia te i‘oa o 
Iehova ».5

E nehenehe ta tatou e ma‘iti ia 
riro mai te mau pionie momoni, tei 
tapea maite i te varua mauruuru i 
roto i to ratou tere taere e te mauiui 
no te haere i te Roto Miti Rahi, ma te 
himene e te ori e te popou i te hamani 
maitai o te Atua.6 E rave rahi o tatou o 
te hinaaro i te faatupu i te auhoa ore, 
te amuamu, e te oto roa no te teimaha 
o te tereraa.

E nehenehe ta tatou e ma‘iti 
mai te Peropheta Iosepha Semita, 
tei papa‘i i teie mau parau faaûru-
hia, a tape‘ahia ai oia ei mau auri, 
rave-ino-hia i roto i te fare auri no 
Liberty : « E au mau taea‘e here e, ia 
rave tatou i te mau mea atoa i roto i 
to tatou mana ia rave râ ma te oaoa ; 
ei reira e ti‘a ai ia tatou ia ti‘a noa 
mai ai, mai te papû-roa-raa, no te ite 
i te ora o te Atua ra, e no te faaiteraa 
mai i to’na ra rima ».7

E nehenehe ta tatou e ma‘iti ia riro 
ei taata mauruuru, noa’tu te ohipa e 
tupu mai.

E vai noa teie huru mauruuru 
noa’tu te ohipa e tupu ra ati a‘e ia 
tatou. Tei ni‘a’tu te reira i te au ore, te 
mana‘o paruparu, e te pe‘ape‘a. E uaa 
mai oia ma te nehenehe i roto anei i 
te fenua hiona o te pu‘e tau to‘eto‘e 
e aore ra, i roto i te mahanahana au 

maitai o te pu‘e tau mahanahana.
Mai te mea e, ua mauruuru tatou i 

te Atua i roto i to tatou huru oraraa, e 
nehenehe ta tatou e farii i te hau i roto 
i te ati. I roto i te pe‘ape‘a e nehenehe 
â ta tatou e faateitei i to tatou aau i 
roto i te arueraa. I roto i te mauiui, e 
nehenehe ta tatou e arue i roto i te 
Taraehara a te Mesia. I roto i te to‘eto‘e 
o te oto rahi, e nehenehe ta tatou e 
farii i te tauahiraa fatata e te mahana-
hana a to te ra‘i ra.

I te tahi taime te feruri nei tatou 
e, te faatupuraa i te mauruuru o te 
ohipa ïa ta tatou e rave i muri a‘e i te 
faatitiaifaro-raa-hia to tatou mau fifi, 
tera râ, aue te piriha‘o o te reira huru 
hi‘oraa. Ehia mau mea o te oraraa e 
erehia e tatou na roto i te tia‘iraa ia ite 
atu i te anuanua hou a haamaitai ai i 
te Atua no te ua ?

Te faaiteraa i te mauruuru i roto i 
te taime pe‘ape‘a e ere ïa no to tatou 
mauruuru no to tatou huru oraraa. 
To’na auraa maori râ, na roto i te mata 
o te faaroo e hi‘o tatou i ô atu i to 
tatou mau titauraa no teie taime.

E ere teie te mauruuru no te utu 
noa, no te varua râ. E mauruuru ïa 
o te faaora i te aau e o te faarahi i te 
feruriraa.

Te mauruuru ei ohipa no te faaroo
Te faaiteraa i te mauruuru i roto i 

to tatou mau huru oraraa, ua riro ïa ei 
ohipa no te faaroo i te Atua. E titauhia 
tatou ia ti‘aturi i te Atua e ia tia‘i i te 
mau mea e ore paha tatou e ite, tera 
râ, e mau mea parau mau ïa.8 Na roto 
i te faaiteraa i te mauruuru, te pee ra 
ïa tatou i te hi‘oraa o to tatou Faaora 
here, tei na ô mai e, « Ia tupu râ to oe 
hinaaro eiaha to’u ».9

Te mauruuru mau e faaiteraa te 
reira no te ti‘aturi e no te iteraa papû. 
E tae mai te reira na roto mai i te 
iteraa e, aita tatou e haroaroa nei i te 
mau taime atoa i te mau tamataraa o 
te oraraa, tera râ, te ti‘aturi nei tatou 
e, e haroaroa tatou ia tae i te hoê 
mahana.

I roto i te mau huru atoa o te 
oraraa, te faaamuhia nei to tatou aau 
mauruuru e te mau parau mau mo‘a e 
rave rahi o ta tatou i ore i ite : ua ho-
ro‘a to tatou Metua i Ta’na mau tamarii 
i te faanahoraa rahi no te oaoa ; e na 
roto hoi i te taraehara a Ta’na Tamiti o 
Iesu Mesia, e nehenehe ta tatou e ora 
e tei herehia e tatou e a muri noa’tu ; 
e i te pae hopea ra, e roaa ia tatou te 
tino hanahana, te maitai e te tahuti ore, 
ma te teimaha ore i te ma‘i e aore ra, te Raymond, Alberta, Canada

huma ; e to tatou mau roimata pe‘a-
pe‘a e te ere, e monohia ïa na te oaoa 
e te popou rahi, « e î te faito, e nene‘i-
hia, e ueuehia, e manii noa’tu ».10

E mea papû e, na teie huru iteraa 
papû i faataui i te mau Aposetolo 
mana‘o taiâ e te feaa a te Faaora, ei 
mau ve‘a mata’u ore e te oaoa na te 
Fatu. I roto i te mau hora i muri mai 
i To’na faasatauroraahia, ua pohe roa 
ratou i te oto e te pe‘ape‘a, ma te ore 
e maramarama i te ohipa i tupu. Aua‘e 
râ te hoê ohipa tei taui roa i taua huru 
to ratou ra. Ua fâ mai to ratou Fatu ia 
ratou e na ô maira, « a hi‘o mai na i 
ta’u rima e tau avae, o vau mau â ».11

I te iteraa te mau Aposetolo i te 
Mesia tei ti‘afaahou—i to ratou iteraa 
i te ti‘a-faahou-raa hanahana o to 
ratou Faaora here—riro a‘era ratou 
ei mau taata taa ê. Aita hoê mea e 
nehenehe e tape‘a ia ratou ia faaoti i 
ta ratou misioni. Ua farii ratou ma te 
itoito rahi e te hinaaro tuutuu ore i te 
hamani-ino-raa, te faahaehaaraa, e te 
pohe e tae mai i ni‘a ia ratou no to ra-
tou iteraa papû.12 Aita ratou i opanihia 
ia arue e ia tavini i to ratou Fatu. Ua 
taui ratou i te oraraa o te taata i te mau 
vahi atoa. Ua taui ratou i te ao nei.

Aita e titauhia ia outou ia ite i te 
Faaora, mai te mau Aposetolo, no te 
farii i taua huru tauiraa ra. E nehenehe 
to outou iteraa papû no ni‘a i te Mesia, 
ta te Varua Maitai i horo‘a mai, e 
tauturu ia outou ia hi‘o i ô atu i te mau 
hopearaa au ore o te tahuti nei, e ia 
hi‘o i te ananahi oaoa ta te Faaora o te 
ao nei i faaineine.

Aita tatou i hamanihia  
no te mau hopearaa

Ia au i to tatou iteraa no ni‘a i te 
haerea mure ore, ia farerei ana‘e tatou 
i te mau hopearaa au ore o te oraraa 
nei, e maere anei tatou ia ore tatou e 
farii i te reira ? Mai te mea ra e, te vai 
ra hoê mea i roto ia tatou o te pato‘i 
nei i te mau hopearaa.

No te aha mai te reira ai ? No te 
mea ua hamanihia tatou i te materia 
o te ao mure ore. E mau tino mure 
ore tatou, e mau tamarii na te Atua 
Mana-hope, to’na i‘oa o Hopea ore 13 
e o tei fafau mai i te mau haamaitairaa 
mure ore aore e hopearaa. E ere te 

hopearaa to tatou haerea.
Rahi noa’tu ta tatou e apo mai no 

ni‘a i te evanelia a Iesu Mesia, rahi 
noa’toa’tu to tatou iteraa e, te mau 
hopearaa i ô nei i te tahuti nei, e ere 
roa’tu ïa i te hopearaa. E faataime-
noa-raa râ te reira—e mau faafaaearaa 
noa no te taime poto, o te riro hoi i te 
hoê mahana ei mea iti roa ia faaauhia 
i te oaoa mure ore e tia‘i maira i tei 
haapa‘o maitai ra.

E oaoa rahi to’u i to’u Metua i te Ao 
ra i te mea e, i roto i Ta’na faanaho-
nahoraa, aita e mau hopearaa mau, 
e mau haamataraa mure ore râ.

O ratou tei mauruuru ra,  
e faahanahanahia ïa.

E te mau taea‘e e te mau tuahine, 
aita anei tatou i tano i te faaîraa ia ta-
tou i te mauruuru, noa’tu te huru o te 
mau mea ta tatou e farerei nei ?

E titau anei tatou i te hoê tumu 
rahi a‘e no te faaî i « to [tatou] aau i te 
haamaitai i te Atua ra » 14

« Aita anei ta tatou e tumu rahi no 
te oaoa ? » 15

E haamaitaihia tatou mai te mea 
e, e ite mai tatou i te ohipa a te Atua 
i roto i to tatou oraraa nehenehe. Na 

te aau mehara e faaaano i to tatou fe-
ruriraa e e haamaramarama i to tatou 
haroaroaraa. Na te reira atoa e faatupu 
i te aau haehaa e te aau here i to tatou 
taata tupu e i te mau mea atoa ta te 
Atua i hamani. Ua riro te aau mehara 
ei tuhaa faufaa no te mau huru mai to 
te Mesia ra ! Te aau mauruuru te tumu 
no te mau maitai atoa.16

Ua horo‘a mai te Fatu ia tatou i Ta’na 
fafauraa e, te feia « o te farii mai i te mau 
mea atoa mai te mauruuru e faahana-
hanahia ïa ; e e amuihia te mau mea 
no teie nei ao ia [ratou] ra, e ia hanere 
a‘e te tufaa apî, oia, e ia rahi noa’tu ».17

E mata na tatou i te « parahi ma te 
haamaitai ia’na i te mau mahana atoa 
ra » 18—i te mau taime hoa râ o te mau 
hopearaa maramarama ore tei riro ei 
tuhaa no te tahuti nei. E mata na tatou 
i te vaiiho i to tatou mau varua ia î i te 
aau mauruuru i to tatou Metua here i 
te Ao ra. E mata na tatou i te faateitei 
tamau noa i te mau taime atoa i to 
tatou reo e ia faaite na roto i te parau e 
i te ohipa i to tatou mauruuru i to tatou 
Metua i te Ao ra e i Ta’na Tamaiti Here 
o Iesu Mesia. Te pure nei au no te reira, 
e te vaiiho atu nei au i to’u iteraa papû 
e ta’u haamaitairaa, na roto i te i‘oa o to 
tatou Fatu, o Iesu Mesia, amene. ◼

TE MAU NOTA
	 1.	Te Parau Haapiiraa e te mau Parau Fafau 

	 2.	Salamo 147:7.
	 3.	Alama 37:37.
	 4.	Hi‘o 1 Nephi 18:10–16.
	 5.	Ioba 1:21.
	 6.	No te mau hi‘oraa o te mau pionie tei faaite 

tamau noa i te huru oaoa noa’tu te u‘ana o 
te fifi, a hi‘o Andrew D. Olsen, The Price We 
Paid : The Extraordinary Story of the Willie 
and Martin Handcart Pioneers (2006), 10, 
366–67.

	 7.	Te Parau Haapiiraa e te mau Parau  
Fafau 123:17.

	 8.	Hi‘o Alama 32:21.
	 9.	Luka 22:42.
	10.	Luka 6:38.
	11.	Luka 24:39.
	12.	Hi‘o Roma 5:3; 2 Korinetia 4:17; 12:10.
	13.	Hi‘o Mose 1:3.
	14.	Alama 37:37.
	15.	Alama 26:13.
	16.	Hi‘o Marcus Tullius Cicero, Oratio Pro Cnæo 

Plancio, XXXIII, tuhaa 80; faahitiraa i roto 
Joseph B. Wirthlin, « Live in Thanksgiving 
Daily », Ensign, Setepa 2001, 8.

	17.	Te Parau Haapiiraa e te mau Parau Fafau 
78:19 ; tuuhia te papa‘i hipa.

	18.	Alama 34:38.

teie i te ti‘araa pii noa, e i‘oa atoa râ i 
topahia i ni‘a i Ta’na Ekalesia. E mea 
papû ta’na faaiteraa, no reira, eiaha ta-
tou e pii i te Ekalesia i te tahi atu huru 
i‘oa, mai « te Ekalesia Momoni » e aore 
râ, « te Ekalesia LDS [SDJ] ».

E nehenehe te ta‘o ra Momoni  e 
faaohipa-au-hia i roto i te tahi mau 
faahitiraa parau no te pii i te mau 
melo o te Ekalesia, mai te mau pionie 
momoni, e aore râ, te mau pŭpŭ mai 
te Pŭpŭ Himene Momoni no te Fare 
Menemene. Ua itehia te mau melo o 
te Ekalesia na te ao atoa nei ei mau 
Momoni, e i roto i te mau ohiparaa e 
te mau taata e ere i ta tatou haapa‘o-
raa, e nehenehe ta tatou e pii ia tatou 
iho ei mau Momoni, ma te apitihia mai 
teie i‘oa taatoa o te Ekalesia.

Mai te mea e, e haapii te mau melo 
i te faaohipa i te i‘oa ti‘a o te Ekalesia 
i piha‘i iho i te ta‘o ra Momoni, na te 
reira e haapapû e, e keretetiano tatou, 
e melo no te Ekalesia a te Faaora.

E te mau taea‘e e te mau tuahine, e 
hi‘opo‘a ana‘e e e faahotu ana‘e tatou i 
te peu o te haapapû e, no roto tatou i 
te Ekalesia a Iesu Mesia i te Feia Mo‘a 
i te mau Mahana Hopea nei.

Te piti o te parau poro‘i ta’u e 
mana‘o nei e hi‘opo‘a faahou maori 
râ, te parau ïa i vauvauhia’tu i roto i te 
amuiraa rahi i ma‘iri a‘e nei, a faaitoito 
ai au i te mau melo ia pure ia arata‘i-
hia ratou i te hoê a‘e taata o ta ratou e 
nehenehe e titau manihini, hou te pu‘e 
tau noela, ia faaroo i te parau no ni‘a i 
te evanelia i faaho‘i-faahou-hia mai. E 
rave rahi mau melo tei faaite mai ia’u 
i te tahi mau iteraa taa ê to ratou no 
ni‘a i te mau ohipa tei tupu na roto i to 
ratou aniraa i te Fatu ia horo‘a mai i te 
tahi mau iteraa misionare.

Ei hi‘oraa, ua pure papû te hoê mi-
sionare tei ho‘i mai na ta’na misioni, ia 
arata‘ihia oia i « te hoê taata » ra o ta’na 
e nehenehe e titau manihini. Ua puta 
mai te i‘oa o te hoê hoa tahito to’na i te 
fare haapiiraa tuarua. Ua faatae oia i te 
hoê parau i to’na hoa na roto i te tahua 
natirara Facebook, e ua haapii mai 
oia e, ua pure teie hoa tamahine to’na 
no te ite i te tumu e i te auraa o to’na 
oraraa. Ua hi‘opo‘a oia i te taime mau 
te imi ra teie tamahine i te parau mau, 
e ua bapetizohia oia i te ava‘e titema.

mau hoa. Aua‘e râ, ua haapii au i roto 
i ta’u misioni ia onoono noa, noa’tu 
e, te paruparu ra te mana‘o, e i te pae 
hopea, ua farii oia ia farerei maua. I 
muri a‘e i taua farereiraa ra, ua tupu 
â te tahi atu mau farereiraa. I roto i 
taua mau farereiraa ra ua ti‘a ia’u ia 
haapapû ia’na e, o vau ana‘e te misio-
nare mau e te ora tei ho‘i mai na te 
misioni—te parau nei au no’na. I teie 
nei, e 64 matahiti i muri mai, te vai nei 
e hitu tamarii, e e rave rahi mootua e 
te hina ei faaiteraa te reira e, noa’tu te 
huru o te maitai o ta oe parau poro‘i, 
eita e roaa ia oe ia faaite atu i te reira 
mai te mea e, aita oe e rave i te hi‘o-
po‘araa tamau e te onoono.

No reira vau i mana‘o ai e, e hi‘o-
po‘a faahou vau i teie mahana e piti 
na parau poro‘i ta’u no te amuiraa rahi 
i ma‘iri a‘e nei.

I roto i te amuiraa no atopa 2011, te 
faaitoito nei au ia tatou ia haamana‘o i 
teie mau parau faufaa a te Fatu : « No te 
mea o teie te i‘oa i topahia i ni‘a i ta’u 
ekalesia i te mau mahana hopea nei, 
oia Te Ekalesia a Iesu Mesia i te Feia 
Mo‘a i te mau Mahana Hopea nei ».1

Na roto i teie mau parau, te haa-
papû maitai mai nei te Fatu e, e ere 

Na Elder M. Russell Ballard
No te Pŭpŭ no te Tino Ahuru Ma Piti Aposetolo

E ono ahuru ma maha matahiti i teie 
nei, tae mai i teie ava‘e setepa, 
to’u ho‘iraa mai na ta’u misioni i 

Peretane. E toru mahana i muri a‘e i 
to’u taeraa mai ua haere au i te hoê 
oriraa popaa piihia « Hello Day » i te 
fare haapiiraa tuatoru no Utaha na 
muri iho i te hoê hoa to’u. Ua faaite 
mai oia e, te vai ra hoê tamahine 
nehenehe roa o Barbara Bowen te 
i‘oa, o ta’na i mana‘o e, e ti‘a ia’u ia 
farerei. Ua arata‘i mai oia i taua tama-
hine ra e ua haafarerei ia maua, e ua 
haamata maua i te ori.

Tera râ hoi, e parau pa‘i matou i 
teie ori e, « e ori tauiui », oia hoi, e 
faaori oe i te hoê tamahine e tae atu i 
te taime e tauihia ai oe. E mea peepee 
roa o Barbara e te tu‘iroo atoa, no 
reira, aita i tae‘ahia hoê minuti to’u 
faaoriraa ia’na te taui mai nei te tahi 
taure‘are‘a ia’u.

Aita roa vau i au i taua ohipa ra. 
Ua haapii au i roto i ta’u misioni i te 
faufaa rahi no te hi‘opo‘araa, no reira, 
ua imi au i ta’na numera niuniu e ua 
roaa mai, e ua niuniu ia’na i te po‘ipo‘i 
a‘e no te ani ia’na ia farerei maua, 
tera râ, aita oia e vata no te rahi ta’na 
mau ohipa no te haapiiraa e no to’na 

Hi‘opo‘araa i te  
nuuraa o te ohipa
E nehenehe ta tatou e rave papû maitai atu  
â i te ohipa misionare, na roto i te monoraa  
i to tatou măta‘u i te faaroo mau.

E rave rahi mau titauraa manihini 
mai teie te huru tei faaitehia mai ia’u, 
tera râ, te tahi noa tau taata rii tei hi‘o-
po‘a mai ta teie taea‘e i rave.

Te ti‘aturi papû nei au i te ture no 
te hi‘opo‘araa. Mai tei parauhia i roto 
i te buka arata‘i misionare Ia poro 
haere i ta’u nei evanelia, « te horo‘araa 
i te hoê aniraa ma te hi‘opo‘a ore i te 
ohipa e tupu, e au ïa mai te haamata-
raa i te hoê tere ma te faaoti ore i te 
reira, e aore râ, te hooraa mai i te hoê 
titeti no te hoê arui himeneraa ma te 
ore e haere atu i te fare himeneraa ».2

Te haapii nei Ia poro haere i ta’u 
nei evanelia i te mau taata atoa eiaha 
noa nahea ia titau manihi, nahea atoa 
râ ia hi‘opo‘a i te nuuraa o te ohipa i 
ni‘a i ta tatou mau titau-manihini-raa. 
Te tumu o te ohipa misionare o te 
titau-manihini-raa ïa « i te mau taata ia 
haere mai i te Mesia na roto i te tau-
tururaa ia ratou ia farii i te evanelia tei 
faaho‘i-faahou-hia mai, na roto i te faa-
roo ia Iesu Mesia e i Ta’na taraehara, te 
tatarahapa, te bapetizoraa, e te fariiraa 
i te horo‘a o te Varua Maitai, e e ia mau 
papû e tae noa’tu i te hopea ra ».3

E mea papû maitai e, ua riro te 
titau-manihini-raa ei tuhaa no teie 
ohipa. Tera râ, ia ite mai outou e, 
ua rau atu â te parau no te ohipa 
misionare no te mau melo i te 
horo‘a-noa-raa i te mau titau-manihini-
raa i te taata ia haere mai e faaroo 
i te mau misionare. Te vai atoa ra i 
roto i te reira te hi‘opo‘araa e te mau 
misionare, i te mau mea e tupu i roto i 
te faatupuraa i te faaroo, te faatupuraa 
i te hinaaro ia tatarahapa, te faaineine-
raa no te rave i te mau fafauraa e ia 
mau papû e tae noa’tu i te hopea ra.

Ua faaitehia i roto i te buka Te 
Ohipa, teie parau no te hi‘opo‘araa  
i te mau mea e tupu :

« Haere atura Petero raua o Ioane 
i ni‘a i te hiero ra… 

« E te hoê taata piririoi mai te opu 
mai â o ta’na metua vahine ra, aore e 
mahana tuua i te hopoihia e ratou, e i 
te tuuhia i te uputa o te hiero i parau-
hia ra e, o Nehenehe, e ani i te tao‘a i 
te feia e tomo i roto i te hiero ra ;

« Ite a‘era oia ia Petero raua o Ioane 
i te tomoraa i roto i te hiero, ua ani 
maira i te tao‘a.

« Ua tiatonu maite atura Petero e 
Ioane atoa ia’na, na ô atura, a hi‘o mai 
na ia maua.

« Ua hi‘o maite maira oia ia raua, 
parau a‘era e, e noaa ta’na tao‘a ia 
raua ra.

« Ua parau atura Petero, aita a’u ario 
e te auro, e ta’u râ e vai nei, o ta’u ïa e 
horo‘a’tu na oe : A ti‘a oe i ni‘a a haere 
i te i‘oa o Iesu Mesia i Nazareta ».

E titau-manihini-raa puai rahi teie 
no roto mai i te hoê tavini o te Fatu, 
e ere anei ? Tera râ, aita Petero i faaea 
noa i ni‘a i te titau-manihini-raa. Te faa-
ite mai nei te mau papa‘iraa i muri iho 
e « ua rave atura oia i ta’na rima atau, 
e faati‘a a‘era ia’na i ni‘a : etaeta’tura 
to’na avae e te momoa atoa i reira.

« Ua ti‘a taue noa a‘era oia i ni‘a, 
ti‘a ihora, e hahaere noa ihora, tomo 
atura ratou atoa i roto i te hiero ra, 
ou‘aou‘a haere noa’tura ma te haa-
maitai i te Atua ».4

E nehenehe atoa e parau e, aita 
Petero i faaohipa noa i to’na mana 
autahu‘araa e a titau manihini ai i teie 
taata ia ti‘a i ni‘a e ia haere. Ua hi‘o-
po‘a atoa râ oia i te ohipa e tupu i ni‘a 
i ta’na titau-manihini-raa na roto i te 

faatororaa’tu i te rima i teie taata, te 
tapearaa i to’na rima, te faati‘araa ia’na 
i ni‘a, e te haereraa na muri iho ia’na i 
roto i te hiero.

I roto i te hi‘oraa o Petero, te hina-
aro nei au e parau atu e, e nehenehe 
ta tatou e rave papû maitai atu â i te 
ohipa misionare, na roto i te monoraa 
i to tatou măta‘u i te faaroo mau, ma 
te titau-manihini-raa i te hoê taata hoê 
a‘e taime i te toru ava‘e—e aore ra e 
maha taime i te matahiti—ia haapiihia 
e te mau misionare rave tamau. Ua 
ineine ratou no te haapii na roto i te 
Varua e te faaûruraa ti‘a e te hohonu 
no ô mai i te Fatu ra. E nehenehe ta 
tatou e hi‘opo‘a amui i ni‘a i ta tatou 
mau titau-manihini-raa, e tapea i te 
rima o vetahi ê, e faati‘a ia ratou i ni‘a 
e, e haere na muri iho ia ratou i roto i 
to ratou tere i te pae varua.

No te tauturu ia outou i roto i teie 
raveraa, te titau manihini nei au i te 
mau melo atoa, taa ê noa’tu to outou 
piiraa i teie taime e aore râ, te faito o ta 
outou ohipa i roto i te Ekalesia, ia roaa 
mai i te hoê buka Ia poro haere i ta’u 
nei evanelia. E roaa mai te reira i roto i 
ta tatou mau pû opereraa buka, e i ni‘a 

atoa i te natiraa. E nehenehe te reira 
e tai‘ohia e aore ra e faauta-uira-hia 
ma te tamoni ore. E buka arata‘i teie 
no te ohipa misionare—te auraa ra, e 
buka arata‘i ïa na tatou paatoa. A tai‘o, 
a tuatapapa i te reira, e i muri iho a 
faaohipa i te mea ta outou i apo mai 
no te tauturu ia outou ia haroaroa e 
nahea ia hopoi mai i te mau varua i te 
Mesia ra na roto i te titau-manihini-raa 
e te hi‘opo‘araa i te mau mea e tupu. 
Mai ta peresideni Thomas S. Monson i 
parau ra, « teie te taime no te mau melo 
e te mau misionare ia amuitahi, ia rave 
amui i te ohipa, ia rave i te ohipa i roto 
i te ovine a te Fatu no te arata‘i mai i te 
mau varua Ia’na ra ».5

Ua haapii atu Iesu Mesia i Ta’na ra 
mau pĭpĭ :

« Te rahi mau nei te auhune, te iti 
nei râ te feia e rave ;

« E teie nei, e pure outou i te Fatu 
o te ohipa ia tono â oia i te rave ohipa 
ei ooti ».6

Ua pahono mai te Fatu i taua pure 
ra i to tatou nei anotau na roto i te 
faito numera rahi roa a‘e o te mau 
misionare rave tamau i roto i te aamu 
o te ao nei. Na roto i teie rahiraa feia 
ohipa haapa‘o maitai, ua horo‘a mai 
te Faaora ia tatou i te tahi atu rave‘a 
no te tauturu Ia’na i roto i taua ootiraa 
rahi ra o te varua.

Te vai ra te mau rave‘a maitai roa 
no te mau melo no te tauturu e no 
te paturu i to tatou mau misionare 

faahiahia. Ei hi‘oraa, e nehehehe 
outou e parau i te mau misionare e, 
te tai‘o nei outou i te buka ra Ia poro 
haere i ta’u nei evanelia e ia ani ia 
ratou ia faaite mai ia outou eaha ta ra-
tou e apo mai nei i roto i ta ratou mau 
tai‘oraa. Na roto i to outou faaiteraa te 
tahi e te tahi, e mea papû e, e tupu i 
te rahi te ti‘aturiraa i rotopu i te mau 
melo e te mau misionare rave tamau, 
mai ta te Fatu i faaue mai ra :

« Ia parau râ te mau taata atoa na 
roto i te i‘oa o te Atua te Fatu, oia ïa 
te Faaora o te ao nei ».7

E « Inaha, ua tono atura vau ia 
outou na ia parau i te parau faaite e ia 
faaara hoi i te mau taata, e e mea ti‘a 
roa i te taata atoa, o tei faaarahia ra ia 
faaara’tu i to’na ra taata tupu ».8

E te mau taea‘e e te mau tuahine, te 
ite ra anei outou i te ohipa e tupu mai, 
mai te mea e, e papa‘i te utuafare e te 
mau hoa i te mau mea ta ratou i apo 
mai na roto mai i ta ratou tuatapapa-
raa i te buka Ia poro haere i ta’u nei 
evanelia i roto i ta ratou mau rata e te 
mau rata uira i to ratou mau misionare 
rave tamau ? Te ite ra anei outou i te 
mau haamaitairaa e fariihia e te mau 
utuafare ia ite ana‘e ratou e ia haroaroa 
maitai a‘e ratou i te mau mea ta ta ratou 
mau tamaiti e te mau tamahine e tuata-
papa nei e e haapii nei i roto i ta ratou 
misioni ? E nehenehe anei ta outou e 
ite i te maniiraa faahiahia o te haa-
maitairaa o te taraehara ta tatou e farii, 
te taata hoê e te mau taata atoa, mai 
te au i te fafauraa a te Faaora i te mau 

taata atoa o te faaite i te iteraa papû no 
te ohipa titau-manihini-raa i te mau va-
rua ia haere mai Ia’na ra—e i muri iho, 
te hi‘opo‘araa’tu i te nuuraa o te ohipa i 
roto i taua mau titau-manihini-raa ra ?

« E ao to outou », te parau ïa a 
te Fatu na roto mai i te peropheta 
Iosepha Semita, « no te mea ua haa-
pa‘ohia te parau ta outou i faaite atu ra 
i te ao ra ei hi‘oraa na te mau melahi 
ra ; e te oaoa nei ratou no outou nei, e 
ua faaorehia’tu ta outou na mau hara ». 9

« No te mea e faaore hoi au i ta 
outou mau hara mai teie faaueraa 
nei—ia vai tapetepete ore outou i roto 
… i te parauraa’tu i te parau faaite i 
to te ao nei i te reira mau mea o te 
faaitehia’tu ia outou na ».10

Mai te mea e hi‘opo‘a tatou i te 
mau ohipa, aita te Fatu e faaru‘e ia ta-
tou. Ua ite na vau i te popou faito ore 
e roaa mai na roto i te titau-manihini-
raa apeehia e te iteraa papû e na roto 
i te hi‘opo‘araa maitai i rotopu i te 
mau melo o te Ekalesia ati a‘e te ao 
nei. Tei te fenua Raparata vau aita i 
maoro a‘e nei, ua faaitoito vau i te 
mau melo ia titau manihini i te hoê 
taata ia haere mai i te pureraa hou teie 
amuiraa rahi. Ua faaroo te hoê tamarii 
e va’u matahiti, o Joshua te i‘oa, e ua 
titau manihini oia i te utuafare o to’na 
hoa rahi ia haere mai i te hoê opani 
iriti a ta ratou paroisa i Buenos Aires. 
E tai‘o atu vau i te hoê rata ta’u i farii 
aita i maoro a‘e nei, o te faaite nei i 
te titau-manihini-raa a Joshua e ta’na 
hi‘opo‘araa i te mau mea i tupu :

e no te tupu i te rahi e no te hoʻi Ia’na 
ra. Teie te fa a to tatou Metua : « ia faa-
tupu i te tahuti ore e te ora mure ore o 
te taata nei ».1

Mai te peu e faatupu rahi atu â ta-
tou i te faaroo e te tiʻaturiraa i te Fatu, 
e roaa mai ïa ia tatou To’na mana no 
te haamaitai e no te faaora ia tatou.

Te ha‘une nei te Buka a Moromona 
i teie tumu parau nehenehe no ni‘a i te 
mana o te Fatu no te faaora i Ta’na mau 
tamarii na roto i te mau api. Te faahiti 
nei Nephi i te reira i roto i te pene 
matamua o te buka. I roto i te irava 20, 
te tai‘o nei tatou, « Inaha râ, e faa’ite 
atu vau, o Nephi, ia outou e, tei ni‘a 
iho to te Fatu aroha mau ia ratou atoa i 
ma‘itihia e ana ra, no to ratou faaroo, ia 
haapuai ia ratou i te mana o te ora ».2

E rave rahi matahiti i ma‘iri a‘e nei, 
ua apo mai au na roto i te hoê rave‘a 
taa ê roa i teie nei parau mau i roto 
i teie irava. Ua apo mai au i te huru 
fatata roa to tatou Metua i te Ao ra 
ia tatou, e To’na atoa hinaaro rahi ia 
tauturu ia tatou.

Na Jean A. Stevens
Tauturu matamua i roto i te peresideniraa rahi o te Paraimere

E mea iti roa te mana‘o e tuʻati i te 
putapuraa au ia riro ei metua. Aita 
e ohipa au a‘e i te fariiraa i te hoê 

aiû iti, no ô mai i te raʻi. Ua ite hoê 
o to’u na taea‘e i te reira na roto i te 
hoê ohipa taa ê mau e te haaputapu. 
Ua fanauhia ta’na tamaiti matamua na 
mua a‘e i te tai‘o mahana, e 1,3 kg noa 
to’na. Ua vai noa Hunter e piti avaʻe i 
roto i te tuhaa ihieafanauhou (Néona-
talogie) o te fare maʻi. Ua riro te reira 
na avaʻe ei taime faatupu aroha no te 
utuafare taatoa, a ti‘aturi ai matou e a 
taparu ai matou i te Fatu no te tauturu.

Tei raro a‘e noa Hunter iti i te rima o 
te tuati. Ua taupupu to’na ora, ua paru-
paru roa. Pinepine te rima o to’na metua 
tane i te toro atu no te tapeʻa i te rima iti 
o ta’na tamaiti no te faaitoitoraa i ta’na 
tamarii iti i roto i teie taime atâta no’na.

Mai te reira atoa ïa te mau tamarii 
na te Atua. Te toro nei to tatou Metua i 
te Ao ra i To’na rima e To’na here faito 
ore ia tatou tata‘itahi. E mana To’na i 
ni‘a i te mau mea atoa e ua hinaaro 
Oia ia tauturu mai ia tatou no te haapii 

« Eiaha e mata̒u  
tei piha̒ i iho atoa  
iho vau ia oe »
Mai te peu e faatupu rahi atu â tatou i te faaroo e te 
tiʻaturiraa i te Fatu, e roaa mai ïa ia tatou To’na mana  
no te haamaitai e no te faaora ia tatou.

« Taime ra, e horo o [ Joshua] i te 
uputa aua no te hi‘o e, te tae maira 
anei ratou. Ua parau oia e, ua ite oia  
e, e haere mai hoa ratou.

« Ua ma‘iri noa te hora e aita te hoa 
o Joshua i tae mai, aita râ o Joshua 
i faaru‘e. I te mau minuti atoa ua 
hi‘ohi‘o noa oia i te uputa aua ma te 
ti‘aturi papû. Ua tae i te taime no te 
faaho‘iraa i te mau mea atoa, i reira 
o Joshua i te haamataraa i te ou‘aou‘a 
ma te faaara e, ‘ua tae mai ratou! Ua 
tae mai ratou!’ Ua hi‘o atu vau e ua 
ite atu vau i te hoê utuafare taatoa e 
haere maira i te fare pureraa. Ua horo 
o Joshua i rapae no te aroha ia ratou e 
no te apa i to’na hoa. Ua tomo mai ra-
tou paatoa e mai te huru ra e, ua oaoa 
roa ratou i te iteraa i te opani iriti. Ua 
rave ratou i te tahi mau buka iti e ua 
paraparau maoro ratou i te tahi mau 
hoa apî. E mea nehenehe mau ia hi‘o 
i te faaroo o teie tamaiti na‘ina‘i e ia 
ite e, e nehenehe atoa te mau tamarii 
paraimere e riro ei misionare ».11

Ua ite papû vau e, mai te mea e, 
e faaitoito tatou i te rave i ta tatou 
tuhaa, oia te imiraa i te hoê taata, te 
titau-manihini-raa e te hi‘opo‘araa i te 
nuuraa o te ohipa, ma te ti‘aturi e te 
faaroo, e ataata mai te Fatu, e e rave 
rahi hanere tauatini mau tamarii a 
te Atua o te ite mai i te opuaraa e te 
hau i roto i te Ekalesia a Iesu Mesia i 
te Feia Mo‘a i te mau Mahana Hopea 
nei. Ia haamaitai mai te Fatu ia tatou 
paatoa i roto i ta tatou mau tautooraa 
no te haapeepee i Ta’na ohipa, ta’u 
ïa pure haehaa na roto i te i‘oa o Iesu 
Mesia ra, amene. ◼

I te hoê ahiahi, te haere poiri ra, 
te tere ra vau e ta’u mau tamarii na 
ni‘a i te pereoo, ite atura vau i te hoê 
tamaiti, te haere ra na ni‘a i te hoê 
puromu mo‘emo‘e. Ua tere matou na 
piha‘i iho ia’na, e ua tae mai te manaʻo 
e hoʻi i muri no te tauturu ia’na. No 
to’u râ taiâ e riʻariʻa mai oia ia tape‘a’tu 
to matou pereoo, e ere hoʻi matou i 
te taata mâtau ia’na, e ua pô hoʻi, ua 
tamau noa vau i te tere. Tae faahou 
mai nei teie mana‘o rahi, e teie te 
mau parau : « A haere e tauturu i tera 
tamaroa ! »

Ua tipuu vau e ua haafatata ia’na 
e ua ui atura, « E nehenehe anei ta 
matou e tauturu ia oe ? Ua tae mai te 
mana‘o e, e ti‘a ia’u ia tauturu ia oe ».

Ua fariu mai oia ia’u, e roimata tei 
ni‘a i to’na papariʻa, e ua parau mai, 
« E nehenehe anei ta oe ? I pure noa 
na vau ia tauturu mai te tahi taata 
ia’u ».

Ua pahonohia ta’na pure na roto i 
te hoê faaûruraa tei tae mai ia’u nei. 
Teie iteraa no ni‘a i te fariiraa i te hoê 
arata‘iraa maramarama no ô mai i 

te Varua ra, ua vai te reira i roto i to’u 
aau, e ore e mo‘e faahou e tae roa mai 
i teie nei.

E i teie nei, e 25 matahiti i muri 
mai, e auaʻe te aroha rahi o te raʻi, ua 
farerei faahou vau i teie tamaiti, a tahi 
ra faahou, tau avaʻe noa i ma‘iri a‘enei. 
Ua itehia mai ia’u e, e ere no’u noa teie 
aamu—no’na atoa ra. E metua tane 
i teie nei o Deric Nance, e utuafare 
to’na. Aita atoa oia i haamoʻe i teie 
ohipa i tupu. Ua tauturu te reira ia 
maua ia haamau i te niu o te faaroo e, 
te faaroo e te pahono mai nei te Atua 
i ta tatou mau pure. Ua faa‘ohipa maua 
toopiti i te reira no te haapii i ta maua 
mau tamarii e, te ara mai nei te Atua i 
ni‘a ia tatou. Aita tatou i vai otare noa.

I tera ra po, ua faaea maoro rii 
Deric i te fare haapiiraa no te hoê 
ohipa faaoaoaraa e aita i roaa ia’na te 
peroo mataeinaa hopea. Ua mana‘o 
a‘era oia e, e taure‘are‘a ona e e tae 
ia’na ia hoʻi i te fare na raro.

Ua ma‘iri te hora e te afa e tei ni‘a 
noa â oia i te puromu. E rave rahi â 
maile e tapae atu ai i te fare e aita hoʻe 
fare i tera vahi, ua riʻariʻa oia. No to’na 
hepohepo rahi, ua haere oia i muri 
mai i te hoê haaputuraa iriiri, ua tuturi 
i raro e ua ani i te Metua i te Ao ra ia 
tauturu mai ia’na. Te tahi noa minuti 
to’na hoʻiraa mai i ni‘a i te puromu, te 
tape‘a’tura vau ia’na no te horo‘a i te 
tauturu ta’na i pure.

Teie nei, tau matahiti i muri iho, te 
parau nei Deric e : « Ua haapa‘o te Fatu 
ia’u, teie tamaroa pararai e te mata 
mohimohi. E noa’tu te mau ohipa e 
tupu ra na te ao taatoa nei, ua ite Oia 
i to’u fifi e ua navaʻi To’na here ia’u no 
te faatae mai i te tauturu. Ua pahono 
te Fatu i ta’u mau pure e rave rahi â 
taime mai taua taime moʻemoʻe ra i te 
pae puromu. E ere ta’na mau pahono-
raa i te mea vitiviti e te mea papû i te 
mau taime atoa, tera râ, e mea papû 
maitai To’na ite ia’u, i teie mahana mai 
i tera pô moʻemoʻe ra. Ia tapoʻi noa’tu 
te mau poiri rahi i to’u ao, ua ite au e, 
e faanahoraa ihoa Ta’na no te faahoʻi 
ia’u i te fare ma te maitai ».

Mai ta Deric i parau ra, eita te mau 
pure atoa e pahono-oioi-hia mai. 
Parau mau atoa râ, ua ite te Metua 
ia tatou e te faaroo nei Oia i te mau 

taparuraa a to tatou aau. E te rave nei 
Oia i Ta’na mau semeio, hoê pure i te 
taime hoê, hoê taata i te taime hoê.

E ti‘a ia tatou ia ti‘aturi e, e tauturu 
mai Oia ia tatou, e ere paha mai ta 
tatou e hinaaro ra, mai te au râ i te 
rave‘a maitai roa a‘e no te faatupu ia 
tatou i te rahi. Penei a‘e e mea fifi ia 
tuu i to tatou hinaaro i raro a‘e i To’na, 
tera râ, e mea titauhia no te riro mai 
mai Ia’na ra te huru e no te ite mai i 
te hau Ta’na e pûpû nei no tatou.

E tae atoa mai to tatou mana‘o mai 
ta C. S. Lewis ra i parau : « Te pure nei 
au no te mea eita e ti‘a ia’u ia tauturu 
ia’u iho […] Te pure nei au no te mea 
mai ia’u nei te hinaaro e tahe atu, i te 
mau taime atoa, ia haere au e ia ta‘oto 
vau. Aita te reira e taui nei i te Atua. 
Te taui nei râ ia’u ».3

E rave rahi mau aamu i roto i te 
mau papa‘iraa mo‘a no te feia tei tuu 
i to ratou ti‘aturiraa i ni‘a i te Fatu e o 
tei tauturuhia e o tei faaorahia e Ana. 
A feruri na ia Davida, i to’na apîraa, ua 
ora ona i te pohe i te rima o Golia rahi 
na roto i te turuʻiraa i ni‘a i te Fatu. A 
feruri na ia Nephi, tei taparu noa i te 
Atua ma to’na faaroo, e ua ora mai oia 
i to’na mau taea‘e tei imi i te haapohe 
ia’na. A hamaanaʻo na ia Iosepha 
Semita, tei imi i te tauturu a te Fatu na 
roto i te pure. Ua faaorahia mai oia i 
te mana o te poiri e ua farii i te hoê 
pahonoraa e te semeio rahi. Ratou 
paatoa tei faaruru i te mau tamataraa 
papû e te fifi. Ratou paatoa tei haere 
na roto i te faaroo e ua tuu i to ratou 
ti‘aturiraa i ni‘a i te Fatu. Ratou paatoa 
tei farii i Ta’na tauturu. E tae roa mai i 
teie mahana, te itehia nei te mana e te 
here o te Atua i roto i te oraraa o Ta’na 
mau tamarii.

Ua ite au i te reira, aita i maoro 
a‘enei, i roto i te oraraa o te Feia 
Mo‘a tei î i te faaroo i te mau fenua 
Zimbabwe e Botswana. Tei te pureraa 
haapaeraa maa matou i roto i te amaa 
naʻinaʻi no Chiwaridzo, e ua tae mai 
te mana‘o haehaa e te faaûru i te faa-
rooraa’tu vau i te mau iteraa papû—a 
te mau tamarii, te feia apî e te mau 
taata paari atoa hoʻi. Ua faatae puai 
mai ratou tata‘itahi i to ratou faaroo i 
te Fatu ra ia Iesu Mesia. Noa’tu te mau 
tamataraa e te mau tafifiraa rahi ati a‘e 

ia ratou, ua ora noa ratou i te mahana 
tata‘itahi ma te tuu i to ratou ti‘aturi-
raa i ni‘a i te Atua. Ua faʻi mai ratou i 
To’na rima i roto i to ratou oraraa ma 
te parau pinepine e, « Ua mauruuru 
roa vau i te Atua ».

I te tahi mau matahiti i ma‘iri a‘enei, 
ua faa’ite te hoê utuafare faaroo rahi 
i te reira atoa ti‘aturiraa i te Fatu i 
te mau melo o to matou paroisa. E 
oraraa oaoa to Arn e Venita Gatrell e 
tae mai nei teie parau apî no ni‘a ia 
Arn, ua itehia mai te maʻi mariri aitaata 
i roto ia’na. E parau ati rahi tei matara 
mai i te hi‘opo‘araa—tau hepetoma 
noa toe e pohe roa ai. No reira, ua 
haaputuputu ta’na mau tamarii, te vai 
ra na te vahi atea roa mai. E 48 hora 
iti ta ratou no te tahoê. Ua feruri maite 
te utuafare Gatrells eaha te mea faufaa 
roa a‘e no ratou—te hoho‘a pata no 
te utuafare, te tamaaraa e aore râ te 
haereraa i te hiero no Roto Miti. Ua 
parau Venita e, « I to matou haereraa 
mai i rapae i te mau uputa o te hiero, 
te reira te taime hopea roa matou i 
tahoê ai i roto i teie oraraa ».

Ua faaruʻe râ ratou ma te mana‘o 
papû e, e rave rahi atu â tei faahere-
herehia no ratou, i teie noa a‘e oraraa. 
Maoti te mau fafauraa moʻa o te hiero, 
te ti‘aturi nei ratou i te mau fafauraa a 
te Atua. E ti‘a ia ratou ia ora tahoê e a 
muri noa’tu.

Na avaʻe e piti i muri iho, ua rahi 
roa te mau haamaitairaa, e aita e nehe-
nehe e tai‘o. No Arn raua Venita, ua 
tupu noa to raua faaroo e to raua ti‘a-
turiraa i te Fatu i te rahi, mai ta Venita 
i haapapû mai : « Ua faautahia vau. Ua 
haapii au e, e roaa te hau i roto i te 
ahoaho rahi. Ua ite au e, te hi‘o maira 
te Fatu ia matou. Mai te peu e ti‘aturi 
outou i te Fatu, e parau mau ihoa e 
upooti‘a outou i te mau tamataraa atoa 
o te oraraa ».

Ua parau te hoê o ta raua tama-
hine, « Ua hi‘o matou i to matou na 
metua e ua ite matou i to raua hi‘oraa. 
Ua ite matou i to raua faaroo e to raua 
itoito. Ahani e ahani, eita vau e ani i 
teie huru tamataraa, eita atoa râ vau e 
vaiiho i te reira. Ua faaatihia matou i te 
here o te Atua ».

Parau mau, e ere te faaruʻeraa o 
Arn ta te utuafare Gatrells i tia’i. E ere 

râ to ratou ati i te ati faaroo. E ere te 
evanelia a Iesu Mesia i te hoê noa 
tapura no te tapaʻopaʻo i te ohipa i 
ravehia ; aita, e ora te reira i roto i to 
tatou aau. « E ere te evanelia i te hoê 
tapau ; e pererau râ ».4 E faauta te reira 
ia tatou. Ua faauta te reira i te utuafare 
Gatrell. Ua vai hau ratou i roto i te 
vero. Ua vai mau maite ratou i ni‘a i te 
tahi e te tahi e i ni‘a i te mau fafauraa 
o te hiero ta ratou i rave e ta ratou i 
haapa‘o. Ua tupu rahi to ratou aravihi 
ia ti‘aturi i te Fatu e ua haapuaihia to 
ratou faaroo ia Iesu Mesia e i To’na 
mana taraehara.

Noa’tu te vahi tei reira tatou i ni‘a i 
te eʻa no te ti‘araa pĭpĭ, noa’tu ta tatou 
mau haapeʻapeʻaraa e ta tatou mau 
tamataraa e ere o tatou anaʻe. Aita aita 
outou i haamoʻehia outou i haamoʻehia. 
Mai ia Deric, mai te Feia Mo‘a i Afirita, 
e mai te utuafare Gatrelle nehenehe ta 
tatou e ma‘iti ia haru i te rima o te Atua 
i roto i te ati. E ti‘a ia tatou ia faaruru i to 
tatou mau tamataraa na roto i te pure e 
te ti‘aturiraa i te Fatu. E na roto i te reira 
tatou e riro mai ai mai Ia’na ra te huru.

Ua parau te Fatu ia tatou tata‘itahi, 
« Eiaha e mataʻu, tei pihai atoa iho vau 
ia oe ; eiaha e taiâ, o vau hoʻi to Atua. 
E faaetaeta vau ia oe… e tauturu vau 
ia oe : oia ïa, e mau vau ia oe i ta’u 
rima atau parau ti‘a ra ».5

Te faa’ite nei au i to’u iteraa haehaa 
e te papû hoʻi, te ora nei te Atua to ta-
tou Metua, ua ite Oia ia tatou tata‘itahi 
e te toro nei Oia i te rima no te tauturu 
ia tatou. Na roto ana‘e i Ta’na Tamaiti 
here, o Iesu Mesia, tatou e upooti‘a ai 
i te mau titauraa o teie nei ao e tapae 
roa’tu i te fare ma te hau. Ia vai to 
tatou faaroo no te ti‘aturi Ia’na, o ta’u 
ïa pure na roto i te i‘oa o Iesu Mesia, 
amene. ◼

TE MAU NOTA
	 1.	Mose 1:39.
	 2.	1 Nephi 1:20.
	 3.	Parau a te hoê taata i roto i te hoê buka 

na C. S. Lewis mai faa‘itehia mai e William 
Nicholson, Shadowlands (1989), 103.

	 4.	Harry Emerson Fosdick, Twelve Tests of 
Character (1923), 88.

	 5.	Isaia 41:10.

maha, e 60 setoni te maoro te hororaa 
tata‘itahi.

Ua maʻue a‘ena te mau moemoea o 
Noelle i te haʻutiraa Olympic no 2006 i 
te toparaa ona e ua fati to’na avae. I te 
haʻutiraa no 2010, fatata roa to’na mau 
moemoea i manuia, hoê tuhaa ahuru 
setoni noa i toe no te farii i hoê fetiʻa.2

E nehenehe anei ia outou ia feruri 
i te mana‘o tapitapi no’na, a tiaʻi ai oia 
no te hamata i ta’na hororaa matamua 
i roto i te ha’utiraa Olympic 2014 ? E 
hope ïa te mau matahiti faaineineraa 
i roto noa i te hoê taime ha‘iha‘i roa. 
E maha minuti te maoro. Tau matahiti 
to’na faaineineraa no teie na minuti e 
maha e te oraraa taatoa i muri mai no 
te feruriruri i te reira.

E mea maitai roa te hororaa hope‘a 
a Noelle. Eita e moʻe ia tatou to’na 
ouʻaraa i ni‘a i te paʻepaʻe mata‘ita‘iraa 
no te apa i to’na utuafare i te hoperaa 
o ta’na hororaa ma te tuô, « Ua oti, ua 
manuia ! » Ua manuia te mau matahiti 
faaineineraa. Ua anaana atoa mai te fe-
tiʻa no te Feia Apî Tamahine a faahei-
hia ai oia te fetiʻa moni.3

Peneiaʻe e ere i te mea tano roa, tei 
ni‘a noa te mau moemoearaa Olympic 
atoa a Noelle i teie na minuti poto e 
maha. Ua ite râ oia i te reira, e no reira 
oia i faaineine maitai roa ai. Ua ite 
oia i te faufaa rahi, te rûraa o ta’na na 
minuti e maha, e te auraa o te reira no 
te toe‘araa o to’na oraraa.

Te haamana‘o atoa nei tatou ia 
Christopher Fogt, e melo no te pupu 
faahee maha taata « bobsled » tei re i te 
fetiʻa veo. Ua nehenehe ihoa ïa ta’na e 
faaea roa i muri iho i te ati rahi i tupu 
i te haʻutiraa no 2010, aita râ, ua ono-
ono oia. E ua horo a‘era i teie hororaa 
faahiahia e te faaora, e ua re mai nei i 
te fetiʻa ta’na i imi noa na.4

I teie nei, a feruri na eaha te tuʻa-
tiraa i rotopu i to outou e‘a i te ora 
mure ore e teie o te mau maʻona « ho-
roraa maha minuti ». E taata mure ore 
outou. Hou outou a fanauhia’i, i ora 
na outou ei varua. I mua i te aro o te 
hoê Metua here i te Ao ra, ua haapiipii 
e ua faaineine outou no te haere mai 
i te fenua nei no te hoê taime poto, 
e, oia’toa, no te horo. Teie oraraa, o 
ta outou ïa na minuti e maha. A ora 
ai outou i ǒ nei, na ta outou ïa mau 

upoo i mua. Mea piri roa te upoo i te 
tahua, maa initi noa te teitei, e faahee 
tioioi atu ai i raro, e raʻe-roa-hia te 145 
km i te hora.

E hi‘o maitai, e riro te mau mata-
hiti faaineineraa ei manuïaraa aore 
râ ei manuïa-ore-raa ia au i te mea e 
tupu i roto i na hatuaraa umeume e 

Na te episekopo Gary E. Stevenson
Episekopo Faatere Rahi

Ua faahiahia iho nei to te ao nei 
i te mau ha’utiraa Olympic no 
te tau to‘eto‘e a tataʻu ai te mau 

ma‘ona no na fenua e 89 i roto i na 
tataʻuraa e 98. Te mea faahiahia roa, e 
10 o teie mau ma‘ona e melo ïa no te 
Ekalesia a Iesu Mesia i te Feia Mo‘a i te 
Mau Mahana Hopea nei, e e 3 tei noaa 
ia ratou te mau feti‘a, aita i maoro 
a‘enei, ua haapuharahia i roto i te veʻa 
Church News: o Christopher Fogt, 
Noelle Pikus-Pace, e Torah Bright.1 A 
farii mai i to matou faahiahia ia outou 
e i te mau maʻona atoa tei tataʻu. E 
mea maitai !

I teie po‘ipo‘i e aparau atu vau no 
ni‘a i teie mau haʻutiraa ma te faatae 
i to’u mana‘o i te feia apî tamaroa, 
te feia apî tamahine e te feia apî 
paari—o outou hoʻi tei roto i te mau 
matahiti faufaa rahi no te haamau i te 
e‘a o to outou oraraa. Te vai nei to’u 
mana‘o rû ia paraparau atu ia outou.

No te ite outou i taua mana‘o rû ra, 
e faaʻite atu ïa vau i te aamu o Noelle 
Pikus-Pace, te hoê o teie mau ma‘ona 
feia mo‘a i te mau mahana hopea nei. 
I roto i te tataʻuraa a Noelle, te tuʻaro 
faahee « skeleton », e horohoro te mau 
maʻona no te turaʻi i te iri, ei reira, e 
ou‘a ai ratou i ni‘a i teie iri naʻinaʻi, te 

Ta outou na  
minuti e maha
E nehenehe te semeio o te Taraehara e haamaitai  
i te mau paruparu i roto i ta tatou hororaa.

ohipa e faaoti e, e roaa anei ia outou 
te re no te ora mure ore. Ua faaʻite 
te peropheta Amuleka, « tei teie nei 
oraraa te taime ia faaineine te taata ia 
farerei i te Atua ; oia ïa, e o te mahana 
ïa, te mahana o teie nei oraraa, ia rave 
i ta [outou] ohipa ».5

Ia hiʻohia’naʻe, ua haamata a‘ena ta 
outou na minuti e maha. Te tere nei te 
hora. E mea tano maitai te mau parau 
a te aposetolo Paulo : e horo i te horo-
raa ia noaa te berabeio.6

Mai teie mau ohipa rii faufaa rahi i 
roto i te hororaa poto a te hoê ma‘ona 
no te ha’utiraa Olympic—te ou‘araa 
aore râ te huru faaheeraa a te feia 
faahee pape paari aore râ faahee iri 
hiona, te haapa‘o-maitai-raa i te mau 
tipuuraa i roto i te tuaro « bobsled », 
aore râ te faahee-oioi-raa na te mau 
uputa no te hoê faaheeraa i raro i 
te aivi—oia atoa ïa to tatou oraraa i 
reira te tahi mau mea rii faufaa rahi e 
titauhia’i—te tahi mau vahi hi‘opo‘araa 
o te faahaere ia tatou na roto i ta tatou 
hororaa pae varua i ni‘a i te fenua nei. 
Teie mau tapa‘o pae varua, o te mau 

oro‘a faufaa rahi ïa o te evanelia tei 
horo‘ahia mai e te Atua : te bapetizo-
raa, te fariiraa i te horo‘a o te Varua 
Maitai, te mau faatoro‘araa autahu‘a-
raa, te mau oro‘a hiero, e te amuraa i 
te oro‘a i te mau hebedoma atoa.

« I roto i [teie] mau oro‘a… te mana 
no te huru Atua e faaʻitehia mai ai ».7

E mai ta te auraroraa i te haapiipii-
raa e faaineine i te hoê ma‘ona ia tae i 
te hoê faito teitei roa‘e i roto i ta ratou 
tu‘aro, mai te reira atoa ïa te haapa‘oraa 
i te mau faaueraa e faati‘a ai ia outou ia 
farii i teie mau oro‘a no te faaoraraa.

Te ite ra anei outou i te rûraa ?
E to’u mau hoa apî e, noa’tu tei hea 

outou i roto i to outou nei « hororaa 
maha minuti », te faaitoito nei au ia 
outou ia feruri hohonu, « Eaha te mea 
ta’u e ti‘a ia rave i muri iho no te haa-
papû e farii au i ta’u fetiʻa ? » Peneia‘e 
i roto i teie amuiraa, ua faaʻite mai te 
Varua i te reira : oia hoʻi ia faineine 
maite no te hoê oro‘a i roto i to oe 
oraraa a muri a‘e aore râ ia farii i te 
hoê oro‘a o ta oe i ore â i farii atu ra. 
Noa’tu eaha, a rave i teie nei. Eiaha e 

tiaʻi. E tere oioi ta outou na minuti e 
maha, e tei ia outou ra te roaraa o te 
mure ore no te feruri i ta outou i rave 
i roto i teie nei oraraa.8

Titauhia te haavîraa ia’na iho. Ia 
riro te pure i te mau mahana atoa, 
te tai‘oraa i te papa‘iraa mo‘a e te 
haereraa i te pureraa ei niu no to 
outou faaineineraa. E titauhia te hoê 
hoho‘a tamau no te haapa‘oraa i te 
mau faaueraa, te haapa‘oraa i te mau 
fafauraa ta outou i rave, e te peeraa i 
te ture a te Fatu tei itehia i roto i te No 
te Puai o te Feia Apî.

Peneia‘e ua ite outou i te mau mea 
i roto i to outou oraraa o te haatau-
pupu nei e aore râ, o te tape‘a nei i to 
outou haereraa i mua i te pae varua. 
Mai te peu ua ite outou, a pee i te a‘o 
a Paulo : « E haapae tatou i te mau 
mea teimaha atoa, e te ino e hara‘i 
tatou nei, a horo tamau maite ai i teie 
nei hororaa i mua ia tatou nei ».9

Aita â i taere roa no te tatarahapa. 
Fatata paha ïa te reira, no te mea aita 
roa te hoê taata i ite e afea ta tatou na 
minuti e maha e pau ai.

I teie nei, te parau nei paha outou 
ia outou iho, « Ua hope a‘ena te reira. 
Ua mauʻa a‘ena e ua mauʻa roa ta’u na 
minuti e maha. Maitai paha e haapae 
roa ». Mai te mea te na reira nei outou, 
a faaea, e eiaha roa’tu e feruri faahou 
mai te reira te huru. E nehenehe te 
semeio o te Taraehara e haamaitai i te 
mau paruparu i roto i ta tatou hororaa. 
Mai ta Elder Holland i haapii :

« Ia outou… o te haamarirau nei… 
te faaʻite papû nei au no ni‘a i te mana 
faaapî o te aroha o te Atua e te semeio 
o To’na ra maitai…

« … aita i maoro roa ia parau ana‘e 
te Fatu… e te vai nei te taime… Eiaha 
e faataere ».10

A haamana‘o, aita outou i vai otahi 
noa. Ua fafau te Faaora e, e ore Oia e 
vaiiho otare noa ia outou.11 Te vai atoa 
nei to outou utuafare, te mau hoa e te 
feia faatere o te paturu nei ia outou.

Noa’tu e, ua faahaerehia ta’u mau 
parau i te feia apî o te Ekalesia, i te 
mau metua e i te mau metua ruau, te 
horo‘a nei au i teie mana‘o :

Ua faaʻite iho nei Elder David A. 
Bednar i te hoê rave‘a ohie no te arata‘i 
i te hoê hi‘opo‘araa utuafare no te 
tapa‘o i te haereraa i mua i ni‘a i te e‘a 
no te fafauraa na roto i te mau oro‘a 
faufaa rahi. Te mea noa e hinaarohia, 
te hoê ïa api parau e na ana‘iraa e piti : 
« te i‘oa » e « te opuaraa no te oro‘a i 
mua nei ». Ua na reira iho nei au, ma 
te tabula i te mau melo atoa no to’u 
utuafare. I roto i te reira, ua tapa‘o vau 
i te hoê mootua tamaroa fatata i te 
haamaitaihia ; te hoê mootua tamaroa 
e mea faufaa rahi roa te faaineineraa 
no te bapetizoraa ; e te hoê tamaiti 
fatata i te 18 matahiti, e ua piri mai hoʻi 
te faaineineraa no te autahu‘araa e te 
oro‘a hiero. E no te taatoaraa, titauhia 
te oro‘a mo‘a. Ua tauturu teie raveraa 
ohie roa ia’u ia rave faaoti i ta’u hopoi‘a 
patereareha, ia tauturu i te melo tata‘i-
tahi o to’u utuafare na ni‘a i te e‘a no 
te fafauraa, ma te hoê opuaraa ohipa 
no ratou tata‘itahi. Peneia‘e teie te hoê 
mana‘o no outou o te arata‘i atu i te 
mau tau‘araa parau utuafare, te mau 
haapiiraa i te pureraa pô utuafare, te 
faaineineraa e te aniraa ia rave i te mau 
oro‘a faufaa rahi i roto i te utuafare.12

E taata faahee hiona atoa vau, e ua 

faahiahia roa vau i te hororaa « maha 
minuti » a te maʻona Auteraria ra, 
Torah Bright, e melo hoʻi o te Ekalesia 
tei re i te fetiʻa moni i roto i te tataʻuraa 
faahee « half-pipe ». Ua taahuri roa te 
taata mata‘ita‘i na te ao taatoa nei i te 
faahoperaa oia i ta’na hororaa hape 
ore ma te faaohuraa 720. Hau atu i 
te faahiahia e te maere i te mata o te 
taata, o te huru ïa i toro ai oia i te rima 
no te faa‘ite i te aroha Mesia i to’na 
mau hoa tataʻu. E au ra e, ua tapitapi 
roa te mana‘o o te vahine faahee ra 
o Kelly Clark i roto i te piti o ta’na 
faaheeraa, no ta’na faaheeraa matamua 
tei ore i tupu maitai i roto i teie hatua-
raa hopea ta’na e ua ite oia i te reira. 
Te haamana‘o ra o Clark, « Ua tauahi 
mai oia ia’u. Ua tauahi noa e tae noa’tu 
ua marû vau e ua tamarû to’u hutiraa 
aho. E mea au ia tauahihia oe e te hoê 
hoa ». Ua ti‘a’tu o Kelly Clark i muri iho 
i piha‘iho ia Torah i ni‘a i te tahua o te 
feia re no ta’na fetia veo.

A uihia’i oia no teie ohipa maitai 
taa ê ta’na i rave i ni‘a i to’na hoa 
tataʻu, e ahani pai ua ere roa oia i 
ta’na feti‘a moni, ua pahono noa mai o 
Torah, « e taata tataʻu vau—ua hinaaro 
vau ia rave i to’u hope—ua hinaaro 
atoa râ vau ia rave to’u mau hoa 
ma‘ona i to ratou hope ».13

A feruri na, te vai ra anei te tahi 
taata e hinaaro nei i ta outou faaitoito-
raa ? Hoê anei melo no te utuafare ? 

E hoa anei ? E hoa haapiiraa aore râ 
e melo anei no te pǔpǔ autahu‘araa ? 
Nahea outou e nehenehe ai e tauturu 
ia ratou e ta ratou na minuti e maha ?

E au mau hoa here e, tei roto outou 
i te hoê tere faahiahia. Te faahee nei 
outou i te tataʻuraa « half-pipe » e 
aore râ « bobsled », e e mea fifi ia rave 
manuïa i te mea tata‘itahi e aore râ ia 
ratere atu i te mau tipuuraa atoa i ni‘a 
i teie eʻa. A haamana‘o râ, ua faaineine 
outou e mea maoro i teie nei. Teie to 
outou taime no te rave. Teie ta outou 
na minuti e maha. I teie nei te taime !

Te faaʻite nei au i to’u ti‘aturiraa rahi 
i to outou mau aravihi. Tei to outou ra 
pae te Faaora o te ao nei. Mai te mea 
e tutava outou i Ta’na tautururaa e e 
pee outou i Ta’na arata‘iraa, eaha pai 
outou e ore ai e manuïa ?

E faaoti au na roto i to’u iteraa 
papû no te haamaitairaa te vai nei 
ta tatou peropheta ora, te peresideni 
Thomas S. Monson ; e no Iesu Mesia e 
Ta’na ohipa ei Faaora e ei Taraehara 
no Tatou, i To’na ra i‘oa mo‘a, o Iesu 
Mesia, amene. ◼

aʻera oia e, aita oia i ite nahea ia tatara 
ia’na i rapae i teie fifi. Ua au ore rii oia 
e te peʻapeʻa atoa.

Ua faaoti aʻera to’u hoa e, « Eita vau 
e parahi noa i ô nei. » Ua pou maira 
oia i rapae i te pereoo e ua haamata 
i te tapu i te raau. Ua faatomo roa oia 
i te muriraa o te pereoo i teie puʻeraa 
vehie teimaha. I muri iho ua faaoti 
aʻera to’u hoa e, e tamata oia i te 
faatere faahou i te pereoo no te iriti 
mai i rapae i te hiona. A faatere ai oia 
i te pereoo, ua haamata oia i te nuu 
rii i mua. Ua nuu marû noa te pereoo 
i rapae i te hiona e tae roa mai i niʻa 
i te purumu. E i te pae hopea ua tiʻa 
ia’na ia hoʻi i te fare, ma te oaoa e te 
aau haehaa.

Ta tatou hopoiʻa tataʻitahi
Te pure nei au ia tauturu mai te 

Varua Maitai ia’u i te faaʻiteraa’tu i te 
tahi mau haapiiraa faufaa rahi o ta 
tatou e nehenehe e apo mai na roto 
mai i teie aamu no niʻa i to’u hoa, te 
pereoo uira e te raau. Na te teimaha. 
Na te teimaha o te raau i faati‘a i te 
umeraa no te haamahuti ia’na i rapae 
i te hiona, no te hoʻi mai i niʻa i te 

û—no reira, eaha ïa te faufaa na taua 
ia haapeʻapeʻa no te haere i te fare toa 
i te hoê taime fifi ! »

Ua tamau noa raua i te tauʻaparau 
e i te pae hopea ua faaoti aʻera raua 
e hoo mai i te pereoo. Aita i maoro te 
roaaraa mai te pereoo apî, ua hinaaro 
to’u hoa e tamatamata i te faufaa o 
teie pereoo no te haapapû i te mau 
tumu i hinaaroo ai oia e hoo mai i te 
reira pereoo. No reira ua opua aʻera 
oia e haere e tapu i te raau ei vahie 
no te tahu auahi no te fare. E puʻe 
tau haapoheraa raau teie taime, e ua 
haamata aʻena te hiona i te topa i niʻa 
i te mouʻa ta’na e manaʻo ra e haere 
e imi i te raau. A tere noa ai oia i roto 
i te mouʻa, haere noa’toa te hiona i 
te meʻumeʻuraa. Ua ite aʻera to’u hoa 
e, e mea ataata ia tere na niʻa i te 
purumu heehee, tera râ, ua tamau noa 
oia i te tere, no te mea, e tiʻaturi rahi 
to’na i niʻa i teie pereoo apî.

Te fifi râ, ua haere atea roa paʻi 
oia na niʻa i te purumu hiona. Ua tere 
oia i rapae i te purumu i te vahi ta’na 
i faaoti e tapu i te raau, e i reira ua 
mau to’na pereoo. Ua ohu noa te mau 
huira o te pereoo apî i roto i te hiona 
aita râ te pereoo e tere. Ua ite oioi 

Na Elder David A. Bednar
No te Pŭpŭ no te Tino Ahuru Ma Piti Aposetolo

Te vai ra to’u hoê hoa rahi roa, i 
te mau matahiti matamua o to’na 
faaipoiporaa, ua faaoti oia e, 

titauhia no’na e no to’na utuafare te 
hoê pereoo pani e maha huira turaʻi. 
Ua papû roa i ta’na vahine e, aita e 
titauhia te hoê pereoo mai te reira, ua 
hinaaro noa râ ta’na tane hoê pereoo 
apî. I roto i te hoê tauʻaraa parau area-
rea rii i rotopu i teie tane e te vahine 
faaipoipo, ua haamata aʻera raua i te 
feruri i te vahi faufaa e i te vahi faufaa 
ore o teie hooraa pereoo.

« Hani, e mea tiʻa ia taua ia hoo 
mai i te hoê pereoo pani maha huira 
turaʻi ».

Ui atura te vahine e, « Eaha oe i 
feruri ai e, e hinaaro taua i te hoê 
pereoo pani apî ? »

Ua pahono atura oia i te uiraa a te 
vahine ma te feruri e, o te pahonoraa 
maitai roa aʻe ïa : « E ia hinaaro noa’tu 
taua i te û na aiu mâ i te hoê taime 
vero rahi, e hoê noa iho raveʻa e tae ai 
au i te fare toa maori râ, te faahororaa 
i te hoê peroo pani ? »

Pahono mai nei ta’na vahine ma 
te ataata e, « Mai te mea e, e hoo mai 
taua i te hoê pereoo pani apî, aita ïa ta 
taua e moni faahou no te hoo mai i te 

Faaoromai i te mau  
ati ma te paruparu ore
Na te mau hopoiʻa teimaha i roto i to tatou oraraa e  
tauturu ia tatou ia tiʻaturi i niʻa i te mana, te aroha  
e te maitai no te Mesia Moʻa.

purumu, e no te tere faahou. Na te 
teimaha i tauturu ia’na ia hoʻi i roto 
i to’na utuafare e i to’na fare.

Te amo nei tatou tataʻitahi i te hoê 
hopoiʻa. Ta tatou hopoiʻa tataʻitahi o 
te mau titauraa ïa e te mau raveʻa, te 
mau faaheporaa e te mau fanaʻoraa, 
te mau ati e te mau haamaitairaa, e 
te mau maʻitiraa e te mau haavîraa. 
E piti uiraa arataʻi o te nehenehe e 
tauturu ia tatou a hiʻo tamau ai tatou 
e na roto i te pure i ta tatou hopoiʻa : 
« Te faatupu ra anei teie hopoiʻa ta’u 
e amo nei, i te umeraa pae varua o 
te tauturu ia’u ia haere i mua, ma te 
faaroo i te Mesia, i niʻa i te eʻa afaro 
e te pirihaʻo, ma te ore e mau ? Te 
faatupu ra anei teie hopoiʻa ta’u e 
amo nei i te umeraa pae varua e 
faati‘a ai ia’u ia hoʻi i te fare o to’u 
Metua i te Ao ra ra ? »

I te tahi taime e tiʻaturi hape tatou 
e, te oaoa o te oreraa ïa e amo i te 
hopoiʻa. Tera râ, e titauhia ia amo i te 
hopoiʻa e ua riro te reira ei tuhaa fau-
faa no te faanahonahoraa o te oaoa. 
E mea titauhia ia faatupu ta tatou ho-
poiʻa tataʻitahi i te umeraa pae varua, 
no reira, e ara maitai eiaha tatou e tari 

i roto i to tatou oraraa i te mau mea 
nehenehe e rave rahi roa e te faufaa 
ore hoʻi, a riro te reira i te faanevaneva 
e i te ruri ê ia tatou i te mau mea fau-
faa roa aʻe.

Te mana haapuai o te Taraehara
Na ô maira te Faaora :
« E haere mai outou ia’u nei, e te 

feia atoa i haa rahi, e tei teiaha i te 
hopoiʻa, e na’u outou e faaora.

« A rave mai i tau zugo i niʻa ia 
outou, e ia haapiihia outou e au, te 
marû nei hoʻi au e te haehaa o te aau : 
e e noaa hoʻi te ora i to outou varua.

« Te marû nei hoʻi ta’u zugo e 
te mâmâ nei ta’u hopoiʻa » (Mataio 
11:28–30).

Te hoê zugo, e raau tarava ïa, o te 
faaohipahia i rotopu e piti puaatoro 
e aore râ, te tahi atu animala ei reira 
e tiʻa ai ia raua ia huti amui i niʻa i te 
hoê hopoiʻa. Na te zugo e tuu i te mau 
animala te tahi i pihaʻi iho i te tahi ei 
reira e tiʻa ai ia raua ia haere amui no 
te faaoti i te hoê ohipa.

A feruri na i te titauraa manihini 
taa ê roa a te Fatu ia « rave mai i tau 
zugo i niʻa ia outou. » Ia rave e ia 

haapaʻo tatou i te mau fafauraa moʻa, 
na te reira e taamu ia tatou i niʻa i te 
Fatu ia Iesu Mesia. Te auraa mau, te 
titau manihini mai nei te Faaora ia 
tatou ia tiʻaturi Ia’na e ia huti amui e 
o O’na, noa’tu e, aita ta tatou tautoo-
raa maitai roa aʻe e aifaito i Ta’na, e 
eita roa ihoa e faaauhia i Ta’na. Mai 
te mea e, e tiʻaturi tatou Ia’na, e e 
huti tatou i ta tatou hopoiʻa e o O’na 
i roto i te tahuti nei, e mea papû roa 
e, e mea marû Ta’na zugo e e mea 
mâmâ ta’na hopoiʻa.

Aita tatou i vai otare noa e aita 
roa’tu e titauhia ia tatou ia vai otare 
noa. E nehenehe ta tatou e haere i 
mua i roto i to tatou oraraa i te mau 
mahana atoa na roto i te tauturu no 
te raʻi mai. Na roto i te Taraehara a te 
Faaora e nehenehe ta tatou e farii i te 
aravihi e te puai « hau atu i to [tatou] 
iho » (« Pee au ia oe », Te mau himene, 
n°131). Mai ta te Fatu i parau ra, « No 
reira, a haere noa i to orua tere e ia 
oaoa hoʻi to orua na aau ; no te mea 
inaha, e a hiʻo na, tei pihaʻi iho ïa vau 
ia orua e tae noa’tu i te hopea ra » 
(PH&PF 100:12).

A haamanaʻo na i te hiʻoraa i roto 
i te Buka a Moromona a hamani ino 
ai Amulona ia Alama e i to’na mau 
taata. Ua tae maira te reo o te Fatu 
i teie mau pipi i to ratou vai-ati-raa 
ra : « E faateitei na outou i te upoo, ia 
mahanahana maitai, ua ite hoʻi au i te 
parau faaau ta outou i faaau mai ia’u 
ra ; e faaau atu hoʻi au i te faufaa i to’u 
ra mau taata, e faaora’tu hoʻi ia ratou i 
te titiraa » (Mosia 24:13).

A hiʻo i te faufaa o te mau fafauraa 
no te parau fafau no te matararaa i 
te tîtîraa. E mea faufaa ia fariihia e ia 
faaturahia te mau fafauraa ma te parau 
tiʻa, e ia ravehia hoʻi te mau oroʻa na 
roto i te haamanaraa autahuʻaraa tiʻa, 
ei reira e roaa mai ai te mau haa-
maitairaa atoa o te Taraehara a Iesu 
Mesia. No te mea, na roto i te mau 
oroʻa o te autahuʻaraa te mana o te 
huru Atua e faaʻitehia mai ai i te tane 
e te vahine i te tino tahuti nei, oia atoa 
ïa te mau haamaitairaa o te Taraehara 
(hi‘o PH&PF 84:20–21).

Haamanaʻo na i te parau a te 
Faaora « Te marû nei hoʻi ta’u zugo 
e te mâmâ nei ta’u hopoiʻa » (Mataio 

11:30), a hiʻo ai tatou i te irava i muri 
nei i roto i te aamu o Alama e to’na 
mau taata.

« E na’u hoʻi e haamâmâ i te mau 
hopoiʻa teiaha i tuuhia i niʻa i to outou 
tapono, eita roa o to outou tapono e 
mauiui » (Mosia 24:14).

E rave rahi o te feruri e, te parau 
nei teie irava e, e iriti-oioi-ê-hia te ho-
poiʻa e e faaore-roa-hia. Tera râ, na te 
irava i muri nei e faataa mai e, e mea 
nahea te hopoiʻa i te haamâmâraahia.

« I haamâmâhia ihora te mau ho-
poiʻa i tuuhia mai i niʻa iho ia Alama e 
to’na ra mau taeaʻe ; oia ïa, na te Atua 
ratou i faaitoito, i tiʻaʻi ia ratou i te 
faaoromai i te mau ati ma te paru-
paru ore, e ua auraro ihora ratou ma 
te aau tae e te faaoromai i te hinaaro 
atoa o te Fatu » (Mosia 24:15 ; reta tei 
faahuru-ê-hia).

Aita te mau hopoiʻa e te mau fifi 
i iriti-oioi-hia mai niʻa’tu i te taata. 
Ua faaitoitohia râ Alama e to’na mau 
taata, e no te mea ua puai a‘era ratou, 
i mâmâ ai te hopoiʻa. Ua haapuai-
hia teie mau taata maitai na roto i te 
Taraehara no te rohi ei mau tiʻamana 
(hiʻo PH&PF 58:26–29) e no te rohi 
no to ratou maitai. E « ma te puai o 
te Fatu » (Te mau parau a Moromona 
1:14 ; Mosia 9:17 ; 10:10 ; Alama 

20:4), ua arataʻihia Alama e to’na mau 
taata i te vahi hau i roto i te fenua o 
Zalahemela.

Eita te Taraehara a Iesu Mesia e 
faaupootiʻa noa i niʻa i te mau fifi o 
te Hiʻaraa o Admau e ia faatupu hoʻi 
i te faaoreraa o ta tatou iho mau hara 
e ta tatou mau ofatiraa ture, e faati‘a 
atoa râ Ta’na Taraehara ia tatou ia 
rave i te maitai e ia riro ei taata maitai 
aʻe i niʻa atu i to tatou mau aravihi 
tahuti nei. Te rahiraa o tatou tei ite 
e, ia rave anaʻe tatou i te mau ohipa 
hape e ua hinaaro tatou i te tauturu 
no te upootiʻa i niʻa i te mau fifi o te 
hara i roto i to tatou oraraa, ua faati‘a 
te Faaora ia tamâhia tatou na roto i 
To’na mana faaora. Tera râ, ua ite atoa 
anei tatou e, no te mau tane e te mau 
vahine haapaʻo maitai te Taraehara, te 
feia haapaʻo, te feia tiʻamâ e te afaro, 
e o te tutava nei ia riro ei feia maitai 
aʻe, e ia tavini ma te haapaʻo maitai 
roa’tu ? Te uiui nei to’u manaʻo e, te 
manuia ore nei anei tatou i te ite hope 
i teie huru faaitoito to te Taraehara i 
roto i to tatou oraraa, e aita anei tatou 
e ti‘aturi hape noa nei e, na tatou 
iho e amo i ta tatou hopoiʻa o tatou 
anaʻe—na roto i to tatou iho itoito, to 
tatou iho puai, e to tatou haapaʻo e to 
tatou iho mau aravihi iti.

E mea maitai ia ite e, ua haere mai 
Iesu Mesia i te fenua nei ia pohe no 
tatou. Tera râ, e titau-atoa-hia ia tatou 
ia mauruuru i te mea e, te hinaaro 
nei te Fatu, na roto i Ta’na Taraehara 
e na roto i te mana o te Varua Maitai, 
ia horoʻa i te ora ia tatou—eiaha i te 
arataʻi noa ia tatou, ia haapuai atoa râ 
e ia faaora i to tatou mauiui.

E tauturu te Faaora i To’na mau taata
Ua faataa mai Alama e, no te aha 

e e mea nahea te Faaora e faatiʻa ai ia 
tatou :

« E e haere atu oia ma te faaoromai 
i te mauiui, e te ati, e te mau huru 
faahemaraa atoa ra ; e e na reira oia 
ia faatiahia te parau tei na ô maira e, 
E rave oia i te mauiui e te mau maʻi o 
ta’na mau taata ia’na iho.

« E e faaoromai oia i to’na poheraa, 
i tataraʻi oia i te mau tape‘a o te pohe 
i ruuruuhiaʻi to’na ra mau taata ; e e 
rave oia i to ratou paruparu i niʻa ia’na 
iho ia faaîhia to’na ra aau i te aroha i 
au i te tino, ia ite oia na roto i te tino 
i te raveʻa e faaoraʻi i to’na mau taata 
i to ratou paruparuraa ra » (Alama 
7:11–12).

No reira, ua mauiui te Faaora eiaha 
no ta tatou noa mau hara e ta tatou 
mau hapa—no to tatou atoa râ mauiui 
o te tino e te ahoaho, to tatou mau 
paruparu e te mau hapehape, to tatou 
mau mataʻu e te mau au ore, to tatou 
mau inoino e te manaʻo paruparu, 
to tatou mana‘o oto e te tatarahapa, 

to tatou hepohepo e te tapineva, te 
ohipa tiʻa ore e te aifaito ore e topa i 
ni‘a i tatou, e te manaʻo oto e haapeʻa-
peʻa nei ia tatou.

Aita e mauiui tino, aita e ati varua, 
aita e ahoaho e aore râ, e aau oto, aita 
e maʻi e aore râ paruparu ta outou e 
aore râ, ta’u i faaruru i roto i te tahuti 
nei e, aita te Faaora i farii na mua. I te 
hoê taime paruparu ua tiʻaoro paha 
tatou e, « Aore e taata i ite. Aore e taata 
i haroʻaroʻa ». Tera râ, ua ite papû roa 
te Tamaiti a te Atua e ua haroʻaroʻa 
hoʻi, i te mea e, ua ite Oia e ua amo 
hoʻi i ta tatou tata‘itahi mau hopoiʻa. E 
no Ta’na tusia faito ore e te mure ore 
hoi (hi‘o Alama 34:14), e mana‘o papû 
To’na i te tahi, e e nehenehe Ta’na e 
faatoro mai i To’na rima no te here. E 
nehenehe Ta’na e toro mai i te rima, e 
tape‘a mai, e tauturu mai, e faaora, e 
e haapuai mai ia tatou ia riro ei taata 
hau atu i te tiʻa ia tatou iho ia riro e ia 
tauturu ia tatou ia rave i te mea o te 
ore roa e oti ia tatou ia rave na roto 
noa i to tatou iho mana. Oia mau, e 
mea marû ta’na zugo, e te mâmâ Ta’na 
hopoiʻa.

Hoê titauraa manihini,  
hoê fafauraa e hoê iteraa papû

Te titau manihini nei au ia outou ia 
tuatapapa, ia pure, ia feruri maite e ia 
tutava i te haapii hau atu no niʻa i te 
Taraehara a te Faaora a hiʻo ai outou i 
ta outou iho hopoiʻa. E rave rahi mau 
mea no niʻa i te Taraehara eita tatou 
e taa na roto noa i to tatou feruriraa 
tahuti nei. Tera râ, e rave rahi tuhaa o 
te Taraehara e nehenehe e e tiʻa hoʻi ia 
tatou ia maramarama.

No to’u hoa, na te teimaha o te 
raau i horo‘a i te umeraa faaora. Aita 

e tiʻa i te pereoo tomo ore ia tere na 
niʻa i te hiona, noa’tu e, e maha huira 
turaʻi. E mea titauhia ia faatomo i te 
pereoo no te faatupu i te umeraa.

Na te teimaha. Na te teimaha i 
horoʻa i te umeraa e tiʻa ai i to’u hoa 
ia mahuti mai, ia hoʻi faahou i niʻa i 
te puromu, ia haere i mua, e ia hoʻi 
i to’na utuafare.

Na te mau hopoiʻa teimaha i roto 
i to tatou oraraa e tauturu ia tatou ia 
tiʻaturi i niʻa i te mana, te aroha e te 
maitai no te Mesia Moʻa (hi‘o 2 Nephi 
2:8) Te faaʻite papû nei au e te parau 
fafau atoa nei au e, e tauturu mai te 
Faaora ia tatou ia amo i ta tatou ho-
poiʻa ma te haamâmâhia (hi‘o Mosia 
24:15). Ia taamuhia tatou i niʻa Ia’na 
na roto i te mau fafauraa moʻa e ua 
farii tatou i te mana faatiʻa o To’na 
Taraehara i roto i to tatou oraraa, e 
riro tatou i te imi tamau noa no te 
haro‘aro‘a e no te ora mai te au i 
To’na hinaaro. Ia pure atoa tatou no 
te puai no te apo mai, no te taui e 
aore râ, no te farii i te huru o to tatou 
oraraa, eiaha râ e pure ma te tuutuu 
ore i te Atua no te taui i to tatou huru 
oraraa mai te au i to tatou hinaaro. Ua 
riro atura tatou ei feia rohi, eiaha râ ei 
taoʻa o te faa‘ohipahia (hi‘o 2 Nephi 

2:14). E haamaitaihia tatou i te umeraa 
pae varua.

E mata na tatou i te rave maitai aʻe 
i te ohipa e ia riro ei taata maitai aʻe 
na roto i te Taraehara a te Faaora. O 
te 6 no eperera teie mahana. Ua ite 
tatou na roto i te heheuraa e, o teie 
mahana te tai‘o mahana mau e te ti‘a 
no te fanauraa o te Faaora. O te 6 no 
eperera atoa te tai‘o mahana no te 
faatiʻaraahia Te Ekalesia a Iesu Mesia 
i te Feia Mo‘a i te Mau Mahana Hopea 
Nei. (Hi‘o PH&PF 20:1; Harold B. 
Lee, « Strengthen the Stakes of Zion », 
Ensign, July 1973, 2 ; Spencer W. 
Kimball, “Why Call Me Lord, Lord,  
and Do Not the Things Which I Say?” 
Ensign, Me 1975, 4 ; Spencer W. 
Kimball, « Remarks and Dedication 
of the Fayette, New York, Buildings », 
Ensign, Me 1980, 54 ; Discourses 
of President Gordon B. Hinckley, 
Volume 1: 1995–1999 [2005], 409.) I 
teie mahana Sabati moʻa taa ê, te faa-
ʻite nei au i to’u iteraa papû e, o Iesu 
Mesia to tatou Taraehara. Te ora nei 
Oia e e tâmâ Oia, e faaora i to tatou 
mauiui, e arataʻi, e paruru e e haapuai 
Oia ia tatou. Te faaʻite papû nei au ma 
te oaoa i teie mau mea na roto i te iʻoa 
moʻa o Iesu Mesia ra, amene. ◼

faufaa roa a‘e, to tatou ïa ti‘araa ia 
ite i te hinaaro o te hoê taata e ia 
pahono atu i te reira. E mea au roa 
na’u te mana‘o i faaʻitehia i roto i te 
pehepehe poto ra :

Ua ta‘i au i te pô
I te mea e, na te poto o te hi‘oraa
I te hinaaro o te hoê taata  

i haamatapo ia’u ;
Aita râ vau
I faatupu i te tatarahapa e vahi  

iti noa a‘e
No te faa‘iteraa i te maitai.5

Aita i maoro a‘enei, ua faaʻitehia 
mai ia’u te hoê hi‘oraa putapû no te 
aroha rahi—te aroha aore te hopearaa 
i ferurihia. Ua tupu te reira i te mata-
hiti 1933, i te taime no te topatariraa 
rahi, ua iti roa te ohipa a te taata. Tei 
te pae hitiʻa o te râ o te fenua Marite. 
No manuïa noa iho nei o Arlene 
Biesecker i ta’na haapiiraa tuarua. 
I muri a‘e i to’na imi-maite-raa i te 
ohipa, ua itehia mai ia’na te ohipa nira 
ahu i roto i te hoê fare hamaniraa ahu. 
E aufauhia te feia rave ohipa i ni‘a i te 
ahu tata‘itahi i oti i te nirahia i te hoê 
mahana. Rahi atu te ahu i oti, rahi atoa 
te moni e aufauhia.

I te hoê mahana, aita i maoro to’na 
haamataraa i ta’na ohipa, ua fifi roa oia 
i mua i te hoê ohipa. Ua parahi oia i 
mua i ta’na matini e ua tamata i te tataî 
i ta’na hape i rave i ni‘a i te ahu ta’na 
e tamata ra e faaoti. Mai te mea ra e, 
aita e taata e nehenehe e tauturu mai 
ia’na, no te mea, pauroa te tahi atu 
mau taata nira ahu, te rû atoa ra ratou 
ia faaoti e rave rahi ahu e ti‘a ia ratou 
ia faaoti. Ua fifi roa o Arlene. Ua topa 
roa to’na morare. Ua haamata a‘era oia 
i te ta‘i mărû noa.

I mua ia Arlene te parahi ra o 
Bernice Rock. E mea paari a‘e oia e 
e mea ite atoa a‘e oia i te ohipa nira 
ahu. No to’na hi‘o-noa-raa i te pe‘ape‘a 
o Arlene, ua vaiiho atura o Bernice i 
ta’na ohipa e ua haere atura i piha‘i 
iho ia Arlene, e ua haapii e ua tauturu 
ia’na ma te mărû. Ua faaea oia i reira 
e tae roa’tu i te taime ua hau o Arlene 
e ua manuïa i te faaotiraa i taua ahu 
ra. Ua ho‘i atura o Bernice i ni‘a i ta’na 
matini, tera râ, aita i ti‘a ia’na ia faaoti 

tatou paatoa na to tatou Metua i te Ao 
ra, e, na roto i te reira, e mau taea‘e e 
e mau tuahine. A tape‘a noa ai tatou i 
teie parau mau i roto i to tatou feruri-
raa, e riro te hereraa i te mau tamarii 
paatoa a te Atua ei ohipa ohie a‘e.

Te parau mau, te here, o te mana‘o 
tumu ïa o te evanelia, e o Iesu Mesia 
to tatou Hi‘oraa. Ua riro To’na oraraa 
ei faufaa tumu no te here. Ua faaora 
Oia i te taata ma‘i, ua faati‘a oia i te 
te pirio‘i, ua faaora i te taata hara. 
Te hopea ra, ua rave te feia iino i 
To’na ora. Noa’tu râ i te reira, te vevo 
mai nei teie mau parau na te aivi no 
Golagota mai : « E ta’u Metua, e faaore 
mai i ta ratou hara, aore hoʻi ratou i 
ite i ta ratou e rave nei » 4—e faaʻiteraa 
hanahana no te aroha e te here i te 
tahuti nei.

E rave rahi huru to te taata tei riro 
ei faaʻiteraa no te here, mai te mărû, te 
faaoroma‘i, te pipiri ore, te haroaroa 
e te faaore hapa. I roto i to tatou mau 
autaatiraa, teie te mau huru e te tahi 
atu e ite ai te taata i te here i roto i to 
tatou aau.

E itehia to tatou here i roto i ta 
tatou mau ohipa i te tahi e te tahi i 
tera mahana e tera mahana. Te mea 

Na te peresideni Thomas S. Monson

E au mau taea‘e e au mau tuahine 
here, a ora ai te Faaora i rotopu i 
te taata nei, ua ui atura te haapii 

ture no te râmâ Ia’na, « E rabi, teihea 
te parau rahi i roto i te ture ? »

Ua papa‘i Mataio e, ua pahono 
atura Iesu :

« Hinaaro oe i to Atua ia Iehova, ma 
to aau atoa, e ma to varua atoa, e ma 
to mana‘o atoa.

« O te ture matamua teie e te hau 
i te rahi.

« E mai te reira atoa te piti ; E aro-
ha’tu oe i to taata-tupu mai to aroha ia 
oe iho na ».1

Ua faaoti o Mareko i teie aamu na 
roto i te parau a te Faaora : « Aita’tu â 
parau e hau i te reira ».2

Eita ta tatou e nehenehe e here 
mau i te Atua mai te mea e, aita tatou 
e here i to tatou mau hoa ratere i roto 
i teie tere i te tahuti nei. Eita atoa ta 
tatou e nehenehe e here hope roa i 
to tatou mau taata tupu mai te mea 
e, aita tatou e here i te Atua, te Metua 
no tatou paatoa. Te parau mai nei te 
aposetolo Ioane ia tatou e, « Teie hoʻi 
ta tatou parau i noaa mai ia’na ra, e o 
tei hinaaro i te Atua ra, ia aroha oia i 
to’na ra taea‘e ».3 E mau tamarii varua 

Te here—te mana‘o 
tumu o te evanelia
Eita ta tatou e nehenehe e here mau i te Atua mai te  
mea e, aita tatou e here i to tatou mau hoa ratere i roto  
i teie tere i te tahuti nei.

e rave rahi ahu e ti‘a ia’na ia faaoti, 
ahani aita oia i tauturu.

Na roto i teie ohipa aroha rahi, ua 
riro mai o Bernice e o Arlene ei na 
hoa no te oraraa taatoa. Ua faaipo-
ipo raua toopiti atoa e ua fanau i te 
tamarii. I te hoê taime i te matahiti 
1950, ua horo‘a o Bernice, e melo hoʻi 
oia no te Ekalesia, i te hoê Buka a 
Moromona na Arlene e to’na utuafare. 
I te matahiti 1960, ua bapetizohia o 
Arlene e ta’na tane e ta’na mau tama-
rii ei melo no te Ekalesia. I muri a‘e, 
ua taatihia ratou i roto i te hoê hiero 
mo‘a o te Atua.

Ei hopearaa no te aroha i faaʻitehia 
e Bernice a faaoti ai oia e tauturu i te 
hoê taata aita oia i mâtau, tei roto râ 
taua taata ra i te pe‘ape‘a e te imi ra i 
te tauturu, e rave rahi taata, te ora nei 
e tei pohe, e fana‘o nei i teie nei i te 
mau oro‘a faaora o te evanelia.

I roto i to tatou oraraa i te mau 
mahana atoa, te farerei nei tatou i te 
mau rave‘a no te faaʻite i te here e 
te maitai i ni‘a i te mau taata e haati 
nei ia tatou. Ua parau te peresideni 

Spencer W. Kimball : « E ti‘a ia tatou 
ia haamana‘o e, tera mau taata tahuti 
ta tatou e farerei ra i te vahi tape‘araa 
pereoo, i te vahi ohiparaa, i roto i te 
pa‘epa‘e uira (ascenseur), e i te tahi 
atu vahi, o te mau taata ïa ta te Atua 
i horo‘a mai ia tatou no te here e no 
te tavini. Aita e faufaa rahi te roaa 
ia tatou ia paraparau noa tatou i te 
autaea‘eraa o te taata mai te mea e, 
eita ta tatou e nehenehe e haapa‘o i te 
feia e vai ra ati a‘e ia tatou mai to tatou 
mau taea‘e e to tatou mau tuahine ».6

Pinepine ta tatou mau rave‘a no te 
faaʻite i to tatou here, i te tae mai i te 
taime mana‘o-ore-hia. Te hoê hi‘oraa 
no te reira huru rave‘a, ua itehia ïa i 
roto i te hoê parau pia i roto i te ve‘a i 
te ava‘e atopa 1981. Ua maere roa vau 
i te here e te aroha i faaʻitehia i roto i 
te reira parau pia, no reira, ua tape‘a 
vau i te reira i roto i ta’u apaparaa 
parau a 30 matahiti i teie nei.

Te faaʻite ra te reira parau pia e, e 
manureva no te Taiete Alaska Airline 
te tere ra mai Anchorage, Alaska haere 
atu i Seattle, Washington, ma te tape‘a 

ore, e 150 horopatete i ni‘a iho, tei 
faatipuuhia i roto i te hoê oire atea 
roa no Alaska, no te uta mai i te hoê 
tamarii tei pêpê ino roa. E tamaroa piti 
matahiti ua mutu te rima i to’na topa-
raa i ni‘a i te hoê hi‘o a ha’uti ai oia na 
piha‘i iho i te fare. E 725 km te oire i 
te atea ia Anchorage, e aita ïa i ni‘a i te 
reni rereraa o te manureva. Tera râ, te 
mau taata i utuutu i teie tamaiti iti, ua 
faatae ratou i te hoê aniraa i te tauturu, 
e no reira, ua faatipuuhia te manureva 
no te haere e tii i te reira tamarii no te 
afa‘i i Seattle ia rapaauhia oia i roto i te 
hoê fare ma‘i.

I te tapaeraa’tu te manureva i piha‘i 
iho i te reira oire, ua faaʻite maira te 
feia utuutu ma‘i i te pairati manureva 
e, e mea puai roa te tahe o te toto eita 
ïa o’na e tae‘ahia i Seattle. Ua faaoti-
hia a‘era e, e rere atu e 320 km no te 
haere i Juneau, Alaska, te oire fatata 
a‘e ïa e fare ma‘i to reira.

I muri a‘e i te utaraahia te reira ta-
maiti i Juneau, ua rere atu te manureva 
i Seattle, tera râ, e rave rahi hora te 
taere i teie nei. Aore hoê horopatete 
i amuamu, noa’tu e, te rahiraa o ratou 
ua ma‘iri i to ratou manureva i muri 
mai. A tere noa ai te hora, ua huihui 
ratou i te moni, e ua roaa ia ratou te 
hoê tino moni rahi no taua tamaiti ra 
e no to’na utuafare.

A fatata ai te manureva i te faa-
tau i Seattle, ua huro a‘era te mau 
horopatete i te taime a faaʻite mai ai 
te pairati manureva e, ua farii oia i 
te parau faaʻite na roto i te ratio e, e 
mea maitai te tamaiti.7

Ua feruri au i te mau parau i roto i 
te papa‘iraa mo‘a : « O te aroha râ, o te 
hinaaro mau ïa i te Mesia… e o te itea 
te aroha i roto ia’na i te mahana hopea 
ra, e maitai ïa to’na ».8

E te mau taea‘e e te mau tuahine, te 
tahi o ta tatou mau rave‘a rarahi a‘e no 
te faaʻite i to tatou here, tei roto ïa i te 
mau papa‘i o to tatou iho mau fare. E 
mea ti‘a i te here ia riro ei tuhaa faufaa 
a‘e no te oraraa utuafare, aitâ râ hoʻi i 
riro atura mai te reira te huru. Te vai 
noa ra te faaoroma‘i ore, te tatama‘i-
raa, te aroraa, e te roimata tahe. Ua ui 
te peresideni Gordon B. Hinckley ma 
te oto e : « No te aha te taata here-roa-
hia e tatou e riro pinepine ai ei faarii 

no ta tatou mau parau teimaha ? No te 
aha tatou i te tahi taime e parau ai i te 
parau o te faatupu i te aehuehu rahi o 
te aau ? »  9 E riro te mau pahonoraa i 
teie mau uiraa i te taa ê no tatou tata‘i-
tahi, tera râ, to’na vairaa mau, e ere te 
mau tumu i te mea faufaa rahi roa. Mai 
te mea e, e haapa‘o tatou i te faaueraa 
ia here te tahi i te tahi, e faaʻite ïa tatou 
i te maitai e te faatura i te tahi e te tahi.

Oia mau, te vai ra te taime e 
titauhia ia ravehia te faatitiaifaroraa. 
E haamana‘o râ tatou i te a‘oraa i roto 
i Te Parau Haapiiraa e te mau Parau 
Fafau, oia hoʻi, mai te mea e, e titauhia 
ia tatou ia faahapa i te tahi, e faaʻite 
atu ïa i te here rahi ia’na i muri a‘e.10

Te ti‘aturi nei au e, e faaitoito tamau 
noa tatou i te auraro e i te feruri i te 
mau mana‘o e i te feruriraa o te aau e i 
te huru o te oraraa o te feia e haati nei 
ia tatou. Eiaha tatou e vahavaha e aore 
râ, e faaino. E aroha râ tatou e e faa-
itoito atu. E ara eiaha tatou e haamou 
i te ti‘aturiraa o te tahi atu taata na roto 
i te mau parau e aore râ, te mau ohipa 
i haapa‘o-ore-hia.

Ia haere apipiti noa te faaore-
raa hapa e te here. I roto i to tatou 
utuafare, e tae noa’tu i to tatou mau 
hoa, e nehenehe e tupu mai te mau 
mana‘o inoino e te mârôraa. Faahou â, 
e ere i te mea faufaa rahi roa te tumu 
iti a‘e i tupu ai te reira. Eita ta tatou e 
nehenehe, e eiaha tatou ia vaiiho ia 
rahi roa, ia ino roa e ia haamou roa. 
E tamau noa te mau puta i te parau 

faahapa. Na te faaoreraa hapa ana‘e 
e faaora.

Ua haere mai te hoê vahine maitai 
roa e farerei ia’u i te hoê mahana, e 
ma te mana‘o-ore-hia, ua faati‘a mai 
ia’u i te tahi mau mana‘o tatarahapa. 
Ua pohe râ oia i teie nei. Ua para-
parau mai oia no ni‘a i te hoê fifi tei 
tupu e rave rahi matahiti na mua’tu 
no ni‘a i te hoê taata faaapu e ora 
ra i piha‘i iho noa mai ia’na, inaha, 
i te hoê taime, e hoa ratou, tera râ, 
ua tupu te tahi mau fifi i rotopu i te 
reira taata e ia raua ta’na tane. I te 
hoê mahana, ua ani mai te reira taata 
faaapu e, e ti‘a anei ia’na ia tapu poto 
na ni‘a i to’na fenua no te haere atu 

i ni‘a i to’na fenua. I te reira taime, 
ua faaea oia i te paraparau ia’u, e, 
ma te reo oto, na ô maira e, « E te 
taea‘e Monson, aita vau i vaiiho ia’na 
ia haere na ni‘a i to maua fenua, aita 
roa, ua titau râ vau ia’na ia haere na 
ni‘a i tera e‘a atea, na raro noa, e tae 
atu ai i ni‘a i to’na fenua. Ua hape au, 
e te tatarahapa nei au. Ua pohe oia i 
teie nei, tera râ, auê, te hinaaro nei au 
e parau ia’na e, ‘eiaha e inoino mai’. 
Auê ïa to’u hinaaro rahi ia farii faahou 
i te piti o te taime no te faaʻite i te 
maitai ».

A faaroo noa ai au ia’na, puta maira 
i roto i to’u feruriraa te parau oto a 
John Greenleaf Whittier : « I roto i te 
mau parau oto atoa o te arero e aore 
râ, o te tuira, te parau oto a‘e, o teie 
ïa : ‘Ahani pai !  ’ ».11 E te mau taea‘e e 
te mau tuanine, mai te mea e, e faaʻite 
tatou i te here e te haapa‘o maitai i 
ni‘a ia vetahi ê, eita ïa tatou e roohia 
i teie mau tatarahaparaa.

E faaʻitehia te here na roto i te 
mau rave‘a papû e rave rahi : hoê 
ata, hoê nana, hoê parau maitai, hoê 
haapoupouraa. Te vai ra te tahi atu 
huru faaʻiteraa, tera râ, e mea huru 
ite-ore-rii-hia te reira, mai te faaʻiteraa 
i te anaanatae i te mau ohipa a te tahi 
atu taata, te haapiiraa i te hoê parau 
tumu ma te maitai e te faaoromai, 
te haereraa e farerei i te hoê taata e 
ma‘ihia ra e aore râ, e parahi noa ra i 
te fare. E nehenehe ta teie mau parau Vienne, Auteria

râ, i teie mahana mai i tera ra po a 65 
matahiti i teie nei. Ua ite au e, e ohipa 
taa ê roa te reira, e hoê faa‘iteraa no’u 
anaʻe iho e tiʻarâ. Areʻa, i ite atura 
vau no’u iho nei. I ite atura vau ma te 
papû roa, no te mea ua horo‘ahia mai 
te reira ia’u. Ua faaea rii au, e ua nee 
ihora vau i rapae i tera pâ e ua haere e 
aore râ e ua rererere atu vau i to’u roʻi. 
I te toeʻa o tera po, tei roto noa vau i 
te oaoa e te faahiahia rahi.

Aita vau e mana‘o ra e mea taa ê 
au, ua mana‘o râ vau e, mai te peu ua 
tupu te reira no’u, e tupu atoa ïa no 
te tahi noa’tu taata. Te vai noa nei teie 
ti‘aturiraa. I te mau matahiti no muri 
iho, ua tae mai te haroʻaroʻa e, ua riro 
te reira huru ohipa i te hoê marama-
rama e pee atu e te hoê atoa hoʻi 
hopoi‘a e amo atu.

Te hinaaro nei au ia faa‘ite atu ia 
outou i teie mau parau mau, te mau 
mea faufaa roa a‘e e tano ia ite, e mau 
mea hoʻi ta’u i apo mai e o ta’u i ite 
fatata a 90 matahiti oraraa e a 50 mata-
hiti, ei tino i roto i te hui mana faatere 
rahi. Te rahiraa o te mau mea ta’u i 
apo mai, e ô ïa te reira ratou i roto i te 
mau mea eita e nehenehe e haapii atu, 
e haapii mai râ.

Ia au i te mau mea faufaa rahi atoa, 
e tae mai te ite no te mau mea faufaa 

Na te peresideni Boyd K. Packer
Peresideni no te Pŭpŭ no te Tino Ahuru Ma Piti Aposetolo

E rave‘a ihoa ta te tau tamaʻi e aore 
râ ta te tau papû ore no te faarahi 
i to tatou tutonuraa i ni‘a i te mau 

ohipa faufaa a‘e.
I te tau no te Tamaʻi Rahi II o te ao 

nei tei roto vau i te huehue pae varua. 
Ua faaruʻe au i to’u fenua aiʻa ra o 
Brigham City, Utah, e te hoê omotu 
iteraa papû noa, e tei roto i to’u aau 
te hinaaro ia itehia mai te tahi mea 
hau atu. Te tahi noa maa hepetoma 
toe, tei ni‘a ta matou pupu i te tahua 
aroraa. Tei te motu no Shima matou 
i te parahiraa, i te pae apatoʻerau no 
Okinawa, i te fenua Tapone, te tafifi ra 
vau i te feaa e te papû ore. Ua hinaaro 
vau i to’u iho iteraa papû no te evane-
lia. Ua hinaaro vau ia ite !

I tera pô, topa ore te taoto, haere 
a‘era vau i rapae i te fare ie e tomo 
atura i roto i te hoê pâ, e mau tura 
mori noa tei faaîhia i te one e tei 
apapahia e teitei roa mai ei paruru. 
Aita e tapoʻi na ni‘a mai, e no reira, ua 
nee au i roto, e ua hi‘o i ni‘a i te raʻi i 
te mau fetiʻa rau i roto i te reva, e ua 
tuturi atura vau i raro no te pure.

I ropu noa i ta’u parau teie mea 
i te tupuraa mai. Aita e nehenehe 
ta’u e faataa ia outou i te mea i tupu, 
noa’tu â to’u hinaaro. E mea hau atu te 
reira i to’u mana ia parau, e mea papû 

Te ite
Te hinaaro nei au ia faa‘ite atu ia outou i teie mau  
parau mau, te mau mea faufaa roa a‘e e tano ia ite.

e teie mau ohipa, e e rave rahi atu â, 
e faaʻite i te here.

Ua ti‘aturi o Dale Carnegie, taata 
papa‘i buka tu‘iroo no Marite e, te vai 
ra i roto i te taata tata‘itahi te « mana 
no te haamaraa i te numera taatoa o 
te oaoa o [te] ao [nei]… na roto i te 
parauraa i te tahi mau parau haa-
mauruuru ma te aau tae mau i te hoê 
taata otahi e aore râ, tei paruparu te 
mana‘o ». Ua parau oia e, « Peneia‘e 
ananahi e mo‘ehia ia outou te mau 
parau maitai ta outou i parau i teie 
mahana, areʻa te taata i farii i te reira 
ra, e faaherehere oia i te reira i roto 
i to’na oraraa taatoa ».12

Te ti‘aturi nei au e, mai teie atu 
taime, i teie iho mahana, e faaʻite tatou 
i te here i te mau tamarii atoa a te 
Atua, e melo anei no to tatou utua-
fare, e mau hoa anei no tatou, e taata 
mâtauhia anei, e aore râ, e taata ê roa 
anei. Ia ti‘a mai tatou i te mau po‘ipo‘i 
atoa, e faaoti tatou ia paraparau ma 
te here e te maitai i te mau huru taata 
atoa e farereihia e tatou.

E te mau taea‘e e te mau tuahine, 
eita e roaa ia tatou ia feruri i te here 
o te Atua ia tatou. No taua here ra i 
tono mai ai Oia i Ta’na Tamaiti, tei 
here ia tatou e ua tae roa i te horo‘a 
i To’na ora no tatou, ia roaa ia tatou 
te ora mure ore. Ia rahi ana‘e to tatou 
haroaroaraa i teie horo‘a faito ore, e î 
to tatou aau i te here i to tatou Metua 
Mure Ore, i to tatou Faaora, e i te mau 
taata atoa. Te pure nei au ma te tuutuu 
ore ia tupu mau te reira, na roto i te 
i‘oa mo‘a o Iesu Mesia ra, amene. ◼
TE MAU NOTA
	 1.	Mataio 22:36–39.
	 2.	Mareko 12:31.
	 3.	1 Ioane 4:21.
	 4.	Luka 23:34.
	 5.	E taata papa‘i i roto Richard L. Evans, « The 

Quality of Mata a‘ia‘i », Improvement Era, 
Me 1960, 340.

	 6.	The Teachings of Spencer W. Kimball,  
ed. Edward L. Kimball (1982), 483.

	 7.	Hi‘o « Injured Boy Flown to Safety », Daily 
Sitka Sentinel (Alaska), 22 no atopa 1981.

	 8.	Moroni 7:47.
	 9.	Gordon B. Hinckley, « Let Love Be the  

Lodestar of Your Life », Ensign, Me 1989, 67.
	10.	Hi‘o Te Parau Haapiiraa e te Mau Parau 

Fafau 121:43.
	11.	« Maud Muller », i roto The Complete 

Poetical Works of John Greenleaf Whittier 
(1878), 206 ; reta tei faahuru-ê-hia.

	12.	Dale Carnegie, i roto, ei hi‘oraa, Larry 
Chang, Wisdom for the Soul (2006), 54.

mure ore na roto ana‘e i te pure e te 
feruriruri-maite-raa o te hoê taata. E ia 
apitihia te reira i te haapaeraa maa e te 
tuatapaparaa papa‘iraa mo‘a, e tae mai 
ïa te mau manaʻo e te mau heheuraa e 
te mau muhumuhu a te Varua Maitai. 
Na te reira e horo‘a mai i te mau 
arata‘iraa no ô mai i te raʻi, a haapii ai 
tatou i te faaue na ni‘a i te faaue.

Teie te parau fafau a te heheuraa 
e, « Te mau parau tumu no te ite o te 
noaa mai ia tatou i roto i teie oraraa 
nei, e ti‘a ïa te reira e o tatou atoa 
i roto i te ti‘a-faahou-raa » e « te… 
noaaraa i te ite e i te maramarama… 
[e noaa ïa] na roto i [te] itoito e [te] 
haapa‘o » (PH&PF 130:18–19).

Te hoê o te mau parau mau mure 
ore ta’u i apo mai, oia hoʻi, te ora nei 

te Atua. O Oia to tatou Metua. O tatou 
Ta’na mau tamarii. « Te ti‘aturi nei 
matou i te Atua, te Metua Mure Ore, e i 
Ta’na Tamaiti ia Iesu Mesia, e i te Varua 
Maitai hoʻi (Te mau Hiro‘a Faaroo 1:1).

I roto i te mau ti‘araa atoa tei tiʻa 
Ia’na ia faa‘ohipa, ua ma‘iti Oia ia piihia 
Oia te « Metua ». Ua faaue te Faaora, 
« E na ô outou ia pure : E to matou 
Metua i te ao ra » (3 Nephi 13:9; hi‘o 
atoa Mataio 6:9). Te faa‘ohiparaa Oia i 
te i‘oa « Metua », e haapiiraa ïa no tatou 
paatoa a maramarama ai tatou no ni‘a 
i te mea faufaa a‘e i roto i te oraraa.

E faufaa taa ê e te moʻa to te ti‘araa 
metua, e ia au i to tatou faaroo, e 
riro mai te reira ei haamaitairaa mure 
ore. Te ohipa rahi roa a‘e i roto i te 
Ekalesia, o te faariroraa ïa i te hoê tane 

e ta’na vahine e ta’na mau tamarii ei 
utuafare oaoa.

Te feia eita e faaipoipo e aore râ 
eita e fanau i te tamarii, eita ïa ratou 
e tapu-ê-hia i te mau haamaitairaa 
mure ore ta ratou i imi noa na, noa’tu 
e, i teie nei, aita e noaa ra ia ratou. 
Eita tatou e ite tamau noa nahea ra e 
aore râ a fea ra te mau haamaitairaa e 
faaura mai ai, eita râ te parau fafau no 
te faarahiraa mure ore e pato‘ihia i te 
taata faaroo tei rave e tei haapa‘o i te 
mau fafauraa mo‘a.

E riro ta outou mau hiaai hohonu e 
te roimata o ta outou mau taparuraa i 
te haaputapu i te aau o te Metua e o te 
Tamaiti. Na Raua e horo‘a mai ia outou 
i te haapapûraa e, e riro to outou ora-
raa i te î hope, e aita hoê haamaitairaa 
faufaa e haamoʻehia no outou.

Ei tavini na te Fatu, na roto i teie 
toroʻa tei faatoroʻahia i ni‘a ia’u, te 
horo‘a nei au i te feia tei roto i teie 
huru oraraa i te parau fafau e, aore 
mea faufaa no to outou faaoraraa e 
to outou faateiteiraa eita e tae atu ia 
outou ia tae i te taime ti‘a. E faaîhia te 
rima î ore e e faaorahia te mauiui o te 
aau pêpê i te mau moemoea e te mau 
hiaai tei haru-ê-hia.

Te tahi faahou parau mau ta’u i apo 
mai, oia hoʻi, e parau mau te Varua 
Maitai. O Oia te tino toru o te Atuaraa. 
Ta’na misioni, o te haapapûraa ïa i te 
parau mau e te parau ti‘a. Ua rau te 
rave‘a Na’na no te faa‘ite mai Ia’na, 
mai te mana‘o hau e te aau hau. E ti‘a 
atoa Ia’na ia faatae mai i te tamahana-
hana, te arata‘iraa e te faatîtîaifaroraa 
i te taime tano. E vai noa te hoaraa o 
te Varua Maitai i te roaraa o to tatou 
oraraa na roto i te oraraa parau ti‘a.

E ravehia te horo‘araa i te Varua 
Maitai na roto i te hoê oro‘a o te eva-
nelia. E tuu te hoê taata tei horo‘ahia 
i te haamanaraa i to’na puʻe rima i ni‘a 
i te upoo o te melo apî o te Ekalesia e 
e parau oia i teie mau parau : « A farii 
mai i te Varua Maitai ».

E ere na teie oro‘a noa e faataui 
ia tatou i te hoê maitai rahi a‘e, mai 
te peu râ e faaroo e e pee tatou i te 
mau faaûruraa, e riro tatou i te farii i 
te haamaitairaa o te Varua Maitai. E 
nehenehe i te tamaiti e i te tamahine 
tata‘itahi a to tatou Metua i te Ao ra 

ia ite i te papûraa o te parau fafau a 
Moroni : « Na roto i te mana o te Varua 
maitai e ite ai outou i te parau mau 
o te mau mea atoa ra » (Moroni 10:5 ; 
reta tei faahuru-ê-hia).

Te parau mau faahiahia hope ta’u i 
apî mai i roto i to’u oraraa, o to’u ïa ite 
no te Fatu ra ia Iesu Mesia.

I ni‘a roa e i roto i te mau mea 
atoa ta tatou e rave nei, e te tutau hoʻi 
no te mau heheuraa, o te i‘oa ïa o te 
Fatu, oia hoʻi te haamanaraa no te ra-
veraa i te ohipa i roto i te Ekalesia. Te 
mau pure atoa e pûpûhia nei, noa’tu 
â e tamarii rii, e faaoti te reira na roto 
i te i‘oa o Iesu Mesia. Te mau haa-
maitairaa atoa, te mau oro‘a atoa, te 
mau faatoro‘araa atoa, te mau ohipa 
mana atoa, te ravehia nei na roto i 
te i‘oa o Iesu Mesia. E Ekalesia teie 
Na’na, e ua topahia te i‘oa No’na—Te 
Ekalesia a Iesu Mesia i te Feia Mo‘a 
i te Mau Mahana Hopea Nei (hi‘o 
PH&PF 115:4).

E ohipa rahi tei tupu i roto i te Buka 
a Moromona, « te pure ra hoi [te mau ati 
Nephi] i te Metua i [te i‘oa ra o te Fatu] ». 
Ua fa mai te Fatu ia ratou ma te ui mai :

« Eaha to outou hinaaro ia’u ?
« E ua na ô atura ratou ia’na, E te 

Fatu, te hinaaro nei matou ia faa‘ite 
mai oe i te i‘oa ta matou e ma‘iri i ni‘a 
i teie nei ekalesia ; tei roto hoʻi i te feia 
te mârô i taua vahi ra.

« E ua na ô maira te Fatu ia ratou, 
Amene, amene, e ui atu vau, eaha taua 
feia nei e amuamu ai e e mârô ai hoʻi 
i taua mea ra ?

« Aita anei ratou i tai‘o i te parau i 
papa‘ihia ra, te na ô mai nei e, Ia rave 
outou i te i‘oa o te Mesia e ti‘a’i, o to’u 
ïa iʻoa ? Ei taua i‘oa nei outou e parau-
hia’i i te mahana hopea ra ;

« E te rave i to’u ra i‘oa i ni‘a ia’na 
iho e te tamau â e tae i te hopea ra, 
e ora ïa…

« E tena na, te mau mea atoa ta 
outou e rave, na outou ïa e rave i to’u 

ra i‘oa ; no reira e parauhia’i te ekale-
sia i to’u ra i‘oa ; e e pure atu outou i 
te Metua i to’u i‘oa, ia haamaitai oia i 
te ekalesia no’u ra » (3 Nephi 27:2–7).

O To’na i‘oa, Iesu Mesia, « aita’tu 
hoʻi e i‘oa i faa‘itehia mai i te taata i 
raro a‘e i teie nei raʻi e ora’i tatou nei » 
(Te Ohipa 4:12).

I roto i te Ekalesia, ua ite tatou o 
vai Oia : o Iesu Mesia te Tamaiti a te 
Atua. O te Fanau Tahi a te Metua. O 
Oia tei taparahi-pohe-hia e o tei ora 
faahou mai. O Oia to tatou Arai i mua 
i te Metua. « A haamana‘o, e ia haamau 
i to [tatou] niu i ni‘a i te papa ra o to 
tatou Ora, o te Mesia ïa, o te Tamaiti 
a te Atua hoʻi » (Helamana 5:12). O 
Oia te tutau e tape‘a nei ia tatou e o te 
paruru nei ia tatou e to tatou utuafare 
na roto i te mau vero o te oraraa.

I te mau sabati atoa, na te ao atoa 
nei, e putuputu te mau amuiraa i 
tera e tera fenua e tera e tera reo, e 
haamaitaihia te oro‘a mo‘a i te hoê â 
mau parau. E rave tatou i ni‘a ia tatou 
i te i‘oa o te Mesia ma te haamana‘o 
noa Ia’na. Ua neneʻihia te reira i ni‘a 
ia tatou.

Ua parau te peropheta Nephi, « Te 
paraparau nei tatou i te Mesia, e te 
oaoa nei tatou i te Mesia, e te aʻo nei 
tatou i te parau a te Mesia, e te tohu 
nei hoʻi tatou i te Mesia, e te papa‘i 
nei hoʻi tatou i ta tatou mau tohu, ia 
ite ta tatou mau tamarii i te tumu e 
hiʻohia’tu e ratou no te matararaa i ta 
ratou mau hara » (2 Nephi 25:26).

Titauhia ia tatou paatoa ia roaa to 
tatou iho iteraa papû no te Fatu ra 
ia Iesu Mesia. Ei reira tatou e faa‘ite 
atu ai i to tatou iteraa papû i to tatou 
utuafare e ia vetahi ê.

I roto i teie mau mea atoa, e haa-
mana‘o na tatou e, te vai ra te hoê 
enemi o te imi nei i te faaore i te ohipa 
a te Fatu. Titauhia ia tatou ia ma‘iti o 
vai te pee atu. To tatou parururaa tei 
te huru ïa ta tatou iho faaotiraa ia pee 
i te Faaora, ma te haapapû e, tei To’na 
pae tatou i te haapa‘o-maitai-raa.

I roto i te Faufaa Apî, te faati‘a nei 
Ioane e, te vai ra te tahi mau taata tei 
ore i fafau ia ratou i te Faaora e i Ta’na 
mau haapiiraa e « faarue maira te hoê 
pae rahi pipi a’na i reira ra, aita maira 
i pee faahou ia’na.

Oire no Mehiko, Mehiko

ratou i te aamu no te huru te riroraa 
mai to ratou utufare ei melo no te 
Ekalesia. E ohipa faahiahia roa ïa ahiri 
e, ua ite te Feia Mo‘a atoa no te mau 
Mahana Hopea nei i te mau aamu faa-
fariuraa o to ratou mau hui metua.

Noa’tu e, e huaai outou no te mau 
melo matamua o te Ekalesia e aore 
râ, e ere, ua riro ïa te faufaa ai‘a o te 
faaroo e o te tusia o te mau Momoni 
matamua, ei faufaa ai‘a no outou. 
E faufaa ai‘a hanahana teie na Te 
Ekalesia a Iesu Mesia i te Feia Mo‘a  
i te Mau Mahana Hopea Nei.

Hoê o te mau pene nehenehe roa 
a‘e i roto i te aamu o te Ekalesia ua 
tupu ïa i te taime a haapii ai o Wilford 
Woodruff, apotesolo na te Fatu, i te 
evanelia a Iesu Mesia i faaho‘ihia 
mai, i te fenua Peretane i te matahiti 
1840–10 noa matahiti i muri a‘e i te 
faati‘araahia te Ekalesia.

Ua faatumu o Wiford Woodruff e 
te tahi atu mau aposetolo i ta ratou 
ohipa i roto ia Liverpool e ia Preston, 
i Peretane, ma te manuïa rahi. Ua pure 
tamau noa o Elder Woodruff, tei riro 
mai ei Peresideni no te Ekalesia, i te 
Atua ia arata‘i ia’na i roto i teie ohipa 
faufaa. Na roto i ta’na mau pure ua 

Na Elder William R. Walker
No te Hitu Ahuru

E mea au roa na’u te aamu o te 
Ekalesia. Peneia‘e, mai ia outou e 
rave rahi, te haapuaihia nei to’u 

faaroo ia ite ana‘e au i te faaroo faahia-
hia o to tatou mau hui metua tei farii i 
te evanelia e ua mau maite i te faaroo.

Hoê ava‘e i ma‘iri a‘enei, 12 000 feia 
apî nehenehe no te mataeinaa hiero 
no Gilbert Arizona, tei faahanahana 
i te otiraa to ratou hiero apî na roto 
i te tahi mau haʻuti nehenehe, tapa‘o 
faaʻite no to ratou hinaaro ia ora ma te 
parau ti‘a. Te parau tumu no ta ratou 
faahanahanaraa « Ia ora ma te mau 
maite i te faaroo ».

E mea ti‘a i te Feia Mo‘a tata‘itahi 
no te mau Mahana Hopea nei, ia fafau 
« ia ora ma te mau maite i te faaroo », 
mai tei ravehia e taua mau feia apî 
faaroo no Arizona ra.

Te na ô ra te mau parau no te 
himene e, « Mau maite i te faaroo ua 
poihere to tatou hui metua » (« True to 
the Faith », Hymns, n°254).

E nehenehe ta tatou e parau atoa e, 
« Mau maite i te faaroo ua poihere to 
tatou mau metua ruau ».

Ua uiui to’u mana‘o e, ua ite anei 
teie feia apî oaoa no Arizona i to ratou 
iho aamu no te Ekalesia—ua ite anei 

Ia ora ma te mau 
maite i te faaroo
E haamaitai-rahi-hia tatou tata‘itahi mai te mea e, e ite tatou 
i te mau aamu o te faaroo e te tusia tei arata‘i i to tatou mau 
hui metua ia tomo mai i roto i te Ekalesia a te Fatu

« Ua parau maira Iesu i te ahuru ma 
piti ra, E haere atoa anei outou ?

« Ua parau atura Simona Petero 
ia’na, E te Fatu, e haere ti‘a matou ia 
vai ra ? tei ia oe hoʻi te parau o te ora 
mure ore ra.

« Ua faaroo a‘enei hoʻi matou, e 
ua ite hoʻi matou e, o oe te Mesia, 
te Tamaiti a te Atua ora ra » (Ioane 
6:66–69).

Ua noaa mai ia Petero te mea ta te 
feia pee atoa i te Faaora e nehenehe e 
apo mai. No te riro mai ei taata pûpû 
ia’na iho ia Iesu Mesia ma te haapa‘o 
maitai, e ti‘a ia tatou ia farii Ia’na ei 
Taraehara e ia rave i te mea atoa i roto 
i to tatou mana no te ora ia au i Ta’na 
mau haapiiraa.

Ua hope e rave rahi matahiti ta’u 
i ora na e ta’u i haapii e ta’u i tavini, 
ua hope tau milioni maile ta’u i 
ratere na te ao atoa nei, i roto i te 
mau mea atoa ta’u i ite, hoê parau 
mau rahi ta’u e hinaaro nei ia faa‘ite 
atu. O to’u ïa ite no te Faaora, o 
Iesu Mesia.

Ua papa‘i Iosepha Semita e o 
Sidene Rigidoni i teie parau i muri 
mai i te hoê ohipa mo‘a tei tupu :

« E i teie nei, i muri mai i te mau 
parau faa‘ite e rave rahi o tei horo‘ahia 
no’na ra, o teie hoʻi te parau faa‘iteraa 
hopea roa ra, o ta maua e faa‘ite atu 
nei no’na ra ; Oia hoʻi te ora nei oia !

« No te mea ua ite mata’tura maua 
ia’na » (PH&PF 76:22–23).

Ta raua mau parau, o ta’u ïa mau 
parau.

Te ti‘aturi nei au, e ua papû roa 
hoʻi ia’u e, o Iesu te Mesia, te Tamaiti 
a te Atua ora. Te ora nei Oia. O Oia 
te Fanau Tahi a te Metua, e « na roto 
ia’na, e no’na hoʻi, te mau ao e hama-
nihia nei e i hamanihia na hoʻi, e te 
mau taata hoʻi no reira e mau tamaiti  
e e mau tamahine fanau hoʻi ratou no 
te Atua ra » (PH&PF 76:24).

Te faa‘ite nei au i to’u iteraa papû 
e, te ora nei te Faaora. Ua ite au i te 
Fatu. E ite au No’na. Ua ite au i Ta’na 
tusia rahi e To’na here mure ore no 
te mau tamarii atoa a te Metua i te Ao 
ra. Te horo‘a’tu nei au i teie nei ite taa 
ê no’u, ma te haehaa, e ma te papû 
hope atoa râ, na roto i te i‘oa o te Iesu 
Mesia, amene. ◼

faaûruhia oia ia haere i te mau vahi 
rau no te haapii i te evanelia.

Ua haapii mai te Peresideni 
Monson ia tatou e, ia farii ana‘e tatou 
i te faaûruraa no te ra‘i mai ia rave 
i te hoê ohipa—e rave i te reira iho 
taime—eiaha e faataere. O te reira 
mau te ohipa ta Wilford Woodruff i 
rave. Ma te avei‘a maramarama no ô 
mai i te Varua ra ia « haere i te pae 
apatoa », fatata i tera iho taime ua 
reva o Elder Woodruff e ua ratere i 
te mau tuhaa no Peretane tei parau-
hia Herefordshire—fenua faaapu te 
reira i te pae apatoa too‘a o te ra no 
Peretane. Ua farerei oia i reira i te hoê 
taata faaapu manuïa tei parauhia o 
Ioane Benbow, e ua farii-poupou-hia 
oia i reira « ma te oaoa e te mauruuru » 
(Wilford Woodruff, in Matthias F. 
Cowley, Wilford Woodruff: History of 
His Life and Labors as Recorded in His 
Daily Journals [1909], 117).

Te vai ra i reira te hoê pŭpŭ taata 
e 600 ratou, tei parau ia ratou iho 

e, te mau taea‘e tahoê, ua « Ua pure 
noa na ratou no te maramarama e te 
parau mau » (Wilford Woodruff, i roto 
Te Mau Haapiiraa a te Mau Peresi-
deni o te Ekalesia : Wilford Woodruff 
[2004], 99). Ua tono te Fatu ia Wilford 
Woodruff ei pahonoraa i ta ratou 
mau pure.

Ua hotu oioi te haapiiraa a Elder 
Woodruff, e e rave rahi tei bapetizohia. 
Ua amui atu o Brigham Young raua o 
Willard Richards ia’na i Herefordshire, 
e ua manuïa papû teie na aposetolo 
e toru.

I roto noa i tau ava‘e rii, ua faati‘a 
ratou e 33 amaa no te rahiraa e 541 
melo tei amui mai i roto i te Ekalesia. 
Ua tere tamau noa ta ratou ohipa faa-
hiahia, e i te pae hopea, fatata pauroa 
te mau melo no te pŭpŭ, Te mau 
taea‘e tahoê, ua bapetizohia i roto i Te 
Ekalesia a Iesu Mesia i te Feia Mo‘a i 
te Mau Mahana Hopea Nei.

O to’u mama tupuna o Han-
nah Maria Eagles Harris te hoê o te 

feia matamua tei faaroo ia Wilford 
Woodruff. Ua faaʻite oia i ta’na tane, 
o Robert Harris Jr. e, ua faaroo oia i 
te parau na te Atua e te hinaaro ra oia 
e bapetizo ia’na. Aita o Robert i mau-
ruuru i te faarooraa i te parau a ta’na 
vahine. Ua parau oia e, e apee oia na 
muri iho ia’na no te haere e faaroo i te 
a‘oraa e horo‘ahia e te misionare mo-
moni, e na’na e faaafaro i te misionare.

Ua parahi oia fatata i mua roa i te 
amuiraa, ma te mana‘o papû e, eita 
oia e fati, e peneia‘e, na’na e faatau-
pupu i te taata ratere haapii, tera râ, 
ua haaputapû oioi te Varua ia Robert, 
mai ta’na vahine atoa ra. Ua ite a‘era 
oia e, e parau mau te parau poro‘i o te 
faaho‘i-faahou-raa mai, e ua bapetizo-
hia oia e ta’na vahine.

Ua aifaito to raua aamu no te faa-
roo e no te haapa‘o i te tahi atu mau 
aamu e rave rahi tauatini : i to ratou 
faarooraa i te parau poro‘i o te evane-
lia, ua ite ihora ratou e, e parau mau !

Mai ta te Fatu e parau nei, « E faa-
roo mai ta’u ra mamoe i to’u reo, e ua 
ite au ia ratou, e e pee mai hoi ratou 
ia’u » (Ioane 10:27).

I te faarooraa ratou i te reo o te 
Tia‘i mamoe, ua pûpû hope a‘era 
ratou i to ratou oraraa no te haapa‘o i 
te evanelia e no te pee i te arata‘iraa a 
te peropheta o te Fatu. No te pahono i 
te piiraa ia « haaputuputu i Ziona », ua 
vaiiho ratou i to ratou fare i Peretane, 
ua ratere na ni‘a i te moana Atarane-
tita, e ua haaputuputu e te Feia Mo‘a 
i Nauvoo, Illinois.

Ua farii ratou i te evanelia ma to 
ratou aau atoa. A tamata ai ratou i te 
haamau i to ratou nohoraa i roto i 
to ratou fenua apî, ua tauturu ratou 
i te paturaa i te hiero no Nauvoo na 
roto i te horo‘araa i te ahururaa o ta 
ratou ohipa—pauroa te ahururaa o te 
mahana, e rave atu ratou i te ohipa no 
te paturaa i te hiero.

Ua oto roa to ratou aau i te faa-
rooraa i te parau apî no te poheraa 
o to ratou peropheta here, o Iosepha 
Semita, e to’na taea‘e o Hyrum. Ua 
tamau noa râ ratou i ta ratou ohipa ! 
Ua vai mau maite ratou i te faaroo.

I te taime a hamani-ino-hia ai te 
Feia Mo‘a e a tiavaruhia ai i rapae ia 
Nauvoo, ua feruri o Robert raua o 



99M e  2 0 1 4

Maria e, ua haamaitai-rahi-hia raua i 
te fariiraa i to raua mau oro‘a i roto 
i te hiero, na mua noa a‘e a ratere ai 
ratou na ni‘a i te anavai Mississipi no 
te haere i te pae tooʻa o te râ. Noa’tu 
e, aita ratou i ite e, eaha te ohipa e 
tupu mai, ua vai papû noa râ to ratou 
faaroo e to ratou iteraa papû.

E ono tamarii ta raua, e ua ratere 
ratou na Iowa na roto noa i te vari 
paruparu no te haere i te pae tooʻa 
o te râ. Ua hamani ratou i te tahi 
faaearaa no ratou i te hiti o te anavai 
Missouri i te hoê vahi tei parauhia i 
muri a‘era o Winter Quarters.

Te tia‘i nei teie mau pionie măta‘u 
ore i te arata‘iraa mai roto mai i te 
aposetolo no te ite e, nahea e ahea 
e ti‘a ai ia ratou ia haere i mua i te 
pae tooʻa o te râ. Ua faahuru-ê-hia râ 
ta ratou mau faanahoraa i te mea e, 
ua faatae mai o Brigham Young, te 
peresideni o te Pŭpŭ no te Tino Ahuru 
Ma Piti, i te hoê piiraa i te mau tane 
ia tomo i roto i te Nuu o te mau Hau 
Amui no Marite i roto i te pŭpŭ tei 
parauhia i muri a‘era, te Nuu faehau 
Momoni.

O Robert Harris Jr. te hoê o te rahi-
raa hau atu i te 500 pionie momoni 
tane tei pahono i taua piiraa ra no roto 
mai ia Brigham Young. Ua faaô oia 
ia’na i roto, noa’tu e, ua titauhia ia’na 
ia faaru‘e i ta’na vahine hapû e e ono 
tamarii na‘ina‘i.

No te aha oia e te tahi atu mau tane 
i rave ai i te reira ohipa ?

E nehenehe e horo‘a i te paho-
noraa na roto i te mau parau a to’u 
metua tupuna. I roto i te hoê rata 
ta’na i papa‘i i ta’na vahine i te taime 
a tape‘a poto ai te pŭpŭ faehau i piha‘i 
iho ia Santa Fe, ua papa‘i oia e, « E 
puai rahi to to’u faaroo (e ia feruri au i 
te mau mea ta Brigham Young i parau 
ia matou), te ti‘aturi nei au i te reira 
mai te huru ra e, na te Atua Rahi iho 
i parau mai ia’u ».

Ei haapotoraa, ua ite oia e, te 
faaroo ra oia i te hoê peropheta na te 
Atua, mai te tahi atu mau taata. Tera te 
tumu i haere ai ratou ! Ua ite ratou e, 
ua arata‘ihia ratou e te hoê peropheta 
na te Atua.

I roto â i taua rata ra, ua faaʻite oia i 
to’na mau mana‘o aroha i ta’na vahine 

e te mau tamarii, e te parau ra oia no 
ta’na mau pure tamau ia haamaitaihia 
ta’na vahine e te mau tamarii.

I muri iho i roto i te reira rata, ua 
parau oia i teie parau puai : « Eiaha 
taua e haamo‘e i te mau mea ta oe e 
ta’u i faaroo e i ite i roto i te hiero o 
te Fatu ».

Ia apitihia mai to’na iteraa papû tei 
na ô e « te arata‘ihia nei tatou na te 
hoê peropheta o te Atua », ua riro teie 
na faaararaa ei papa‘iraa mo‘a no’u.

Ahuru ma va’u ava‘e i muri mai 
i to’na revaraa na muri iho i te nuu 
faaehau, ua tahoê-faahou-hia o Robert 
Harris i ta’na vahine here o Maria ma 
te hau. Ua tape‘a maite raua i te faaroo 
i te evanelia i faaho‘i-faahou-hia mai i 
roto i te roaraa o to raua oraraa. 15 a 
raua tamarii, 13 tei tae‘ahia i te paarii-
raa. To’u mama ruau o Fannye Walker, 
no Raymond, i Alberta, Canada, o te 
hoê ïa o ta raua na 136 mootua.

Ua haapeu o mama ruau Walker 
i te mea e, ua tavini to’na papa ruau 
i roto i te nuu faehau Momoni, e ua 
hinaaro oia ia ite ta’na mau mootua 
paatoa i te reira. I teie nei, e papa 
ruau atoa vau, te ite nei au e, no te 

aha e mea faufaa roa te reira no’na. 
Ua hinaaro oia ia faafariu i te aau o te 
mau tamarii i to ratou mau metua. Ua 
hinaaro oia ia ite ta’na mau mootua i 
ta ratou faufaa ai‘a parau ti‘a—no te 
mea, ua ite oia e, e haamaitai te reira 
i to ratou oraraa.

Rahi noa’tu to tatou iteraa e, ua 
natihia tatou i to tatou mau hui metua 
parau ti‘a, rahi noa’toa’tu to tatou ara-
vihi no te rave i te mau ma‘itiraa paari 
e te parau ti‘a.

E parau mau teie. E haamaitai-
rahi-hia tatou tata‘itahi mai te mea e, 
e ite tatou i te mau aamu o te faaroo 
e te tusia tei arata‘i i to tatou mau hui 
metua ia tomo mai i roto i te Ekalesia 
a te Fatu.

Mai te taime matamua a faaroo ai 
Robert e o Maria ia Wilford Woodruff 
i te haapiiraa e i te faaʻite-papû-raa no 
ni‘a i te Faaho‘i-raa-hia mai te evane-
lia, ua ite a‘era o Robert e o Maria e, 
e parau mau te evanelia.

Ua ite atoa raua e, noa’tu te huru 
o te mau ati e aore râ, te mau tama-
taraa ta raua e farii, e haamaitaihia 
raua no to raua mau-maite-raa i te 
faaroo. Fatata roa mai te huru ra e, 

to’u nei oraraa i teie nei mai te raʻi te 
huru, tei piha‘i iho noa te mau melo 
utuafare i te tahi e te tahi. E faahaama-
naʻoraa tamau te reira no’u no te faito 
mure ore o te utuafare.

A tupu ai au i te paariraa, e auraa 
taa ê to’u i to’u papa ruau. O vau te ta-
maroa matahiapo o te utuafare. Na’u e 
faaateatea i te hiona i ni‘a i te haereraa 
i te tau toʻetoʻe e na’u atoa e tapu i te 
aihere i te tau veʻaveʻa, i to matou fare, 
te fare o to’u papa ruau e tae noa’tu 
te fare o to’u na tati. E parahi noa to’u 
papa ruau i ni‘a i te taupee o to’na fare 
ia tapu vau i te aihere. Ia oti ta’u ohipa, 
e parahirahi rii au e o o’na, no te para-
parau rii. Ua riro taua mau taime ra, ei 
mau haamanaʻoraa tao‘a rahi no’u.

I te hoê mahana ua ani au i to’u 
papa ruau nahea vau ia ite e, te rave 
ra anei au i te mea tiʻa noa, ua rahi 
hoʻi te mau ma‘itiraa i roto i te oraraa. 
Mai tei matarohia e a’na, ua pahono 
mai oia na roto i te hoê ohipa no roto 
mai i te oraraa faaapu.

Ua haapii mai oia ia’u no ni‘a i te 
haapiipiiraa e piti puaahorofenua ia 
ohipa amui raua. Ua faataa mai oia e, 
e ti‘a i na puaahorofenua ia ite noa e, 
o vai te raatira pupu. Hoê o te mau ta-
viri no te haapapû i te tapeʻa-maite-raa 

Na Elder L. Tom Perry
No te Pŭpŭ no te Tino Ahuru ma Piti Aposetolo

Ua aano taʻue noa ta maua te 
tuahine Perry mau pureraa pô 
utuafare i te mau monire atoa. E 

haere mai to’u taea‘e, ta’na tamahine, 
to Barbara taea‘e e te hoê fetii tama-
hine e ta’na tane, ua haere mai pauroa 
ratou e noho i to matou vahi. A tahi ra, 
mai te tau mai â o to’u vai-tamarii-raa, 
matou e noho tapiripiri faahou ai e te 
fetii, e haamaitairaa hoʻi te reira no’u. I 
te matamua ra, ua ora na to’u utuafare 
i roto i te hoê pû fare tei reira te mau 
fetii o to’u metua vahine. E mea piri 
to ratou fare i to matou, o papa ruau 
Sonne i te pae apatoʻerau, e o tati 
Emma i te pae apato‘a. I raro rii mai 
i te pae apato‘a, te nohoraa ïa o tati 
Josephine e i te pae hiti‘a o te ra, i tera 
noa pu fare, o « tonton » Alama.

I to’u vai-tamarii-raa, pauroa te mau 
mahana, e farerei matou i te fetii, e 
taime te reira no te ohipa amui, no te 
ha‘uti e no te paraparau. Eita e nehe-
nehe e rave rahi roa i te ohipa maa-
maa, e tae vave roa ino te parau faa‘ite 
i te metua vahine. E mea taa ê te ao i 
teie nei—ua parare te rahiraa o te mau 
utuafare. E mai te peu tei piha‘i iho rii 
ratou i te oraraa, eita’toa e nehenehe e 
parau e, e mea piri ratou. Atira noa’tu, 
e au atura ïa to’u vai-tamarii-raa e 

Haapa‘o na roto  
i to tatou faaroo rahi
Ua riro te haapa‘o ei tapa‘o no to tatou faaroo i roto i te paari 
e te mana o te mana faatere teitei roa a‘e, oia hoʻi, te Atua

ua faaroo mai raua i te mau parau a 
to tatou peropheta i teie mahana, tei 
parau mai e, « Aita e tusia rahi atu… 
no te farii i te mau haamaitairaa o 
te hiero » (Thomas S. Monson, « Te 
hiero mo‘a—e mori no to te ao nei », 
Liahona, Me 2011, 92).

Ua nana‘ohia i ni‘a i te hoê pae o 
te pene o te fenua Peretane teie mau 
parau, « E ti‘a i ni‘a i te tapono o te feia 
rarahi ». Ia haamana‘o ana‘e au i to 
tatou mau hui metua pionie faahiahia, 
te mana‘o nei au e, te ti‘a nei tatou 
paatoa i ni‘a i te tapono o te feia rarahi.

Noa’tu e, na roto mai i te hoê rata 
na Robert Harris te parau a‘o i te tae-
raa mai, te ti‘aturi nei au e, e rave rahi 
mau hui metua o te hapono atoa i te 
reira huru parau poro‘i i ta ratou mau 
tamarii e te mau mootua : Eiaha tatou 
e haamo‘e i te mau iteraa ta tatou i 
farii i roto i te hiero, e eiaha tatou e 
haamo‘e i te mau parau fafau e te mau 
haamaitairaa ta tatou tata‘itahi e farii 
maoti a‘e te hiero. A piti, eiaha tatou e 
haamo‘e e, na te hoê peropheta no te 
Atua e arata‘i nei ia tatou.

Te faaʻite papû nei au e, na te hoê 
peropheta a te Atua e arata‘i nei ia 
tatou. Ua faaho‘i mai te Fatu i Ta’na 
Ekalesia i te mau mahana hopea nei 
na roto i te peropheta Iosepha Semita, 
e eiaha tatou e haamo‘e e, ua arata‘i-
hia tatou na te hoê ana‘iraa peropheta 
mutu ore na te Atua mai ia Iosepha 
Semita e tae mai ia Brigham e na roto 
i te peresideni tata‘itahi o te Ekalesia 
tei mono mai e tae roa mai i to tatou 
peropheta i teie mahana—Thomas S. 
Monson. Ua ite au ia’na, te faatura nei 
au ia’na, e ua here au ia’na. Te faaʻite 
papû nei au e, o oia te peropheta a te 
Fatu i ni‘a i te fenua nei i teie mahana.

O te hinaaro hohonu o to’u aau, 
tae noa’tu i to ta’u mau tamarii, e to te 
mau mootua, ia faatura i te faufaa o 
to matou mau hui metua parau ti‘a—
taua mau pionie momoni haapa‘o 
maitai ra tei farii ia tuu i te mau mea 
atoa i ni‘a i te fata no te faatusia e no 
te paruru i to ratou Atua e to ratou 
faaroo. Te pure nei au ia ora tatou ta-
ta‘itahi ma te mau maite i te faaroo ta 
to tatou mau metua i poihere. Na roto 
i te i‘oa maitai e te mo‘a o Iesu Mesia 
ra, amene. ◼

e te arata‘iraa i te hoê puaahorofenua, 
o te mauhaa taamu ïa e te tavaha. Ia 
mana‘o noa’tu te hoê o na puaahoro-
fenua e, aita e faufaa e haapa‘o i te 
hinaaro o te taata faahoro, eita roa’tu 
na puaahorofenua e huti e e ohipa 
amui atu i te hope o to ratou puai.

E hi‘o na tatou i te haapiiraa ta to’u 
papa ruau i haapii mai i roto i teie 
hi‘oraa. O vai te taata faahoro no teie 
na puaahorofenua ? Ua ti‘aturi to’u 
papa ruau e, o te Fatu. Tei Ia’na ra te 
fa e te faanahoraa. O Oia atoa te taata 
haapiipii e te taata haamanuia i teie 
pupu puaahorofenua, e i te hopea-
raa, i te puaahorofenua tata‘itahi. Te 
taata faahoro te mea ite a‘e, e hoê noa 
rave‘a no te puaahorofenua ia ite e, 
te rave ra ona i te mea ti‘a, oia hoʻi, o 
te haapa‘oraa ïa ona e te peeraa i te 
arata‘iraa a te taata faahoro.

Eaha ta to’u papa ruau i faaau i te 
mauhaa taamu e i te tavaha ? I tera ra 
tau, mai teie nei atoa hoʻi, ua ti‘aturi 
au e, te haapii maira to’u papa ruau 
ia’u ia pee i te mau muhumuhu a 
te Varua Maitai. I roto i te hi‘oraa o 
to’na feruriraa, e ohipa pae varua te 

mauhaa taamu e te tavaha. Mai te mea 
e puaahorofenua haapa‘o i roto i te 
hoê pupu tei haapii-maitai-hia, te tahi 
rii noa hutiraa marû, atira’tu ai, ua rave 
papû oia mai te au i te hinaaro o te ta-
ata faahoro. Teie hutiraa marû nei, mai 
te reo marû ïa e te haʻihaʻi a te Fatu ia 
tatou. No te faatura i to tatou ti‘amâ-
raa, e ere roa te reira i te hoê hutiraa 
puai e te faahepo.

Te tane e te vahine e ore e haapa‘o 
i te mau muhumuhu marû a te Varua, 
e haapii mai ïa ratou, mai te tamaiti 
puhara, na roto i te mau faahopearaa 
ohie no te oraraa haapa‘o ore e te 
taiʻata ra. I te taime noa a faahaehaa ai 
teie mau faahopearaa ohie i te tamaiti 
puhara ra, to’na atoa ïa « iho-faahou-
[raa i] to’na iho huru mau » e ua faaroo 
a‘era i te mau muhumuhu a te Varua i 
te parauraa ia’na e hoʻi i te fare o to’na 
metua tane (hi‘o Luka 15:11–32).

E no reira te haapiiraa ta to’u papa 
ruau i haapii mai, oia hoʻi, ia vai 
ineine noa no te farii i te hutiraa marû 
a te Varua. Ua haapii mai oia e, e farii 
noa vau i te reira muhumuhu ia haa-
mata noa’tu vau i te hape i te haerea. 

E eita roa vau e harahia i te mau hape 
rahi atu â mai te peu e vaiiho vau i te 
Varua ia arata‘i ia’u e i ta’u mau faaoti-
raa i roto i to’u oraraa.

Mai tei faa‘itehia i roto i te Iakobo 
3:3, « Inaha, te tavaha nei tatou i te 
[puaahorofenua], ia faaroo mai ratou 
ia tatou, e te tioioi noa nei tatou i to 
ratou tino atoa ».

E ti‘a roa ia tatou ia manaʻonaʻo 
maitai i ta tatou tavaha pae varua. 
Noa’tu e hutiraa marû roa ino na te 
Fatu, e ti‘a roa ia tatou ia vai te aau 
tae no te taui i to tatou haerea. No te 
manuia i roto i te oraraa, e ti‘a roa ia 
tatou ia haapii i to tatou varua e i to 
tatou tino ia ohipa amui no te haapa‘o 
i te mau faaueraa a te Atua. E ia faaroo 
tatou i te mau muhumuhu marû a te 
Varua Maitai, e riro te reira i te tahoê 
i to tatou varua e to tatou tino i ni‘a i 
te hoê fa, no te arata‘i e no te faahoʻi 
ia tatou i to tatou fare mure ore, no te 
ora i piha‘i iho i to tatou Metua mure 
ore i te Ao ra.

I roto i ta tatou hiro‘a faaroo toru, te 
haapii nei tatou i te faufaa ia haapa‘o : 
« Te ti‘aturi nei matou e, na roto i te 

Taraehara a te Mesia e ti‘a ai i te taata 
atoa ia faaorahia, na roro i te haapa-
‘oraa i te mau ture e te mau oro‘a o te 
Evanelia ».

I roto i te huru haapa‘o ta to’u papa 
ruau i faahoho‘a e na puaahorofenua, 
titau-atoa-hia i te tahi ti‘aturiraa taa 
ê—oia hoʻi, e ti‘a ia vai te faaroo papû 
i roto i te taata faahoro. E no reira, e 
tuʻatiraa atoa to teie haapiiraa a to’u 
papa ruau i te parau tumu matamua o 
te evanelia—te faaroo ia Iesu Mesia.

Ua haapii te aposetolo Paulo e, « E 
teie nei, o te faaroo nei, o te ti‘aturi ïa 
i te mau mea e tia‘ihia nei, e te ite i te 
mau mea aore e hiʻohia nei » (Hebera 
11:1). Ei reira, ua faa‘ohipa Paulo 
i te hi‘oraa o Abela, Enoka, Noa e 
Aberahama no te haapii mai no ni‘a i 
te faaroo. Ua faaea oia i ni‘a i te aamu 
no Aberahama, no te mea o Abera-
hama te metua no te feia faaroo :

« No te faaroo i haapa‘o ai 
Aberahama, a parau hia mai ai oia e, e 
haere i te hoê vahi e noaa mai ia’na a 
muri atu ei aiʻa ; e haere atura oia ma te 
ite ore i taua fenua i haerehia e ana ra.

« No te faaroo i purutia noa’i oia 
i taua fenua i parauhia maira, mai te 
mea e, e fenua ê ra…

« No te faaroo atoa i noaa’i ia Sara 
iho te maitai i tô ai ra, e fanau maira 
ta’na tamaiti, hope noa’i to’na tau mau 
ra, no te mea, i mana‘o oia e e parau 
mau ta’na ta tei parau maira » (Hebera 
11:8–9, 11).

Ua ite tatou e, na roto i te tamaiti 
a Aberahama e o Sara, o Isaaka, ua 
horo‘ahia ia Aberahama e ia Sara—te 
parau fafau no te huaai « mai te fetiʻa 
o te raʻi ra te rahi, e mai te one tahatai 
eita e hope ia tatau ra » (hi‘o te irava 
12; hi‘o atoa Genese 17:15–16). Ei 
reira, ua tamatahia to Aberahama ra 
faaroo, i te hoê faito eita e roaa i te 
rahiraa o tatou ia feruri.

E rave rahi taime to’u hi‘oraa i te 
aamu no te Aberahama e Isaaka, e 
tae roa mai i teie mahana, aita vau 
e mana‘o ra e, ua haroʻaroʻa pauroa 
vau i te faaroo rahi e te haapa‘o o 
Aberahama. E nehenehe paha ta’u 
e feruri ia’na i te faaineineraa, ma te 
faaroo rahi, no te reva atu i tera ra 

poʻipoʻi, teie nei râ, nahea pai ona, e 
tei piha‘i iho ia’na o Isaaka, i te haere-
raa i tera tere toru mahana no te tapae 
i raro mai i te mouʻa Moria ra ? Nahea 
pai raua i te tariraa i te vahie i ni‘a i te 
mouʻa ? Nahea pai ona i te paturaa i 
te fata ? Nahea pai oia i te ruuruuraa 
ia Isaaka a faatarava atu ai ia’na i ni‘a 
i te fata ? Nahea pai ona i te faa‘iteraa 
ia’na e, o oia te tusia ? E no hea mai 
pai to’na puai no te amoraa i te tipi no 
te patiʻa i ta’na tamaiti ? Na te faaroo o 
Aberahama i haapuai ia’na no te pee 
haapa‘o maitai i te arata‘iraa a te Atua, 
e tae roa’tu i te taime semeio ra i pii 
ai te melahi ia’na mai te raʻi mai ma te 
parau e, ua manuia oia i teie tamataraa 
teimaha mau ta’na. Ei reira ua faahiti 
faahou â te melahi i te mau parau 
fafau no te fafauraa a Aberahama.

Ua ite au e, e riro te mau titauraa 
no roto mai i te fariiraa i te faaroo ia 
Iesu Mesia e te haapaʻoraa i te haatafifi 
rahi a‘e i te hoê i te tahi. Tau matahiti 
rahi tei maʻiri i ni‘a ia’u, e ua ite au 
e, ua rau te huru puaahorofenua, e 
no reira, te vai ra e mea ohie rii a‘e ia 
haapiipii atu, e te vai ra e mea fifi rii 
a‘e, e mea rau atu â ïa te huru taata. 
E tamaiti e aore râ e tamahine tatou 
tata‘itahi na te Atua, e e aamu taa ê 
iho to tatou, hou i te tahuti nei, e i te 
tahuti atoa hoʻi. No reira, aore reʻa 
rave‘a e tano no te taatoaraa. E ua ite 
papû roa hoʻi au i te mau tamataraa 
e te mau hapehape e tupu i roto i te 
oraraa, e te mea faufaa atu â, ua ite au 
i te titauraa tamau i te piti o te parau 
tumu o te evanelia a Iesu Mesia, oia 
hoʻi te tatarahapa.

Parau mau atoa hoʻi, te tau i ora 
na to’u papa ruau, e tau ohie a‘e no 
te ma‘itiraa i rotopu i te maitai e te 
ino. Te ti‘aturi nei te tahi mau taata 
maramarama e te aravihi e, titauhia 
te mau rave‘a aravihi atu no teie tau 
fifi to tatou, aita roa’tu vau e ti‘aturi 
nei i te reira. Te feruri nei râ vau e, e 
rave‘a ohie a‘e te titauhia no teie tau 
fifi, mai te pahonoraa a to’u papa ruau 
ia’u i to’u aniraa ia’na e nahea ia ite i 
te taa‘eraa i rotopu i te maitai e te ino. 
Ua ite au e, e faahitiraa ohie ta’u no 
outou i teie mahana. Peneiaʻe eita te 
reira e haere no te mau taata atoa, e 
nehenehe râ ta’u e faa‘ite atu ia outou 

ra râ te hoê o outou i te ite, e ani oia 
i te Atua ra, o tei horo‘a hua mai i te 
maitai i te taata’toa ra, ma te pato‘i 
ore ; e e horo‘ahia mai ta’na ».1

Ua feruriruri oia i te reira, faahou 
e faahou â. E maramarama iti te hiti 
maira i roto i te poiri. O teie anei te 
pahonoraa, te eʻa e mahuti mai i rapae 
i te ahuehue e te poiri ? Atae hoʻi ohipa 
ohie ? E ani noa i te Atua e e pahono-
hia mai ? I te hopearaa, ua faaoti oia e 
ani i te Atua e aita ana‘e, e faaea noa ïa 
i roto i te poiri e te ahuehue.

E teie râ, noa’tu â to’na pe‘ape‘a iti 
rahi, aita oia i horo noa i te hoê vahi 
a faahiti ru noa’tu ai i ta’na pure. E 
14 matahiti noa to’na, e noa’tu to’na 
hinaaro rahi ia ite, aita oia i ru noa. E 
ere hoʻi te reira i te hoê noa pure iho. 
Ua faaoti oia i te vahi e i te taime no te 
tamata. Ua faaineine oia no te para-
parau i te Atua.

E, tae mai nei taua mahana ra. E 
poʻipoʻi nehenehe e te maramarama, i 
te omuaraa o te tau faatupuraa raau i te 
matahiti [1820].2 Ua haere oia, ona ana‘e, 
i roto i te hau o te hoê uru raau fatata i 
te fare, i raro ae i te marû o te mau tumu 
raau e hi‘o mai nei ia’na. Ua tae oia i te 
vahi ta’na i faaoti ia haere. Ua tuturi i 
raro e ua pûpû i te hiaai o to’na aau.

Na Elder Lawrence E. Corbridge
No te Hitu Ahuru

Te Orama Matamua
Ua tai‘o te hoê tamaiti iti i te Bibilia, 

e ua haru mai to’na mata i te hoê irava 
papa‘iraa mo‘a. E taime teie o te taui i 
te ao nei.

Ua pe‘ape‘a rahi oia ia itehia mai 
ia’na te ekalesia e nehenehe e arata‘i 
ia’na i te parau mau e i te faaoraraa. 
Ua tamata oia i te mau mea atoa, e i 
teie nei, ua hi‘o oia i roto i te Bibilia 
ma te tai‘o i teie mau parau: « Te ere 

Te peropheta  
Iosepha Semita
Na te mau heheuraa i maniihia i ni‘a ia Iosepha Semita  
e haapapû nei e, e peropheta oia na te Atua.

e, ua haere te reira no’u. Te tuu atu nei 
au i te reira i mua ia outou ma te tuu 
atoa’tu i te opuaraa ia tamata outou 
i ta’u mau parau, e ia na reira outou, 
te parau fafau atu nei au e, e riro te 
reira i te arata‘i ia outou i te ma‘itiraa 
maramarama a topahia ai outou i te 
mau ma‘itiraa rau, e e riro atoa te reira 
i te arata‘i ia outou i te mau pahono-
raa ohie i mua i te mau uiraa e faaa-
repurepu nei i te taata ite e te feia te 
mana‘o nei ia ratou ei taata paari.

Pinepine roa tatou i te feruri i te 
haapa‘o, mai te pee-afaro-noa-raa i 
te mau parau faaue e aore râ te mau 
parau faahepo a te mana faatere i ni‘a 
a‘e ia tatou. Te parau mau râ, i to’na 
faito maitai roa a‘e, ua riro te haapa‘o 
ei tapa‘o no to tatou faaroo i roto i 
te paari e te mana o te mana faatere 
teitei roa a‘e, oia hoʻi, te Atua. A faa‘ite 
ai Aberahama i to’na faaroo rahi e te 
aueue ore e to’na haapa‘o i te Atua, 
e noa’tu e, ua faauehia oia ia faatusia 
i ta’na tamaiti, ua faaora te Atua ia’na. 
Mai te reira atoa ïa no tatou, ia faa‘ite 
atu tatou i to tatou faaroo rahi na roto 
i te haapa‘o, e faaora mai te Atua ia 
tatou i te pae hopea.

Ratou te turuʻi noa nei i ni‘a ia 
ratou iho ma te pee noa i to ratou 
mau hinaaro e to ratou mau hiaai, e 
otiʻa rahi ïa tei mua ia ratou ia faaau-
hia i te feia e pee nei i te Atua e o te 
fanaʻo nei i To’na mana‘o, To’na mana 
e Ta’na mau horo‘a. Te parauhia nei e, 
« Te taata tei puohuhia ia’na ana‘e iho, 
e pu‘ohu naʻinaʻi roa ïa te oti mai ». E 
ere roa’tu ïa te haapa‘o ma te puai e 
te rohi itoito i te ohipa paruparu e te 
faaea noa. E ma‘itiraa te reira i rotopu 
i to tatou ite e to tatou mana taotiʻa, 
e te paari e te puai rau taotiʻa ore a te 
Atua. Ia au i te haapiiraa a to’u papa 
ruau, e ma‘itiraa te iteraa i te tavaha 
pae varua i roto i to tatou vaha e te 
peeraa i te arata‘iraa a te taata faahoro.

Ia riro mai tatou ei taata aiʻa no te 
fafauraa e te huero o Aberahama na 
roto i to tatou faaroo rahi e na roto i 
te fariiraa i te mau oro‘a o te evanelia 
tei faaho‘i-faahou-hia mai. Te parau 
fafau nei au ia outou e, ua matara noa 
te mau haamaitairaa o te ora mure ore 
i te taata faaroo rahi e te haapa‘o. Na 
roto i te i‘oa o Iesu Mesia, amene. ◼

No te faa‘ite i te ohipa i tupu i muri 
iho, teie ta’na iho mau parau :

« Ua ite atura vau i te pou marama-
rama i te faaatiraa i ni‘a noa a‘e i to’u 
upoo, e ua pou maira te reira i ni‘a 
iho ia’u

« … I te maʻiriraa taua maramarama 
ra i ni‘a iho ia’u, ua ite atura vau e piti 
taata ; to raua teatea e te hanahana a 
ti‘a noa’i raua i ni‘a a‘e ia‘u i roto i te 
reva ra, e ore roa ïa e ti‘a ia faaauhia 
i te hoê noa’tu mea. Ua parau maira 
te hoê o raua ia’u, ma te faatoro atu 
i to’na rima i ni‘a i te tahi, e ma te 
faahiti i to’u i‘oa, i te na ôraa mai e—
[Iosepha,] O Ta’u Tamaiti Here Teie, 
A faaroo Ia’na !  » 3

24 noa matahiti i muri iho, ua pohe 
Iosepha Semita e to’na taea‘e Hyrum 
no teie ohipa i omua i ô nei.

Pato‘iraa
Te parau nei Iosepha e, i te 17raa 

o to’na matahiti, ua parau mai te hoê 
melahi ia’na e, « e haamaitaihia e e 
faainohia [to’na] i‘oa i rotopu i te mau 
nunaa atoa… i te mau taata atoa ».4 
Te tupu noa nei â teie parau tohu a 
parare ai Te Ekalesia a Iesu Mesia i te 
Feia Mo‘a i te Mau Mahana Hopea Nei 
na te ao atoa nei.

Te pato‘iraa, te faahapahaparaa e te 
umeumeraa, e mau apiti te reira no te 

parau mau. I te taime atoa e heheuhia 
mai te parau mau no te maitai e te 
hopea o te taata nei, e hiti atoa mai 
te puai no te pato‘i i te reira. Mai te 
tau mai â te reira o Adamu raua Eva 
i roto i te ô i Edene, e hee mai i te tau 
taviniraa o te Mesia e tae roa mai i teie 
nei mahana. I vai noa na e e vai noa’tu 
te tautooraa no te haavarevare, no te 
ruri ê, no te pato‘i e no te faaore i te 
faanahoraa no te ora.

Ahani, e imi na tatou i te ata repo 
rahi roa a‘e e te havahava tei maniihia 
i ni‘a i te Hoê tei pato‘ihia, tei faatiʻo-
hia e tei vahavahahia, tei taparahihia, 
tei faaruʻehia e tei faasataurohia, te 
Hoê tei pou i raro a‘e i te mau mea 
atoa. I reira outou e ite mai ai i te 
parau mau, te Tamaiti a te Atua, te 
Faaora o te taata nei. No te aha aita 
ratou i vaiiho noa Ia’na ?

No te aha ? No te mea o Oia te 
parau mau, e e riro noa te parau mau 
i te pato‘ihia.

I muri iho, a imi na i te hoê tei 
faatae mai i te tahi faahou ite no Iesu 
Mesia e te tahi faahou papa‘iraa mo‘a, 
a imi na i te hoê tei riro ei mauihaa no 
te faaho‘i faahou mai i te evanelia e te 
Ekalesia a Iesu Mesia i ni‘a i te fenua 
nei, a imi na ia’na, e inaha, e ite mai 
outou i te ata repo. No te aha eiaha 
e vaiiho noa ia’na ?

No te aha ? No te mea ua haapii oia 
i te parau mau, e e riro noa te parau 
mau i te pato‘ihia.

Te diluvi heheuraa
Na te mau heheuraa i maniihia i 

ni‘a ia Iosepha Semita e haapapû nei 
e, e peropheta oia na te Atua. E hi‘o 
na tatou i te tahi o ratou—e hi‘o na i 
te tahi o te mau maramarama e te mau 
parau mau tei heheuhia mai na roto 
ia’na, o te anaana roa nei i mua i te 
mau ti‘aturiraa tei mâtauhia i to’na ra 
tau e i to tatou atoa nei :

•	E tino faateiteihia to te Atua, e 
Metua Mure Ore. O Oia to tatou 
Metua.

•	E mea taa ê te tino o te Atua te 
Metua, i to Iesu Mesia e i to te 
Varua Maitai.5

•	Ua hau atu â outou i te taata noa. 
E tamarii outou na te Atua, te 
Metua Mure Ore e e ti‘a ia outou 
ia riro mai Ia’na ra te huru 6 mai te 
peu e roaa ia outou te faaroo i roto 
i Ta’na Tamaiti, e tatarahapa outou, 
e farii outou i te mau oro‘a, e farii 
outou i te Varua Maitai e e faaoro-
mai noa outou e tae noa’tu i te 
hopea.7

•	E mea tuʻati te Ekalesia a Iesu 
Mesia i to tatou nei anotau, i tera 

Ta’na i faanaho i te tau a tavini ai 
Oia i te tahuti nei, te vai ra te mau 
peropheta e te mau aposetolo, te 
mau autahu‘araa a Melehizedeka e 
a Levi, te mau peresibutero, te mau 
tahuʻa rahi, te mau diakono, te mau 
haapii, e te mau episekopo e te 
hitu ahuru, mai tei faataahia i roto 
i te Bibilia.

•	Ua iriti-ê-hia te mana autahu‘araa 
mai ni‘a i te fenua nei i muri iho i 
te poheraa te Faaora e Ta’na mau 
aposetolo, e ua faaho‘i-faahou-hia 
mai te reira i to tatou nei anotau.

•	Aita te heheuraa i ore, e aita te raʻi 
i opanihia. Te paraparau nei te Atua 
i ta’na mau peropheta i teie nei, e 
e paraparau atoa’tu Oia ia outou e 
ia’u nei.8

•	E ohipa rau atu â e vai ra i muri 
mai i teie nei oraraa, e ere te raʻi 
e o hade ana‘e. E toru huru hana-
hanaha e vai ra, e e mea faufaa 
mau te ohipa ta tatou e rave nei 
i roto i teie oraraa.9

•	Hau atu i te ti‘aturi-parahi-noa-raa 
i te Mesia, e ti‘a ia tatou ia « hiʻo 
[Ia’na] i to [tatou] mau mana‘o 
atoa »,10 « te mau mea atoa ta [tatou] 
e rave, e rave ïa… na roto i te i‘oa 
o te Tamaiti »,11 ia « haamana‘o â 
ia’na e a muri noa’tu, ma te haapa‘o 
maitai i ta’na mau faaue… ia vai 
noa to’na varua i roto ia [tatou] ».12

•	Aita i mo‘e te rahiraa milia taata, tei 
ora e tei pohe ma te ore i ite i te 
evanelia e te mau oro‘a i titauhia no 
te faaoraraa. Na roto i te Taraeharaa 
a te Mesia, pauroa te taata e « faa-
orahia, na roto i te haapa‘oraa i te 
mau ture e te mau oro‘a o te Evane-
lia »,13 o te faaterehia nei no te taata 
ora e no te taata pohe hoʻi.14

•	E ere te fanauraa te haamataraa. I 
ora na outou na mua aʻe i mua i te 
aro o te Atua, ei tamaiti e ei tama-
hine Na’na, e ua faaineinehia outou 
no teie oraraa tahuti nei.15

•	E ere te faaipoiporaa e te utuafare 
i te hoê faaauraa noa na te taata, 
e tae noa’tu e faataa mai te pohe 
ia tatou. E mau faaauraa tei opua-
hia ia vai mure ore na roto i te 
mau fafauraa ta tatou e rave i mua 
i te Atua. E hoho‘a te utuafare no 
te raʻi.16

E tuhaa rii noa te reira no te diluvi 
heheuraa tei maniihia i ni‘a ia Iosepha 
Semita. No hea mai te reira, teie mau 
heheuraa e horo‘a nei i te maramarama 
i te poiri, te papûraa i te feaa e o tei faa-
ûru e o tei haamaitai e rave rahi milioni 
taata ? Eaha hoʻi, ua moemoea anei oia 
i te reira mau mea e aore râ na te raʻi 
anei i horo‘a mai ? Eaha te huru taʻiraa o 
te mau papa‘iraa mo‘a ta’na i tuu mai, e 
reo anei na te taata e aore râ na te Atua ?

Puohuraa
Aita e mârôraa no ni‘a i te ohipa 

ta Iosepha Semita i rave maori râ, 
nahea oia i te raveraa i te reira, eaha 
ta’na i rave e no te aha. Inaha, aita e 
pahonoraa rahi i reira. E taata faahua 
anei e aore râ e peropheta. E mea na 
roto anei ia’na iho e aore râ na roto i 
te tautururaa a te raʻi. A hi‘o i te mau 
haapapûraa, a hi‘o râ i te taatoaraa o 
te haapapûraa, te mau tuhaa atoa o 
to’na oraraa, eiaha te hoê noa pae. 
Hau atu râ, a rave mai ta te tamaiti 
apî ra o Iosepha, e a « ani… i te Atua 

ra, o tei horo‘a hua mai i te maitai i te 
taata’toa ra, ma te pato‘i ore ; e e ho-
ro‘ahia mai [ta outou] ».17 E ere te reira 
i te rave‘a no te ite noa mai i te parau 
mau no ni‘a i te Buka a Moromona e 
Iosepha Semita, o te hoho‘a râ e itehia 
mai te parau mau o te mau mea atoa.18

E peropheta Iosepha Semita na te 
Atua, mai Thomas S. Monson atoa i teie 
mahana. Na roto ia Iosepha Semita, 
faahou â, « ua [horo‘a-faahou-hia mai] 
te mau taviri no te basileia o te Atua i te 
taata nei i ni‘a i te fenua nei, e mai reira 
atu te evanelia e tere atu ai… mai te 
ofai i ootihia no roto mai i te mouʻa ma 
te rima ore… e tae noa’tu i te taime i î 
ai te ao nei i te reira ».19

O te Atua to tatou Metua Mure Ore, 
e o Iesu te Mesia. Te haamori nei tatou 
ia Raua. Aita e mea no te faaau i ta 
Raua mau hamaniraa, te faanahoraa 
no te faaoraraa e te tusia taraehara a 
te Arenio a te Atua. I roto i teie tau 
tuuraa, te rave faaoti nei tatou i te faa-
nahoraa a te Metua, e e rave atu tatou 
i te mau hotu no te Taraehara na roto 
ana‘e i te haapa‘oraa i te mau ture e 
te mau oro‘a o te Evanelia tei faaho‘i-
faahou-hia mai e te peropheta Iosepha 
Semita. Te horo‘a’tu nei au i to’u iteraa 
papû no Raua—te Atua te Metua Mure 
Ore e Iesu Mesia te Faaora o teie nei 
ao. E te na reira nei au na roto i te i‘oa 
o Iesu Mesia, amene. ◼

fifi. I to maua aniraa ia ratou e nahea 
pai ratou i teie fifi, teie te pahonoraa 
rahi tei tavevovevo noa, « E mea maitai 
matou ». I to’u hi‘oraa, ua faatae roa 
mai to ratou faaroo ia Iesu Mesia i te 
ti‘aturiraa e, e nahonaho mai ihoa te 
ohipa. I tera e tera fare, i tera fare ie e 
tera fare ie, e haapiiraa rahi ta maua 
te tuahine Teh i apo mai na roto i teie 
nei feia mo‘a faaroo rahi.

I te taime ano e i te taime ati, e 
rave‘a ta te Fatu no te faatumu faahou 
â ia tatou i ni‘a i ta tatou mau ohipa 
matamua. I tera iho taime, aita e haa-
pa‘ohia te mau mea materia ta tatou i 
haa na no te fana‘o. Te mea faufaa noa, 
to tatou ïa utuafare e to tatou auraa ia 
vetahi ê. Teie te parau a te hoê tua-
hine : « I te roromaraa te pape e ua tae 
te taime no te tamâraa, ua hi‘o vau e ati 
a‘e to’u fare, e ua mana‘o atura vau, ‘Aa, 
ua rahi atoa râ te pehu ta’u i haaputu 
noa na i tera mau matahiti i maʻiri’ ».

I to’u mana‘o, ua apo mai teie  
tuahine i te hoê feruriraa maitai a‘e, 
e no reira, e hi‘o maitai a‘e oia eaha  
te mau mea faufaa e eaha te mau mea 
faufaa ore.

I roto i te ohipa ta maua i rave i ro-
topu i te mau melo e rave rahi e i tera 

maʻurere ïa. E vari e te ohipa paparari 
i te mau vahi atoa. Noa’tu râ, ua hope 
to ratou mauruuru no te tauturu iti ta 
ratou i farii e ua oaoa ratou e ua huru 
ananatae hoʻi noa’tu â to ratou oraraa 

Na Elder Michael John U. Teh
No te Hitu Ahuru

Aita i maoro roa i muri a‘e i te 
amuiraa rahi no atopa 2007, ua 
parau mai te hoê o te mau taea‘e 

ia’u e, e tai‘o oe e hitu matahiti e hoʻi 
faahou ai oe i ni‘a i tera ti‘araa riʻariʻa 
mau. Hau iti rahi to’u aau e ua parau 
atura vau, e hi‘o ïa vau i te reira tau roa 
mai te hitu « matahiti rahi roa auhune ». 
Teie faahou vau i mua ia outou, ua 
hope na matahiti rahi roa auhune e hitu.

I te avaʻe tenuare i ma‘iri a‘enei, 
ua tonohia maua to’u hoa here, o 
Grace, no te tere farerei i te mau melo 
na te fenua Philipino tei taʻirihia e te 
aueueraa fenua e te mataʻi rorofaʻi. Ua 
oaoa maua i te mea e, ua riro te reira 
tonoraa ei pahonoraa i to maua nei 
mau pure, e ei faa‘iteraa no te aroha 
e te maitai o te hoê Metua here i te Ao 
ra. Ua riro te reira ei rave‘a opaniraa i 
to maua tia‘i-maoro-raa ia haere e faa-
‘ite ia ratou i to maua here e to maua 
mana‘ona‘oraa ia ratou.

Te rahiraa o te mau melo ta maua i 
farerei, tei roto ratou i te tahi haapuraa 
mai te fare ie, te mau pû fariiraa taata 
e te mau fare pureraa. Te mau fare ta 
maua i ite atu, e afaraa tapoʻi fare noa 
ïa e te vai ra, aita faahou te tapoʻi fare. 
Aita hoʻi teie mau taata i te mea fana‘o 
rahi roa, e te mea ta ratou i fana‘o, ua 

Te vahi ho̒ i i vaiihohia’i 
ta outou tao̒a ra
Mai te peu eita tatou e hi‘o maitai, e riro tatou i te horo  
noa na muri i te pae tino, e e rahi a‘e i te pae varua.

mau matahiti e rave rahi, ua oaoa roa 
maua i te iteraa i te auhuneraa i te 
puai pae varua. E ua ite atoa maua i 
te auhuneraa mai te ereraa atoa i te 
mau faufaa materia i rotopu i teie mau 
melo faaroo.

No te mea e titauraa te reira, te rohi 
nei te rahiraa o tatou i te imiraa i te 
moni no te hoo mai i te tahi tauihaa iti 
o teie nei ao, no to tatou utuafare. E 
taime rahi e te mana‘onaʻoraa rahi atoa 
ta tatou e tuu nei i roto. Aita e pau te 
mea ta te ao e horo‘a mai, e no reira, e 
mea faufaa rahi roa ino ia ite mai tatou i 
te taime e, ua navaʻi ta tatou. Mai te peu 
eita tatou e hi‘o maitai, e riro tatou i te 
horo noa na muri i te pae tino, e e rahi 
roa’tu i te pae varua. E riro atura ta tatou 
tautooraa i te mea pae varua e i te mea 
mure ore i te hemo i muri, aita faahou 
i mua. E atae hoʻi e, ua opa noa’tura ta-
tou i roto i te hoo-noa-raa e te fana‘oraa 
i te tauihaa apî roa a‘e e vai ra.

Nahea tatou e ite ai e, aita tatou 
e hee ra i raro mai i te reira eʻa ? Ua 
horo‘a mai Iakoba i teie parau aʻo : 
« E teie nei, eiaha e taui i te moni no 
te mea faufaa ore ra, e ta oe ohipa no 
te mea e ore e haamauruuru ia outou 
ra. A faaroo maite mai na outou ia’u, 
e haamana‘o hoʻi i te mau parau ta’u 
e parau nei ; a haere mai i Tei Mo‘a 
i Iseraela nei, a amu ai i te mea e ore 
e pau, e e ore hoʻi e ino, ia oaoa to 
outou aau i te maitai ra ».1

Maitai e, eita hoê o tatou e taui i te 
moni no te mea faufaa ore ra, e ta ta-
tou ohipa, no te mea e ore e haamau-
ruuru ia tatou nei.

Ua haapii mai te Faaora i teie mea 
i te mau ati Iuda e i te mau ati Nephi :

« Eiaha e haapue noa i te tao‘a na 
outou i teie nei ao, i te vahi e pau ai i 
te huhu e te pe, i te vahi e tomohia’i e 
e eiâhia’i e te eiâ ;

« E haapue râ i te tao‘a na outou i 
ni‘a i te raʻi, i te vahi e ore e pau ai i te 
huhu e te pe, e ore hoʻi te eiâ e tomo 
i reira a eiâ ai.

« Te vahi hoʻi i vaiihohia’i ta outou 
tao‘a ra, e riro atoa i reira to outou 
aau ».2

I te tahi atu vahi, ua horo‘a te  
Faaora i teie parabole :

« E fenua maa hotu to te hoê taata 
tao‘a rahi.

« Ua na o ihora oia i te feruri i roto 
ia’na iho, Eaha ra vau, aita hoʻi a’u e 
vairaa e o ai ta’u maa ?

« Ua na o ihora, E na o vau, e va-
vahi au i ta’u mau fare vairaa maa nei, 
a faati‘a’i ei fare rahi, ei reira pue ai 
ta’u tao‘a e ta’u maa.

« A parau ai au i ta’u varua e, E tau 
varua, e tao‘a rahi ta oe ua pue i te 
vairaa no te mau matahiti a muri nei e 
rave rahi ; e faaea maite, e amu, e inu, 
e ia rearea maite.

« Ua parau mai râ te Atua ia’na,  
E tera ra maamaa e ! ei teie nei â rui  
e tiihia mai ai to oe varua, na vai ihora 
tena’na mau tao‘a i haaputuhia e  
oe na ?

« O te huru ïa o te taata i haaputu 
i te tao‘a na’na iho, e aita i rahi ta’na 
tao‘a i te Atua ra ».3

Ua horo‘a mai te peresideni  
Dieter F. Uchtdorf i teie parau aʻo aita  
i maoro a‘enei :

« Ua ite to tatou Metua i te Ao ra i 
to tatou ti‘araa mau. Ua ite oia i te mau 
mea no ni‘a ia tatou e aita roa tatou i 
ite. Te faaitoito nei Oia ia tatou i roto 
i to tatou oraraa ia faatupu i te faito 
no to tatou hamaniraahia, ia ora i te 
hoê oraraa maitai e ia ho‘i atu i mua i 
To’na ra aro.

« No reira, no teaha ïa tatou e 
haamau‘a ai i te rahiraa o to tatou 
taime e te puai no te mau mea poto 
noa, faufaa ore e te papa‘u. Te pato‘i 
ra anei tatou i te tapapa i te mau mea 
maamaa e te faufaa ore ? » 4

Ua ite tatou paatoa eaha te mau 
tao‘a o teie nei ao, te te‘ote‘o, te tao‘a 
rahi, te mau mea materia, te mana e 
te faahanahanaraa a te taata. Aita e 
faufaa e haamauʻa rahi i te taime e te 
manaʻonaʻoraa i reira, e no reira e haa-
papû atu vau i te mau ohipa o te riro i 
ta tatou mau tao‘a i ni‘a i te raʻi.

Eaha te tahi o te mau tao‘a i ni‘a i te 
raʻi ta tatou e nehenehe e haapue na 
tatou ? No te feia e haamata nei, e mea 
tano ia fana‘o tatou i te mau tuhaa 
hiroʻa o te Mesia mai te faaroo, te ti‘a-
turi, te haehaa e te aroha. Ua aʻo-noa-
hia tatou ia « haapae i te taata tino nei 
e ia riro mai te tamarii ra te huru ».5 Te 
faaueraa a te Faaora, oia hoʻi, ia tutava 
tatou ia riro mai Ia’na ra te huru e mai 
te Metua i te Ao ra.6

A piti, titauhia ia tuu rahi a‘e tatou 
i te taime e te tautooraa au i roto i te 
haapuairaa i te mau auraa utuafare. 
Inaha, « Ua haamauhia te utuafare e te 
Atua. O te reira te faanahoraa faufaa 
roa a‘e i roto i te tau e a muri noa’tu ».7

A toru, e tapa‘o rahi te taviniraa ia 
vetahi ê no te feia e pee mau nei i te 
Mesia. Ua parau Oia, « O outou i na 
reira i te hoê taea‘e iti haʻihaʻi roa i 
roto i tau mau taea‘e nei, ua na reira 
mai ïa outou ia’u ».8

A maha, ua riro te maramaramaraa 
i te haapiiraa tumu a te Mesia e te 
haapuairaa i to tatou iteraa papû ei 
ohipa o te hopoi mai i te oaoa mau 
e te mana‘o au mau. Titauhia ia tatou 
ia tamau noa i te tuatapapa i te mau 

te titiʻaraa i te mau haamaramarama-
raa, e te rahiraa o te reira, e mau pehu 
ana‘e ïa.

Eiaha e orihaere na roto i te pehu.
Faaroo mai na i teie parau arata‘i, 

tei horo‘ahia mai e te mau papa‘iraa 
mo‘a: « Inaha hoi, ua horo‘a-noa-hia 
mai te Varua o te Mesia i te mau taata 
atoa ra ia ite ratou i te maitai e te ino; 
no reira te faaʻite atu nei au ia outou 
i te rave‘a e taa ê ai: o te mau mea 
atoa hoi te titau mai ia rave i te maitai, 
e te titau hoi ia faaroo i te Mesia, ua 
haaponohia mai ïa i te mana e te 
hamani maitai a te Mesia; no reira e 
ti‘a ia outou i te ite… no ô mai ïa i te 
Atua ra ».1

Te auraa mau, te farerei atoa nei ta-
tou i te hoê â fifi i farereihia e Iosepha 
Semita i to’na ra apîraa. Pinepine atoa 
tatou i te ite e, te ere atoa nei tatou iho 
i te paari.

I roto i te basileia o te Atua, e mea 
farii-poupou-hia, e e mea faaitoitohia 
te imiraa i te parau mau, e e ore roa 
e pato‘ihia e e măta’uhia. Te faaitoito-
u‘ana nei te Fatu i te mau melo o 
te Ekalesia ia imi i te ite.2 Ua parau 
oia e, « A imi itoito outou… oia ïa, a 
imi na outou no roto i te mau buka 
maitai a‘e i te mau parau no te paari; 
a imi hoi i te ite, oia ïa na roto hoi i 
te haapii e na roto atoa i te faaroo ».3 
Tera râ, nahea tatou e ite ai i te parau 

Na Elder Marcos A. Aidukaitis
No te Hitu Ahuru

I te tahi a‘enei mahana, te tuatapapa 
ra ta’u tamaiti 10 matahiti i ni‘a i te 
Itenati i te parau no te roro o te taata. 

Ua hinaaro oia ia riro mai ei taote tapû 
i te hoê mahana. E ere i te mea fifi 
roa ia ite e, e mea maramarama roa’tu 
o’na ia’u.

E mea au roa na matou te Itenati. 
I te fare, te aparau nei matou i te fetii 
e i te mau hoa na ni‘a i te tahua itenati 
sotiare, te rata uira, e te tahi atu mau 
rave‘a. Te rave nei ta’u mau tamarii i ta 
ratou mau ohipa haapiiraa e rave rahi 
na ni‘a i te itenati.

Noa’tu te huru o te uiraa, mai te 
mea e, e hinaaro matou i te haamara-
maramaraa hau atu, e imi matou i te 
reira i ni‘a i te Itenati. Tau tetoni noa 
ua roaa mai te mau materia e rave 
rahi. E mea faahiahia teie ohipa.

Te horo‘a mai nei te Itenati e rave 
rahi mau rave‘a no te haapii mai. Tera 
râ, te hinaaro nei Satane ia oto roa 
tatou, e te faahuru ê nei oia i te tumu 
mau o te mau mea atoa. Te faaohipa 
nei oia i teie mauhaa faahiahia no 
te faatiani i te mana‘o tapitapi e te 
măta’u, e no te haamou i te faaroo 
e te ti‘aturiraa.

No te rau o te mau mea e vai ra 
i ni‘a i te Itenati, e mea ti‘a ia tatou 
ia feruri maite i hea tatou e haa ai. E 
nehenehe Satane e faaohipa, e faane-
vaneva, e e haaviivii ia tatou na roto i 

Te ere ra outou i te ite
E heheu mai te Atua i te parau mau i te feia e imi i te reira 
mai tei faaʻitehia i roto i te mau papa‘iraa mo‘a.

parau a te Mesia mai tei itehia i roto i 
te mau papa‘iraa mo‘a, e te mau parau 
a te mau peropheta ora. « Inaha hoʻi, e 
faa‘ite te parau a te Mesia ia outou i te 
mau mea ta outou e haapa‘o ».9

E faaoti au na roto i te aamu o te 
hoê vahine ivi 73 matahiti ta maua 
i farerei i roto i teie tere to maua i te 
fenua Philipino :

I te taʻiriraa te aueueraa fenua i 
te motu no Bohol, ua marua te fare 
ta raua ta’na tane tei faaruʻe i rohi 
na no te patu, ua marua i ni‘a i ta’na 
tamahine e ta’na mootua tomaroa, e 
ua faaruʻe roa mai raua. Ua ora mai 
oia, ua mutumutu e ua pêpê to’na 
tino i te tahi mau vahi rii. No te mea 
o ona ana‘e tei toe mai, titauhia ia’na 
ia ohipa no te ora. Ua haamata oia i 
te puʻa i te ahu (e horoi rima noa) e, 
titauhia ia’na ia haere na te tahi aivi 
iti rahi, haere i ni‘a e haere i raro, no 
te tii mai i te tahi pape. I te farereiraa 
maua ia’na, tei roto o’na i te fare ie.

Teie ta’na mau parau : « E Elder, e 
farii au i te mau mea atoa ta te Fatu e 
ani mai ia’u ia faaruru. Aita to’u mana‘o 
inoino. Ua faaherehere noa vau i ta’u 
parau faati‘a no te hiero mai te hoê 
tao‘a ra te huru, tei raro a‘e i to’u tu-
ruʻa. Ia ite oe, te aufau ti‘a nei au i ta’u 
tuhaa ahuru i ni‘a i ta’u moni puʻaraa 
ahu, e moni iti. Noa’tu te ohipa e tupu, 
e aufau noa vau i ta’u tuhaa ahuru ».

Te horo‘a nei au i to’u iteraa papû 
e, na ta tatou mau ohipa matamua e te 
mau titauraa, te mau umeraa, te mau 
faahinaaroraa, te mau hiaai e to te 
tino hinaaro e faataa i te aiʻa no tatou i 
muri iho. E haamana‘o tamau na tatou 
i te parau a te Faaora : « Te vahi hoʻi i 
vaiihohia’i ta outou tao‘a ra, e riro atoa 
i reira to outou aau ». Ia itehia mai to 
tatou aau i te vahi ti‘a, o ta’u ïa pure, 
i te i‘oa o Iesu Mesia, amene. ◼

TE MAU NOTA
	 1.	2 Nephi 9:51.
	 2.	Mataio 6:19–21; hi‘o atoa 3 Nephi 13:19–21.
	 3.	Luka 12:16–21.
	 4.	Dieter F. Uchtdorf, « No te mau 

tatarahaparaa e te mau faaotiraa », Liahona, 
Novema 2012, 22–23.

	 5.	Mosia 3:19.
	 6.	Hi‘o 3 Nephi 12:48.
	 7.	Manuel 2: Administration de l’Église 

(2010), 1.1.1.
	 8.	Mataio 25:40.
	 9.	2 Nephi 32:3.

mau i roto i te hoê ao te rahi noa’tura 
hoi ta’na mau aroraa i te mau mea na 
te Atua ?

Na te mau papa‘iraa mo‘a e haapii 
mai ia tatou e nahea râ :

A tahi, e nehenehe ta tatou e ite i te 
parau mau na roto i te hi‘oraa i to’na 
mau hotu.

I roto i Ta’na A‘oraa faahiahia i ni‘a 
i te mou‘a, ua parau te Fatu e :

« E faahotu mai te mau raau 
maitatai atoa i te huero maitai, e te 
mau raau iino ra, e faahotu mai ïa i te 
huero ino…

« No reira, e ite hoi outou ia ratou 
i ta ratou i faahotu mai ».4

Ua haapii atoa te peropheta 
Moromona i teie parau tumu i te na 
ôraa e, « e ite outou ia ratou i ta ratou 
ohipa; ia maitai hoi ta ratou ra ohipa, 
e maitai atoa ïa ratou ra ».5

Te titau manihini atu nei matou i te 
mau taata atoa ia hi‘o i te hotu e i te 
ohipa a teie Ekalesia.

Te feia e anaanatae nei i te parau 
mau, e ti‘a ïa ia ratou ia ite i te 
taa-ê-raa ta te Ekalesia e to’na mau 
melo e rave nei i roto i te mau oire 
tei reira ratou i te parahiraa. E ite 
atoa ratou i te maitairaa te oraraa o 
te feia e pee i ta’na mau haapiiraa. Te 
feia e tuatapapa i teie mau hotu e ite 
ratou e, e mea monamona e e mea 
au-roa-hia te mau hotu o Te Ekalesia 
a Iesu Mesia i te Feia Mo‘a i te Mau 
Mahana Hopea Nei.

A piti, e itehia ia tatou te parau  
mau na roto i te tamataraa tatou iho i 
te parau.

Ua haapii mai te peropheta  
Alama e :

« E faaau tatou i te parau i te huero. 
Ia faati‘a mai outou ia tanuhia te 
huero i roto i to outou aau, inaha, 
mai te mea e huero mau, e ia ore hoi 
outou ia huri i te reira i rapae na roto 
i to outou faaroo ore… inaha, e tupu 
ïa te reira i roto i to outou aau; e… 
parau ai outou i roto ia outou iho e, 
e huero maitai teie… no te mea ua 
faarahihia to’u Varua; oia ïa, ua haa-
maramaramahia to’u mana‘o, e e mea 
oaoa ïa ia’u nei […]

« … E teie nei… aita anei te reira 
e faarahi i to outou faaroo ? Oia ïa, 
e faarahi te reira i to outou faaroo…

« … E faahotu mai hoi te mau 
huero atoa i to ratou ihora huru ».6

Auê ïa titauraa manihini nehenehe 
na te hoê peropheta a te Fatu ! E 
nehenehe teie e faaauhia i te hoê ta-
matamataraa ihi. Ua titau-manihini-hia 
tatou ia tamata i te parau, ua horo‘ahia 
mai te mau arata‘iraa, e ua faaʻitehia 
ia tatou te hopearaa o te tamataraa, 
mai te mea e, e pee tatou i te mau 
arata‘iraa.

No reira, te haapii nei te mau 
papa‘iraa mo‘a ia tatou e, e nehenehe 
ta tatou e ite i te parau mau na roto i 
te hi‘oraa i te mau hotu e aore râ, na 
roto i te tamataraa tatou iho i te reira, 
te faataaraa i te hoê vahi no te parau i 
roto i to tatou aau, e te aupururaa i te 
reira, mai te hoê huero.

Tera râ, te vai ra te toru o te rave‘a 
no te ite i te parau mau, na roto ïa i te 
heheuraa a te taata iho.

Te haapii mai nei te tuhaa 8 o Te 
Parau Haapiiraa e te mau Parau Fafau 
e, te heheuraa, o te ite ïa—« te ite i 
te mau mea atoa ta [tatou] e ani… na 
roto i te faaroo, ma te aau parau-ti‘a, 
ma te faaroo e e farii iho â [tatou] ».7

E te parau mai nei te Fatu ia tatou 
e nahea tatou i te farii i teie heheu-
raa. Te parau nei oia, « e faaʻite au ia 
oe i roto i to oe feruriraa e i roto i to 
oe aau na, na roto i te Varua Maitai, 
o te tae i ni‘a ia oe e o te vai i roto i 
to oe aau ».8

No reira, ua haapiihia tatou e, e 
roaa te heheuraa na roto i te aniraa 
ma te faaroo, ma te aau parau ti‘a, e 
ma te faaroo e farii tatou.

Ua faaʻite papû mai te Fatu i te reira 
a faaara ai Oia e, « A haamana‘o mai e 
ia ore te faaroo e ore te hoê mea e oti 
ia oe; no reira a ani mai ma te faa-
roo ».9 E titau te faaroo i te ohipa—te 
ohipa mai te tuatapaparaa i roto i to 
outou feruriraa, ei reira e ani atu na 
roto i te pure, ua ti‘a anei.

Ua parau te Fatu e:
« Mai te mea e, ua ti‘a ra e faatupu 

ïa vau i te ahu i roto i to oe ouma; no 
te reira oe e ite ai e ua ti‘a ihoa.

« Mai te mea râ e ere ïa i te mea ti‘a 
e ore roa e noaa ia oe te reira huru 
ahu i roto ia oe ra, e haapourihia râ to 
oe mana‘o e na te reira e haamo‘e i te 
mea hape ».10

Te faaroo aore e ohipa e mea pohe 
ïa.11 No reira, « e ani râ ma te faaroo, 
eiaha e feaa ».12

Te vai ra to’u hoê hoa, e ere i ta 
tatou haapa‘oraa, tei faaʻite mai ia’u e, 
e ere oia i te hoê taata tei î i te varua. 
Eita oia e tai‘o i te mau papa‘iraa mo‘a 
e aore râ, e pure no te mea te parau 
ra oia e, eita oia e taa i te mau parau 
a te Atua, e aita atoa oia i papû e, te 
vai ra anei te Atua. Na teie huru to’na 
e faaʻite mai nei i to’na ere i te huru 
varua, e na te reira e arata‘i ê atu i ô 
mai i te heheuraa, mai tei faataahia 
mai e Alama. Ua parau oia: « E tena 
na, te taata e faaetaeta i to’na ra aau, o 
te taata iho â ïa e roaa ia’na ra te tufaa 
iti o te parau ».

Tera ra, te na ô faahou ra Alama e, 
« o te taata râ e ore e faaetaeta i to’na 
ra aau, e roaa ia’na ra te tufaa rahi o 
te parau, e tae noa i te roaaraa ia’na te 
ite i te mau parau aro a te Atua ra, e ia 
hope te reira i te iteahia e ratou ».13

Ua riro Alama e te mau tamaiti a 
Mosia ei mau hi‘oraa no te parau tumu 
ra e, e titau te faaroo i te ohipa. I roto i 
te Buka a Moromona, te tai‘o nei tatou:

« I imi maite ratou i te parau i papa‘i-
hia ra, ia ite ratou i te parau a te Atua.

« E ere râ te reira ana‘e; i pinepine 
ratou i te pure, e i te haapae i te maa; 
no reira i noaa’i ia ratou te Varua 
tohu, e te Varua hoi o te heheuraa 
parau ».14

Hoê â atoa te faufaa no te aniraa 
ma te aau tae i roto i teie ohipa. Mai 
te mea e, e imi tatou i te parau mau 
ma te aau tae mau, e imi ïa tatou i te 
mau rave‘a atoa e itehia ai te reira, 
oia hoi, te tai‘oraa i te mau papa‘i-
raa mo‘a, te haereraa i te pureraa, 
e te haapa‘oraa i te mau faaueraa 
a te Atua ma te maitai roa. O te 
faaʻite-atoa-raa ïa i to tatou hinaaro 
ia haapa‘o i te hinaaro o te Atua ia 
itehia mai te reira.

Ua riro te mau ohipa a Iosepha 
Semita i te taime a imi ai oia i te paari, 
ei hi‘oraa maitai roa no te auraa o te 
parau ra e, ei aau parau ti‘a. Ua parau 
oia e, ua hinaaro oia ia ite e, tei hea te 
haapa‘oraa mau i roto i te mau haapa-
‘oraa atoa, e « ia ite [oia] e tei hea hoi 
[ta’na]e amui atu ».15 Na mua a‘e oia a 
pure ai, ua ineine oia no te rave mai 
te au i te pahonoraa ta’na e farii.

E ui tatou na roto i te faaroo e te 
aau parau ti‘a. E ere râ te reira ana‘e. 
E mea ti‘a atoa ia tatou ia ti‘aturi e, 

e farii tatou i te heheuraa. E mea ti‘a 
ia tatou ia ti‘aturi i te Fatu e ia tiaʻi i 
Ta’na mau fafauraa. Haamana‘o na i 
tei papa‘ihia: « Te ere ra râ te hoê o 
outou i te ite, e ani oia i te Atua ra, o 
tei horo‘a hua mai i te maitai i te taata 
atoa ra, ma te patoi ore; e e horo‘ahia 
mai ta’na ».16 Aue te nehenehe teie 
fafauraa !

Te titau manihini nei au ia outou 
paatoa ia imi i te parau mau na roto 
i te hoê o teie mau rave‘a, na roto 
ihoa râ i te rave‘a a te Atua na roto 
i te heheuraa a te taata iho. E heheu 
mai te Atua i te parau mau i te feia 
e imi i te reira mai tei faaʻitehia i roto 
i te mau papa‘iraa mo‘a. E titauhia 
te tautooraa hau atu i te imi-noa-raa 
i ni‘a i te Itenati, tera râ, e mau‘araa 
maitai te taime.

Te faaʻite atu nei au i to’u iteraa 
papû e, teie te Ekalesia mau a Iesu 
Mesia. Ua ite au i to’na mau hotu i 
roto i te mau oire e i roto i te oraraa 
o te mau taata e rave rahi tauatini, mai 
te mau melo utuafare; no reira ua ite 
au e, e Ekalesia mau. Ua tamata atoa 
vau i te parau i roto i to’u oraraa i 
roto i te mau matahiti e rave rahi e ua 
ite au i to’na maitai i ni‘a i to’u varua; 
no reira ua ite au e, e Ekalesia mau. 
Te mea faufaa roa’tu râ, ua haapii 
mai au i to’na parau mau na roto i te 
heheuraa na roto i te mana o te Varua 
Maitai; no reira, ua ite au e e Ekalesia 
mau. Te titau manihini atu nei au ia 
outou paatoa ia na reira atoa. Na roto 
i te i‘oa o Iesu Mesia ra, amene. ◼

« A haere mai na, a hi‘o i te vairaa 
o te Fatu ra.

« A haere oioi na orua a parau atu 
i ta’na mau pipi, e ua ti‘a faahou oia 
mai te pohe mai ».2

Mai tei anihia e na melahi, ua hi‘o o 
Maria i Magadala i roto i te menema, e 
mai te huru râ e, te mea noa ta’na i ta-
pe‘a mai, oia hoʻi ïa, aita faahou te tino 
o te Fatu. Ua horo oia e faa‘ite i te mau 
aposetolo, e i te iteraa’tu oia ia Petero 
raua o Ioane, ua na ô a‘era oia ia raua, 
« Ua hopoi-ê-hia e ratou te Fatu i te 
menema ra i rapae, e aore matou i ite i 
te vahi i vaiihohia’i oia e ratou ra ». 3 Ua 
horo Petero raua o Ioane i tera vahi no 
te ite mata roa’tu, e oia mau, aita faa-
hou â te tino i roto i te menema, e « te 
ahu vehi ra i te vai-noa-raa… e te ahu 
i vehihia i ta’na upoo ra… i tiafetuhia 
ïa e vaiiho-ê-hia i te vairaa ê ».4 E au e, 
o Ioane tei maramarama matamua i te 
poro‘i hanahana o te ti‘a-faahou-raa. 
Te papa‘i nei oia e, « ite ihora oia e faa-
roo atura », no te tahi râ mau puʻeraa, 
i tera taime, « aore â hoʻi ratou i ite i te 
parau i papa‘ihia ra e, e ti‘a faahou mai 
[Iesu] ia pohe ra ». 5

Ua faaruʻe Petero e Ioane i tera 
vahi, faaea noa mai nei Maria ma te 
oto. I tera taime, ua hoʻi mai na me-
lahi i reira e ua ui marû ia’na, « Eaha 
oe i oto ai, e tera ra vahine ? Ua 

« Aore oia i ô nei, ua ti‘a ïa i ni‘a ; a 
haamana‘o i ta’na i parau mai ia outou 
ia’na i parahi i Galilea ra,

« A na ô mai ai ra e, E tuuhia te 
Tamaiti a te taata nei i te rima o te 
feia rave hara, e faasataurohia, e e ti‘a 
faahou ia tae i te ruʻi toru ra ».1

Na Elder D. Todd Christofferson
No te Pŭpŭ no te Tino Ahuru ma Piti Aposetolo

E mana‘o pau rahi e te hepohepo 
tei ma‘iri i ni‘a i Ta’na mau pĭpĭ a 
mamae ai e a pohe ai Iesu i ni‘a i te 

satauro e a tuuhia ai To’na tino pohe i 
roto i te menema. Noa’tu â te mau parau 
pinepine a te Faaora no ni‘a i To’na 
pohe e To’na ti‘a-faahou-raa i muri iho, 
aita ratou i maramarama. Atira noa’tu, 
fatata roa te avatea poiri no To’na faa-
satauroraahia i te hope, e e hiti mai te 
poʻipoʻi oaoa no To’na Ti‘a-faahou-raa. 
Aita râ teie oaoa i ite-papû-hia maoti te 
taime a ite mata roa ai ta’na mau pĭpĭ 
i te Ti‘a-faahou-raa, i taa ore atoa hoʻi 
ratou i na melahi i te parau-matamua-
raa mai e, ua ti‘a mai Oia—inaha, a tahi 
ra teie huru ohipa i te tupu.

Poʻipoʻi roa mai Maria i Magadala 
e te tahi pupu vahine faaroo rahi i te 
menema o te Faaora, i tera ra sabati, 
no te afaʻi mai i te tahi raau noanoa 
e te monoʻi no te faaoti roa mai i te 
faatahinuraa tei haamatahia i te taime 
a tuu-vave-hia ai te tino o te Fatu i 
roto i te menema hou te Sabati. I tera 
poʻipoʻi o te mau poʻipoʻi, e menema 
matara te tia‘i ra ia ratou, ua turaʻihia 
te ofaʻi, e e piti melahi tei parau e :

« Eaha outou i imi ai i tei ora i te 
vairaa o te pohe ?

Te Ti‘a-faahou-raa  
o Iesu Mesia
O Iesu no Nazareta te Taraehara tei ti‘a faahou mai, e te 
faa‘ite papû nei au i te mau mea atoa e pee nei i te ohipa  
no To’na Ti‘a-faahou-raa.

parau atura oia ia raua, No tau Fatu i 
hopoî-ê-hia e ratou nei, e aore au i ite 
i te vaiihoraahia e ratou ra ». 6 E i taua 
taime ra, te ti‘a noa ra te Faaora tei ti‘a 
faahou mai i muri ia’na, e ua parau 
atura, « E tera ra vahine, eaha oe i oto 
ai ? o vai ta oe e imi na ? Parau a‘era 
oia e o te taata faaapu ra, e ua na ô 
atura ia’na, E hoa, na oe oia i hopoi 
ê ra, e faa‘ite mai oe i te vaiihoraahia 
oia e oe na, e na’u oia e tii atu e ho-
poi ê ». 7

Ua papa‘i Elder James E. Talmage e : 
« O Iesu ta’na i paraparau atu, to’na Fatu 
here, aita râ oia i ite. Hoê noa parau 
mai roto mai i To’na vaha tei faataui 
i to’na oto ahoaho ei popou rahi. ‘Ua 
parau maira Iesu ia’na, E Maria’. Te reo, 
to’na taʻiraa, to’na navenave, o ta’na i 
faaroo e i here i tera ra mau mahana na 
mua’tu, ua faateitei te reira ia’na mai te 
hohonuraa o to’na hepohepo, i reira oia 
i te mureraa. Neva a‘era oia e ite ihora 
i te Fatu. E no to’na popou rahi, toro 
atura oia i to’na na rima no te tauahi 
Ia’na, e te parau ana‘e, te parau arue, i 
matara mai, oia hoʻi, ‘E Raboni’, te auraa 
ra, To’u Fatu here ». 8

E no reira, ua riro mai teie vahine 
ei vahine haamaitaihia, e o oia te tino 
tahuti matamua tei ite matamua e tei 
paraparau i te Mesia tei ti‘a faahou 
mai. E i te roaraa o taua mahana ra, 
ua fa Oia ia Petero i Ierusalema ; 9 i na 
pipi toopiti i ni‘a i te eʻa no Emausa ; 10 
e i te ahiahi i e ahuru aposetolo e te 
vai atura ma te fa taʻue noa i rotopu ia 
ratou e ma te parau e, « A hi‘o mai na 

i tau rima e tau avae ; o vau mau â ; 
a fafa mai na ia ite ; aita o te varua e 
io e te ivi mai to’u nei ». 11 Ei reira, no 
te haapapû-roa-raa ia ratou, « aore â 
ratou i faaroo i te oaoa e te maere », 12 
ua amu Oia i te iʻa tunu paa e te meri-
kerio i mua ia ratou ra. 13 I muri mai ua 
aʻo Oia ia ratou e, « Ei ite hoʻi outou 
no’u i Ierusalema nei e Iudea’toa hoʻi 
e ati noa’e, e Samaria, e tae noa’tu i te 
hopea o te fenua ra ». 14

I pihaʻi atu i teie mau faa‘iteraa 
papû i Ierusalema ra, te vai atoa nei 
te ohipa taviniraa faito ore a te Fatu i 
te mau taata i tahito ra, i te mau pae 
tooʻa o te ra o te ao. I te vahi ra no 
Bounetifula, ua pou mai Oia mai ni‘a 
mai i te raʻi e ua titau i te nahoa rahi 
tei haaputuputu, e 2 500 tiʻahapa taata, 
ia haere mai ratou, hoê i muri mai i te 
tahi, ia hope te taatoaraa i te haere mai, 
e ia toro mai i to ratou rima i To’na ao-
ʻao e ia fafa i te mau tapa‘o o te naelo i 
roto i To’na na rima e To’na na avae.15

« E hope roa a‘era ratou i te haere e 
te ite mata i te reira, ua pii noa’ʻe ratou 
ma te aau hoê, i te na ôraa e,

« Hosana ! Ia maitai te i‘oa o te Atua 
Teitei ! E ua ma‘iri ihora ratou i te pae 
avae no Iesu, haamori atu ai ia’na ».16

Te faa‘ite nei te Ti‘a-faahou-raa o 
te Mesia e, e mea taa ê To’na ora e e 
mea mure ore. « Mai te Metua ra, e ora 
to’na tei roto ia’na iho, ua horo‘a mai 
hoʻi oia i to te Tamaiti, ei ora’toa to’na 
i roto ia’na iho ». 17 Ua parau Iesu :

« I here mai ai tau Metua ia’u, o vau e 
horo‘a i to’u ora, e a rave faahou atu ai.

« Aore roa e taata e riro ai ia haru, 
na’u ihora e horo‘a noa’tu. E ti‘a ia’u 
ia horo‘a, e e ti‘a hoʻi ia’u ia rave 
faahou ».18

Aita te Faaora i raro a‘e i te titauraa 
a te maa e te pape e te mataʻi aho e te 
tahi noa’tu mea, te tahi noa’tu mana 
e aore râ taata no te ora. No te mea o 
Oia Iehova e te Mesia, o Oia atoa ïa te 
Te vai nei au rahi, te Atua e vai ia’na 
noa.19 No te parau ohie, te vai nei Oia 
e e vai noa’tu Oia e a muri noa’tu.

Na roto i Ta’na Taraehara e To’na 
Ti‘a-faahou-raa, ua upootiʻa Iesu Mesia 
i ni‘a i te mau tuhaa atoa o te Hiʻaraa. 
Ua riro atura te pohe pae tino ei pohe 
taime poto, e tae noa’tu i te pohe pae 
varua, e hopea to’na, i te mea e, e ti‘a 
faahou â te taata atoa i mua i te aro o 
te Atua, no te tahi a‘e taime poto, ia 
haavâhia ratou. E ti‘a ia tatou ia roaa 
te ti‘aturi hope e te ti‘aturiraa tamau 
i roto i To’na mana no te upooti‘a i te 
hoê noa’tu mea e ia ho-mai-hia te ora 
mure ore.

« Mai te pohe hoʻi i noaa i te taata 
ra, no te taata’toa e noaa’i te ti‘a faa-
hou i te feia i pohe ra.

« Mai te taata i hope i te pohe ia 
Adamu, e hope atoa i te faaorahia e  
te Mesia ».20

Ia au i te parau a Elder Neal A. 
Maxwell : « Na roto i te upotiʻaraa te 
Mesia i ni‘a i te pohe ua hope te vairaa 
atâta o te utuafare taata. I teie nei râ, te 
toe mai, o te vairaa atâta ïa no te taata 
iho, e e ti‘a atoa ia tatou ia faaorahia 
mai i te reira na roto i te peeraa i te 
mau haapiiraa a te taata tei faaora ia 
tatou paatoa i te haamouraa rahi ».21

No To’na pahonoraa i te mau 
titauraa a te parau ti‘a, tei roto atura te 
Mesia i te vahi no te parau ti‘a ; e aore 
râ e ti‘a roa paha ia parau e, o Oia te 
parau ti‘a, e o Oia atoa hoʻi te aroha. 22 
Mai te reira atoa, o Oia te « Atua ti‘a 
hope roa » e o Oia atoa hoʻi te Atua 
aroha hope roa.23 E no reira, e faariro 
te Faaora i te mau mea atoa ei mea 
ti‘a. Aore parau ti‘a ore i roto i te tahuti 
nei e vai noa’tu, te pohe atoa hoʻi, 
inaha, Na’na e faati‘a faahou mai i te 
ora. Aore tino pêpê, aore tino huma, 
aore haavareraa e hamani-ino-raa e 
ore e aufauhia i te hopea maoti To’na 
parau ti‘a hope e To’na aroha hope.

Ia au i teie taipe, e ti‘a’tu tatou 
paatoa i mua Ia’na e to tatou oraraa, 
ta tatou mau ma‘itiraa e ta tatou mau 
ohipa, e tae noa’tu i to tatou mau 
mana‘o. No te mea ua faaora Oia ia 
tatou mai te Hiʻaraa, Na’na atura ïa to 
tatou ora. Ua parau Oia :

« Inaha, ua horo‘a’tu vau ita’u eva-
nelia ia outou, e o teie te evanelia ta’u 
i horo‘a’tu ia outou, I haere mai au i 
roto i teie nei ao e rave i to te Metua 
hinaaro, o ta’u Metua i tono mai ia’u :

« I tono mai ta’u Metua ia’u ia faa-
teiteihia vau i ni‘a i te satauro ; e ia oti 
ta’u faateiteiraahia i ni‘a i te satauro 
ra, ia ume mai au i te mau taata atoa 
ra ia’u ; e mai ia’u i faateiteihia i ni‘a 
e te taata ra, oia atoa e faateiteihia te 
taata i ni‘a e te Metua, ia ti‘a mai ratou 
i mua ia’u ia haavâhia i ta ratou mau 
ohipa ».24

A feruri na i te tahi taime i te auraa 
no te Ti‘a-faahou-raa ei pahono-hope-
roa-raa i te parau no te hiro‘a mau o 
Iesu no Nazareta e i te mau pato‘iraa 
feruriraa hohonu a te taata e i te mau 
uiraa rahi no ni‘a i te oraraa. Mai te 
peu ua ti‘a faahou mai ihoa Iesu, te 
auraa ra, e taata hanahana Oia. Aita 
to te taata tahuti iho e mana i roto 
ia’na no te hoʻi faahou mai i te ora i 
muri mai i te pohe. E no te mea ua ti‘a 
faahou mai Oia, e ere atura ïa Iesu i te 
hoê noa tamuta, te hoê noa orometua, 
te hoê noa rabbi e te hoê noa pero-
pheta. E no te mea ua ti‘a faahou mai 
Oia, titauhia ïa ia Iesu ia riro ei Atua, 
oia hoʻi te Tamaiti Fanau Tahi a te 
Metua.

E no reira, e parau mau Ta’na i 
haapii ; eita te Atua e haavare.25

E no reira, o Oia te Hamani o teie 
nei ao, mai Ta’na i parau.26

E no reira, e parau mau te parau no 
te raʻi e no hade, mai Ta’na i haapii.27

E no reira, te vai ra te hoê ao varua 
Ta’na i haere atu i muri mai i To’na 
pohe.28

E no reira, e hoʻi faahou mai Oia, 
mai ta te mau melahi i parau,29 no te 
« faatere tino roa i teie nei ao ».30

E no reira, te vai ra te hoê Ti‘a-
faahou-raa e te hoê haavâraa hopea 
no te taatoaraa.31

No te mea e parau mau te 
Ti‘a-faahou-raa o te Mesia, ua mure 

atura ïa te parau no te feaaraa i te 
puai rau, te ite rau e te aau maitai hoʻi 
o te Atua te Metua—Tei horo‘a mai i 
Ta’na Tamaiti Fanau Tahi no te faaora 
i teie nei ao. Aita faahou e niu no te 
feaaraa i te auraa e te fa o te oraraa. 
Inaha hoʻi, o Iesu Mesia ana‘e te i‘oa e 
aore râ te eʻa e tae mai ai te faaoraraa 
i te taata nei. E parau mau te aroha 
o te Mesia, no te faafanaʻoraa i te 
faaoreraa hara e te tamâraa i te taata 
hara e tatarahapa nei. E ohipa hau 
atu te faaroo i te hoê noa mana‘o o te 
feruriraa e aore râ te hoê hamaniraa 
na’na. Te vai nei te parau mau rahi e 
te papû, e te vai nei te mau faatureraa 
papû e te taui ore i te pae morare mai 
tei haapiihia e Ana.

No te mea e parau mau te 
Ti‘a-faahou-raa o te Mesia, ua riro 

atura ïa te tatarahaparaa i te ofatiraa 
i te hoê noa’tu ture e i te tahi noa’tu 
mau faaueraa Na’na, ei ohipa matara 
i te taata e te ru. E mea papû te mau 
semeio a te Faaora, mai Ta’na atoa 
parau fafau i Ta’na mau pipi e, e 
riro ratou i te rave atoa i te reira e 
hau atu â.32 E no reira, e mana papû 
Ta’na autahu‘araa, no te « haapa‘o i te 
evanelia e o te mau hoʻi i te taviri no 
te mau parau aro no te basileia, oia 
ïa te taviri no te ite i te Atua. No reira, 
i roto i te mau oro‘a no te reira, te 
mana no te huru Atua e faa‘itehia mai 
ai ».33 No te papû o te Ti‘a-faahou-raa 
o te Mesia, e ere atura te pohe i to 
tatou vairaa hopea, e noa’tu â e amu 
te mau toʻe i to tatou nei tino, « e hi‘o 
â [tatou] i te Atua i roto i [to tatou] 
tino nei ».34

Te parau nei te peresideni 
Thomas S. Monson i te hoê parau a 
Robert Blatchford, a 100 matahiti i teie 
nei, « i roto i ta’na buka, God and My 
Neighbor, te aro u‘ana nei i te mau 
ti‘aturiraa Keresetiano fariihia, mai te 
Atua, te Mesia, te pure, e te tahuti ore. 
Ua faaʻite papû oia e : ‘te parau nei au 
e, ua faaʻite papû vau i te mau mea 
atoa ta‘u i hinaaro i te faaʻite papû ma 
te hope roa e ma te pautuutu, e aita 
e Kerisetiano, noa’tu to’na rahi e aore 
râ, to’na maramarama, e nehenehe e 
pahono i ta‘u mau pato‘iraa e aore râ, 
e faatapitapi i ta‘u mau pato‘iraa’. Ua 
haati oia ia’na i te hoê paruru ti‘aturi 
ore. I muri iho, ua tupu mai te hoê 
mea maere rahi. Inaha, ua haruru to’na 
patu i [raro] i te repo… E ua vai taahaa 
noa oia ma te paruru ore. Ua haamata 
mărû noa oia i te hoi i roto i te faaroo 
ta’na i pato‘i e i faaaoaoa. E aha te 
mea i faatupu i teie tauiraa rahi i ni‘a 
ia’na ? Ua pohe ta’na vahine. Ma te aau 
oto, ua haere atu oia i roto i te piha tei 
reira te vairaa o to’na tino pohe. Ua 
hi‘o faahou a‘era oia i te mata o ta’na 
i here roa. Ia haere mai oia i rapae, na 
o atura i te hoê hoa, ‘ona, e ere râ ona. 
Ua taui te mau mea atoa. Te hoê mea 
te vai noa na i reira na mua a‘e nei, ua 
afa‘i-ê-hia ïa. E ere faahou oia mai tei 
matauhia. E aha atu â te nehenehe e 
haere mai te mea e, e ere te varua ?’ » 35

Ua pohe mau anei te Fatu e ua ti‘a 
faahou mai ? E. « Te mau parau tumu 

no to tatou haapa‘oraa o te iteraa 
papû ïa o te mau aposetolo e te mau 
peropheta, no ni‘a ia Iesu Mesia, e 
ua pohe Oia, ua tanuhia Oia, e ua 
ti‘afaahou mai i te toru o te mahana, 
e ua haere atu i ni‘a i te ra‘i; e te tahi 
atu mau mea ato‘a no ni‘a i to tatou 
haapa‘oraa e mau hu‘ahu‘a ana‘e ïa 
no te reira ».36

Mai te fatataraa mai te tohuraa no 
te fanauraa o Iesu, ua ti‘aturi mau te 
tahi i rotopu i te mau ati Nephi e te 
mau ati Lamana i tahito ra, e ua feaa 
râ te rahiraa. I te taime tiʻa, ua tae mai 
te tapa‘o no To’na fanauraa—te hoê 
mahana e te hoê pô aita râ e poiri—e 
ua ite pauroa ratou.37 Mai te reira atoa 
i teie mahana, te vai ra te ti‘aturi mau 
ra i te Ti‘a-faahou-raa mau o te Mesia, 
e te vai ra te feaa ra e aore râ te ti‘aturi 
ore ra. Ua ite râ te tahi mau puʻeraa. E 
i te taime tiʻa, e riro te mau mata atoa 
i te hi‘o atu e e ite mai te taatoaraa ; e 
oia mau, « e piʻo hoʻi te mau turi atoa i 
raro, e faʻi hoʻi te mau vaha atoa i mua 
ia’na ra ».38

E tae noa’tu i tera taime, e ti‘aturi 
au i te parau a te mau taata atoa tei 
ite i te Ti‘a-faahou-raa o te Faaora, 
mai itehia, teie mau ohipa i tupu e to 
ratou ra mau iteraa papû, i roto i te 
Faufaa Apî—no Petero e to’na mau 
hoa no te Tino Ahuru Ma Piti, no 
Maria i Magadala te aau mâ, e te vai 
atura. E ti‘aturi au i te mau iteraa papû 
i roto i te Buka a Moromona—no 

Nephi te aposetolo e te nahoa rahi i te 
fenua no Bounetifula, e te vai atura. E 
e ti‘aturi au i te iteraa papû o Iosepha 
Semita e o Sidene Rigidoni, tei parau 
i muri iho e rave rahi iteraa papû i te 
iteraa rahi o teie nei tau tuuraa hopea, 
« Oia hoʻi te ora nei oia ! No te mea 
ua ite mata’tura maua ia’na ».39 I mua 
i To’na mata ite i te mau mea atoa, 
te ti‘a nei au ei ite, no te faa‘ite e, o 
Iesu no Nazareta te Taraehara tei ti‘a 
faahou mai, e te faa‘ite papû nei au i 
te mau mea atoa e pee nei i te ohipa 
no To’na Ti‘a-faahou-raa. Ia farii mai 
outou i te mana‘o papû e te parau 
tamahanahana o teie nei iteraa papû, 
o ta’u ïa pure i te i‘oa o Iesu Mesia, 
amene. ◼

maitai e te here i te feia aita e farii nei 
i ta tatou mau ti‘aturiraa e i ta tatou 
mau ture. Ua hopoi mai te Faaora i te 
fenua nei i te parau poro‘i no te here 
e te mana‘o maitai i te mau tane e te 
mau vahine atoa. E ti‘a ia tatou ia pee 
tamau noa i To’na hi‘oraa.

Te farerei nei tatou i te mau titauraa 
teimaha e rave rahi i roto i te ao nei 
i teie mahana, tera râ, te faaʻite papû 
atu nei au ia outou e, e mana‘ona‘o 
rahi to to tatou Metua i te Ao ra ia ta-
tou. E arata‘i e e haamaitai oia ia tatou 
mai te mea e, e tuu tatou i to tatou 
faaroo e te ti‘aturiraa i roto Ia’na, e e 
tauturu Oia ia tatou i roto i te mau fifi 
atoa ta tatou e farerei.

Ia vai mai te mau haamaitairaa o te 
ra‘i i ni‘a ia tatou tata‘itahi. Ia faaîhia 
to tatou mau nohoraa i te here e i te 
faatura e i te Varua o te Fatu. E ti‘a ia 
tatou ia faaamu tamau noa i to tatou 
iteraa papû no te evanelia, ia riro hoʻi 
te reira ei paruru no tatou i mua i te 
mau tupa‘ipa‘iraa a te enemi. E ti‘a i 
te Varua ta tatou i farii i roto i teie na 
mahana e piti ia parahi mai i piha‘i iho 
ia tatou a rave ai tatou i ta tatou mau 
ohipa i te mau mahana atoa, e e ti‘a ia 
tatou ia ite-tamau-noa-hia te rave ra i 
te ohipa a te Fatu.

Te faaʻite papû nei au e, e parau 
mau teie ohipa, te ora nei to ta-
tou Faaora, e te arata‘i nei Oia e te 
faatere nei i Ta’na Ekalesia i ni‘a i 
te fenua nei. Te vaiiho atu nei au ia 
outou na, i to’u iteraa e to’u iteraa 
papû e, te ora nei to tatou Metua 
Mure Ore e te here nei Oia ia tatou. 
Oia mau to tatou Metua, e tino ho‘i 
To’na e te ora nei. Ia ite mai tatou e, 
e hinaaro rahi To’na ia haere mai i 
piha‘i iho roa ia tatou, e hinaaro rahi 
To’na ia rave i te mau mea e rave 
rahi no te tauturu ia tatou, e e hina-
aro rahi To’na ia here ia tatou.

E au mau taea‘e e au mau tuahine, 
ia haamaitai mai te Atua ia outou. Ia 
tae mai Ta’na fafauraa no te hau i ni‘a 
ia outou i teie nei e i te mau taime 
atoa.

A parahi ana‘e, e tae roa’tu i te 
taime e farerei faahou ai tatou i roto i 
na ava‘e e ono i muri nei, e te na reira 
nei au na roto i te i‘oa o Iesu Mesia ra, 
amene. ◼

Ua paturu atoa a‘enei tatou, na 
roto i te afa‘iraa i te rima i ni‘a, i te 
mau taea‘e tei piihia i ni‘a i te mau 
ti‘araa apî. Te farii poupou nei tatou 
ia ratou e te hinaaro nei matou ia 
ite mai ratou e, te oaoa nei matou ia 
ohipa i piha‘i iho ia ratou i roto i te 
ohipa a te Fatu.

Ia feruri ana‘e tatou i te mau parau 
poro‘i ta tatou i faaroo a‘enei, e ti‘a 
ia tatou ia faaoti ia rave maa vahi iti 
maitai a‘e i ta tatou i rave na mua 
a‘enei. E ti‘a ia tatou ia faaʻite i te 

Na te peresideni Thomas S. Monson

E au mau taea‘e e au mau tuahine, 
e amuiraa faahiahia mau teie. Ua 
faaamuhia tatou i te pae varua 

na roto i to tatou faarooraa i te mau 
parau faaûru a te mau tane e te mau 
vahine tei paraparau mai ia tatou. E 
mea nehenehe roa te mau himene, 
ua faaineinehia e ua vauvauhia mai te 
mau aʻoraa na roto i te muhumuhu a 
te Varua Maitai, e ua haafatata roa te 
mau pure ia tatou i te ra‘i. Ua faateitei-
hia tatou i roto i te mau tuhaa atoa na 
roto i to tatou amuitahiraa.

Te ti‘aturi nei au e, e rave tatou 
i te taime no te tai‘o i te mau parau 
poro‘i no te amuiraa ia ineine ana‘e 
te reira i ni‘a ia LDS.org i teie mau 
mahana i muri nei, e ia oti te reira i te 
nene‘ihia i roto i te mau ve‘a Ensign 
e Liahona, no te mea, e faufaa rahi 
to reira, ia tai‘ohia e ia tuatapapahia 
e tatou.

Ua ite au e, e amui atoa mai outou 
ia’u no te faa‘ite i to tatou tapa‘o mau-
ruuru rahi i te mau taea‘e e te mau 
tuahine tei vaiihohia i to ratou ti‘araa 
i roto i teie amuiraa. Ua tavini maitai 
ratou, e ua tauturu papû i te ohipa a 
te Fatu. Ua rave hope roa ratou i ta 
ratou ohipa.

Tae atu i te taime e 
farerei faahou ai tatou
E ti‘a i te Varua ta tatou i farii i roto i teie na mahana e piti ia 
parahi mai i piha‘i iho ia tatou a rave ai tatou i ta tatou mau 
ohipa i te mau mahana atoa.

Na Rosemary M. Wixom
Peresideni rahi no te Paraimere

matahiti atoa, te haere nei na ni‘a i te 
e‘a o te ora tahuti no te hoʻi atu i mua 
i To’na ra aro. Na te haapa‘oraa i te 
mau faaueraa e paruru ia tatou, e faa-
ineine ia tatou e e haapuai ia tatou.

Te vai nei te mau tamahine i rotopu 
ia tatou no te faito matahiti Paraimere. 
No rave noa mai nei vetahi o outou i 
te taahiraa matamua i ni‘a i teie eʻa no 
te ora mure ore na roto i te oro‘a no te 
bapetizoraa.

A hi‘o faaati ia outou. E mea ana-
ana to outou ananahi mai ta outou e 
ite ra i te mau vahine tei rave atoa i te 
mau fafauraa, e ua ineine ratou no te 
faa’ite i te eʻa i mua ia outou.

E 8, e 9, 10 e aore râ 11 anei 
matahiti to outou, tei roto anei i te pû 
amuiraa rahi, e aore râ tei te fare e 
aore râ tei roto i te hoê fare pure na 
te ao taatoa nei, a ti‘a mai na i ni‘a ? 
Maeva i te putuputuraa rahi na te mau 
vahine. I teie nei, a ti‘a noa mai i ni‘a ; 
no te mea ua hinaaro matou e ani ia 
outou ia amui mai. E himenemene atu 
vau i te hoê himene a te Paraimere. 
Ia ite mai outou i te himene e himene 
atoa mai. E himene puai râ ia faaroo-
hia mai outou.

Haapii ia’u ia ite te maitai ;
Ia pure i te Metua Here.
Haapii ia’u i te mau mea maitai.
Haapii ia’u i te mau mea maitai.

A ti‘a noa outou, e himene mai i 
teie nei te 12 matahiti e paari atu i te 
irava piti.

Haere mai te tamariirii,
E haapii mai tatou i te ture
Ia hoʻi tatou i mua Ia’na.
Haere noa i mua i mua Ia’na.1

Faahiahia roa. E nehenehe outou 
e parahi. Mauruuru.

Ei vahine no te mau faito matahiti 
atoa, te haere nei tatou i roto i To’na 
maramarama. Te taata tata‘itahi to’na 
tere i ni‘a i te reira eʻa ma te turama-
maitai-hia i te here o te Faaora.

E tomo tatou na te uputa o teie eʻa 
no te ora mure ore na roto i te oro‘a e 
te fafauraa no te bapetizoraa, ei reira e 
farii tatou i te horoʻa o te Varua Maitai. 
Ua ani Elder Robert D. Hales ia tatou, 

E te mau tuahine, ua here matou ia 
outou. I te tereraa vau i Mehiko, 
aita i maoro a‘enei, ua ite rii au 

i te huru no te autuahineraa mai teie 
pô. A feruri i teie hoho‘a : I te faaoti-
raa o te Paraimere i te poʻipoʻi sabati, 
ua haere mai matou, te mau tamarii 
e te mau orometua i rapae mai i te 
piha e ua apiapi roa matou. Matara 
mai nei te uputa o te piha a te Feia 
Apî Tamahine, ite a‘era vau i te feia 
apî tamahine e to ratou feia faatere. 
Ua tauahi matou. I tera iho taime, te 
mau tamarii te tape‘araa i to’u piritoti 
e te mau vahine na piha’iho ia’u, ua 
hinaaro roa vau ia faa’ite i to’u mana‘o.

Aita va’u e parau Paniora, no reira 
e parau Peretane tei tae mai i to’u 

feruriraa. Ua hi‘o vau i to ratou mata 
atoa ma te parau e, « e mau tamarii 
tamahine tatou na to tatou Metua i te 
Ao ra, o tei here ia tatou e te here nei 
tatou Ia’na ». Oioi mai nei ratou i te 
tavevo mai na roto i te reo Paniora. 
Tei roto noa matou i te vahi haereraa 
taata i te faahitiraa i te parau tai‘o a te 
Feia Apî Tamahine ma te parau atoa e, 
« e ti‘a tatou ei ite no te Atua i te mau 
mahana atoa, e i te mau mea atoa, e i 
roto i te mau vahi atoa ».

I teie pô, ua amui mai tatou na 
te ao taatoa nei, ei pĭpĭ Na’na, ma te 
hiaai ia paruru e ia paturu i te basileia 
o te Atua. E mau tamahine tatou na to 
tatou Metua i te Ao ra. E mau vahine 
rave fafauraa tatou, no te mau faito 

Na te haapa‘oraa  
i te mau faaueraa  
e paruru ia tatou,  
e faaineine ia tatou  
e e haapuai ia tatou
E mau vahine rave fafauraa tatou, no te mau faito matahiti 
atoa, te haere nei na ni‘a i te e‘a o te ora tahuti no te hoʻi atu 
i mua i To’na ra aro.

« Ua ite anei [tatou] e ua ite anei ta 
[tatou] mau tamarii e ia bapetizohia 
ana‘e [tatou] e tauihia ïa [tatou] e a 
muri noa’tu ? »

Ua faataa atoa oia e, « ia marama-
rama ana‘e tatou i te fafauraa o to ta-
tou bapetizoraa e te horoʻa o te Varua 
Maitai, na te reira e taui i to tatou 
oraraa, e e haamau i te taatoaraa o to 
tatou here i te basileia o te Atua. Ia tae 
mai te mau faahemaraa i ni‘a i to tatou 
eʻa, mai te mea e faaroo tatou, e faaara 
mai te Varua Maitai ia tatou e ua fafau 
tatou ia haamana‘o noa i te Faaora e ia 
haapa‘o i te mau faaueraa a te Atua ».2

I te mau hepetoma atoa a rave ai 
tatou i te mau tapa‘o no te oro‘a mo‘a, 
e faaapî tatou i ta tatou fafauraa no te 
bapetizoraa. Ua parau Elder David A. 
Bednar : « A ti‘a ai tatou i roto i te pape 
o te bapetizoraa, [te hi‘o nei tatou] i 
te hiero. Ia amu ana‘e tatou i te oro‘a 
mo‘a, [te hi‘o nei tatou] i te hiero. E fa-
fau tatou e haamana‘o tamau noa tatou 
i te Faaora e e haapa‘o i Ta’na mau 
faaueraa ei faaineineraa no te tomo i 
roto i te mau oro‘a mo‘a o te hiero ».3

Na te mau oro‘a o te hiero e arata‘i 
ia tatou i te mau haamaitairaa rahi roa 
a‘e e roaa na roto i te Taraehara a Iesu 
Mesia. E mau oro‘a te reira e titauhia 
no to tatou faateiteiraa i roto i te basi-
leia tiretiera. Mai te mea e, e rohi tatou 
no te haapa‘o i ta tatou mau fafauraa, 
e haamata to tatou mau manaʻo no te 
tuʻati-ore-raa e no te maitai-ore-raa i 
te morohi, e e ora faahou mai te mau 

oro‘a e te mau fafauraa no te hiero. E 
farii-poupou-hia te mau taata atoa ia 
haere na ni‘a i taua e‘a ra e tae atu ai i 
te ora mure ore ra.

Ua faahiahia roa vau i te puai o te 
mau tamahine, te feia apî tamahine  
e te mau vahine ta’u i farerei na te  
ao taatoa nei, ua mau maitai to ratou 
avae i ni‘a i te reira eʻa. Teie te tahi 
hi‘oraa no te mau tamahine e te  

mau vahine rave fafauraa ta’u i farerei.
11 matahiti to Luana i to’u farerei-

raa ia’na i Buenos Aires, i Râparâta. 
No te tahi ati i to’na naʻinaʻiraa, aita 
ta Luana e nehenehe e paraparau. 
Tau matahiti aita ona e paraparau. Ua 
parahi mu noa oia a aparau ai matou. 
To’u hiaai rahi, ia muhumuhu rii noa 
mai to’na vaha i te tahi parau. Ua hi‘o 
noa mai oia ia’u mai te huru ra, aita 
e faufaa te parau no te ite mai i to’na 
aau. I te otiraa te pure, ua ti‘a matou 
no te faaruʻe i tera vahi, toro mai nei 
Luana i te hoho‘a papa‘i. Ua papa‘i oia 
i te hoho‘a no Iesu Mesia i roto i te ô 
no Getesemane. I reira to’u faarooraa 
i to’na iteraa papû ma te puai e te 
papû maitai. Ua rave Luana i te hoê 
fafauraa i te taime no te bapetizoraa ia 
ti‘a ei ite no te Atua « i te mau mahana 
atoa e i te mau mea atoa, e i te mau 
vahi atoa ».4 Ua taa ia’na te Taraehara 
a Iesu Mesia, mai tei faaitehia i ni‘a i 
ta’na hoho‘a papa‘i. Ua taa anei ia’na 
e, na roto i te mana haapuai e te 
mana faati‘a o te Taraehara, e nehe-
nehe to’na ma‘i e ora, e ia paraparau 
faahou ? Mai taua mahana maira, a 
toru matahiti i teie nei, ua maitai noa Oire no Mehiko, Mehiko

mai Luana i roto i ta’na tautooraa ia 
paraparau. Te amui nei oia i to’na mau 
hoa no te Feia Apî Tamahine. Ma te 
haapa‘o maitai i te fafauraa ta’na i rave 
i te taime no te bapetizoraa, te tamau 
noa nei oia i te faa’ite i to’na ite no te 
Faaora.

Pauroa te feia apî na te ao atoa 
nei e umehia nei no te haere i te 
hiero. I Lima, i Peru, ua farerei au i 
te hoê metua tane e ta’na na tama-
hine e toru i mua i te tomoraa hiero. 
Ua ite au i te maramarama i ni‘a i to 
ratou mata. E piti o na tamahine e 
huma, e te parahi ra i toro i te pe-
reoo turaʻi. Te toru o te tamahine, te 
tauturu ra ïa i to’na tuahine, e ua faa-
taa mai oia e, e piti â to’na tuahine i 
te fare. Tei roto atoa raua i te pereoo 
turaʻi. Aita e ti‘a ia raua ia haere mai 
i teie tere 14 hora no te haere i te 
hiero. E mea faufaa rahi te hiero no 

teie metua tane e ta’na na tamahine, 
no reira te maha o ratou i tere mai ai 
i te hiero i tera mahana—e piti no te 
mata‘ita‘i-noa-raa i to raua tuahine ia 
bapetizohia no te feia pohe ia rave i 
te reira oro‘a mo‘a. Mai ia Nephi, « te 
[popou] nei [raua] i te mau faufaa ta 
te Fatu i fafau mai ».5

Te haafaufaa nei te hoê vahine 
otahi, i te mau hepetoma atoa, i te 
oro‘a mo‘a e to te reira atoa parau 
fafau mo‘a « ia vai noa to’na Varua i 
roto [ia’na] ».6 Teie hoaraa tamau, e 
parau fafau ïa e tamărû nei i te mau 
are o to’na vai-otahi-raa. E haapuai te 
reira ia’na no te utuhiraa ia’na i roto i 
te faarahiraa i ta’na mau tareni ma te 
hiaai ia tavini i te Fatu. Ua ite oia i te 
popou rahi i roto i te poihereraa i te 
mau tamarii atoa i roto i to’na oraraa, 
e ia imi oia i te hau maite roa, e ite 
outou ia’na i roto i te hiero.

I te hopea, te hoê vahine 90 mata-
hiti tei ite i ta’na mau tamarii e te mau 
mootua i te paariraa mai e ta’na mau 
hina i te taeraa mai i roto i te ao. Mai 
te rahiraa o tatou, ua ora oia i te mau 
oto, te mau ati rahi e te popou faito 
ore. Ua parau roa mai oia e, ahani e 
nehenehe ta’na e papa‘i faahou i te 
aamu o to’na ora, e mau pene ta’na e 
ore e tuu atu. Atira noa’tu, ma te mata 
ataata, ua parau oia, « e ti‘a noa râ ia 
ora rii mai â vau no te hi‘o e, eaha râ 
te tupu i muri iho ! » Te tamau noa nei 
oia i te tape‘a maite i te mau fafauraa i 
ni‘a i te eʻa.

Ua haapii Nephi :
« Ia tae outou i taua e‘a tĭtĭaifaro ra 

e te pirihao, atira anei ïa? Inaha e parau 
atu vau ia outou na, Aore roa ïa…

« E teie nei, ia haere ti‘a’tu outou i 
mua i te ti‘a-maite-raa i te Mesia, ma 
te tia’i papû roa, e te here i te Atua e 
te taata atoa. E tena na, ia haere ti‘a 
outou i mua ma te oaoa i te ite i te 
parau a te Mesia, ma te tape‘a hoʻi e 
tae noa’tu i te hopea ra, inaha, te na 
ô maira te Mesia, E ora mure ore to 
outou i reira ra ».7

Tei ni‘a tatou tata‘itahi i te reira eʻa. 
I teie pô, ua himene tatou no te haere-
raa i te eʻa no te maramarama. Ei taata 
hoê, e mea puai tatou. Ia amuihia i te 
Atua ra, eita e mau faahou.

Ua parau te Fatu ia Emma Smith, 
« a faateitei mai na i to oe aau e a 
oaoa, e a ati atu i te mau fafau ta oe 
i faaau ra ».8

Te oaoa nei tatou e, na roto i te haa-
pa‘oraa i ta tatou mau fafauraa, e ite to 
tatou aau i te here o to tatou Metua i 
te Ao ra e o te Faaora o Iesu Mesia. Te 
faa’ite papû nei au e, te ora nei Raua. 
I te i‘oa o Iesu Mesia, amene. ◼

TE MAU NOTA

no te Basileia », Liahona, Tenuare 2001, 8, 7.

	 3.	David A. Bednar, « Mau ma te tura i te hoê 
i‘oa e te ti‘araa », Liahona, me 2009, 98.

	 4.	Mosia 18:9.

	 6.	Te Parau Haapiiraa e te Mau Parau  

	 7.	2 Nephi 31:19–20.
	 8.	Te Parau Haapiiraa e te Mau Parau  

Fafau 25:13.

hoi i te mau fafauraa ta tatou i rave, 
noa’tu te huru o to tatou oraraa. E mea 
papû maitai e, ua riro teie amuitahiraa, 
ei autuahineraa hanahana roa a‘e i ni‘a 
i te tino o te fenua nei ! 1

Te riroraa ei mau tuahine, e faaite-
raa te reira e, te vai ra hoê taamuraa 
aueue ore i rotopu ia tatou. Te aupuru 
nei te mau tuahine i te tahi e te tahi, 
te haapa‘o nei i te tahi e te tahi, te 
tamahanahana nei i te tahi e te tahi, 
e tei reira ratou no te tahi e te tahi i te 
taime maitai e te taime fifi. Ua parau te 
Fatu e, « te parau atu nei au ia outou, 
ia tahoê; e mai te mea aita outou e riro 
ei hoê ra e ere hoi outou no’u nei ».2

Te hinaaro nei te enemi ia faaino 
e aore ra, ia haavâ tatou i te tahi e te 
tahi. Te hinaaro nei oia ia faatumu 
tatou i ni‘a iho i to tatou mau taa-ê-raa 
e ia faaau i to tatou huru i to te tahi e 
to te tahi. E mea au paha na outou e 
faaetaeta puai i te tino no te maororaa 
hoê hora i te mau mahana atoa no te 
mea e faatupu te reira i te au maitai i 
roto ia outou, area o vau ra, te feruri 
nei ïa vau e, e ohipa tuaro faahiahia 
roa mai te mea e, e haere au i te mau 
tahua i ni‘a na ni‘a noa i te e‘a eiaha râ 
na roto i te piha ta’uma uira. E vai hoa 
noa â tatou, e ere anei ?

Tatou te mau vahine, e etaeta taa 
ê to tatou i ni‘a ia tatou iho. Ia faaau 
ana‘e tatou i to tatou huru i to te tahi e 
to tahi, e faaau ore tatou ia tatou iho e 
aore ra, ia vetahi ê. I te hoê taime, ua 
parau te tuahine Patricia T. Holland e, 
« te parau tano, eita ta tatou e nehe-
nehe e parau e, e keretetiano tatou 
e a tamau noa ai i te haavâ i te tahi e 
te tahi—e aore ra, ia tatou iho—ma 
te etaeta.3 Te na ô ra râ oia i te parau, 
aore roa hoê mea e hoona ia ere tatou 
i to tatou aau aroha e te autuahineraa. 
Ei hau tatou e ia oaoa hoi i roto i te 
taa-ê-raa hanahana to te tahi e to te 
tahi huru. E ti‘a ia tatou ia ite e, te hina-
aro nei tatou paatoa ia tavini i roto i te 
basileia ma te faaohipa i to tatou mau 
tareni e te mau horo‘a taa ê na roto i ta 
tatou iho raveraa. Ei reira tatou e oaoa 
ai i to tatou autuahineraa e to tatou 
autahiraa, e ia haamata i te tavini.

Te parau tano maori râ, e hinaaro 
mau tatou i te tahi e te tahi. E imi te 
mau vahine i te auhoaraa, te patururaa 

I teie pô te oaoa nei tatou i roto i 
to tatou mau ti‘araa rau e rave rahi ei 
mau vahine i roto i te Ekalesia. Noa’tu 
e, ua rau te mau mea e faataa ê nei ia 
tatou, te ite atoa nei râ tatou e, e mau 
tamahine paatoa tatou na te hoê â 
Metua i te Ao ra tei faariro ia tatou ei 
mau tuahine. Ua hoê tatou i roto i te 
paturaa i te basileia o te Atua e i roto 

Na Bonnie L. Oscarson
Peresideni rahi no te Feia Apî Tamahine

I roto i teie video, ua ite mai tatou e 
va‘u fenua e ua faaroo mai e iva reo 
taaê. A feruri na i te rahiraa reo o 

tei tuuhia no teie irava hopea. E mea 
faahiahia ia ite e mai te hoê autuahi-
neraa na te ao nei, ua ti‘a ia tatou ia 
faateitei i to tatou reo i roto i te iteraa 
papû no te parau mau mure ore e e 
mau tamarii tamahine tatou na te hoê 
Metua here i te Ao ra.

Aue te fana‘o ia tae mai i ô nei i 
teie taime faahiahia e ia paraparau 
atu i te mau vahine atoa o te Ekalesia 
mai te va’u te matahiti e hau atu. Te 
vai nei te puai rahi i roto i to tatou 
amuiraa i teie pô. Ia hi‘o ana‘e au ia 
tatou paatoa tei putuputu mai i roto 
i te Pû Amuiraa nei, e ia feruri ana‘e 
au i te rahiraa tauatini o vetahi ê o 
te mataitai nei i teie haapurororaa i 
roto i te mau vahi ati a‘e te ao nei, 
ua riro te tahoêraa o te mana o to 
tatou iteraa papû e to tatou faaroo ia 
Iesu Mesia ei hoê o te mau amuiraa 
faaroo e te puai rahi o te mau vahine 
i roto i te aamu o te Ekalesia, e penei 
a‘e i roto atoa i te ao nei.

Autuahineraa:  
E hinaaro mau tatou  
i te tahi e te tahi
Ia faaea tatou i te tutonu i ni‘a i to tatou mau taa-ê-raa,  
e imi râ eaha te mau mea e hoê â ta te tahi e te tahi

Sydney, Auteralia

e te autahiraa. Ua rau te mau mea ta 
tatou e apo mai na roto mai i te tahi 
e te tahi, e e mea pinepine tatou i 
te vaiiho i te mau papa‘i ia tapea ia 
tatou ia fana‘o i te mau autaatiraa o te 
nehenehe hoi e riro ei mau haamaitai-
raa rarahi roa i roto i to tatou oraraa. 
Ei hi‘oraa, matou te mau vahine huru 
paari rii, e hinaaro matou i te mau 
mea ta outou te mau tamahine no 
te matahiti paraimere e vai ra no te 
horo‘a. E nehenehe matou e haapii 
rahi mai na roto mai ia outou no ni‘a 
i te ohipa taviniraa e te here mai to te 
Mesia te huru.

Aita i maoro a‘e nei, ua faaroo vau 
i te hoê aamu nehenehe roa no ni‘a i 
te hoê tamahine iti o Sarah te i‘oa, na 
te metua vahine o Sarah e tauturu nei i 
te tahi vahine no roto i ta’na paroisa, o 
Brenda te i‘oa, tei roohia i te hoê ma‘i 
rahi. E mea au roa na Sarah e haere na 
muri iho i to’na mama no te tauturu ia 
Brenda. Na Sarah e manii i te mono‘i 
i ni‘a i te rima o Brenda ei reira e tau-
rami ai i to’na mau rimarima e to’na na 
rima no te mea e mea pinepine oia i 
te mamae. E ua haapii o Sarah ia amo 
i te rima o Brenda na ni‘a a‘e i to’na 
upoo no te faaha’uti‘uti i to’na mau 
uaua. Na Sarah e pahere i te rouru o 
Brenda e e tau‘aparau ia’na a rave ai 
to’na mama i te tahi atu mau ohipa. 
Ua haapii mai Sarah i te faufaa e i te 
oaoa o te taviniraa i te tahi atu taata, 
e ua ite atoa oia e, e nehenehe atoa te 
hoê tamariirii e faatupu i te taa-ê-raa 
rahi i roto i te oraraa o te hoê taata.

E mea au roa na’u te hi‘oraa i 
roto i te pene matamua a Luka o te 
faaite nei i te auraa maitai i rotopu ia 
Maria, te metua vahine o Iesu, e to’na 
tuahine fetii o Elisabeta. E tamahine 
apî o Maria i te taime a faaitehia mai 
ai ia’na ta’na misioni faahiahia ia riro 
ei metua vahine no te Tamaiti a te 
Atua. I te haamataraa, ua riro paha teie 
ohipa ei hopoi‘a teimaha ia amo oia 
ana‘e ra. Na te Fatu Iho i horo‘a mai 
ia Maria i te hoê taata no te tauturu 
ia’na i te amoraa i ta’na hopoi‘a. Na 
roto i te poro‘i a te melahi Gaberiela, 
ua horo‘ahia mai ia Maria te i‘oa o te 
hoê vahine papû e te maitai o ta’na 
e nehenehe e ani i te tauturu—to’na 
tuahine fetii o Elisabeta.

Teie tamahine apî e to’na tuahine 
fetii tei « ruhiruhia roa »,4 e taamuraa 
hoê to raua i te mea e, ua hapû raua 
toopiti na roto i te semeio, e te feruri 
nei au e, ua riro ïa na ava‘e e toru to 
raua parahi-amui-raa ei na ava‘e faufaa 
roa no raua, i te mea e, ua ti‘a ia raua 
ia paraparau amui, ia faaite i te here 
te tahi i te tahi, e ia tauturu te tahi e 
te tahi i roto i to raua nau piiraa taa ê 
roa. Aue te nehenehe to raua hi‘oraa 
no ni‘a i te mau vahine no te u‘i taa ê 
i te tautururaa te tahi i te tahi.

Tatou tei paaririi a‘e, e nehenehe ta 
tatou e faatupu i te hoê huru faahiahia 
roa i ni‘a i te mau u‘i apî a‘e. I te tau 
e tamariirii noa â to’u metua vahine, 
e ere to’na na metua i te mea itoito i 
roto i te Ekalesia. Tae roa mai i te pae 
o to’na matahiti, ua titauhia ia’na ia 

haere i te pureraa na raro noa o’na 
ana‘e e ia parahi i roto i ta’na mau 
pureraa—Paraimere, Hapiiraa Sabati e 
te pureraa oro‘a—i te mau hora taa ê.

Aita i maoro a‘e nei ua ani au i 
to’u metua vahine eaha te tumu i 
na reira ai oia pauroa te hepetoma 
ma te tauturu-ore-hia e aore ra, ma 
te faaitoito-ore-hia e to te utuafare. 
Teie ta’na pahonoraa, « ua here to’u 
orometua haapii ia’u ». Ua aupuru teie 
mau orometua ia’na e ua haapii ia’na 
i te evanelia. Ua haapii ratou ia’na e, e 
Metua i te Ao ra to’na tei here ia’na, e 
na to ratou mana‘o ia’na, i faaitoito noa 
ia’na ia haere noa pauroa te hepetoma. 
Ua parau mai to’u metua vahine ia’u e, 
« o te hoê ïa o te mau faaûruraa faufaa 
roa a‘e i roto i to’u oraraa tamarii ». 
Te ti‘aturi nei au e, e nehenehe ta’u 
e haamauruuru i teie mau tuahine 
faahiahia i te hoê mahana ! Aita ta te 
faito matahiti e parau i roto i te ohipa 
taviniraa mai ta te Mesia te huru.

Tau hepetoma i ma‘iri a‘e nei, ua 
farerei au i te hoê peresideni feia apî 
tamahine i Kalifonia tei parau mai ia’u 
e, aita i maoro a‘e nei, ua piihia to’na 
metua vahine, 81 matahiti, ei tuahine 
haapa‘o i te mau tarona i roto i te feia 
apî tamahine. Ua maere roa vau, no 
reira ua taniuniu vau i to’na metua va-
hine. I te taime a titau ai te episekopo 
o te tuahine Val Baker ia farerei ia’na, 
ua feruri oia e, e piihia oia ei haapa‘o 
piha vairaa buka e aore ra, ei taata 
papa‘i aamu no te paroisa. I te aniraa 
te episekopo ia’na ia tavini ei tuahine 
haapa‘o i te mau tarona i roto i te feia 
apî tamahine, na ô atura oia e, « ua 
papû ia oe ? »

Ua pahono maira to’na episekopo 
ma te tura, « e te tuahine Baker, eiaha 
ia hape te mana‘o, no ô mai i te Fatu 
ra teie piiraa ».

Ua parau maira oia e, aita ta’na e 
pahonoraa ê atu maori râ, « Oia mau ïa ».

Te faahiahia nei au i te faaururaa tei 
roaa i teie episekopo, oia hoi, ua rau 
te mau mea ta teie na tarona e maha 
i roto i ta’na paroisa e haapii mai na 
roto mai i te paari, te iteraa e te hi‘oraa 
roa o teie tuahine paari. E ua ite anei 
outou e, o vai ta te tuahine Baker e ani 
ia hinaaro ana‘e oia i te tauturu no te 
hamani i ta’na tahua itenati Facebook ?

Te feruri nei au i te tauturu rahi 
a te mau tuahine i roto i te Sotaiete 
Tauturu i te fariiraa i te mau tamahine 
apî no mahuti noa mai nei na roto 
mai i te feia apî tamahine. Pinepine 
to tatou mau tamahine apî i te feruri 
e, aita to ratou e ti‘araa e aore ra, 
aita hoê mea e tuati ia ratou i te mau 
tuahine i roto i te Sotaiete Tauturu. 
Hou a tae‘ahia ai to ratou matahiti i te 
18, e mea ti‘a i te feia faatere no te feia 
apî tamahine e te mau metua vahine 
ia faaite papû no te mau haamaitairaa 
rahi o te Sotaiete Tauturu. E mea ti‘a ia 
ratou ia ite i te oaoa no te riroraa ei tu-
haa no taua faanahoraa hanahana ra. 
Ia haamata ana‘e te feia apî tamahine 
i te haere i roto i te Sotaiete Tauturu, 
te ohipa ta ratou e hinaaro rahi, o te 
hoê ïa hoa no te parahi i piha‘iho, hoê 
rima tauahi i ni‘a i to ratou tapono, e 
hoê rave‘a no te haapii e no te tavini. 
E faatoro ana‘e tatou i te rima no te 
tauturu te tahi i te tahi i roto i te mau 
tauiraa e i te mau taime faufaa o to 
tatou oraraa.

Mauruuru i te mau vahine no te 
Ekalesia o te rave nei no te faatoro 
i te rima ma te hi‘o ore i te taa-ê-raa 
te matahiti e te hiroa tumu, no te 
haamaitai e no te tavini ia vetahi ê.Te 
tavini nei te feia apî tamahine i te mau 
tamarii paraimere e i te ruhiruhia. Te 
horo‘a nei te mau tuahine otahi no 
te mau huru matahiti atoa e rave rahi 
hora no te aupuru i te mau hinaaro o 
te mau taata e haati nei ia ratou. Te ite 
nei matou e rave rahi tauatini feia apî 
tamahine o te horo‘a nei hau atu i te 
18 ava‘e o to ratou oraraa no te faaite 
i te evanelia i to te ao nei. Ua riro teie 
mau mea taatoa ei faaiteraa e, mai ta 
tatou himene herehia e parau nei e,  
« e mau tuahine tatou no ziona ».5

Mai te mea e te vai ra te mau 
paruru, no te mea ïa e, na tatou iho te 
reira i hamani. Ia faaea tatou i te tutonu 
i ni‘a i to tatou mau taa-ê-raa, e imi râ 
eaha te mau mea e hoê â ta te tahi e te 
tahi ; i reira tatou e haamata ai i te ite 
i to tatou puai rahi a‘e e, i te faatupu 
i te maitai rahi a‘e i roto i teie oraraa. 
I te hoê taime ua parau te tuahine 
Marjorie P. Hinckley e, « e hinaaro 
mau tatou i te tahi e te tahi. O matou 
tei paari, e hinaaro matou ia outou te 

feia apî. E te ti‘aturi nei matou e, outou 
te feia apî, e hinaaro outou i te tahi o 
matou te feia paari. E hinaaro te vahine 
i te vahine, te huru tera o te oraraa so-
tiare. E hinaaro tatou i te auhoaraa ho-
honu e te oaoa e te parau-ti‘a te tahi e 
te tahi ».6 Ua tano te tuahine Hinckley; 
e hinaaro mau tatou i te tahi e te tahi!

E te mau tuahine, aita e pŭpŭ 
vahine ê atu i roto i te ao nei e nehe-
nehe e farii i te mau haamaitairaa 
rarahi mai ia tatou nei te mau vahine 
no te mau mahana hopea nei. E melo 
tatou no te Ekalesia a te Fatu, e noa’tu 
te huru o to tatou oraraa, e nehenehe 
ta tatou paatoa e fana‘o i te mau 
haamaitairaa o te mana autahu‘araa na 
roto i te haapa‘oraa i te mau fafauraa 
ta tatou i rave i roto i te bapetizoraa e 
i roto i te hiero. E mau peropheta ora 
to tatou no te arata‘i e no te haapii ia 
tatou, e te oaoa nei tatou i te horo‘a 
rahi o te Varua Maitai, o te tavini nei 
ei tamahanahana e ei arata‘i i roto i 
to tatou oraraa. Ua haamaitaihia tatou 
ia rave amui i te ohipa i piha‘i iho i te 
mau taea‘e parau-ti‘a no te haapuai i 
te mau fare e te mau utuafare. E nehe-
nehe ta tatou e farii i te puai e te mana 
o te mau oro‘a hiero e te vai atu râ.

Hau atu i te fana‘oraa i teie mau 
haamaitairaa nehenehe, e tuahine to 
tatou tata‘itahi—i roto i te evanelia a 
Iesu Mesia. Ua haamaitaihia tatou i te 
maitai o te huru marû e te aroha, na 
roto hoi i te reira e ti‘a ai ia tatou ia 

horo‘a i te here e te taviniraa a te Mesia 
i te mau taata e haati nei ia tatou. Mai 
te mea e, e hi‘o atu tatou i ô mai i to ta-
tou mau taa-ê-raa i roto i te matahiti, te 
hiroa tumu, e te huru o te oraraa no te 
haapa‘o e no te tavini i te tahi e te tahi, 
e faaîhia tatou i te here mau o te Mesia 
e i te faaûruraa o te arata‘i ia tatou ia ite 
e, eaha te taime e o vai te taata e tavini.

Te faatae atu nei au ia outou i te 
hoê titauraa manihini tei horo‘ahia’tu 
na i te hoê taime na mua a‘e nei, na 
te hoê peresideni rahi no te Sotaiete 
Tauturu tei parau e, « te titau manihini 
atu nei au ia outou eiaha ia rahi noa’tu 
te here i te tahi e te tahi, ia maitai a‘e 
râ te here i te tahi e te tahi ».7 Te ti‘aturi 
nei au e, e ite tatou e, e hinaaro mau 
tatou i te tahi e te tahi, e e ti‘a anei ia 
tatou paatoa ia here maitai a‘e te tahi 
e te tahi, ta’u ïa pure, na roto i te i‘oa 
o Iesu Mesia ra, amene. ◼

atura Iesu ia’na i te tahi o na ture hoê 
ahuru ta tatou paatoa i mâtau.

Pahono ihora teie taata apî e, « ua 
hope te reira i te haapa‘ohia e au, mai 
to’u apîraa mai â ; e eaha iho â tei toe 
ia’u ? »

Ua parau atura Iesu, « ia hinaaro oe 
e ia maitai roa, a tii a hoo i ta oe atoa 
ra, a hopoi atu ai na te taata rii, e e 
tao‘a ta oe i te ao i reira a haere mai ai 
a pee mai ia’u ».4

Ua pii Iesu ia’na ia faariro mai ia’na 
ei tuhaa no Ta’na ohipa—te ohipa a te 
hoê pĭpĭ. Te reira atoa ta tatou ohipa. 
Titauhia ia tatou ia « haapae… i te 
mau mea no [teie] nei ao… a ati atu i 
te mau fafau ta [tatou] i faaau ra » 5 e ia 
haere mai i te Mesia ma te pee Ia’na. 
Tera mau ta te pĭpĭ e rave !

I teie nei, te mau tuahine, eiaha 
na tatou e haape‘ape‘a i te mea ua 
parau te Faaora i te taata tao‘a rahi ra 
ia maitai roa. Te taʻo « perfect » [maitai 
roa] i roto i teie aamu, no roto mai 
ïa i te parau heleni e to’na auraa, oia 
hoʻi, « oti ». A tamata itoito ai tatou i te 
haere i mua i ni‘a i teie eʻa no te fafau-
raa, e oti ai tatou e e maitai ai tatou i 
roto i teie oraraa.

Mai te taata tao‘a rahi i te tau o 
Iesu, i te tahi taime, e tae mai te faahe-
maraa ia faaruʻe e aore râ ia hoʻi i muri 
no te mana‘o paha eita e nehenehe 
ta tatou ia rave i te reira, tatou ana‘e 
iho. E ua tano tatou ! Eita ta tatou e 
nehenehe e rave i te mau mea rahi e 
anihia ra ma te tauturu ore. E tae mai 
te tauturu na roto i te Taraehara a Iesu 
Mesia, te arata‘iraa a te Varua Maitai  
e i to te tahi mau rima tauturu.

Aita i maoro a‘enei, ua faa‘ite mai te 
hoê tuahine otahi, e tuahine haapa‘o 
maitai, e na roto i te Taraehara, ua 
itehia ia’na te puai no te faa‘ohipa i 
to’na iho na rima tauturu e te aau tae 
no te atuatu i na tamarii e maha a 
ta’na tuahine tei faaruʻe mai na roto i 
te maʻi mariri aitaata. Ua faahaamana‘o 
te reira ia’u i te mea ta Elder Neal A. 
Maxwell i parau : « Te mau mea ohie 
atoa e ti‘a i te Ekalesia ia rave, ua 
oti i te ravehia. Mai teie taime atu, e 
ohipa rêhiti tei mua, e riro te feia pee 
i te tamatahia na roto i te rave‘a huru 
rau ».6 Ua tonohia mai outou i te fenua 
nei i teie tau tuuraa no to outou hiro‘a 

titauhia ia tatou ia ite e ia rave no te 
« ora Ia’na ra i te hoê mahana » ? 3 E 
nehenehe tatou e haapii mai na roto 
mai i te aamu o te taata tao‘a rahi a ani 
ai oia ia Iesu eaha te ti‘a ia’na ia rave e 
noaa’i te ora mure ore.

Ua pahono a‘era Iesu ia’na, « Te 
hinaaro na oe ia noaa te reira ora, a 
haapa‘o i te mau ture ra ».

Ua ani a‘era teie taata apî Ia’na te 
hea ture te haapa‘o. Ua faahaamanaʻo 

Na Linda K. Burton
Peresideni rahi no te Sotaiete Tauturu

E au mau tuahine, auê to matou here 
ia outou ! I te mata‘ita‘iraa tatou i te 
video, ua ite anei outou i to outou 

iho rima toro no te tauturu i te hoê i 
ni‘a i te eʻa no te fafauraa ? Te haama-
na‘o ra vau i te hoê tamahine no te 
Paraimere, to’na i‘oa o Brynn, hoê noa 
to’na rima, area ra, e faaohipa oia i tera 
rima no te toro atu e no te haamaitai i 
to’na utuafare e to’na mau hoa—te feia 
mo‘a e te feia atoa no te tahi atu faaroo. 
Auê ia to’na nehenehe, e ere anei ? 
Outou atoa hoʻi ! E te mau tuahine, e 
ti‘a ia tatou ia pûpû i te mau rima no te 
tauturu e te mau aau no te haapeepee i 
te ohipa faahiahia a te Metua i te Ao ra.

Mai te mau tuahine haapa‘o maitai 
i roto i te mau papa‘iraa mo‘a, mai ia 
Eva, Sara, Maria, e te vai atura, tei ite i 
to ratou hiro‘a e ta ratou fâ, ua ite atoa 
Brynn e, e tamahine oia na te Atua.1 
E ti‘a atoa ia tatou ia ite i to tatou iho 
ai‘a hanahana ei mau tamahine here-
hia na te Atua e te ohipa faufaa rahi 
Ta’na no tatou.

Ua haapii te Faaora, « o tei hinaaro 
maite i te haapa‘o i to’na ra hinaaro, 
e ite ïa i ta’u e haapii nei ».2 Eaha te 

Titauhia : Te rima e te 
aau no te haapeepee  
i te ohipa
E ti‘a ia tatou ia pûpû i te rima no te tauturu e te mau aau  
no te haapeepee i te ohipa faahiahia a te Metua i te Ao ra.

e te mea i faaineinehia outou ia rave ! 
Noa’tu â ta Satane tamataraa ia faatae i 
roto ia tatou te feruriraa o vai tatou, to 
tatou hiro‘a mau, oia hoʻi, e pĭpĭ tatou 
na Iesu Mesia !

E pĭpĭ mau Moromona, e ua ora 
oia i te tau « ua etaeta to ratou aau e 
hope roaʻe… E aore roa e parau ino 
i ô te tamarii a Lehi e au i taua parau 
ino ra ».7 Eaha to outou mana‘o ahani 
ua ora outou i tera ra tau ? E teie râ 
ta Moromona i faahiti ma te taia ore : 
« Inaha, e pĭpĭ au na Iesu Mesia, o te 
Tamaiti na te Atua ».8

E taata au anei na outou o 
Moromona ? Ua ite oia o vai ona e 
eaha ta’na misioni e aita oia i hahi ê i 
mua i te enemi e faaati ra ia’na. Inaha, 
ua faariro oia i ta’na piiraa mai te hoê 
horo‘a. 9 

A feruri na i teie haamaitairaa ia 
piihia no te horo‘a i ta tatou horo‘a 
ti‘araa pĭpĭ i te mau mahana atoa i te 
Fatu, e ma te faahiti na roto i te parau 
e te ohipa, « inaha, e pĭpĭ au na Iesu 
Mesia ! »

E mea au na’u te aamu a te peresi-
deni Boyd K. Packer tei faati‘a mai no 
te hoê tuahine iti tei faaoohia no to’na 
peeraa i te aʻo a te peropheta ia haa-
putu i te maa. Ua parau te taata faaoo 
e, ia tae noa’tu te tau ati, e ani to’na 
feia faatere ia’na i te maa no te horo‘a 
na vetahi ê. Ohie roa e papû atoa hoʻi 
ta’na pahonoraa ei pĭpĭ mau, « tiʻarâ, e 
ohipa a‘e ïa ta’u e hopoi atu ».10

Ua here au i te mau vahine o te 
Ekalesia, te mea apî e te mea paari. 
Ua ite mata vau i to outou puai. Ua ite 
mata vau i to outou faaroo. E ohipa ta 
outou no te horo‘a e ua hinaaro outou 
i te horo‘a i te reira. Aita e tuôraa e 
aita e faatianiraa, ma te faataeraa te 
maitai i ni‘a i te Atua, ta tatou e haa-
mori nei, eiaha râ i ni‘a ia outou, ma 
te feruri ore i te mea ta outou e farii 
mai 11 Tera ta te mau pĭpĭ e rave !

Aita i maoro a‘enei, ua farerei au i 
te hoê tamahine i te fenua Philipino, 
ua faaea to’na utuafare i te haere i te 
mau ohiparaa a te Ekalesia i te 7raa 
noa o to’na matahiti, e haere avae o 
ona ana‘e na ni‘a i hoê puromu riʻariʻa 
i te pureraa, pauroa te hepetoma. Ua 
faati‘a mai oia nahea oia, i te 14raa o 

to’na matahiti, i te faaotiraa ia haapa‘o 
noa i ta’na mau fafauraa, ia ti‘a ia’na 
ia vai ti‘amâ noa no te atuatu atu i 
to’na iho utuafare i muri a‘e i roto i te 
hoê fare « tei haamaitaihia e te puai 
no te mana o te autahu‘araa ».12 Te 
rave‘a papû a‘e no te haapuai i te hoê 
utuafare, to teie nei e to ananahi, o te 
haapa‘oraa ïa i te mau fafauraa, te mau 
parau fafau ta tatou i rave i mua i te 
tahi e te tahi e i mua i te Atua.

Tera ta te mau pĭpĭ e rave !
Ua haere mai te hoê tuahine 

Tapone haapa‘o maitai, e ta’na tane i 
ta tatou misioni i Korea. Aita oia i ite 
i te reo Korea e mea iti roa ta’na reo 
Peretane, teie râ, e aau tae to’na no te 
faa‘ohipa i ta’na mau horo‘a taa ê e e 
rima tauturu to’na no te rave i te ohipa 
a te Fatu. Tera mau ta te pĭpĭ e rave ! 
Ua haapii oia i ta tatou mau misio-
nare nahea i te tufene i te papie no te 
hamani i te tahi hoho‘a « origami »—e 
vaha te nehenehe e hamama e e tapiri. 
Ua faa‘ohipa a‘era oia i ta’na parau rii 
Peretane no te haapii i te mau misio-
nare ia « hamama i to ratou vaha » no 
te faa‘ite i te evanelia—e haapiiraa e 
ore roa ratou e haamoʻe, aita atoa vau.

E feruri na tatou, hoê minuti, outou 
e o vau te ti‘a amui nei e na milioni 
tuahine e te mau taea‘e i roto i Ta’na 
Ekalesia, te haere ra i mua ma te itoito 
puai, no te rave i te mea ta te mau pĭpĭ 
e rave—ma te taviniraa e te hereraa i 
te Faaora. Eaha te auraa no outou te 
riroraa ei pĭpĭ na Iesu Mesia ?

Te oomo nei e hanere tauasini pĭpĭ 
pipiri ore na Iesu Mesia i te piriaro 

Gilbert, Arizona, USA



124 L i a h o n a

Rima Tauturu Momoni no te haere e 
faafanaʻo i te tauturu pae tino, e rave‘a 
hoʻi te reira. Te vai ra râ te tahi atu 
â mau rave‘a no te tavini ei pĭpĭ o te 
pûpû ia’na iho. A feruri na tatou eaha 
râ te tahi o te mau tapa‘o pae varua 
« titauhia te tauturu » e au i te ohipa no 
te faaoraraa :

•	Titauhia te tauturu : te mau metua ia 
haapii i ta ratou mau tamarii i roto i 
te maramarama e te parau mau

•	Titauhia te tauturu : te tamahine e 
te tamaiti, te tuahine e te taea‘e, e te 
metua fetii vahine e tane, e te taea‘e 
fetii, te mau metua paari e te mau 
hoa mau ia tavini ei tino arata‘i e no 
te pûpû atu i te mau rima tauturu i 
te roaraa o te eʻa no te fafauraa

•	Titauhia te tauturu : te feia e faaroo 
nei i te muhumuhu a te Varua 
Maitai e i rave mai tei fariihia e te 
mana‘o

•	Titauhia te tauturu : te feia e ora nei 
i te evanelia i te mau mahana atoa 
ma te rave‘a ha‘iha‘i e te ohie

•	Titauhia te tauturu : te taata rave i 
te aamu utuafare e te ohipa hiero 
no te faatuʻati i te mau utuafare e a 
muri noa’tu

•	Titauhia te tauturu : te mau misio-
nare e te mau melo no te haaparare 
i te « parau maitai »—te evanelia a 
Iesu Mesia

•	Titauhia te tauturu : te mau taata 
faaora no te ite mai ia ratou tei 
moʻe i to ratou puromu

•	Titauhia te tauturu : te feia haapa‘o 
fafauraa no te ti‘a ma te aueue ore i 
roto i te parau mau e te parau-ti‘a

•	Titauhia te tauturu : te mau pĭpĭ 
mau na te Fatu ra o Iesu Mesia

rave rahi matahiti i ma’iri, ua pii 
hua Elder Elder M. Russell Ballard i 
te mau tuahine o te Ekalesia i te na 
ôraa’tu e :

« Mai teie taime e tae atu i te 
mahana e hoʻi faahou mai ai te Fatu, 
te hinaaro nei Oia i te mau vahine i 
roto i te mau utuafare atoa, i roto i 
te mau paroisa atoa, i roto i te mau 
huiraatira atoa, i roto i te mau nunaa 
atoa, o te haere i mua ma te parau-ti‘a 
e o te reo atu na roto i ta ratou mau 
parau e ta ratou mau ohipa, ‘Teie au, 
a tono ia’u’.

« Ta’u uiraa teie ïa, ‘o outou atoa 
anei te vahine e ti‘a’tu i reira ?’ » 13

Te ti’aturi nei au e, e pahono tatou 

tata‘itahi ma te « E » papû ! E faaoti au 
na roto i teie himene a te Paraimere :

E mau [tamahine] no te fafauraa 
matou e te hoê horo‘a.

E haapii atu matou i te evanelia  
na roto i to matou huru oraraa.

Na roto i te parau e te ohipa, e faa‘ite 
atu matou e :

Te ti‘aturi nei e te tavini nei matou  
ia Iesu Mesia.14

Ei pĭpĭ mau, ia pûpû atu tatou i 
to tatou aau tae e to tatou na rima 
tauturu no te haapeepee i Ta’na ohipa. 
Aita e fifi mai te peu e, mai ia Brynn, 
hoê ana‘e to tatou rima. Aita e fifi mai 
te peu aita tatou i maitai roa e i oti 
roa. E pĭpĭ itoito tatou, o te toro nei 
i te rima e o te tauturu nei ia vetahi 
ê i te roaraa o te tere. E taea‘ahia to 
tatou autuahineraa i ni‘a i te mau uʻi 
e tae noa’tu i te mau tuahine haapa‘o 
maitai tei na mua mai ia tatou. Tatou 
te mau tuahine, ma te tahoê i te mau 
peropheta ora, te mau ite e te mau 
heheu parau e mau nei i te mau taviri 
o te autahu‘araa tei faaho‘i-faahou-
hia mai, e ti‘a ia tatou ia haere hoê, ei 
pĭpĭ, ei tavini, ma te aau tae e te rima 
ineine no te haapeepee i te ohipa no 
te faaoraraa. A rave ai tatou i te reira, e 
riro mai tatou mai te Faaora ra te huru. 
Te faaite papû nei au i te reira i te i‘oa 
o Iesu Mesia, amene. ◼

TE MAU NOTA
	 1. Hi‘o « Brynn », lds.​org/​media​-library/​video/​

2011–01–007​-brynn.
	 2. Ioane 7:17.
	 3. « E Tamarii Au na te Atua ra », Te mau 

himene, n° 185 aore ra Chants pour les 
enfants, 2–3.

	 4. Hi‘o Mataio 19:16–22.
	 5. Te Parau Haapiiraa e te Mau Parau Fafau 

25:10, 13.
	 6. Neal A. Maxwell, « The Old Testament : 

Relevancy within Antiquity » (aʻoraa tei ho-
ro‘ahia i roto i te pureraa na te faanahoraa 
haapiiraa a te Ekalesia, 16 no atopa 1979), 
4; si.​lds.​org.

	 7. Moromona 4:11–12.
	 8. 3 Nephi 5:13.
	 9. Hi‘o Moroni 7:2.
	10. I roto Boyd K. Packer, « The Circle of 

Sisters », Ensign, Novema 1980, 111.
	11. Hi‘o 2 Nephi 26:29–30.
	12. « Ces mots d’amour », Chants pour les 

enfants, 102–3.
	13. M. Russell Ballard, « Women of 

Righteousness », Liahona, Titema 2002, 39.
	14. « Holding Hands around the World »,  

Liahona, Atopa 2003, F12–13.

ho‘i mai te tahi mau mana‘o i te mau 
taime atoa a faaroo ai outou i te mau 
pure haamaitairaa i te oro‘a mo‘a.

Aita e piti o tatou e hoê â mau 
haamana‘oraa no te mahana a rave ai 
tatou i taua fafauraa mo‘a ra o te bape-
tizoraa e a farii ai tatou i te horo‘a o te 
Varua Maitai. Ua ite râ tatou tata’itahi 
i ta te Atua fariiraa. E ua tupu te hiaai 
i roto ia tatou ia faaore i te hapa e ia 
faaorehia mai ta tatou hapa, e ua tupu 
atoa te hinaaro puai ia rave i te maitai.

Te tumu rahi roa o te faito hohonu 
no te ôraa teie mau mana‘o i roto i 
to tatou aau, tei te huru ïa o to tatou 
faaineine-raa-hia e te mau taata maitai 
roa. Te ti‘aturi nei au e, o outou aita 
i maoro a‘e nei i te ôraa mai i roto i 
te basileia, ua haamaitaihia outou i te 
parahiraa i piha‘iho i to outou metua 
vahine. Mai te mea e, te reira ihoa, ia 
faatae atu outou i te hoê ata haamau-
ruuru ia’na i teie nei. E nehenehe ta’u 
e haamana‘o i te oaoa e te mauruuru a 
parahi ai au i muri i to’u metua vahine 
a tere ai matou i te fare i muri a‘e i 
to’u bapetizoraahia i Philadelphia, 
Pennsylvania.

To’u metua vahine o te hoê ia o tei 
faaineine maite ia’u no te rave i taua 
fafauraa e te tahi atu mau fafauraa 
atoa i muri mai. Ua haapa‘o maitai oia 
i teie hopoi‘a no ô mai i te Fatu ra :

« E teie faahou â, mai te mea e 
tamarii ta te mau metua i Ziona, e aore 
ra, i roto i te hoê o to’na ra mau titi i 
haamauhia ra, o te ore hoi e haapii atu 
ia ratou ra ia ite papû roa i te parau no 

mo‘a i te Atua. E paraparau atu vau ia 
outou i te popou no te rave e no te 
haapa‘o i teie mau fafauraa e ia tau-
turu ia vetahi ê ia haapa‘o i te reira.

E rave rahi o outou aita i maoro a‘e 
nei i te bapetizoraahia, e te fariiraa i 
te horo‘a o te Varua Maitai na roto i te 
tuuraa rima. No outou e haamana‘oraa 
papû ïa. Vetahi tei bapetizohia e mea 
maoro i teie nei, te haamana‘oraa no 
to outou huru no teie ite no te fafau-
raa e mea mohimohi rii ia, tera râ, e 

Na te peresideni Henry B. Eyring
Tauturu matamua i roto i te Peresideniraa Matamua

Ua haapiihia tatou i teie pô na 
roto i te mana o te varua. Te 
pure nei au ia ô te mau parau 

i vauvauhia’tu e teie maua tuahine 
faatere rahi i roto i te păpă o to outou 
aau mai tei to’u nei.

E putuputuraa faahiahia mau teie. 
Ua titau-manihini-hia te mau vahine 
atoa o te Ekalesia mai te va’u matahiti 
e hau atu, ia amui mai ia tatou i teie 
pô. E rave rahi o tatou tei pure ia ti‘a i 
te Varua Maitai ia parahi mai i rotopu 
ia tatou. Ua horo‘ahia mai te reira haa-
maitairaa ia tatou, inaha, i faaroo iho 
nei tatou i teie mau tuahine i te para-
parauraa mai e i te mau himene maitai 
roa. Te pure nei au ia parahi tamau 
noa mai te Varua i rotopu ia tatou, a 
vauvau atu ai au i te tahi mau parau 
faaitoitoraa e te iteraa papû, taa ê atu i 
te mau mea tei parau-a‘ena-hia—e te 
faaite-papû-raa mau e te mau mea ta 
matou i parau o te mea ia ta te Fatu e 
hinaaro ia faaroo tatou.

E paraparau atu vau i teie pô i te 
parau no te e‘a—o tei faaitehia ma te 
huru nehenehe i teie mahana—o tei 
titauhia ia tatou ia ratere no te ho‘i atu 
i piha’iho i to tatou Metua i te Ao ra. 
Ua tapa‘ohia teie e‘a e te mau fafauraa 

Mau tamahine  
i roto i te fafauraa
Te e‘a… tei titauhia ia tatou ia haere i roto i to tatou tere no  
te ho‘i atu i piha’i iho i to tatou Metua i te Ao ra […] na te 
mau fafauraa i te Atua e faatoro nei i te reira.

Raymond, Alberta, Canada

te tatarahapa, te faaroo i te Mesia te 
Tamaiti no te Atua Ora, e no te bapeti-
zoraa e te horo‘a no te Varua Maitai na 
roto i te tuuraa rima, ia tae i te vau o 
te matahiti ra, tei ni‘a iho ïa te hara i te 
upoo o te mau metua.

« E e riro teie ei ture no to Ziona ra, 
e aore ra, i roto i to’na mau titi o tei 
haamauhia ra.

« E e bapetizohia to ratou ra mau 
tamarii no te haamatararaa i to ratou 
ra mau hara ia na‘ehia te vau o te 
matahiti, e e farii hoi i te [Varua Maitai] 
ra ».1

Ua rave to’u metua vahine i ta’na 
tuhaa. Ua faaineine oia i ta’na mau 
tamarii mai te mau parau a Alama ra, 
mai tei papa‘ihia i roto i te Buka a 
Moromona :

« E ua parau atura oia ia ratou e, 
inaha, tei ô nei te pape o Moromona : 
ua parauhia hoi te pape ra i te reira 
i‘oa. E teie nei, no te mea ua hina-
aro outou ia ô i te aua o te Atua, e 
ia parauhia i to’na ra mau taata, e ua 
hinaaro outou ia tauturu te tahi i te 
tahi i te hopoi i ta outou mau hopoi‘a, 
ia mâmâ te reira ;

« Oia ïa; ua au ia outou ia oto, a  
oto ai te feia oto ra; oia ïa, e ia haama-
hanahana ia ratou i tei au ia haama-
hanahanahia ra, e ia ti‘a ei ite o te 
Atua i te mau mahana atoa, e i te mau 
mea atoa, e i roto i te mau vahi atoa ta 
outou e parahi ra, e ia tae noa’tu i te 

poheraa, ia faaorahia outou e te Atua, 
e ia amuihia i roto i to te ti‘a-faahou-
raa matamua, ia noaa te ora mure ore 
ia outou—

« E teie nei, te parau atu nei au ia 
outou e, mai te mea i hinaarohia teie 
e to outou aau, eaha te mea e ore 
e au ai ia outou ia bapetizohia i te 
i‘oa o te Fatu ei faaite i mua ia’na e, i 
faaau outou i te hoê faufaa ia’na ra, ia 
haamori atu outou ia’na, e ia haapa‘o i 
ta’na ra mau faaue, ia rahi atu ta’na ni-
niiraa mai i to’na Varua i ni‘a ia outou?

« E teie nei, ia faaroo a‘era te feia 
i teie nei mau parau, ua papa’i ihora 
ratou i to ratou rima i te oaoa, e ua 
ti‘aoro maira ratou, o te hinaaro teie 
o to matou aau ».2

Aita paha outou i papa‘i i to outou 
rima i te taime matamua a faaroo ai 
outou i taua titauraa manihini ra no te 
fafauraa na roto i te bapetizoraa, tera 
râ, e mea papû e, ua itea ia outou te 
here o te Faaora e te hoê hinaaro rahi 
ia aupuru ia vetahi ê No’na. E nehe-
nehe ta’u e parau e, « e mea papû » 
no te mea ua tuuhia teie mau mana‘o 
i roto roa i te păpă o te aau o te mau 
tamahine atoa a te Metua i te Ao ra. O 
te tuhaa teie no ta outou faturaa ai‘a 
hanahana no ô mai Ia’na ra.

Na’na outou i haapii hou a haere 
mai ai outou i roto i teie oraraa. Ua 
tauturu Oia ia outou ia maramarama 
e ia farii e, e farerei outou i te mau ati, 

te mau tamataraa e te mau rave‘a tei 
ma‘iti-maite-hia no outou iho. Ua haa-
pii outou e, e faanahoraa no te oaoa ta 
to tatou Metua no te paruru ia outou 
i roto i taua mau ati ra, e ia tauturu 
hoi outou i te arata‘iraa mai ia vetahi 
ê, ma te paruruhia i to ratou mau ati. 
Ua tapa‘ohia teie faanahoraa e te mau 
fafauraa i te Atua.

E ti‘amâraa to tatou no te ma‘iti 
e rave e e haapa‘o tatou i teie mau 
fafauraa. Te tahi noa o Ta’na mau 
tamahine o tei farii i te rave‘a i roto 
i teie oraraa no te haapii mai i teie 
mau fafauraa. O outou te tahi o te 
reira mau tamahine fana‘o. Outou e te 
mau tuahine here e, outou tata‘itahi, e 
tamahine outou i roto i te fafauraa.

Hou outou a fanauhia mai ai, ua 
haapii te Metua i te Ao ra ia outou i te 
mau mea ta outou e farerei i te taime 
a faaru‘e atu ai outou ia’na e a haere 
mai ai i ni‘a i te fenua nei. Ua haapii-
hia outou e, e ere i te mea ohie te e‘a 
no te ho‘i Ia’na ra. Ua ite Oia e, e mea 
etaeta roa no outou ia haere i taua tere 
ra ma te tautururaa ore.

Ua haamaitaihia outou eiaha no te 
ite-noa-raa i te rave‘a no te raveraa i 
teie mau fafauraa i roto i teie oraraa, 
ia faaati-atoa-hia râ outou e vetahi ê 
no te tauturu ia outou—inaha, mai ia 
outou, e mau tamahine no te fafauraa 
ratou na te Metua i te Ao ra.

Ua ite paatoa outou i te haamaitai-
raa no te amuiraa mai te mau tama-
hine a te Atua i teie pô, tei rave atoa i 
te fafauraa no te tauturu e no te arata‘i 
ia outou mai ta ratou i fafau e rave. Ua 
ite au i te mea ta outou te mau tuahine 
no te fafauraa i ite ia haapa‘o ana‘e i 
teie titauraa ia tamahanahana e ia tau-
turu—e ia rave i te reira ma te ataata.

Te haamana‘o nei au i te ataata a 
te tuahine Ruby Haight. E vahine oia 
na Elder David B. Haight, tei riro na 
ei melo no te Pŭpŭ no te Tino Ahuru 
Ma Piti Aposetolo. I to’na apîraa, ua 
tavini oia ei peresideni no te tĭtĭ no 
Palo Alto i Kalifonia. Ua pure oia, e ua 
haape‘ape‘a no te mau tamahine i roto 
i te piha o te mau roti i roto i ta’na iho 
paroisa.

E ua faaûruhia te peresideni 
Haight ia ani i te episekopo ia pii 
ia Ruby Haight no te haapii i taua 

Palmyra, New York, USA

mau tamahine ra. Ua ite oia e, e riro 
oia ei ite no te Atua o te faaûru, o te 
tamahanahana, e o te here i te mau 
tamahine i roto i taua piha ra.

E 30 matahiti paari a‘e te tuahine 
Haight i te mau tamahine ta’na i 
haapii. E 40 matahiti i muri mai i to’na 
haapiiraa ia ratou, i te mau taime atoa 
e farerei ai o Kathy i ta’u vahine, oia 
te hoê o te mau tamahine i roto i ta’na 
piha haapiiraa, e tauahi oia ia Kathy 
ma te ataata, a na ô atu ai e, « aue! ta’u 
roti e ». E ere ta’na noa ataata ta’u i ite 
atu. Ua ite au i to’na here mau no te 
hoê tuahine ta’na e aupuru noa nei â 
mai te huru ra e, e tamahine na’na iho. 
Ta’na ataata e ta’na aroha mahanahana 
no roto mai ïa i to’na iteraa e, te vai 
noa nei â te hoê tuahine e tamahine 
na te Atua i ni‘a i te e‘a o te fafauraa 
no te ho‘i i te fare.

Te oaoa nei te Metua i te Ao ra ia 
outou i te mau taime atoa e ite ai Oia 
ia outou ia tauturu i te hoê tamahine 
Ta’na ia haere na ni‘a i te e‘a o te 
fafauraa e tae atu ai i te ora mure ore. 
E te mauruuru nei oia i te mau taime 
atoa e tamata outou i te ma’iti i te 
maitai. Aita Oia e hi‘o noa i to outou 
huru i teie nei, i to outou atoa râ huru 
a muri a‘e.

Ua farii paha outou i te mau metua 
tahuti nei tei feruri e, e nehenehe 
outou e riro mai ei mea maitai a‘e i ta 
outou i feruri. Mai te reira te huru o 
to’u metua vahine.

Te mea aita vau i ite i to’u apîraa 
maori râ, to’u ïa Metua i te Ao ra, to 
outou Metua i te Ao ra, inaha, te hi‘o 
nei Oia i te puai rahi i roto i Ta’na 
mau tamarii aita tatou e aore ra, to 
tatou mau metua vahine e ite nei i 
roto ia tatou. E ia nuu ana‘e outou i 
mua i ni‘a i taua e‘a ra o to outou puai, 
e faatupu te reira i te oaoa i roto Ia’na. 
E e nehenehe ta outou e ite i Ta’na 
fariiraa.

Te ite nei Oia i te reira puai hana-
hana i roto i Ta’na mau tamahine 
paatoa i te mau vahi atoa tei reira 
ratou. I teie nei, ua riro te reira ei ho-
poi‘a rahi na outou tata’itahi. Te titau 
nei Oia ia haapa‘o outou i te mau ta-
ata atoa ta outou e farerei ei tamarii na 
te Atua. O te tumu te reira i faaue mai 
ai Oia ia tatou ia aroha i to tatou mau 

taata tupu mai ta tatou e aroha ia tatou 
iho e ia faaore atu i ta ratou hapa. To 
outou mau mana‘o maitai e te faaore-
raa hapa i ni‘a ia vetahi ê, e faufaa ai‘a 
hanahana ïa Na’na, i horo‘ahia mai 
ia outou, ei tamahine Na’na. Te taata 
atoa ta outou e farerei e tama varua 
herehia ïa Na’na.

Ia tupu ana‘e te mana‘o faahiahia 
ia outou no te riroraa ei autuahine, 
e mo‘e ê atu ia tatou te mana‘o e 
faaamahamaha ia outou. Ei hi‘oraa, e 
faaite te mau tuahine apî a‘e e te mea 
paari a‘e i to ratou mau mana‘o ma te 
ti‘aturi e, e haroaroahia e e fariihia mai 
te reira. Ei mau tamahine na te Atua, 
ua hau a‘e to outou aifaitoraa i to 
outou taa-ê-raa.

Ia au i te reira hi‘oraa, e ti‘a i te feia 
apî tamahine ia hi‘o i to ratou tomoraa 
i roto i te Sotaiete Tauturu mai te hoê 
rave‘a no te faarahi i to ratou auhoaraa 
tuahine o ta ratou i matau iho nei, i 
umere, e i here.

Taua iteraa no te hi‘o e, eaha to 
tatou huru e riro ai, te tupu atoa nei 
ïa i roto i te mau utuafare e i roto i te 
paraimere. Te tupu nei te reira i roto 

i te mau pô utuafare e i roto i te mau 
faanahonahoraa a te paraimere. Te 
faaûruhia nei te mau tamarii na‘ina‘i ia 
parau i te mau mea rarahi e te umere-
hia, mai ta ratou i na reira i te taime a 
haamatara ai te Faaora i to ratou arero 
a haapii ai Oia ia ratou i muri a‘e i 
To’na tia-faahou-raa.3

Te aro nei Satane i te mau tuahine 
i roto i to ratou apîraa, area te Fatu ra, 
te faateitei nei ïa Oia i te mau tuahine 
i te mau faito teitei atu o te pae varua. 
Ei hi‘oraa, te haapii nei te feia apî 
tamahine i to ratou mau metua vahine 
nahea ia faaohipa i te FamilySearch no 
te imi e no te faaora i te mau tupuna. 
Te tahi mau tuahine apî ta’u i ite, te 
ma‘iti nei ratou ia haere i te hiero i te 
po‘ipo‘i roa e rave i te mau bapetizo-
raa no te feia i pohe ma te faahepo-
ore-hia, maori râ, ma te varua o Elia.

I roto i te mau misioni na te ao 
atoa nei, te piihia nei te mau tuahine 
ei mau ti‘a faatere. Ua faatupu te Fatu 
i te hinaaro no ta ratou taviniraa na 
roto i te haaputapûraa i te aau o te 
mau tuahine e rave rahi ia tavini. E 
rave rahi peresideni misioni tei ite i te 

mau misionare tuahine ia riro ei mau 
taata poro puai e ei mau ti‘a faatere 
haapa‘o.

E misionare rave tamau anei outou 
e aore ra, aita, e nehenehe ta outou 
e farii i te ti‘araa no te haafaufaa i to 
outou faaipoiporaa e i te aravihi no te 
faaamu i te mau tamarii maitai na roto 
i te peeraa i te mau hi‘oraa o te mau 
vahine faahiahia.

A hi‘o na ia Eva, te metua vahine 
o te feia ora atoa. Teie ta Russell M. 
Nelson i parau no ni‘a ia Eva : « Ua 
haamaitaihia tatou e te mau taata atoa 
e a muri noa’tu no te itoito e te paari 
rahi o Eva. Na roto i te amu-matamua-
raa oia i te hotu, ua rave oia i te mea i 
titauhia ia rave. E paari rahi to Adamu 
i te na reira-atoa-raa ».4

Tei roto i te tamahine tata‘itahi a 
Eva te puai no te hopoi atoa mai i te 
reira haamaitairaa i to’na utuafare mai 
ta Eva i hopoi mai i to’na ra. E faufaa 
rahi to’na i roto i te parau no te haa-
mauraa i te mau utuafare i parauhia ai 
no ni‘a i to’na poiete-raa-hia e : « E ua 
parau ihora te mau Atua : E hamani 

tatou i te tauturu au no te taata, e ere 
hoi ïa i te mea maitai ia parahi noa te 
taata o oia ana‘e ra, no reira, e hamani 
tatou i te tahi tauturu au nona ra ».5

Aita tatou i ite i te taatoaraa o te 
tauturu a Eva ia Adamu e i to raua 
utuafare. Ua ite râ tatou i te hoê horo‘a 
rahi ta’na i horo‘a, o ta outou tata‘itahi 
e nehenehe atoa e horo‘a : Ua tauturu 
oia i to’na utuafare ia hi‘o i te e‘a e tae 
ai i te fare, noa’tu e, e mea fifi te e‘a i 
mua. « E ua faaroo Eva, ta’na vahine, i 
taua mau parau atoa ra e ua oaoa, na 
ô atura : Ahiri aita taua i hi‘a, aore ïa 
e noaa to taua huaai, e aore atoa taua 
e ite i te maitai e te ino, e te oaoa o to 
taua faaoraraahia ra, e te ora mure ore 
o ta te Atua e horo‘a ia ratou atoa o te 
haapa‘o ».6

Titauhia ia outou ia pee i to’na 
hi‘oraa.

Na roto i te heheuraa, ua ite Eva i 
te e‘a no te ho‘i i te Atua ra. Ua ite oia 
e, na roto i te Taraehara a Iesu Mesia e 
tupu ai te ora mure ore i roto i te mau 
utuafare. Ua papû ia’na, mai ia outou 
i papû e, mai te mea e, e haapa‘o oia 

i ta’na mau fafauraa e to’na Metua i 
te Ao ra, e tauturu mai te Faaora e te 
Varua Maitai ia’na e to’na utuafare i 
roto i te mau mauiui e te mau pe‘ape‘a 
atoa e tupu mai. Ua ite oia e, e nehe-
nehe ta’na e ti‘aturi i ni‘a ia Ratou.

« E ti‘aturi ia Iehova ma to aau atoa 
ra ; eiaha râ e ti‘aturi i to oe ihora 
haapa‘o.

« Eiaha e haamo‘e ia’na i to oe atoa 
ra mau haerea ; e na’na e faaite ia oe i 
to oe ra mau haerea ».7

Ua ite au e, ua farerei Eva i te 
mauiui e te pe‘ape‘a, ua ite atoa râ 
vau e, ua roaa ia’na te oaoa na roto 
i te iteraa e, e nehenehe oia e to’na 
utuafare e ho‘i faahou e ora i piha‘iho 
i te Atua. Ua ite au e, e rave rahi o 
outou i ô nei te farerei nei i te mauiui 
e te pe‘ape‘a. Te vaiiho atu nei au i 
ta’u haamaitairaa i ni‘a ia outou, mai 
ia Eva, ia farii atoa outou i taua oaoa 
ra ta’na i farii i roto i to outou tere 
ho‘iraa i te fare.

Ua ite papû vau e, te hi‘o mai nei 
te Atua te Metua ia outou ma te here. 
Te here nei Oia ia outou tata’itahi. E 
mau tamahine outou Na’na i roto i te 
fafauraa. No To’na here ia outou, ua 
horo‘a mai Oia i te tauturu e hinaaro-
hia e outou no te amo ia outou iho e 
ia vetahi ê i ni‘a i te e‘a no te ho‘i atu 
i mua i To’na aro.

Ua ite au e, ua mamae te Faaora 
no ta tatou mau hara atoa e e faaite te 
Varua Maitai i te parau mau. Ua farii 
outou i taua mahanahana ra i roto i 
teie putuputuraa. Ua ite papû vau e, 
ua faaho‘ihia mai te mau taviri atoa 
e taamu nei i te mau fafauraa mo‘a 
tei faaho‘ihia mai. Te mauhia nei e te 
faaohipahia nei te reira i teie mahana 
e to tatou peropheta ora, te peresideni 
Thomas S. Monson. Te vaiiho atu nei 
au i teie mau parau tamahanahana 
e te ti‘aturi, ia outou na, Ta’na mau 
tamahine here no te fafauraa, na roto i 
te i‘oa mo‘a o Iesu Mesia ra, amene. ◼
TE MAU NOTA
	 1.	Te Parau Haapiiraa e te mau Parau Fafau 

68:25–27.
	 2.	Mosia 18:8–11.
	 3.	A hi‘o 3 Nephi 26:14.
	 4.	Russell M. Nelson, « Constancy amid 

Change », Ensign, Novema 1993, 34.
	 5.	Aberahama 5:14.
	 6.	Mose 5:11.
	 7.	Maseli 3:5–6.

Faahororaa no te mau aamu o te amuiraa
Teie te tapura no te mau aamu tei faatiʻahia i roto i te mau aʻoraa o te amuiraa rahi, e nehenehe te reira e faaʻohipahia  
i roto i ta outou iho tuatapaparaa, te pureraa pô utuafare e te tahi atu mau haapiiraa. E faaiteraa te numera no te api  
matamua o te a‘oraa

TAATA AʻO AAMU
Neil L. Andersen (18) Te hoê tarona tei ti‘a no te paruru i te faaipoiporaa matauhia noa’tu te faaooraa e te mau i‘oa tei piihia ia’na.
M. Russell Ballard (78) ua hi‘opo‘a o M. Russell Ballard « i te nuuraa o te ohipa » no ni‘a ia Barbara Bowen, o ta’na i farerei i te hoê pô oriraa na te fare haapiiraa 

tuatoru, ua haamata na roto i te haamatauraa, e i muri iho te faaipoiporaa. Ua ani manihini te hoê tamaiti e va‘u matahiti i to’na hoa e te utuafare  
o to’na hoa i te hoê opani iriti a te paroisa i Buenos Aires.

David A. Bednar (87) Hoê pereoo pani tura‘i i roto i te hiona tei faatomohia i te mau vahie teiaha no te tahu i te auahi.
Linda K. Burton (122) Ua haapa‘o noa te hoê feia apî tamahine no te fenua Philipino i ta’na mau fafauraa. Ua haapii te hoê tuahine Tapone tei haere i Korea  

i te mau misionare.
Quentin L. Cook (44) Ua papa‘i o Vilate Kimball i to’na hoa faaipoipo no ni‘a i te « hanahana o te haapiiraa tumu » no te bapetizoraa no te feia i pohe,  

mai tei heheuhia e Iosepha Semita. 
Henry B. Eyring (22) To Heinrich Eyring haereraa i te fenua Marite, ua amui atu i te Ekalesia, ua tavini ma te haapa‘o e toru misioni, e ua vaiiho mai i to’na utuafare  

te hoê tuhaa ai‘a no te tia‘iraa.
(62) Ua taraihia o Henry B. Eyring e te mau aito o to’na tamariiraa : to’na papa, to’na faatere no te Autahu‘araa a Aarona, te hoê faehau ihitai no 
Marite, e te hoê taata hauti tairi popo o Joe DiMaggio.
(125) E maha ahuru matahiti i muri mai i te piiraahia e haapii ia Kathy Johnson (i muri mai ua riro ei hoa faaipoipo no Henry B. Eyring), ua faaite  
noa o Ruby Haight i te here e te tau‘a no Kathy. 

Donald L. Hallstrom (53) Noa’tu te mau oti‘a i te pae tino, ua tavini te hoê taata haapa‘o maitai no Initia i te hoê misioni e ua faaineine e to’na utuafare ia taatihia  
i roto i te hiero no Hong Kong, Taina.

Jeffrey R. Holland (6) E piti tuahine misionare te haere noa ra ma te parau ore i te tahi parau i te hoê taata, o tei parau ino mai ia raua, tei taora i te maa i ni‘a ia  
raua e ua tamata i te tupa‘i i te hoê o raua.

Thomas S. Monson (66) E pure te hoê faehau ihitai i te mau pô atoa, noa’tu te mau faaooraa a te tahi i roto i ta’na pŭpŭ faehau. Ua faaite papû te hoê feia apî  
tamaroa i roto i te pureraa oro‘a, ua itehia râ oia i muri iho i taua mahana ra i te pupuhiraa i te avaava.
(91) Ua riro mai e piti na vahine ei nau hoa maoro i muri a‘e i to te hoê tautururaa i te tahi no te haapii i ta’na ohipa ei taata nira ahu i roto i te hoê 
fare hamaniraa ahu. Aita te mau horopatete i roto i te hoê manureva i amuamu i te taime a faatipuuhia ai to ratou manureva no te tii i te hoê tamaiti iti 
no te afa‘i i te fare ma‘i. Ua oto roa te hoê vahine i te oreraa e faati‘a i te hoê taata tapiri io’na ia haere na te puromu poto na ni‘a i to’na tuhaa fenua.

Russell M. Nelson (29) Ua faaite te tamahine a Russell M. Nelson o Emily i te itoito e te faaroo i te fatataraa oia e pohe i te ma‘i mariri‘ai taata. 
Bonnie L. Oscarson (119) Ua haapii mai te hoê tamahine apî i te oaoa no te taviniraa i te tahi a aupuru ai oia e to’na mama i te hoê vahine tei roohia i te hoê ma‘i rahi.  

E 81 matahiti to te hoê tuahine a piihia ai oia ia faaite i to’na paari, to’na mau iteraa, e to’na hi‘oraa maitai ei tuahine haapa‘o i te mau tarona  
i roto i ta’na paroisa.

Boyd K. Packer (94) Ua farii o Boyd K. Packer i te hoê faaiteraa pae varua no te parau mau o te evanelia, a pure ai i roto i te hoê pâ i te tau no te Tama‘i Rahi II  
o te ao nei. 

Ronald A. Rasband (9) Te hoê tamahine i roto i te piha CM2, tei ta‘irihia e te puahiohio e ua paruruhia e te mau melahi.
Linda S. Reeves (15) Ua haapii o Linda S. Reeves i ta’na tamahine e nahea ia farii i te tamarû i te aau na roto i te Taraehara a te Faaora, i muri a‘e i to te tamahine 

iteraa i te mau hoho‘a i ni‘a i te afata teata.
Randall L. Ridd (56) Ua faaoti te hoê taure‘are‘a ia tavini i te hoê misioni eiaha ra ia faaipoipo, i muri a‘e i to’na iteraa o vai ra ona i roto i te ao hou te tahuti nei. 
Richard G. Scott (32) Ua tauturu te here e te hi‘oraa maitai o te mama ruau o Richard G. Scott e o to’na hoa faaipoipo i muri mai, ia’na i roto i to’na nuuraa  

i te pae varua. 
Jean A. Stevens (81) Ua faaurûhia o Jean A. Stevens ia horo‘a i te tauturu i te hoê tamaiti tei ore i roaa ia’na te pereoo mataeinaa no te ho‘i i te fare. Ua mau  

papû te mau melo o te utuafare o Gatrell i te evanelia i muri a‘e i te iteraahia mai te ma‘i mariri‘ai taata i roto i te taea‘e Gatrell.
Gary E. Stevenson (84) Ua haru mai o Noelle Pikus-Pace e feia mo‘a i te mau mahana hopea nei i te feti‘a moni i te ha‘utiraa Olympic no te faahee « skeleton »,  

i muri a‘e e rave rahi matahiti i te faaohiparaa e te faaineineraa. Ua faaite o Torah Bright e feia mo‘a i te mau mahana hopea nei i te here mai  
to te Mesia te huru i te ha‘utiraa Olympic, na roto i te tauahiraa i te hoê taata tata‘u faahee « half-pipe » tei tapitapi te mana‘o. 

Michael John U. Teh (106) Ua vai haapa‘o noa te hoê vahine Philipino e 73 matahiti i te evanelia i muri a‘e i te hoê aueueraa fenua e te hoê mata‘i puahiohio  
tei haapohe i to’na utuafare. 

William R. Walker (97) Ua amui mai o Robert e o Maria Harris i te Ekalesia e ua vai papû noa e te haapa‘o maitai i te evanelia noa’tu te mau fifi e te faataa-ê-raa.
Claudio D. Zivic (39) Ua rave o Claudio D. Zivic i te hoê e‘a hape na roto i te peeraa i te tahi atu taata haere.
W. Craig Zwick (41) Ua faaite o W. Craig Zwick e ta’na vahine i te here no te tahi e te tahi i muri a‘e i to ta’na vahine ou‘araa e ta raua aiû tamaroa i roto  

i te rima i rapae au na roto mai i te pereoo faauta tauihaa te auauahi ra. 

mau taamu no te arata‘i e no te raa-
tira maruraa i hoê pŭpŭ puaa-horo-
fenua (api 100). E mea ite te taata 
faahoro, e e pee te puaa-horo-fenua 
i te arata‘i a te taata faahoro, mai te 
Fatu ua ite eaha te mea maitai a‘e 
no tatou e e oaoa tatou ia pee ana‘e 
tatou Ia’na. Te tavaha e te taamu mai 
te mau muhumuhuraa ïa o te Varua 
Maitai. I nafea to outou iteraa i te 
Varua Maitai i te arata‘iraa ia outou ? 
Eaha ta te reira i faaite mai ?

• Ua paraparau mai o Jean A. Stevens, 
tauturu matamua i roto i te peresi-
deniraa rahi o te Paraimere, no ni‘a 
i te hoê tamaiti tei ore i roaa ia’na 
te pereoo mataeinaa hopea e ua 
ho‘i i te fare na te avae (api 81).  
E rave rahi maire no te ho‘i, ua ri‘a-
ri‘a oia e ua tuturi no te pure. Tau 
minuti i muri iho, ua muhumuhu te 
Varua i te tuahine Stevens faaea e 
ia tauturu ia’na. A feruri na i te mau 
taime a pohono ai te Metua i te Ao 
ra i ta outou pure ? Nahea to outou 
tautururaa i te pahono i te pure a 
vetahi ê ?

Na te feia apî
• Ua haapii mai te Peresideni  

Thomas S. Monson e e hinaaro  
tatou i « te itoito no te parau atu, 
aita, i te taime tano, te itoito no te 
parau atu, e, ia ti‘a te reira, te itoito 
no te rave i te maitai no te mea ua 
ti‘a te reira ». A tuatapapa ai outou  
i ta’na a‘oraa (api 66), a feruri na i 
te mau tamataraa ta outou e faaruru 
nei ? Eaha te faanahoraa ta outou  
e nehenehe e rave no te faatupu  
i teie huru itoito ?

• Ua faahaamana‘o mai o Elder 
Jeffrey R. Hollande, no te Pŭpŭ no 
te Tino Ahuru ma Piti Aposetolo, ia 
tatou e mai te peu ua here tatou i 
te Faaora, e haapa‘o ia tatou i Ta’na 
mau faaueraa e e here ia vetahi ê 
mai Ta’na i na reira (api 6). Noa’tu 
e te na reira nei tatou, e mea ti‘a 
ia tatou ia ti‘a ineine noa no te 
paruru i to tatou mau ti‘aturiraa 
« ma te faaoroma‘i e ma te aroha ». 
Ua ite anei outou i te hoê taata tei 
ore i tuati te mana‘o no te hoê o to 
outou mau ti‘aturiraa ? Nahea outou 
ia faaite i te faatura a tau‘a parau ai 

Apî Tamahine no Sarah, te hoê feia 
apî tamahine tei haere na muri i 
to’na mama no te tauturu ia Brenda, 
te hoê vahine tei roohia i te hoê 
ma‘i rahi. Ua pahere o Sarah i te 
rouru o Brenda, ua horo‘a i te raau 
i roto i to’na rima, ua mâro i to’na 
mau manimani rima e te rima, e ua 
tauturu i te faaetaetaraa ia’na (api  
119). A feruri i ni‘a i te mau rave‘a  
ta tatou e nehenehe e tavini. Noa’tu 
e feia apî outou, e rave rahi mau 
mea ta outou e nehenehe e rave.

• Ua haapii mai o Elder L. Tom Perry 
no te Pŭpŭ no te Tino Ahuru ma Piti 
Aposetolo e, nahea te hoê taata faa-
horo ia faaohipa i te mau tavaha e te 

U A  PA R A PA R A U  M A I  R AT O U  I A  TAT O U

Na te mau tamarii
• Ua haapii mai te peresideni Dieter F.  

Uchtdorf, tauturu piti i roto i te 
Peresideniraa Matamua e, e nehe-
nehe tatou e ma‘iti ia mauruuru noa, 
noa’tu eaha te mau mea fifi e tupu 
mai i roto i to tatou oraraa (api 70). 
Te riroraa ei taata mauruuru e tau-
turu ïa ia tatou ia vai oaoa noa e te 
hamani maitai e e roaa te faaroo e te 
ti‘aturi i te Atua. Eaha to outou huru 
ia vai ana‘e te mauruuru i roto ia 
outou ? Eaha te ti‘a ia outou ia rave 
no te faatupu i te mauruuru i te mau 
mahana atoa ?

• Ua paraparau mai o Bonnie L.  
Oscarson, peresideni rahi no te Feia 

Faariro i te amuiraa 
ei tuhaa no to tatou 
oraraa
A feruri ia faaohipa i te tahi o teie mau ohiparaa e mau uiraa 
ei reni haamataraa no te hoê tau‘araa parau utuafare e aore 
râ no te tuatapaparaa a te taata iho.

e a paruru ai outou i te reira mau 
ti‘aturiraa ?

• E rave rahi mau taata a‘o tei parau 
afaro mai i te feia apî. Ei hi‘oraa, ua 
horo‘a mai o Elder Neil L. Andersen 
no te Pŭpŭ no te Tino Ahuru ma 
Piti Aposetolo, e rave rahi mau 
mana‘o tauturu i te feia apî e nahea 
ia upooti‘a i ni‘a i te mau « puahio-
hio pae varua », na roto i te iteraa 
i te hau i roto i te hiero (api 18). 
A tai‘o ai outou i ta’na a‘oraa e i te 
tahi atu mau a‘oraa o te amuiraa 
rahi, a feruri ia papa‘i i to outou 
mana‘o e nahea ia faaea puai noa. 

• Te hoê o te mau ino rahi i teie 
mahana o te hoho‘a faufau ia. Ua 
parau o Linda S. Reeves, tauturu piti 
i roto i te peresideniraa rahi o te 
Sotaiete Tauturu e te titi‘a maitai a‘e 
no teie ino o te hoê ïa iteraa papû 
hohonu e te tamau no te evanelia  
a Iesu Mesia (api15). Eaha te puai  
o ta outou iho titi‘a ? Eaha ta outou 
e rave no te haapuai i te reira ?

Na te feia paari
• Ua haapii mai te Peresideni  

Thomas S. Monson e, ia marama-
rama maitai ana‘e tatou i te « horo‘a 
faito ore » o te Taraehara, e î tatou 
i te here no te Metua i te Ao ra, no 
te Faaora, e no te mau tamarii atoa 
a te Atua (api 91). Nahea teie iteraa 
e haamaitai ai i ta outou tuatapapa-
raa no te oraraa e te Taraehara a te 

Faaora i roto i te tuatapaparaa i te 
mau papa‘iraa mo‘a outou ana‘e e 
te utuafare e i roto i te piha haapii-
raa i te fare pureraa. 

• Ua parau te peresideni Henry B. 
Eyring, tauturu matamua i roto i te 
Peresideniraa Matamua e, e hooraa 
rahi ta’na no to’na oaoa rahi i te 
hoê metua tupuna o tei amui atu 
i te Ekalesia, tei tavini haapa‘o 
maitai, e tei faaea aueue ore noa e 
tae roa i te hopea, ma te vaiiho mai 
i te hoê tuhaa ai‘a no te tia‘iraa i 
to’na utuafare (api 22). A feruri i te 
hamani i te hoê tapura no te mau 
taata atoa i roto i to outou utuafare 
e a papa‘i eaha te mau fafauraa e 
te mau oro‘a e hinaarohia e ratou 
no te vai tamau-noa-raa i ni‘a i te 
e‘a o te fafauraa. A hamani i te hoê 

faanahoraa no te tauturu i to outou 
mau melo utuafare ia farii i to ratou 
fafauraa a muri a‘e. E nehenehe 
outou e hi‘opo‘a i te mau rave‘a  
no ta outou fafauraa ma te raveraa 
i te hoê ti‘araa faufaa a‘e i roto i to 
outou oraraa, o ta outou e horo‘a i 
to outou utuafare ei hoê tuhaa ai‘a 
no te tia‘iraa.

• Ua faahiti o Elder David A. Bednar, 
no te Pŭpŭ no te Tino Ahuru ma 
Piti Aposetolo e, e nehenehe i te  
ati e arata‘i ia tatou ia ti‘aturi i ni‘a  
i « te mana, te aroha e te maitai no 
te Mesia Moʻa », o te « tauturu mai  
ia tatou ia amo i ta tatou hopoiʻa 
ma te haamâmâhia » (api 87). A 
tai‘o ai outou i ta’na a‘oraa e te mau 
a‘oraa e haamata i te mau api 9, 18, 
70, 81, e 106, a imi i te mau rave‘a 
e nehenehe ai te Faaora e Ta’na te 
evanelia e tauturu ia outou ia faa-
ruru i te mau tamataraa o te oraraa.

• Te tumu parau no te haapiiraa a te 
feia apî i te ava‘e no me, e faatumu-
hia ïa i ni‘a i te mau peropheta e te 
heheuraa. I roto i ta outou tauaraa 
parau no te evanelia e te feia apî i 
te fare e i te fare pureraa, a feruri  
i te tuatapapa i te mau a‘oraa a  
na Elder Lawrence E. Corbridge 
(api 103) e Marcos A. Aidukaitis 
(api 108) no te Hitu Ahuru, a imi  
i te mau pahonoraa i te mau uiraa 
i muri nei : No te aha aita te mau 
taata hamani ino i vaiiho noa ia 
Iosepha Semita ona ana‘e ? Nahea 
tatou e ite ai i te parau mau i roto i 
te hoê ao e aro tamau nei i te mau 
haapiiraa o te evanelia ? ◼

A iriti ai oia i te 184raa o te 
Amuiraa Rahi Matahiti a te 
Ekalesia, ua parau te peresi-

deni Thomas S. Monson e i roto i na 
ava‘e e ono i ma‘iri a‘enei, « ua tere 
te ohipa a te Ekalesia i mua ma te 
haafifi-ore-hia ».

Ma te faahaamana‘o i te haamo‘araa 
o te Hiero no Gilbert Arizona i te  
2 no mati 2014, e te haamo‘araa o  
te Hiero no Fort Lauderdale Florida i te 
mau mahana i mua nei, e te hoperaa e 
te haamo‘araa i te mau hiero i te mau 
tufaa e rave rahi i te ao nei i te mau  
matahiti 2014 e 2015, ua faaite te pere-
sideni Monson e ia hope ana‘e te mau 
hiero atoa tei faaitehia na mua’tu i te 
patuhia, e 170 ïa hiero a te Ekalesia  
e faaohipahia na te ao atoa nei.

Ua parau oia, e « Noa’tu e te 
faatumu nei matou i teie taime i ta 
matou mau tutavaraa ia faahope i te 
mau hiero tei faaara-a‘ena-hia e aita 
hoi e faaiteraa i te parau no te mau 
hiero apî i teie mau mahana i mua 
nei, e tamau noa â ïa matou i te tua-
tapapa i te mau hinaaro e i te imiraa 
i te mau vahi no te mau hiero apî. E 
faarahia ïa te reira i te mau amuiraa 
rahi i mua nei. E nunaa patu hiero e 
haere hiero tatou ».

I roto i te amuiraa, ua paturuhia hoê 
melo apî no te peresideniraa no te Hitu 
Ahuru, e maha na Hui Mana Faatere, e 
hoê peresideniraa rahi apî no te Haa-
piira Sabati, e e 42 Hitu Ahuru Area.

Ua piihia o Elder Lynn G. Robbins  
i te peresideniraa no te Hitu Ahuru.

Ua paturuhia o Elder Jörg Klebingat 
no Kyiv, Ukraine, e Elder Chi Hong 
(Sam) Wong no Hong Kong, Taina, no 
te tavini i roto i te Pŭpŭ Matamua no 
te Hitu Ahuru. Ua paturuhia o Elder 
Larry S. Kacher no Midway, Utah, e 
Elder Hugo E. Martinez no Arecibo, 
Puerto Rico, ei mau melo no te Pŭpŭ 
Piti o te Hitu Ahuru.

Ua paturuhia o Elder Tad R.  
Callister, tei tavini na i roto i te peresi-
deniraa o te Hitu Ahuru e ei melo no 
te Pŭpŭ Piti o te Hitu Ahuru, ei pere-
sideni rahi no te Haapiiraa Sabati, e 
John S. Tanner ei tauturu matamua  
e Devin G. Durrant ei tauturu piti.

A hi‘o i te tabula no te mau paturu-
raa e te mau haamauruururaa i te mau 
api 26–27, e a hi‘o i te parau no ni‘a  
i te oraraa o Elder Robbins, te mau 
Hitu Ahuru tei piihia iho nei, e te pe-
resideniraa rahi no te Haapiiraa Sabati  
e haamata i te api 141.

Hoê hebedoma na mua‘e i te 
amuiraa rahi, ua tupu te amuiraa rahi 
a te mau vahine—na te mau vahine, 
te mau tamahine apî e te mau tama-
hine atoa mai te va’u o te matahiti e 
hau atu—i te Pû Amuiraa. Ua mono 
teie rururaa i te mau putuputuraa rahi 
tahito a te Sotaiete Tauturu e te Feia 
Apî Tamahine. I itehia te taato‘araa o 
te mau a‘oraa o teie amuiraa a te mau 
vahine i te mau api 116–28.

Hou atoa na mua‘e i te amuiraa, 
ua faaapîhia te tomite faatere no te 
Feia Apî Tamahine, ua piihia te mau 
tuahine no te taime matamua no roto 
mai i te mau vahi i rapae atu ia Roto 
Miti mai Peru ; Afirika Apato‘a ; Ta-
pone ; Berezilia ; e Brooklyn, New 
York, HAM. A tai‘o i te mau oraraa e a 
hi‘o i te mau hoho‘a i lds.​org/​callings/​
young​-women.

« Ua hopoi mai te Faaora i te fenua 
nei i te parau poro‘i no te here e te 
mana‘o maitai i te mau tane e te mau 
vahine atoa », o te parau ïa a te peresi-
deni Monson i te hope‘araa o te amui-
raa rahi. E ti‘a ia tatou ia pee tamau 
noa i To’na hi‘oraa ». Ua haapapû oia i 
te mau melo no te Ekalesia e ia vetahi 
ê o te faaroo ra, e « te mana‘ona‘o rahi 
nei to tatou Metua i te Ao ra ia tatou.  
E arata‘i e e haamaitai Oia ia tatou mai 
te mea e tuu tatou i to tatou faaroo e 
te ti‘aturiraa i ni‘a Ia’na ». ◼

Te parau apî no ni‘a i te mau hiero,  
te feia faatere api tei paturuhia  
i te amuiraa rahi ra

T E  M A U  PA R A U  A P Î  O  T E  E K A L E S I A

Ua feruri anei outou i te tahi mau 
taime ia vai mai te hoê rave‘a 
ohie no te faaite ia vetahi ê e 

mau taata noa te Feia Mo‘a i te mau 
Mahana Hopea nei o tei ite i te tumu 
e te aratairaa a faatumu ai ratou i to 
ratou oraraa i ni‘a ia Iesu Mesia ? E 
tauturu ïa te hoê hoho‘a teata apî tei 
faatata i te faaiteitehia e te Ekalesia ia 
outou ia na reira.

Farerei i te mau Momoni e haa-
mata ïa ma te hoê hi‘oraa arearea e 
nahea te mau melo o te Ekalesia e 
hi‘o-hape-pinepine-hia nei e te tahi 
atu mau taata. I muri iho e faaitehia 
mai e ono utuafare, o te faaite mai i 
to ratou iho mau aamu e o te faaite 
mai e nahea to te evanelia tautururaa 
ia ratou i roto i to ratou oraraa. Tei 
roto i teie hoho‘a:

Te Episekopo. Te haa nei o  
Jermaine Sullivan e ta’na vahine faa-
ipoipo, o Kembe, no Atlanta, Georgia, 
HAM, no te faatupu i te hoêraa i roto i 
te hoê amuiraa taata huru rau a atuatu 
ai raua i ta raua na tamaroa apî e toru.

Te Taata Haapiipii. Te haamo‘a 
nei o Ken Niumatalolo, te orometua 
faatere no te pŭpŭ faahoro popo no te 
Fare Haapiiraa Nuu Moana a te te mau 
Hau Amui no Marite in Annapolis, 
Maryland, HAM, e ta’na vahine faaipo-
ipo, o Barbara, ma te tururaa a ta raua 
mau tamarii e te mau orometua haapii, 
i te mahana sabati.

Te taata tupita monamona. Te 
faahaamana‘o nei o Gail Halvorsen, e 
faehau tahito, 93 matahiti, no te Tama‘i 
Rahi II no te Ao nei e ta’na vahine 
faaipoipo, o Lorraine, 90 matahiti, no 
Amado Arizona, HAM, i te mau tamarii 
i te faufaa rahi no te taviniraa. I te tau 
a pairati ai oia, ua faatopa te taea‘e 
Halvorsen i te monamona mai ni‘a  
mai i te hoê manureva mai ta’na i rave 
i roto i te Faautaraa na te Ara i Berlin i 
muri noa‘e i te tama‘i.

Te vahine moto. Te faatitiaifaro 
nei o Carolina Marin, te hoê vahine 
moto tu‘e no San José, Costa Rica, e 

to’na taata faaineine e tane faaipo-
ipo, o Milton, i to raua ti‘araa ei tane 
e vahine faaipoipo e e na metua no 
te mau tamarii apî e to raua here i te 
ohipa tata‘u.

Te taata hamani maitai i te  
taata. Te faatura nei o Bishnu e o  
Mangala Adhikari, no Kathmandu,  
Nepal, i te mau ti‘aturiraa e te faufaa 
ai‘a o to raua fenua ai‘a. E aivanaa te 
taea‘e Adhikari tei patu i te mau po-
romu, te mau fare haapiiraa e te mau 
faataheraa pape mâ tei haamaitai e 
rave rahi mau vahi nohoraa taata.

Te mama misionare. Te faaite 
mai nei o Craig e Dawn Armstrong 
e ta raua tamaiti o Anthony, no Salt 
Lake City, Utaha, HAM, e nahea to te 
Tuahine Amstrong riroraa ei metua 
vahine otahi aore e fare faaearaa a 
farerei ai oia i te mau misionare.  
Na te evanelia ta raua i faaite atu  
i tauturu ia’na ia taui i to’na oraraa.  
I muri iho, ua faaipoipo oia ia Craig, 
e ua hope roa te aamu a haere ai o 
Anthony i te hoê misioni rave tamau 
i Afirika Apatoa no te faaite i te 
evanelia tei haamaitai rahi hoi i to’na 
metua vahine.

E patahia te hoho‘a teata A Farerei 
i te mau Momoni i roto i te Fare Faa-
haamana‘oraa ia Ioseph Semita i Roto 
Miti, Utaha, HAM, e i te tahi atu mau 
vahi o te faataahia. ◼

UA TITAU-MANIHINI-HIA  
TE MAU TAATA PENI HOHO‘A  
I TE TATA‘URAA.

Te titau manihini nei te Fare  
Vairaa Aamu a te Ekalesia i te mau 
taata peni hoho‘a Feia Mo‘a ia 
peni i te mau hoho‘a peni apî no te 
10raa o te tata‘uraa ano‘ihi na te ao 
nei. Ua faaitoitohia te feia peni ho-
ho‘a ia faaohipa i to ratou mau ta-
reni no te faatupu i te mau ano‘ihi 
o te faahoho‘a i te parau tumu no 
te faaiteiteraa, « A faite mai na Ia’u 
te mau Aamu no Iesu ». No teie 
tata‘uraa taa ê, e ti‘a ïa i te mau 
hoho‘a ia faatumuhia i ni‘a ana‘e i 
te mau aamu o te Faufaa Apî.

Te vai nei te mau haamaramara-
maraa e te tapa‘oraa i‘oa i lds.​org/​
artcomp, e farii te feia peni hoho‘a 
tei tapa‘o i to ratou i‘oa i te tahi atu 
â mau haamaramaramaraa. E farii-
hia te mau hoho‘a peni no te tata‘u-
raa mai te 3 no Novema 2014, e tae 
atu i te 27 no febuare 2015. E farii 
poupou hia te mau huru faanahoraa 
e faaiteiteraa atoa i te pae ta‘ere. E 
18 matahiti aore râ hau atu o te feia 
tata‘u e ti‘a’i. E hi‘opo‘ahia te mau 
hoho‘a peni, e e faaiteitehia te mau 
hoho‘a tei ma‘itihia, i te Fare Vairaa 
Aamu a te Ekalesia i ni‘a i te Itenati 
e haamata i te ava‘e Atopa 2015.

I te hoê fariiraa na te feia ha‘uti no  
te hoho‘a teata, ua farii poupou atu 
te peresideni e te tuahine Uchtdorf  
ia Carolina Marin no Costa Rica.

E faatupu mai te hoho‘a teata api i te 
rave‘a ia Farerei i te mau Momoni

E NOAA TE HAAPIIPIIRAA  
A TE FEIA FAATERE PŬPŬ I  
NI‘A I TE LDS.ORG

No te pahono maitai a‘e i te mau 
hinaaro o te tupuraa o te Ekalesia, 
e faatupu te mau peresideniraa rahi 
o te Sotaiete Tauturu, te Paraimere, 
te Feia Apî Tamahine, te Feia Apî Ta-
maroa e te Haapiiraa Sabati i te hoê 
haapiipiiraa no te taatoaraa na te ao 
nei, i te mau matahiti atoa na roto i 
te Itenati. Ua opuahia e e noaa teie 
haapiipiiraa i ni‘a i te LDS.org i te ro-
pûraa o te matahiti i te mau matahiti 
atoa i roto i te mau reo e rave rahi.

Ua faaorehia te mau putuputuraa 
haapiipiiraa na te feia faatere o te 
mau pŭpŭ tauturu, tei tupu noa na 
i te oire no Roto Miti, ei tuʻatiraa i 
te amuiraa rahi no eperera. E tamau 
noa â te mau peresideniraa rahi o te 
mau pŭpŭ tauturu e ta ratou tomite 
faatere i te horo‘a i te haapiipiiraa i 
roto i te mau putuputuraa amui a te 
mau tĭtĭ e rave rahi, mai tei faataa-
hia no ratou.

Te mau haapiiraa no to tatou anotau

TE RAHI NOA’TU RA TE  
FEIA E FAAROO NEI I TE 
MORMON CHANNEL.

E rave rahi milioni taata 
faaroo e mata‘ita‘i na te ao 
nei e fana‘o nei i te Mormon 
Channel, o te haapararehia 
na roto i te reo peretane e 
paniora e 24 hora i te mahana, 
e hitu mahana i te hebedoma, 
mai Temple Square i Roto Miti, 
Utaha, HAM.

Ua haamatahia teie rave‘a 
haapurororaa a te Ekalesia 
e pae matahiti i teie nei. E 
rave rahi feia mo‘a i te mau 
mahana hopea nei e oaoa nei 
no te faaite atu i te mau hoa 
melo e i te tahi atu mau taata 
te mau mea i roto i te haapu-
rororaa. Aita e parau faatia-
niraa i roto i te faanahoraa 
e te vai nei e toru reni radio 
aparauraa e upaupa e te mau 
video poto no ni‘a i te mau 
poro‘i momoni.

A imi i te Mormon Channel i 
mormonchannel.​org e i ni‘a ia 
YouTube, iTunes, Roku, Tumblr, 
Facebook, e Twitter. Te vai 
atoa ra te mau faaohiparaa ta-
moni ore na te feia e faaohipa 
ra i te rave‘a iOS e Android.

« Te tamata nei tatou i te pee i te 
taahiraa avae o te Faaora no 
te haapiiraa », te parau ïa a te 

peresideni rahi apî no te Haapiiraa 
Sabati, o Tad R. Callister, i muri a‘e  
i te amuiraa.

Oia hoi te aniraa i te mau uiraa 
faaurûhia o te tauturu i te taata ia faa-
fariuhia. Te fâ, o te « tauturu ïa ia ratou 
ia maramarama e ia ite i te Varua o te 
evanelia i roto i to ratou oraraa ».

Ua parau oia e ua faahiahia oia i te 
A Haere mai, A Pee mai Ia’u nei, te  
buka haapiiraa i ni‘a i te itenati na  
te feia apî o te faaite mai hoi i te mau 
a‘oraa no roto mai i te amuiraa rahi tei 
hope iho nei e te mau faanahoraa ho-
ho‘a tei faanahohia mai e te Ekalesia. 
Ua parau oia e ua mono te tau‘araa 
parau i te mau a‘oraa e « te vai nei te 
hoê tauiraa mau mai te haapiiraa noa 
i te hoê haapiiraa e te tamataraa i te 
faaau i te reira i te mau hinaaro o te 

mau piahi i roto i te piha haapiiraa ».
Ua parau atoa mai oia e e tauturu 

te A Haere mai, A Pee mai Ia’u nei i te 
faahaere mai i te faafariuraa eiaha ra i 
te horo‘a-noa-raa i te haamaramarama-
raa. I to’u feruriraa e faati‘a mai tatou 
i te hoê u‘i feia apî o te riro ei mau 
orometua maitai roa‘e i roto i te ao nei, 
ei mau metua maitai roa‘e i te ao nei, 
no te mea te noaa nei ia ratou i teie nei 
teie iteraa i to ratou apîraa ma te tia‘i 
ore ia riro mai ratou ei taata paari… no 
te ite i te huru manuia o ta te haapiiraa 
e te maramarama e faatupu ».

Ua parau te taea‘e Callister e o Iesu 
Mesia te Orometua Haapii Tumu e e 
ti‘a i ta tatou haapiira ia afa‘i te taata i 
te Mesia ra. No te haapuai i te titauraa 
ia haapii maramarama maitai e papû 
maitai i te haapiiraa tumu, ua parau 
oia ‘te mau taime atoa e tamata tatou 
i te pee i te Faaora tei ni‘a ïa tatou i te 
repo maitai ». ◼

E ti‘a i te haapiiraa i roto 
i te Ekalesia ia pee i te 
hi‘oraa o te Mesia

Mai te ava‘e Me 2014 e tae atu i te ava‘e Atopa 2014, e faaineinehia 
te mau haapiiraa a te Autahu‘araa a Melehizedeka e a te Sotaiete 

Tauturu, no te maha o te Sabati, mai roto mai i te hoê e aore râ, e rave rahi 
atu â a‘oraa no te amuiraa rahi no Eperera 2014. I te ava‘e Atopa 2014, e 
nehenehe e rave i te mau a‘oraa no te amuiraa no Eperea 2014 aore râ no 
Atopa 2013. Na te mau peresideni tĭtĭ e mataeinaa e ma‘iti i te mau aʻoraa 
e faa‘ohipa atu i to ratou vahi, aita ana‘e, e horo‘a ratou i teie hopoi‘a i te 
mau episekopo e i te mau peresideni amaa.

Te faaitoitohia nei te mau orometua haapii i te mau haapiiraa no  
te maha o te sabati ia tai‘o na mua roa i te mau a‘oraa tei ma‘itihia.  
Te vai nei te mau a‘oraa no te amuiraa i roto i te mau reo e rave rahi  
i conference.​lds.​org. ◼



135M e  2 0 1 4

Taa ê noa’tu i te rahiraa taata tei 
hau atu i te 100 000 o tei tae atu 
i na tufaa e pae no te 184raa o te 

Amuiraa Rahi Matahiti i te Pû Amuiraa 
i Roto Miti, Utaha, HAM, e rave rahu 
milioni tei mata‘ita‘i aore râ tei faaroo 
i te mau tufaa amuiraa i roto i na 95 
reo na roto i te mau haapurororaa na 
roto i te afata teata, te radio, te peu 
utari e te Itenati.

Te vai nei e 21 000 parahiraa i 
roto i te Pû Amuiraa i Roto Miti,  
e ua rae‘ahia te nahoa taata no te 
amuiraa rahi na te ao nei e rave 
rahi milioni melo no te Ekalesia 
tei mata‘ita‘i mai. Hau atu i te 50 
matahiti to te Ekalesia auvaharaa te 
amuiraa na roto i te mau reo e rave 
rahi. Teie nei mahana, hau atu ia i te 
200 fenua na te ao nei e nehenehe e 

mata‘ita‘i maori te rave‘a aravihi.
Taa ê noa’tu i te haaparareraa i te 

amuiraa i roto i te mau fare pureraa, te 
faahaere atoa nei te Ekalesia i te amui-
raa i ni‘a i te LDS.org, BYUtv, BYUtv 
International, the Mormon Channel, 
Roku, Facebook, e YouTube. Fatata i 
te 30 i ni‘a i te hanere o te feia mata‘i-
ta‘i i te Amuiraa rahi no Atopa 2013 ia 
faaauhia i te amuiraa na mua’tu.

E rave rahi atoa o te mata‘ita‘i nei i 
te amuiraa rahi na roto i te mau rave‘a 
haaparareraa sotiare. E rave rahi mau 
‘tweets’ tu‘atihia i te #ldsconf hashtag 
tei piahia i ni‘a i te Twitter i roto i na 
tufaa e pae no te amuiraa, e na te 
reira i faariro i te amuiraa rahi ei parau 
tumu tuatapapa-rahi-hia‘e i ni‘a i te 
Twitter i taua mau taime ra. Ei hi‘oraa, 
i te ava‘e Atopa 2013, 155 000 tweets 

I teie nei, e ite te hoê naho‘a taata rahi i te amuiraa, mauruuru i te mau rave‘a aravihi e i te haaparareraa sotiare.

Te faahaere nei te rave‘a aravihi  
e te mau rave‘a haaparareraa sotiare 
i te amuiraa rahi na te ao taatoa nei.

no ni‘a i te amuiraa rahi tei piahia.  
(Te « tweet » e mana‘o ïa no te hoê 
taata e 140 reta parau aore râ iti mai.)

Na roto i ta’na mau rave‘a haapa-
rareraa sotiare na roto i te ve‘a, te pia 
nei te Ekalesia i te mau poro‘i mai 
roto mai i te amuiraa na roto i te mau 
reo huru rau, e te faaitoito ra i te tahi 
atu mau taata ia faaite i taua mau 
poro‘i ra. I roto i te amuiraa rahi i te 
ava‘e Atopa 2013 ra, e rave rahi feia 
mata‘ita‘i tei hi‘o aore râ tei faaroo i 
te mau poro‘i a te amuiraa rahi i muri 
a‘e i to ratou iteraa i te hoê parau 
faaite tei piahia i ni‘a i te mau rave‘a 
haaparareraa sotiare. Ua faaitehia te 
mau piaraa na roto i te reo peretane, 
paniora e potiti.

I teie nei e ite te hoê nahoa taata 
huru rahi i te amuiraa. ◼

Te horo‘a nei te feia mo‘a i te mau 
mahana hopea nei i te taviniraa 
e te faaite nei ratou i to ratou 

faaroo na te ao taatoa nei. E itehia te 
mau parau faaite no taua mau ohipa 
ra i ni‘a i te mau tahua itenati a te 
mau piha parau apî a te mau fenua, 
o tei haapoto-tamau-hia newsroom.​
lds.​org, te pû mana a te Ekalesia no te 
mau parau apî, te mau papa‘i ve‘a, e 
te huiraatira.

I te area no Patifita, ua horo‘a te 
feia mo‘a i te mau mahana hopea nei 
i te pape, te maa, te matini ee, te mau 
titi‘a pape, te mau matini horo‘a uira, e 
te tahi atu mau tauihaa no te tau rû no 
te tauturu i te feia no Tonga i muri a‘e 
i te tu‘inoraa a te mata‘i rorofai Ian. I 

Samoa, ua amui atu te u‘i api feia mo‘a 
i te hoê rururaa faaroo e piti mahana 
ma te faaitoitoraa pae varua, te upa, te 
ori e te tu‘aro.

I Berezilia, ua oomo mai te mau 
melo no te Ekalesia i te mau piriaro 
‘Te mau Rima Tauturu Momoni’ e ua 
tauturu i te tamâraa e te opereraa i 
te mau tauihaa i muri a‘e i to te pape 
pu‘e tu‘inoraa i te mau nohoraa taata 
e te mau vahi ohiparaa, ma te vaiiho e 
rave rahi mau taata ma te fare ore. I te 
tahi atu vahi, ua tauturu te mau melo 
i te opereraa e 211 pereoo tura‘i tei 
pûpûhia mai e te Piha Toro‘a Totau-
turu a te Ekalesia na te mau taata e fifi 
taa ê to ratou. Ua fatata teie nei e 700 
pereoo tura‘i tei horo‘ahia i Berezilia.

I Afirika, ua amui te mau faanaho-
raa no te fenua e no te ao nei i te LDS 
Charities, te rima totauturu a te Eka-
lesia, i roto i te faanahoraa matamua 
no Ghana no te tinai i te ma‘i puupuu 
na roto i te patiaraa i te mau tamarii 
aruaru e tae atu i te 14 matahiti. I 
Nigeria e Ghana, ua fana‘o e tauasini 
mau taata i roto i na 100 vahi nohoraa 
taata i te hoê mahana Rima Tauturu a 
tauturu ai te Feia Mo‘a ua rau te huru 
faito matahiti i te paturaa i te mau 
e‘a turu, tanuraa i te mau tumu raau, 
vaereraa, peniraa i te mau fare e te 
tamâraa e te faanaheneheraa i te mau 
vahi nohoraa taata. I Zimbabwe, hau 
atu i te 60 feia apî momoni tei horo‘a 
i to ratou toto. E i Afirika Apatoa, ua 
ma‘itihia te momoni ra o Nozibele 
Makanda, e metua vahine e ono tama-
rii ta’na, ei tavana oire no Queenstow, 
e oire e 200 000 huiraatira.

I Amerika Ropu, hau atu i te 500 
u‘i apî momoni i Guatemala tei haa 
i piha‘iho i te faatereraa hau no te 
tanu 1 944 tumu raau. I Costa Rica, 
ua riro te mau fare pureraa momoni 
ei vahi ohiraa no te û, e ua tauturu e 
370 melo no te Ekalesia i te afa‘iraa i 
te reira i te mau fare toa ei tautururaa 
i te feia vĕvĕ.

E i Canada, ua haa te feia mo‘a 
i piha‘iho i te Pŭpŭ Tau‘araa Parau 
Keresetiano-Ati Iuda no Montreal 
(Québec) no te faaineine i te mau 
uiuiraa video hou te titorotororaa a 
te faatereraa hau i ni‘a i te parau o 
te mau ti‘araa faufaa. Ua paraparau 
te feia i uiuihia no te patururaa i te 
faaotiraa a te huiraatira no ni‘a i te 
faaturaraa, te haamaramaramaraa, te 
faariiraa, e te ti‘amâraa i te pae faaroo, 
ma te haapapû e e vai faufaa noa te 
haapaoraa faaroo i roto i te oraraa o 
te huiraatira e rave rahi no Québec.

No te tabula no te mau tahua  
itenati no te pû parau apî no te  
fenua i roto i te mau reo e rave 
rahi, a hi‘o mormonnewsroom.​org/​
newsroom​-country​-sites. ◼

I Guatemala, hau i te 500 feia apî no te feia mo‘a i te mau mahana hopea  
nei tei tairuru no te tauturu i te tanuraa 1 944 tumu raau.

Te faati‘a nei te mau tahua itenati i te 
parau no te taviniraa, te faaroo.

I te ava‘e i muri a‘e i te matara-
faahou-raa, hau atu i te 30 000 

manihini tei mata‘ita‘i i te Pû 
Fariiraa Ratere no te Hiero no te 
Oire no Mexico, tei faaapîhia e tei 
faarahihia e piti matahiti te maoro. 
E mea na roto i te reo Paniora te 
mau faaiteiteraa atoa e te vai atoa 
ra te mau hoho‘a teata tei taviri-
taa-ê-hia no te feia no Mexico. 
Ua riro atoa te pû faaapîhia ei pû 
fariiraa matamua o te farii i te 
hoê vahi faaiteiteraa taatoa tei 

faataa-taa-ê-hia no te haapiiraa i te 
mau parau tumu no te evanelia i te 
mau tamarii.

Ua riro teie pû fariiraa ratere 
te toru o te mau pû rahi roa‘e, te 
rahiraa o teie mau pû tei piha‘iho 
ïa i te hoê hiero aore râ te hoê pû 
tuiroo a te Ekalesia. Te patuhia ra 
te hoê pû fariiraa ratere i piha‘iho 
i te hiero e patuhia ra i Roma, 
Italia, e te vai nei teie mau pû i te 
fenua Peratane, Niu Zelani, Hawaii 
e i roto i na tufaa fenua e iva no 

te te mau Hau Amui no Marite. 
Teie mau pû, tei faanahohia no te 
fariiraa i te Feia Mo‘a itoito aore 
râ paruru e te mau taata atoa no 
te tahi atu mau faaroo, eita ïa e 
haamatau noa i te mau taata i 
roto i te Ekalesia, e tauturu atoa 
ra te reira ia ratou ia maramarama 
i te mau ti‘aturiraa o te Ekalesia 
e e faatupu atoa i te hinaaro i te 
haapii atu â no ni‘a i te Faaora e 
te Faaho‘iraahia mai te evanelia. 
E horo‘a atoa mai teie mau pû i te 
mau parau poro‘i no te haapuai i 
te mau utuafare.

Ua riro o Mexico ei tutau i roto 
i te Ekalesia, e ua hau atu i te 1,2 
milioni melo, e hau atu i te 200 tĭtĭ, 
e 12 hiero. ◼

Ua matara faahou te pû fariiraa ratere no te hiero  
no te oire no Mexico

Te vai nei i roto i te Pû Fariiraa Ratere no te Hiero no te Oire no Mexico e rave rahi faaiteiteraa o te haapii  
i te mau parau mau no te evanelia no te haapuai i te mau utuafare.

Na roto i te ao nei, te horoa nei 
na 15 pû haapiipiiraa misionare 

i te haapiipiiraa i na 85 000 misio-
nare no na 143 fenua. Te haapii nei 
te taatoaraa o te mau misonare e 
55 reo i raro a‘e i te haapiipiiraa o 
na 1.600 orometua haapii, e e tavini 
ratou e piti matahiti i roto i na 405 
misioni i roto i na 150 fenua.

No te rahi o te mau misionare 
mai te tauiraahia te faito matahiti 
i te ava‘e Atopa 2012, ua rahi atu â 
ïa te mau misionare e fariihia nei i 
roto i te mau PHM. Ma te hoê PHM 
i roto i na pae e piti o te ao nei, aita 
ïa te haapiipiiraa i te mau misionare 
e hoperaa.

I te rahiraa o te taime e tae mai 
te mau misionare i te hoê PHM ma 

te hoê niu no te iteraa faaroo tei 
noaa na roto i te haapiiraa i roto i 
te utuafare e i te fare pureraa. Te 
horo‘a nei te mau pû i te tahi atu â 
haapiipiiraa, e nahea ia haapii mai 
ta Iesu Mesia i haapii e nahea ia ani i 
te taata ia pee atu Ia’na. Te haapiipii 
nei te mau misionare i te mau huru 
haapiiraa, te farii nei ratou i te haa-
piipiiraa i te reo, te faaroo nei ratou 
i te mau a‘oraa hebedoma a te mau 
Hui Mana Faatere o te Ekalesia e te 
feia haapii no te PHM, e te rave nei 
ratou i te mau ohipa taviniraa.

Tei Provo, Utaha, HAM, te PHM 
rahi roa‘e. Te haapiipiihia nei e 
mau tauasini misionare na roto i 
na 55 reo ĕê. Tei te Oire no Mexico, 
Mexico te piti o te PHM rahi roa‘e. 

I te ava‘e Tiunu 2013 ua tauihia te 
reira pû mai te hoê fare na‘ina‘i i te 
hoê aua e 36,35 tâ te rahi tei farii 
na i te hoê fare haapiiraa tuarua 
a te Ekalesia, te Benemerito de las 
Americas. Ua nehenehe i te vahi 
tahito i te farii 125 misionare i te 
taime hoê ; e nehenehe te vahi apî 
e farii hau atu i te 1 000 misionare.

Te vai nei te tahi atu mau PHM i 
Buenos Aires, Labarata ; São Paulo, 
Berezilia ; Santiago, Tileni ; Bogotá, 
Colombia ; Santo Domingo, Repu-
pirita Dominica ; Preston, Paratae ; 
Accra, Ghana ; Guatemala City, 
Guatemala ; Auckland, Niu Zelani ; 
Lima, Peru ; Manila, Philippines ; 
Johannesburg, Afirika Apatoa ;  
e Madrid, Paniora. ◼

E tauturu te mau pû haapiipiiraa misionare i te haapeepee atu  
â i te ohipa no te faaoraraa

I roto i to ratou faaearaa i te PHM, e farii te mau misionare i te arata‘iraa no ni‘a i te haapiiraa i te evanelia  
a Iesu Mesia.

Tau ava‘e i muri a‘e i to te mata‘i 
rorofai Haivan ta‘iriraa i te fenua 
Philippino i te ava‘e Novema 2013, 

tei nina fatata 1.2 milioni fare e tei haa-
pohe hau atu i te 6 200 taata, ua tamau 
noa te Ekalesia i te horoa i te tauturu-
raa, ma te taui i te mau tautooraa no 
te pahono i te mau ati i te taurururaa 
no te tau maoro atu. Te hoê tautooraa 
manuia maitai o te faaohiparaa ïa i te 
mau taata aufau-ore-hia tei haapii i te 
patu i te mau fare no te mau taata e 
faaea noa ra â ma te fare ore.

E rave rahi te mau melo i muri nei i 
roto i te mau vahi nohoraa tei ta‘irihia 
e te vero tei faaite i to ratou mauruuru 
no te tautururaa a te Ekalesia tei fa-
riihia e ratou, noa’tu e e ere ratou i te 
feia mo‘a i te mau mahana hopea nei.

• Ua ite te hoê vahine tei horo atu i 
roto i te hoê fare pureraa momoni 
i te mata‘i rorofai e ua parari to’na 
fare i te maruaraa te mau tumu haari 
i ni‘a i te fare. Aita ta’na e to’na utua-
fare e rave‘a no te tata‘i i te reira,  
ua tauturu râ te mau taata aufau- 
ore-hia i te patu i te hoê fare apî, e 
te tauturu nei oia i te tahi atu utua-
fare ia patu i te hoê fare. Ua parau 
oia, e « Ua haapii au i te rave amui i 
te ohipa e te mau taata i roto i te ati 
i ŏ nei, ia nehenehe ia matou ia ora 
faahou mai i [te mata‘i rorofai] »

• Te haapii nei te hoê taata tei ere i 
ta’na ohipa a ninahia’i ta’na vahi 
raveraa ohipa i te hamani i te mau 
fare no to’na utuafare e no vetahi 
ê. Ua parau oia e, « Ua ite matou e 
ti‘a ia matou ia tauturu te tahi i te 

tahi ia nehenehe te ohipa e faaoti-
vitiviti-hia » ma te faaite atoa mai i 
to’na mauruuru i te mau tautooraa 
tauturu a te Ekalesia.

Ua parau te Episekopo Faatere 
Rahi, Gary E. Stevenson e, taa ê noa’tu 
i te atuaturaa i te feia vĕvĕ e tei roohia 
i te fifi », te ite atoa nei tatou i te ture 
no te faarava‘iraa ia’na iho i te faa-
ohiparaahia i teie iho taime, e e mea 
maere mau te reira ». Ua parau oia 
e, « Te hoê o te mau mea ta matou e 
tamata nei i te rave o te horo‘araa ïa 
i te mau materia e na te feia e farii e 
horo‘a mai i te rima ohipa. Te hamani 
atoa nei te mau taata atoa o te farii i te 
hoê fare i to ratou iho fare ».

Te farerei nei te feia faatere no 
te Ekalesia e te mau ti‘a no te ohipa 
totauturu i te feia faatere no te mau 
oire no te horo‘a i te haapiipiiraa e te 
parau tu‘ite i te mau taata tei haapii 
mai i te ohipa tamuta. Ua faaohipahia 
te moni a te Afata Tamau no te Haapii-
raa no te afa‘i mai e 20 tamuta aravihi 
no te tauturu i te haapiipiiraa e ua oti 
a‘ena e 2 000 i ni‘a i te 3 000 fare tei 
opuahia i te hamanihia.

Ua faaiteite mai te feia tei haapii-
piihia i to ratou aravihi na roto i te 
hamaniraa 10 fare no te farii i muri 
iho te parau tu‘ite a te hau fenua e te 
hoê afata mauihaa a te Ekalesia, e na 
te reira ïa e faati‘a ia ratou ia noaa te 
ohipa. No te rahi o te feia hamani fare 
tei hinaaro-u‘ana-hia i farii ai te mau 
Pû Totauru Katolika ia tihepu e rave 
rahi hanere tamuta tei haapiipiihia  
e te Ekalesia Momoni.

Ua parau te Episekopo Stevenson 
e ua tae atu e 500 melo no te Ekalesia 
i te hoê rururaa i reira te feia faatere 
no te ekalesia i te faaiteraa i te huru o 
te haapiipiiraa no te ohipa e te parau 
tu‘ite, « e a faaitehia’i te reira ia ratou, 
ua poupou e ua ta‘i ratou, no to ratou 
ite e e nehenehe ia ratou ia ite i te 
hoê e‘a… no te faaamu i to ratou mau 
utuafare ».

Ua rave atoa te Ekalesia i te ohipa 
i piha‘iho i te tahi atu mau faanaho-
raa totauturu e rave rahi e te faate-
reraa hau no te fenua Philippino i te 
tautoo tamauraa no te opere i te maa, 
te pape, te mau raau rapaau, te mau 
pute no te ea, te mau matini horo‘a 
uira, te mau tauhaa no te fare, te mau 
tauihaa no te tunuraa maa, te mau 
tauihaa no te ravaai, e te mau huero 
maa no te tanu.

Ua haapii mai te Ekalesia e te rave‘a 
hau atu i te maitai no te pahono i te 
mau ati o te faaohiparaa ïa i te mau 
taata e noho ra i te vahi tei roohia i te 
ati, e te hooraa i te mau tauihaa i roto 
i te fenua ati, i piha‘iho roa i te vahi 
ati. Eita teie raveraa e haapapû noa 
e e mea tano te mau tauihaa no taua 
fenua ra, e tauturu atoa râ te reira i 
te tata‘i i te mau tereraa faufaa o taua 
fenua ra. 

Ua faaitoitohia te mau melo na 
te ao taatoa nei ia pure no te mau 
taata i roto i te mau vahi ati atea i 
to ratou iho mau vahi faaearaa, e ia 
feruri i te faarahi i ta ratou mau ô no 
te haapaeraa maa aore râ i te horo‘a-
raa i te moni i te afata totauturu a te 
Ekalesia. ◼

Te faaohipa nei 
te Ekalesia i te 
mau haapiiraa 
totauru no te 
patu-faahou-raa 
i te fenua 
Philippino. Te patiti nei te mau taata aufau-ore-hia i te apaapa raau no te hoê fare apî  

i Tacloban, Philippino.

Hau atu i te piti ahuru matahiti 
teie nei to te Ekalesia ohiparaa  
i roto i te mau opuaraa pape mâ 

i roto hau atu i te 100 fenua. I Afirika 
ana‘e, ua haamaitai teie mau opua-
raa i te oraraa o te hau atu i te maha 
milioni taata na roto i te horoaraa i te 
mau apoo pape, te fariiraa pape e  
te mau rave‘a opereraa pape e te 
tamâraa pape.

Ua tupu taua huru opuaraa ra i te 
Motu no Iduga, atea atu i te tatahi miti 
no Mozambique. Te rave nei te rahiraa 
o na 15.000 taata e ora nei i ni‘a i te 
motu i te ohipa i roto i te mau faaapu 
utuafare, e te tai‘a nei i roto i te moana 
Inidia, aore râ te ohipa nei i roto i 
te mau vahi tara‘iraa miti no te ohi i 
te miti popaa. Aore e pape, e uira, e 
poromu aore râ e pereoo i ni‘a i teie 
motu. E mea na ni‘a i te mau poti ha-
manihia e te rima taata aore râ te mau 
vaa taraihia no te haere atu i te motu.

E rave rahi mau tenetere te maoro, 
te pape inu i Iduga no roto mai ïa i te 
mau apoo papa‘u tei heru-rima-hia. E 
tamau noa te mau apoo pape i te î i 
te one e te pehu. E mea vari e eita te 
pape e noaa ohie noa i roto i teie mau 
apoo. I te tau ûa, e viiviihia te pape, e 
na te reira e faatupu i te ma‘i torera, te 
hĭ, e te tahi atu mau ma‘i.

I to te mau misionare totauturu a 
te Ekalesia faarooraa i te huru oraraa i 
Idugo, ua farerei ratou i te feia faatere 
no te motu. Ua faanaho amui ratou i 
te hoê opuaraa e na te Piha Ohiparaa 
Totauturu a te Ekalesia e horo‘a i te 
mau tauihaa, te mau mauihaa e te  
mau arata‘iraa no te patu e 10 apoo 
pape tima e te mau tapo‘i auri, e nehe-
nehe e 1 000 taata e fana‘o i te pape.  
E horo‘a ïa te mau misionare i te haa-
piipiiraa no ni‘a i te ea e te tamâraa, 

e e horo‘a mai te huiraatira i te rima 
ohipa no te paturaa e te atuaturaa i te 
mau apoo pape.

Mai te hoê vahi faaineineraa i ni‘a 
i te fenua, ua faahaerehia i ni‘a i te 
motu na ni‘a i te pahi e maha pereoo 
uta iriiri, 300 pute tima, e piti pereoo 
one, te mau auri, e te mau pa‘epa‘e 
auri timahia. I reira ua tari-avae-hia 
aore râ na ni‘a i te pereoo tura‘i te 
mau tauihaa i ni‘a i te motu. E rave 
rahi te mau melo no te Ekalesia no 
Quelimane, Mozambique tei puhapa  
e toru ava‘e i ni‘a i te motu no te tau-
turu i te haapiipiiraa e te paturaa.

Ua patuhia te mau apoo ia nehe-
nehe i te pape ûa ia faatahehia e ia 
ore hoi e viivii. I te tahi mau vahi 
nohoraa, ua patu te huiraatira i te mau 
aua raau e te mau e‘a tima no te haati 
i te mau apoo pape, ma te faaohipa i 
te mau piriti ta ratou iho i haapii i te 
hamani e te mau materia ta te Ekalesia 
i horo‘a’tu.

I te mau oro‘a avariraa, ua huri-
hia te faturaa o te mau apoo pape 
i te huiraatira o te oire tata‘itahi. Ua 
faaite mai te mau taata e rave rahi e 
faaea ra i ni‘a i te motu e tei rave i te 
ohipa i ni‘a i te mau apoo pape i to 
ratou mauruuru no to ratou ite apî i 

te hamaniraa i te mau piriti, te rave-
raa i te tima e te haapaariraa i te reira 
e te auri, e te faaohiparaa i te mau 
mauihaa ia nehenehe ia noaa ia ratou 
te tahi atu ohipa. Ua faaite te tahi atu 
mau taata i to ratou mauruuru i te 
haapiiraa i te faatere.

I muri mai i te tau ûa, aore roa e 
ma‘i no roto mai i te pape i itehia i 
roto i te mau oire e vai nei te mau 
apoo pape.

Mai te au i te Faanahonahoraa Ea 
no te Ao nei, hau atu i te hoê milia 
taata na te ao nei e ere nei i te pape 
mâ. Aua‘e te opuaraa pape mâ a te 
Ekalesia, i iti mai ai taua numera ra  
na roto i te hoê raveraa e faaohipa i  
te mau huiraatira i roto i te faanahoraa 
e te faaohiparaa i te mau opuaraa, te 
horo‘araa i te rima ohipa no te patu i 
te mau fare hinaarohia, te fariiraa, te 
haapiipiiraa e te atuaturaa i te mau 
rave‘a tei rave-faaoti-hia.

Taa ê noa’tu i te mau opuaraa pape 
mâ na Afirika, te tauturu nei te Ekalesia  
i te mau opuaraa pape mâ i Asia, i 
Amerika Ropu, i Europa Hitiaa o te râ, 
i Inidia, Indonesia, te mau Motu no 
Patifita, Amerika Apatoa, Asia Apatoa 
hitia o te râ, e i te tahi atu mau vahi na 
te ao nei. ◼

Te tauturu nei te 
mau opuaraa 
pape mâ i te  
mau milioni taata 
i Afirika

I te Motu no Idugo, Mozambique, ua tae atu te huiraatira e te feia faatere  
i te hoê oro‘a i reira te haamataraa te faaohiparaa o te apoo pape  
e te huiraatira hamataraa.

Ua ora Elder Jorg Klebingat i te oraraa ma te tapea noa 
e tae atu i te hopea. Ua tiaturi oia i te haapa‘oraa, i 
te haapa‘oraa i te mau faaueraa e te peeraa i te mau 

faaurûraa a te Varua.
Fanauhia i te 19 no Ditema 1967 ia Klaus-Peter e Doris 

Elke Klebingat, ua paari o Elder Klebingat i Zweibrücken, 
Helemani, ma te ore e haapao i te evanelia. Ei taure‘are‘a, 
ua farerei oia i te hoê melo no te Ekalesia i te hoê ha‘utiraa 
upaupa e ua riro raua ei mau hoa.

Te haamana‘o nei oia e « I to’u haereraa e farerei i to’u 
hoa apî, ua faahiahia vau i to’na utuafare ». « Ua ite au i te 
Varua i roto i to’na utuafare e ua hinaaro vau i te haere  
i te pureraa ».

I taua pureraa matamua ra i te fare pureraa to’na faaroo 
raa i te parau no te Buka a Moromona. Ua horo‘a’tu to’na 
hoa ia’na te hoê buka e to’na iteraa papû e e parau mau te 
reira, e ua faaru‘e Elder Klebingat i te pureraa ma te faaoti  
i te imi no’na iho.

Ua parau Elder Klebingat e « Tei roto vau i te tahi vahi 
i roto i te 1 Nephi a farii ai au i to’u iteraa papû e e parau 
mau te buka ». « Ua riro te noaaraa te hoê iteraa papû no 
ni‘a i te peropheta Iosepha Semita ei taime faufaa rahi roa 
no’u. I ta’u misioni, ua ani au i to’u mau hoa e nehenehe 
anei ia’u ia faaite i taua tufaa ra o te aamu ».

Na mua i ta’na misioni rave tamau i te misioni no 
Colorado Denver, ua tavini o Elder Klebingat i roto i te 
nuu Helemani e 18 ava‘e te maoro. Ua taatihia oia ia Julia 
Poltorak i roto i te Hiero no Roto Miti i te 21 no titema 
1992. E toru ta raua na tamarii.

Ua noaa ia Elder Klebingat te hoê parau tu‘ite no te mau 
haapiiraa reo Rusia i te fare haapiiraa tuatoru no Ricks e i 
muri iho te hoê parau tu‘ite i roto i te faanahoraa ohipa i te 
fare haapiiraa tuatoru no Brigham Young. Ua rave oia i te 
ohipa ei taata tauturu i te faatereraa o te mau ohipa na te 
taiete Price Waterhouse e Arthur Andersen e i roto i te mau 
ohipa e rave rahi na te Ekalesia.

Hou teie piiraa, ua tavini na o Elder Klebingat ei ti‘a no 
te feia apî paari no te tĭtĭ, ei peresideni no te mau peresibu-
tero, ei peresideni no te Feia Apî Tane, melo apooraa teitei, 
peresideni amaa, e ei episekopo. E hope ta’na taviniraa ei 
peresideni no te Misioni no Ukraine Kiev i te ava‘e Tiunu 
2014. Ua paturuhia oia ei melo no te Pŭpŭ Matamua no te 
Hitu Ahuru i te 5 no eperera 2014. ◼

Elder Jorg 
Klebingat
Pŭpŭ matamua no te  
Hitu Ahuru

Mai to’na piiraahia ei Hui Mana Faatere i te ava‘e 
Eperera 1997, ua oaoa o Elder Lynn G. Robbins i te 
« haamaitairaa maitai no te matauraa i te feia mo‘a 

na te ao taatoa nei ».
Ua parau oia e « E ite outou i te hoê natiraa vitiviti e te 

mau taata i te mau vahi atoa ta oe e haere ».
Te ti‘aturi nei o Elder Robbins ia tamau i te farerei i te 

feia mo‘a i te mau mahana hopea nei na te ao atoa a tavini 
ai oia ei melo no te peresideniraa no te Hitu Ahuru.

Ua fanauhia o Lynn Grant Robbins i te 27 no Atopa  
1952 i Payson, Utaha, e to’na na metua to Joshua Grant 
e Evelyn R. Robbins. Ua paari oia i Springville, Utaha, i 
reira oia i farerei ai ia Jan Nielson, ta’na hoi i matau mai te 
tamariirii raa. Ua faaipoipohia raua i te 27 no Tiunu 1974 i 
roto i te Hiero no Manti Utah e e metua raua no na tamarii 
e hitu ; e 15 mootua ta raua.

Ua farii o Elder Robbins i te parau tu‘ite licence [parau 
tu‘ite e maha matahiti] no te reo paniora e te haapiiraa poli-
tita a te fare haapiiraa tuatoru no Utah State e te hoê parau 
tu‘ite MBA [e piti â matahiti] i te faatereraa ohipa na te ara 
na te American Graduate School of International Manage-
ment i Glendale, Arizona, HAM. I riro na oia ei fatu e te 
mono peresideni paari no Franklin Quest.

Te tavini ra Elder Robbins ei peresideni no te Misioni  
no Uruguay Montevideo a farii ai oia i to’na piiraa i roto  
i te Pŭpŭ Piti o te Hitu Ahuru. E toru matahiti i muri mai  
ua riro oia ei melo no te Pŭpŭ Matamua no te Hitu Ahuru. 
I peresideni na oia i te Area no Amerika Apatoa Tufaa  
Apatoa, te Area no Amerika Ropu, e te Area Amerika  
Apatoerau Too a o te râ. Ua tavini atoa oia i te Area no 
Amerika Apatoerau Ropu.

Te hoê haamaitairaa rahi no teie taviniraa, o te ho‘iraa ïa 
i Ra-Parata i reira hoi oia i tavini ai ei misionare rave tamau. 
I Ra-Parata ei orometua apî, ua tavini oia i Jujuy, te hoê area 
e hoê ana‘e amaa. I to’na ho‘iraa’tu i taua vahi ra e rave rahi 
mau matahiti i muri iho, ua ite oia i te hoê tĭtĭ a te Ekalesia 
e e hoê tatini paroita.

Ua parau oia « E ite outou i te reira na te ao taatoa nei ». 
« E mahana teie no te mau temeio ». ◼

Elder Lynn G. 
Robbins
Peresideniraa no te  
Hitu Ahuru

Ei melo faafariu-apî-hia e ei piahi i te fare haapiiraa tua-
toru no Brigham Young-Hawaii, ua noaa ia Elder Chi 
Hong (Sam) Wong hau atu i te hoê haapiiraa—ua noaa 

ia’na te hoê iteraa papû e te vai nei te hoê Atua o tei ite ‘i te 
mau mea ha‘iha‘i o to tatou oraraa ».

Fanauhia i te 25 no Me 1962 i Hong Kong, Taina, ia 
Ngan Kan e Fat Wong, Elder Wong o te hoê ïa o na tamarii 
e hitu tei paari i roto i te hoê piha na‘ina‘i.

Ua farerei oia i te vahi ohiparaa ia Carol Lu tei faaite atu  
i te evanelia ia’na. Ua bapetizohia teie taata faafariu-apî-hia 
i te 14 no fepuare 1982.

Hoê matahiti i muri mai, i te 9 no tiurai 1983, ua faa-
ipoipo oia ia Carol. Ua reva’tu raua i Laie, Hawaii, HAM, ia 
nehenehe ia’na ia haere atu i te haapiiraa. No te mea hoi  
e parau faati‘a piahi ta’na, ua nehenehe ia Elder Wong ia 
rave i te ohipa e 20 hora noa i te hebedoma. No te faaamu  
i to’na utuafare ua parau oia, « Ua ti‘a ia maua ia faaohipa  
i to maua faaroo e ta maua mau pure ».

Ua haa puai oia ia noaa ia’na te hoê pute haapiiraa, e i 
muri iho ua rave rahi oia i te mau haapiiraa atoa ta te fare 
haapiiraa tuatoru i faati‘a ia’na ia rave. Ua haamana‘o oia, 
e « E ere i te mea ohie ». « Ia ite ana‘e tatou i te reira e ite ïa 
outou e nehenehe ta outou e ti‘aturi i ni‘a i te mana no te 
ra‘i mai i te mau taime atoa ».

Ua taatihia te mau Wong i roto i te Hiero no Laie Hawaii 
i te 9 no atete 1984, e ua fanauhia mai ta raua tamarii mata-
mua ; ua amui mai e toru faahou â tamarii i te utuafare. Ua 
parau Elder Wong, « Ua riro taua mau matahiti ra ei mau 
matahiti taa ê e te mo‘a roa ».

Ua noaa ia Elder Wong te parau tu‘ite licence i roto i te 
ohipa numeraraa e te hoê parau tu‘ite e piti matahiti i roto 
i te haapiiraa roro uira ; i muri iho ua ite oia i te titauraa « ia 
ho‘i i Hong Kong no te tavini ».

Ua farii oia i muri mai i te parau tu‘ite MBA i te fare haa-
piiraa tuatoru no Hong Kong. I riro na Elder Wong ei taata 
haamata e e hoa ohipa no te hoê taiete haamaramarama 
ohipa e ua ohipa atoa oia i roto i te hoê taiete hi‘opo‘a e ta-
matamata i te mau materia e ua haamata oia i reira ei taata 
haapa‘o faufaa e ua faaru‘e oia i te taiete ei mono faatere 
no te taiete.

Hou to’na piiraahia i te 5 no eperera 2014 ei melo no 
te Pŭpŭ Matamua no te Hitu Ahuru, ua tavini oia ei epise-
kopo, peresideni tĭtĭ, e ei Hitu Ahuru Area. ◼

Elder Chi Hong 
(Sam) Wong
Pŭpŭ matamua no te  
Hitu Ahuru

Elder Larry S. 
Kacher
Pŭpŭ piti no te Hitu Ahuru

I muri a‘e e rave rahi mau faaurûraa i roto i to’na mau mata-
hiti ei feia apî paari, ua haamata o Elder Larry S. Kacher i 
te ite i te hoê mana puai a‘e e arata‘i ra ia’na i roto i to’na 

oraraa. I te 19raa o to’na matahiti, ua arata‘i to’na faarooraa 
i te Varua ia’na i te evanelia a Iesu Mesia—te hoê tauiraa tei 
faatupu i te taa-ê-raa mau.

Ua fanauhia oia i te 12 no febuare 1952, te piti o te ta-
marii paari o na tamarii e pae tei fanauhia ia Albert e Elaine 
Kacher ; ua paari oia i Bloomington, Minnesota, HAM.

I muri a‘e i te haapiiraa tuarua ua tere atu oia i Europa 
no te faahee na ni‘a i te hiona, e hau atu i te ono ava‘e i 
muri iho ua ite oia i reira e ua ti‘a ia’na ia ho‘i i te fare. I 
to’na taeraa i te fare, ua ite oia e e ti‘a ia’na ia haere i te tahi 
atu vahi aita râ oia i ite i hea. Ua opua te hoê hoa no te tau 
tamariirii raa e haere i Utaha, e ua faaoti o Elder Kacher 
i te haere atu na muri ia’na. I Utaha, ua haere atu o Elder 
Kacher i te fare haapiiraa tuatoru no Brigham Young, ua 
haapii no ni‘a i te Ekalesia e ua bapetizohia.

Ua parau oia, « I to te mau misionare haapiiraa ia maua, 
ua ite au e e parau mau te reira ». « I to’u pureraa, ua ite au 
e e parau mau te Ekalesia ».

Ua faaoti oia i te tavini i te hoê misioni e ua piihia oia i 
te misioni no Tahiti Papeete i te matahiti 1973. I to’na ho‘i-
raa i te fare, ua ho‘i atu oia i te haapiiraa i BYU, i reira to’na 
farereiraa ia Pauline Miller. Ua faaipoipohia raua i roto i te 
Hiero no Manti Utaha i te 29 no atopa 1976 e e metua raua 
no na tamarii e ono, e mau metua ruau no na 11 mootua.

Ua noaa ia Elder Kacher te parau tu‘ite licence i roto  
i te haapiiraa o te feruriraa taata e te hoê parau parau 
tu‘ite maîtrise i roto i te faanahoraa no te huru ohipa— 
na parau tu‘ite toopiti i BYU. Ta’na ohipa o te haamara-
maramaraa ïa i te mau taiete rahi i te mau Hau Amui no 
Marite e na te ara.

Hou to’na patururaahia i te 5 no eperera 2014 ei melo 
no te Pŭpŭ piti no te Hitu Ahuru, ua tavini na o Elder 
Kacher ei peresideni amaa, ei peresideni no te pŭpŭ 
peresibutero, episekopo, e ei tauturu i te peresideni tĭtĭ. 
Ua peresideni oia i te misioni no Herevetia Geneva mai te 
matahiti 2000 e tae atu i te matahiti 2003. Tau mau mata-
hiti i muri a‘e i to’na ho‘iraa mai Herevetia mai, ua afa‘i 
ta’na ohipa ia’na i Abu Dhabi, Emirats Arabes Unis, i reira 
oia i te piiraahia ei Hitu Ahuru Area matamua no te mau 
Fenua Arabia e Ati Iuda. ◼

I te matahiti 1982, te rave ra Elder Hugo E. Martinez e ta’na 
vahine faaipoipo, te tuahine Nuria Alvarez de Martinez, i 
ta raua tau haapiipiiraa taote i Mississipi, HAM, a tae mai 

ai te hoê patotoraa tia‘i-ore-hia i to raua uputa fare i mua.
Te ti‘a ra e piti na misionare momoni.
« Ua iriti maua i to maua utuafare ia raua, aita râ maua i 

ite i te tahi noa‘e mea no ni‘a i Te Ekalesia a Iesu Mesia i te 
Feia Mo‘a i te mau Mahana Hopea nei. Aita maua i faaroo 
noa‘e i te parau no ni‘a i te Pŭpŭ Himene no te Fare  
Menemene », te parau ïa a Elder Martinez ma te ataata.

Ua putapû ‘oi‘oi râ te aau o teie tane e vahine faaipoipo 
apî i te mau haapiiraa evanelia tei faaitehia e te mau mi-
sionare. Aita i maoro roa ua faarii raua i te aniraa a te mau 
misonare ia bapetizo.

« E aita roa maua i tatarahapa noa‘e mai taua taime mai â ».
I te 5 no eperera 2014 ua piihia o Elder Martinez i te 

Pŭpŭ piti no te Hitu Ahuru, e ua riro ei Hui Mana Faatere 
Matamua no te mau fenua Caribbean mai. Ua « î roa oia »  
i te taiâ no teie nei piiraa apî.

Ua parau oia e « Ua tae mai râ te hoê varua hau e te 
marû i ni‘a ia’u no te faaite mai ia’u e o te Fatu te faatere  
ra i te ohipa ».

Hoê matahiti e hoê ava‘e i muri a‘e i to raua bapetizoraa, 
ua taatihia o Hugo e Nuria Martinez i roto i te Hiero no 
Roto Miti i te 3 no Atopa 1983. E metua raua no na tamarii  
e pae e e pae mootua tamahine ta raua.

Ua fanauhia o Elder Martinez i te 10 no tenuare 1957 i 
Mayagëz, Puerto Rico, ia Hugo E. Martinez-Sandin e Daly 
Morales-Alamo de Martinez. I to’na taure‘are‘araa, ua ma‘iti 
oia i te pee i te e‘a ohipa a to’na metua tane e ua riro mai  
ei taote. Ua farii oia i ta’na parau tu‘ite taote i te fare haapii-
raa tuatoru no Puerto Rico (1981) e ua faahope i ta’na tau 
haapiipiiraa i te fare haapiiraa tuatoru no Mississipi (1984). 
Ua rave oia i te toro‘a taote e tae noa’tu ua faatuhaahia oia  
i te matahiti 2004.

Tau taime poto noa i muri a‘e i to’na bapetizoraa, ua  
piihia oia ei orometua Haapiiraa Sabati na te feia apî. Ua 
tavini mai oia i muri iho ei episekopo, tauturu i roto i te 
peresideniraa tĭtĭ, peresideni mataeinaa e tauturu i roto  
i te peresideniraa misioni no Puerto Rico San Juan. Ua  
peresideni oia i te misioni no Guatemala Guatemala City 
Central e te tavini ra oia ei Hitu Ahuru Area a piihia’i oia  
ei Hui Mana Faatere. ◼

Elder Hugo E. 
Martinez
Pŭpŭ piti no te Hitu Ahuru

E rave rahi mau matahiti hou to’na piiraa apî ei peresi-
deni rahi no te Haapiira Sabati, ua riro na te Haapiiraa 
Sabati ei haamaitairaa faufaa rahi i roto i te oraraa o 

Tad R. Callister.
A tavini ai te taea‘e Callister ei peresideni no te Haapiiraa 

Sabati i roto i te hoê paroita i te fare haapiiraa tuatoru no 
Brigham Young, ua matau oia i te hoê tamahine o tei riro 
mai ei vahine na’na, o Kathryn L. Saporiti, ta’na hoi i faaipo-
ito i te 20 no Ditema 1968 i roto i te Hiero no Los Angeles.

E mau metua raua no na tamahine e piti e no na ta-
maroa e maha ; e 24 mootua ta raua. Ua parau te taea‘e 
Callister, « E rave rahi te mau mea maitai ia riro ana‘e oe  
ei peresideni no te Haapiiraa Sabati ».

Fanauhia i te 17 no titema 1945, i Glendale, California, 
ia Reed Eddington e Norinne Callister, ua parau oia e ua 
fanauhia oia—mai ia Nephi—i te mau « metua maitai ».

Ua parau te taea‘e Callister « O to’u metua tane ïa te epi-
sekopo a paari ai au ». « Ua matau oia i te afa‘ifa‘i i te mau 
tareta na‘ina‘i, e e tamau aau oia i te mau parau e te mau 
papa‘iraa mo‘a e Shakespeare ».

Mai to’na metua tane, ua rave te taea‘e Callister i te toro‘a 
auvaha ture. I muri a‘e i te noaaraa ta’na parau tu‘ite i roto 
i te ohipa numeraraa i te fare haapiiraa tuatoru no Brigham 
Young, ua haere atu oia i te fare haapiiraa ture i te fare haa-
piiraa tuatoru no California, Los Angeles, e ua noaa ia’na te 
parau tu‘ite i roto i te faatureraa no te tute i te fare haapiiraa 
tuatoru no New York. Ua rave oia i te ohipa ei paruru i roto 
i te taiete paruru no Callister & Callister.

I te taime no teie piiraa, ua haamauruuru hia te taea‘e 
Callister i to’na piiraa i roto i te peresideniraa no te Hitu 
Ahuru e i roto i te Pŭpŭ piti no te Hitu Ahuru, i reira hoi 
to’na taviniraa mai te matahiti 2008 mai ra.

Hou te reira, ua tavini na oia ei peresideni no te misioni 
no Canada Toronta Hitiaa o te râ, ei Hitu Ahuru Area, ti‘a 
retioni, peresideni tĭtĭ, episekopo, peresideni misioni tĭtĭ, pe-
resideni no te pŭpŭ peresibutero e, e ei misionare i roto i te 
misioni no te mau Tufaa Fenua Hitiaa o te râ Ataranetita.

Teie ta te taea‘e Callister i parau no ni‘a i te mau tauiraa  
i mua nei i roto i te mau buka haapiiraa a te Haapiiraa  
Sabati, « Oia mau, e mea faufaa rahi roa te mau buka haa-
piiraa, e ere râ i te mea faufaa mai te huru e haapiihia ra e 
te taata. Te mea hau roa’tu i te faufaa rahi ia haapii ïa tatou 
mai te Faaora, ia haapii tatou ma te Varua, e ia haapii tatou 
no te faafariu ». ◼

Tad R. Callister
Peresideni rahi no te 
Haapiiraa Sabati

Devin G. Durrant
Tauturu piti i roto i te 
peresideniraa rahi no te 
Haapiiraa Sabati

John S. Tanner
Tauturu matamua i roto  
i te peresideniraa rahi  
o te Haapiiraa Sabati

I te taime i piihia’i o Devin G. Durrant ei tauturu piti i roto i 
te peresideniraa rahi no te Haapiiraa Sabati, e mea papu e 
ua haamana‘o e rave rahi mau melo no te Ekalesia i te mau 

mahana hanahana a oomo ai oia i te piriaro taoraraa popo i 
roto i te ete no te fare haapiiraa tuatoru no Brigham Young.

Oia mau, ua riro te mau tu‘aro ei tufaa faufaa rahi i roto i 
te oraraa o te peresideni Durrant. Ua ha‘uti atoa oia i te hoê 
matahiti i roto i te NBA no te tata‘u atu i te mau taata ha‘uti 
maitai roa‘e i te mau Hau Amui no Marite. Ua riro râ oia 
hau atu i te hoê noa ma‘ona aravihi: e misionare i Madrid, 
Paniora, e tane faaipoipo, ei metua tane, e papa ruau, e taata 
papa‘i buka, e taata faatere ohipa, ei melo itoito, e ei peresi-
deni misioni no Texas Dallas e piti matahiti e te afa i teie nei.

Ua parau te peresideni Durrant, tei fanauhia i te 20 no 
atopa 1960, i Brigham City, Utaha, e ua riro te fare o to’na 
na‘ina‘iraa ei haamaitairaa rahi no te faaineineraa ia’na no 
taua mau ti‘araa atoa ra i roto i te oraraa. E mau orometua 
haapii aravihi to’na na metua, o George e Marilyn Durrant.

E mea papu roa, ua haapii mai raua na roto i ta raua 
mau parau—ua riro mau ra te mau haapiiraa faahiahia  
ta’u i ite i roto i te utuafare e mea na roto ïa i te hi‘oraa  
ia raua i te oraraa i to raua oraraa ».

Ua ite maitai te peresideni Durrant e ta’na vahine 
faaipoipo, o Julie Mink Durrant, i te faufaa rahi no te mau 
orometua haapii puai i te faaineineraa i te mau misionare 
no ananahi.

« E mea haapii-maitai-hia te mau [misionare no ananahi] 
e to ratou mau metua i roto i te utuafare e to ratou mau 
orometua haapii i te fare pureraa e i roto i te mau faanaho-
raa maitai no te haapiiraa evanelia na te feia apî e te feia 
apî paari ».

Ua parau atoa oia, e faati‘a te faanahoraa a te Haapiiraa 
Sabati i te mau orometua haapii e te mau piaha no te mau 
huru faito matahiti atoa, « ia haapii mai te Faaora te huru ».

Ua faaipoipohia te peresideni e te tuahine Durrant i roto 
i te Hiero no Roto Miti i te 23 no eperera 1983 e e metua 
raua no na tamarii e ono e e ono mootua ta raua.

Hou to’na piiraahia ei peresideni misioni, ua tavini na 
oia ei episekopo, tauturu i roto i te peresideniraa tĭtĭ, melo 
no te peredeniraa no te Haapiiraa Sabati tĭtĭ, e orometua 
haapii no te haapiiraa evanelia na te feia apî paari.

Ua noaa ia’na te hoê parau tu‘ite licence i roto i te mau 
Haapiiraa Marite i te fare haapiiraa tuatoru no Brigham 
Young e te hoê parau tu‘ite MBA i te fare haapiiraa tuatoru 
no Utaha. E fatu oia no te hoê taiete imiraa faufaa no te 
ohipa hooraa fenua. ◼

Mai to’na na‘ina‘iraa, ua oaoa John Sears Tanner  
i te haapiiraa.

Ua tae roa taua anaanataeraa ra i roto i ta’na  
tau haapiiraa, ta’na ohipa, e ta’na mau taime e rave rahi  
ia haapii i te evanelia: a tahi, ei misionare i te misioni no  
Berezilia Apatoa e i muri iho ei episekopo, peresideni tĭtĭ, 
melo apooraa teitei, orometua Haapiiraa Sabati, peresideni 
no te misioni Berezilia no Sao Paulo Apatoa (o te hope i 
teie tau mahanahana), e teie nei ei tauturu matamua i roto  
i te peresideniraa rahi no te Haapiiraa Sabati.

Ua parau te peresideni Tanner e « Ia tupu maitai ana‘e 
te [haapiiraa], tei reira ïa te Varua Maitai e e ite ïa outou i 
te anaanataeraa no te haapiiraa ; e au ra tei ni‘a outou i te 
fenua mo‘a ».

Fanauhia i Roto Miti, Utaha, i te 27 no tiurai 1950 ia 
William Coats Tanner Jr. e Athelia Sears Tanner, ua paari te 
peresideni Tanner i Pasadena Apatoa, California, HAM, te 
paeraa o na 13 tamarii. Ua faatupu to’na na metua i te hoê 
vahi haapiiraa faufaa rahi i roto i te utuafare, e te hoê haa-
piiraa evanelia puai. Ua parau oia e « Aita vau i haamana‘o 
i te haapii i te tahi mea i te ekalesia tei ore i haapiihia mai 
e au i te utuafare ». Ua faatupu atoa oia i te here i te mau 
buka tei faarahihia a tautoo ai oia i te hoê parau tu‘ite no te 
reo peretane i te fare haapiiraa tuatoru no Brigham Young e 
te hoê parau tu‘ite doctorat [parau tu‘ite teitei roa a‘e] i roto 
i te reo peretane i te fare haapiiraa tuatoru no California, 
Berkeley.

Ua farerei oia ia Susan Winder i BYU. Ua haamata raua 
i te hoê hoaraa puai ta raua hoi i faariro mai ei auraa here i 
muri iho. Ua faaipoipohia raua i roto i te Hiero no Roto Miti 
i te matahiti 1974. Ua atuatu raua e pae tamarii.

Ua haamata te peresideni Tanner i ta’na ohipa haapii-
raa ei tauturu orometua i te fare haapiira teitei no Florida 
State. Ua riro mai oia i muri mai ei orometua haapii i BYU 
i te matahiti 1982 ; e ua rave oia i te ohipa mai te reira mai 
taime ei mono, ei tauturu e ei orometua tamau no te reo 
peretane, e ei faatere no te piha toro‘a no te reo peretane  
e ei mono peresideni no te pae haapiiraa.

Te parau ra oia, e te tufaa faufaa rahi roa‘e no te haapii-
raa evanelia, e tae mai ïa na roto i te tahi mea ta’na i haapii 
i te omuaraa o ta’na ohipa haapiiraa: e ti‘a i te haapiiraa ia 
tae mai eiaha na roto mai i te hoê vahi mata’uhia aore râ 
te‘ote‘o na roto mai râ te hoê vahi no te here—na roto mai  
i te aroha, te aroha mau o te Mesia. ◼



Ia maramarama noa’tu â, na Elspeth Young

I te matahiti 1830, ua vaiiho o Isaac Morley i ta’na Buka a Moromona apî maitai na Elizabeth Rollins, e 12 matahiti 

to’na. O teie ana‘e te Buka a Moromona i Kirtland, Ohio, i taua tau ra, no bapetizo-noa-hia maira o Mary Elizabeth 

e to’na utuafare, ua tai‘o ratou i te reira, te tahi i muri iho i te tahi e tae roa i te maororaa pô. I te po‘ipo‘i roa,  

ua iriti faahou o Mary i te buka e ua tamau aau i te reni haamataraa o te 1 Nephi. Te maramarama i roto  

i te hoho‘a peni, e tapa‘o ïa no te maramarama tei faaî ia Mary Elizabeth i to’na tai‘oraa.

« Ia feruri ana‘e tatou i te mau parau poro‘i ta tatou i faaroo  
a‘e nei, e ti‘a ia tatou ia faaoti ia rave maa vahi iti maitai a‘e  
i ta tatou i rave na mua a‘e nei », te parau ïa a te peresideni  

Thomas S. Monson i roto i te tuhaa pureraa hopea o te 184raa  
o te Amuiraa rahi a te Ekalesia. « E ti‘a ia tatou ia faaite i te 

maitai e te here i te feia aita e farii nei i ta tatou mau ti‘aturiraa  
e i ta tatou mau ture. Ua hopoi mai te Faaora i te fenua nei  
i te parau poro‘i no te here e te mana‘o maitai i te mau tane  

e te mau vahine atoa. E ti‘a ia tatou ia pee tamau noa  
i To’na hi‘oraa ».

